
3896-ip siornagut Kr.in.si. Abeli toquvoq

3000 Kr.in.si.

2970 Kr.in.si.Noa inunngorpoq

2490 Kr.in.si. Jehova aalajangerpoq
inuiaat ajortut piuneerunniarlugit

2468 Kr.in.si. Semi inunngorpoq

2375 Kr.in.si. Lemeki toquvoq

2370 Kr.in.si. ulersualerpoq
2370 Kr.in.si. Metusalemi toquvoq

2020 Kr.in.si.Noa toquvoq

2018 Kr.in.si.
Aaperaat inunngorpoq

Ruthi Boazimut katippoq
1200-kkut naaneranni Kr.in.si.

Hanna inunngorpoq
1100-kkut aallartinneranni Kr.in.si.
Samueli inunngorpoq

1000-kkut aallartinneranni Kr.in.si.
AbigajiliDaavimut katippoq

940missaaniit 905-ip missaanut
Kr.in.si. Elia pruffiitiuvoq

900 Kr.in.si.

844-p missaani Kr.in.si.
Jona siulittuivoq

493-475 Kr.in.si.
Esteri Biibilimi

allaatigineqarpoq

100 Kr.in.si.

2 Kr.in.si. JosefiMariamut katippoq
2 Kr.in.si.Maria Jiisusimik ernivoq

29-33 Kr.in.king.
Martha Biibilimi allaatigineqarpoq

31 Kr.in.king. Petrusi apustilinngorpoq

Asasavut qatanngutivut

Ukiualuit matuma siorna Napasuliaq Alapernaarsuiffik-mi tamanoortu-
mi allaaserisat nutaat “Uppersusiat maliguk”-mik qulequtallit soqutigi-
nartut saqqummertalerput. Taamanimiilli allaaserisat nutaat uagutsin-
nut nuannaarutaangaartut ilaanneeriarlutik saqqummertarput.

Allaaserisat qanoq isumaqarfigineqarpat? Martha pillugu allaaserisaq
atuareerlugu atuartartoq ima allappoq: “Assigingaarakku illarpunga
– qaaqqusakka isumagilluarusunnermik suliat unitsillugit ikinngutinik
nuannisaqateqarnissaq puigortarakku.” Inuusuttuaraq Esterimik oqa-
luttuaq atuareerlugu soqutiginartumik ima inerniliivoq: “Atisat mutit
pingaartippallaarneqartarnerat ilisarnarpoq. Atisavut kusanartariaqar-
put, ingasaassissanngilagulli.” Ima nangippoq: “Jehovap qamuuna
qanoq ittuunersugut soqutigineruaa.” Kristumiu arnaq apustili Petrusi
pillugu allaaserisaq atuareerlugu nuannaangaarluni ima oqarpoq:
“Oqaluttuaq tiguartiffigilluinnarpara. Allaanngilaq ilaaginnarluni!
Takorluuisinnaaneq iluaqutigalugu allaat oqaatigineqamisaaginnartut
misigisinnaavakka.”

Atuartartut taakkua allarpassuillu allaaserisanik qujamasuutiginninner-
minnik allaatiginnittut apustilip Paulusip itsaq allataasa ukua ilumoor-
nerat uppernarsarpaat: “[Siornatigut] allagaasut tamarmik allassimap-
put uatsinnut ilinniutissaallutik.” (Rom 15:4) Aap, Jehovap pingaaruti-
linnik ilinniartinniarluta oqaluttuat taakku Biibilimut allatsippai. Tamat-
ta, qanorluunniit sivisutigisumik sallusuissummiissimagaluarutta, oqa-
luttuat taakku ilinniarfigisinnaavavut.

Atuagaq una piaarnerpaamik atuaqqullugu kajumissaarpatsigit. Ilaqu-
tariittut atuaqqissaaqatigiinnermi sammisarsiuk – meeqqat nuannaris-
savaat! Ilagiit Biibilimik atuaqqissaaqatigiinneranni sammineqalerpat
tamatigut ataatsimiinnerni najuuttarit. Atuakkavit eqqarsaatigeqqis-
saarnissaannut piffissaqartarit. Misigissutitit takorluuisinnaanerillu ator-
takkit. Inuit Biibilimi eqqaaneqartut misigissusaat paasiniartakkit taku-
saallu takorloortarlugit. Atukkaminnut tunngatillugu qanoq iliuuseqar-
nerat illit qanoq iliuuseqartarninnut sanillersuutikkit.

Atuakkap matuma saqqummersissinnaanera nuannaarutigaarput.
Qanortoq ilinnut ilaquttannullu pilluaqqussutaagili. Asannittumik
ajunnginnerpaamillu kissaallusi,

Jehovap Nalunaajaasuisa Siulersuisoqatigiivi

S I U L E R S U I S O Q A T I G I I N N I T A L L A K K A T

“INUIT Biibilimi eqqaaneqartut ikinngutigi-
uarsimasatut eqqartorpai.” Ilagiinnik nakku-
tilliisoq utoqqasaaq oqalugiartoq tusarnaa-
reerlugu qatanngut arnaq taama inernilii-
voq. Qatanngutip angutip ukiuni qulikkuu-
taani Guutip oqaasia atuaqqissaartarlugulu
ilinniartitsissutigisaramiuk angutit arnallu
Biibilimi eqqaaneqartut upperluartut ikin-
ngutigiuarsimasatut isigilersimavai.

2 Inuit Biibilimi eqqaaneqartut ikinnguti-
galugit nuannerunangaarami, ilaa? Taakku
piviusutut isigaagit? Angutit arnallu – soorlu
Noa, Aaperaat, Ruthi, Elia Esterilu – peqati-
galugit qanoq issanersoq takorlooruk. Illit
inuuninnut qanoq sunniuteqarsinnaasut
– siunnersuilluarsinnaanerat tuppallersaa-
ngaarsinnaanerallu – eqqarsaatigiuk.
– Ussatit 13:20 atuaruk.

3 Soorunami inuit naapertuilluartut ‘maki-
titaappata’ taakkua ikinngutigilernissaannut
periarfissaqassaagut. (ApS 24:15) Maanna-
ngaarli angutit arnallu Biibilimi eqqaane-
qartut upperluartut ilinniarfiginerat iluaqu-

1, 2. Ilagiinnik nakkutilliisup inuit Biibilimi eqqaa-
neqartut aalajaatsut qanoq isigai, aamma sooq
taakku ikinngutaalluarsinnaappat?
3. (a) Angutit arnallu Biibilimi eqqaaneqartut up-
perluartut ilinniarfiginerat qanoq iluaqutigisinnaa-
varput? (b) Apeqqutit suut sammissavavut?

tigisinnaavarput. Qanoq? Apustili Paulusi
ima siunnersuivoq: ‘Malinniarsigit uppernik-
kut nikallujuinnikkullu Guutip neriorsuutigi-
saanik kingornussisussat.’ (Hebr 6:12) Angu-
tit arnallu uppernerat pillugu atuaqqissaan-
nginnitsinni Paulusip oqaasiinut tunngatillu-
gu apeqqutit akineqartariaqartut uku eq-
qarsaatigikkit: Upperneq qanoq paasisari-
aqarpa aamma sooq pisariaqarpa? Itsaq
inuit upperluartut qanoq ilaarsinnaavavut?

Upperneq qanoq paasisariaqartoq
aamma sooq pisariaqartoq

4 Upperneq pissusiuvoq nuannersoq atu-
akkami matumani angutit arnallu atuaqqis-
saagassatta assut pingaartitaat. Ullumikkut
inuppassuit upperneq ilumoortoq suuner-
soq ilisimanngilaat, isumaqarput tassaasoq
uppernarsaatissaqanngitsumik tunngavissa-
qanngitsumilluunniit upperneq. Kukkuppul-
li. Upperneq ilumoortoq tassaanngilaq up-
pertikkuminartuuneq, aamma misigissusiun-
ngilaq. Uppertikkuminartuuneq ulorianar-
poq. Misigissutsit allanngorarsinnaapput.
Guutillu piuneranik upperinninneq naam-
manngilaq, tassami “anersaapiluittaaq
taama upperput uulillutillu”. – Jaak 2:19.

4. Inuppassuit upperneq suusoraat, aamma sooq
kukkuppat?

Aallaqqaasiut

‘Malinniarsigit uppernikkut nikallujuinnikkullu Guutip
neriorsuutigisaanik kingornussisussat.’ – HEBRÆERIT 6:12.

5 Upperneq ilumoortoq uppertikkuminar-
nermit allaanerulluinnarpoq. Upperneq Bii-
bilimi qanoq nassuiarneqartoq maluginia-
ruk. (Hebræerit 11:1 atuaruk). Paulusi al-
lappoq upperneq marlunnik takusinnaan-
ngisatsinnik immikkoortoqartoq. Siullertut,
‘takussaanngitsunut’ piviusunut tunngavoq.
Qilammiittut – soorlu Jehova Guuti, Ernera
Naalagaaffilluunniit maanna qilammi naa-
lakkersuisoq – isitsinnik takusinnaanngilavut.
Aappaattut, upperneq ‘neriugisanut’ – siu-
nissami pisussanut – tunngavoq. Silarsuas-
saq nutaaq Guutip naalagaaffiata qanittuk-
kut pilersitassaa takusinnaanngilarput. Taava
imaappa piviusut pisussallu neriugisavut
uppernarsaatissaqanngitsut?

6 Naamerluinnaq! Paulusip upperneq ilu-
moortoq tunngavissaqarluarnerarpaa. Up-
perneq ‘tatiginnilluinnarnermik’ taagamiuk
oqaaseq “piginnittuunermut uppernarsaam-
mik” nutserneqarsinnaasoq atorpaa. Takor-
looruk inuup allap illumik tunileraatit. Im-
maqa illumik piginnittuunermut uppernar-
saat tunniutissavaa imalu oqarluni: “Aajuna
illutaat.” Soorunami taama oqarami isuma-
qanngilaq pappiaqqami tassani najugaqas-
sasutit. Isumaqarporli inatsisitigut isumaqa-
tigiissut illumik piginnittuuninnut uppernar-

5, 6. (a) Uppernerput takussaanngitsunik marlun-
nik sunik immikkoortoqarpa? (b) Uppernerput qa-
noq tunngavissaqarluartigisariaqarpa? Assersuute-
qarit.

saataalluangaarmat allakkiap illu assigiinna-
raa. Taamatuttaaq uppernitta Guutip oqaat-
simini neriorsuutaasa eqquukkumaarneran-
nik qularunnaarsittarpaatigut.

7 Taamaattumik misilittakkat Jehovalu
Guuti pillugu ilisimasat tunngavigalugit tati-
ginninneq qularinninngilluinnarnerlu up-
pernermut ilumoortumut ilaapput. Upper-
nerput iluaqutigalugu Jehova Ataatatut
asannittutut isigisinnaallugulu neriorsuutaa-
sa tamarmik eqquukkumaarnerat qularin-
ngissinnaavarput. Tamatumali saniatigut up-
perneq ilumoortoq ineriartortinneqartaria-
qarpoq. Suliakkut ersersinneqanngikkuni
toqussaaq. – Jaak 2:26.

8 Sooq upperneq taama pingaaruteqarti-
gaa? Paulusip tamanna akilluarpaa. (Hebræ-
erit 11:6 atuaruk). Uppersuseqanngikkutta
Jehova qanillisinnaanagulu taassumannga
iluarisaasinnaanngilagut. Taamaattumik inuit
anguniagarisinnaasaanni pingaarnerpaaq
– Ataatatta qilammiusup, Jehovap, qanillinis-
saa naalannarsisinnissaalu – anguneqassap-
pat upperneq pingaaruteqarluinnarpoq.

9 Jehovap uppernerup pisariaqarluinnar-
nera nalunnginnamiuk uppernermik qanoq
ineriartortitsisinnaallutalu ersersitsisinnaanit-
sinnik ilinniartinniarluta maligassaqartitsivoq.

7. Uppernermut ilumoortumut suut ilaappat?
8. Sooq upperneq taama pingaaruteqartigaa?
9. Jehovap uppersuseqarnissatsinnik pisariaqartit-
sinerput nalunagu qanoq ersersippaa?

Angutinik aalajaatsunik siulersuisunik mali-
gassiuisunillu ilagiit pilluaqquai. Oqaasiani
ima allassimavoq: ‘Uppersuseqarnerisigut
assiginiarsigit.’ (Hebr 13:7) Tamatuma sani-
atigut aamma allamik iliuuseqarpoq. Paulu-
sip angutit arnallu ‘nalunaajaasut amerla-
suut’ itsaq inuusut uppernikkut maligassaal-
luartut allaatigai. (Hebr 12:1) Jehovap kiffai
aalajaatsut Paulusip Hebræerinut allakkani
kapitali 11-mi eqqaasaanit amerlanerujus-
suupput. Angutit, arnat, inuusuttut utoq-
qaallu uppersuseqarluartut assigiinngitsunik
inuunermi atugallit pillugit oqaluttuanik pi-
simasuinnik Biibili ulikkaarpoq. Taakkulu si-
larsuarmi matumani uppersuseqarfiunngit-
sumi ilinniarfigingaarsinnaavavut.

Uppertut qanoq ilaarsinnaavavut?
10 Inuk ilaarsinnaajumallugu ilisarisimallu-

artariaqarpat. Atuakkap matuma atuarnera-
ni angutit arnallu upperluartut ilisarisimallu-
alerniassagakkit misissueqqissaartoqarsima-
nera maluginiassagunarpat. Aamma illit
nammineq misissueqqissaaruit pitsaassaaq.
Nammineq atuaqqissaarninni ujarliutit pis-
sarsiarisinnaasatit atorlugit Biibili misissoq-
qissaaruk. Atuakkavit eqqarsaatigeqqissaar-
neranni Biibilimi oqaluttuap sumiiffia tunuli-
aqutaalu takorluukkit. Sumiiffik takusinnaal-

10. Angutit arnallu aalajaatsut Biibilimi eqqaane-
qartut ilaarnissaannut nammineq atuaqqissaartar-
neq qanoq iluaqutigisinnaavarput?

lugu, nipit tusaasinnaallugit aamma tipit
naamasinnaallugit takorlooruk. Pingaarner-
tut, inuit eqqartorneqartut misigissusaat
paasiniakkit. Angutit arnallu aalajaatsut ilisa-
risimalluarnerujartortillugit piviusutut qani-
mullu ikinngutitut isiginerujartuinnassavatit.

11 Ilisarisimallualerukkit ilaarusulissavatit.
Assersuutigalugu takorlooruk immikkut pi-
sinnaatitaaffeqalerlutit. Oqaluussinermi ili-
uuseqarnerunissamut Jehovap peqatigiissor-
taanit kajumissaarneqarputit. Immaqa su-
miiffimmut oqaluussisartunik pisariaqartit-
siffiunerusumut nuukkusunnersutit aperine-
qarputit, immaqaluunniit oqaluusseriaatsit
sungiusimanngisatit unamminiarnartitatil-
luunniit misilinnissaannut kajumissaarneqar-
putit. Suliassap eqqarsaatiginerani qinusar-
ninnilu Aaperaap maligassiuinerata eqqar-
saatigeqqissaarnissaa iluaqutaassava? Saralu
marluullutik illoqarfimmit Urimit pigissaarfi-
usumit aallarnissamut piumassuseqaramik
pilluaqquneqangaarput. Taakku ilaartillugit
misigilissaatit ilisarisimallualerlugit.

12 Taavami ilisarisimalluakkannit ajortumik
pineqarnerit nikallussutigalugu ataatsimiigi-
annginnissamut ussernartorsiuleruit? Han-
nap Peninnamit ajortumik pineqaraluarluni
Jehovamut aalajaattuarnermik maligassiuil-

11, 12. (a) Aaperaamut Saramullu qanoq qanin-
nerusutut misigilersinnaavit? (b) Hannap, Eliap
Samuelillu maligassiuilluarnerat qanoq iluaqutigi-
sinnaavigit?

luarneranik eqqarsaatiginnittarnerit silatu-
saartumik aalajangiisarnissannut iluaqutigis-
sallugulu Hanna ikinngutigillualissavallu-
sooq. Taamatuttaaq naleqanngitsutut misi-
ginerit pissutigalugu nikallungaguit Eliap qi-
maanera Jehovamillu tuppallersarneqarnera
pillugit atuaqqissaaruit Eliamut qaninneru-
sutut misigilissaatit. Aamma inuusuttut atu-
aqatiminnit kinguaassiuutitigut inuunerlut-
tunit tatineqartuartut Samuelip Tupermi
Naapeqatigiittarfimmi Elip ernerinit ajortu-
mik sunnerneqarnaveersaarnera atuaqqis-
saareerlugu Samuelimut qaninnerulersutut
misigilersinnaapput.

13 Inunnik Biibilimi eqqaaneqartunik
upperluartunik ilaarsiguit uppernerit Jeho-
vamit naleqannginnerusutut isigineqalis-
sava? Naamerluinnaq! Eqqaamajuk Jehovap
oqaasiata inuit uppertut ilaaqqullugit kaju-
missaarmatigut. (1 Kor 4:16; 11:1; 2 Th
3:7, 9) Tamatuma saniatigut inuit matumani
atuaqqissaagassatta ilaasa itsaq inuusut aa-
lajaatsut ilaartarpaat. Assersuutigalugu atu-
akkami matumani kapitali 17-imi malugini-
assavat Maria Hannap oqaasiinik, maligassa-
risutut isigalugu, issuaagunarmat. Tamanna
Mariap upperneranik naleqannginnerulersit-
siva? Naamik! Paarlattuanik Hannap mali-
gassiuinera Mariap Jehovamit Guutimit

13. Inunnik Biibilimi eqqaaneqartunik upperluar-
tunik ilaarsigutta uppernerput Jehovamit naleqan-
nginnerusutut isigineqalissava? Nassuiaruk.

ajunngitsumik tusaamaneqaleqqulluni up-
persuseqarnissaminut iluaqutigaa.

14 Atuagaq una upperninnik nakussatsitsi-
nissamut iluaqutissattut suliarineqarpoq. Ka-
pitalit tulliuttut allaaserisanit “Uppersusiat
maliguk”-mit Napasuliaq Alapernaarsuiffik-
mi 2008-p 2013-illu ingerlaneranni saqqum-
mersunit tigusaapput.� Iluaqutissalli nutaat
ilanngunneqarput. Kapitalit tamarmik eq-
qartuinermut ilikkakkanillu maleruaanissa-
mut iluaqutissanik apeqqutitaqarput. Assilis-
sat qalipaatigissut peqqissaarussamillu qali-
pakkat atuakkamut matumunnga immikkut
suliarineqarlutillu assilissat atoqqitat angine-
rulersinneqarlutillu kusassaqqitaapput. Ilua-
qutissat allat, soorlu piffissalersuineq nunal-
lu assingi, ilanngunneqarput. Uppersusiat
maliguk nammineq ilaqutariittullu atuaqqis-
saarnermut ilagiillu atuaqqissaaqatigiinne-
rannut naleqqussagaavoq. Aamma ilaquta-
riippassuit oqaluttuanik atuffateqatigiittar-
nertik nuannaarutigingaarsinnaavaat.

15 Kissaatigaarput atuagaq una itsaq Jeho-
vap kiffaasa aalajaatsut uppernerannik ilaar-
sinissannut Ataatannullu qilammiusumut,
Jehovamut, qanilliartortillutit uppersuseqar-
nerulernissannut iluaqutigissagit.

� Allaaserisat ikittuinnaat kalaallisut saqqummersinne-
qarput.

14, 15. Atuakkami matumani iluaqutissat ilaat
suuppat, qanorlu atorluarsinnaavavut?

A A L L A QQ A A S I U T

7



Aallaqqaasiut 4

1 “Suli oqaluppoq naak toqoreersimagaluarluni” ABELI 9

2 “Guuti inooqatigaa” NOA 17

3 ‘Uppertunut tamanut ataataasoq’ AAPERAAT 25

4 “Ornikkat uangattaaq ornissavara” RUTHI 33

5 ‘Arnaq pitsaasoq’ RUTHI 42

6 Guuti qinunikkut uummammiuminik oqaluttuuppaa HANNA 51

7 Jehova “najorlugu alliartorpoq” SAMUELI 59

8 Pakatsisaraluarluni pinertusaarpoq SAMUELI 67

9 Silassorissumik iliuuseqarpoq ABIGAJILI 76

10 Pallorfiginninneq minguitsoq illersorpaa ELIA 84

11 Eqqumallunilu utaqqivoq ELIA 92

12 Guutiminit tuppallersarneqarpoq ELIA 99

13 Kukkussutini ilinniutigai JONA 108

14 Nallittuinissani ilikkarpaa JONA 116

15 Guutip innuttai illersorpai ESTERI 125

16 Silatullunilu sapiillunilu namminissarsiunngilaq ESTERI 135

17 ‘Jehovap kiffaraanga’ MARIA 145

18 Oqaaserineqartut ‘eqqarsaatigai’ MARIA 153

19 Illersuillunilu pilersuillunilu pinertusaarpoq JOSEFI 162

20 “Upperpunga” MARTHA 172

21 Siooranermik qularnermillu akiugaqarpoq PETRUSI 180

22 Misilinneqarnerni ilumoorfiginnippoq PETRUSI 188

23 Isumakkeerfiginnittarnissaq ilikkarpaa PETRUSI 196

Naggasiut 206

IMAI

KAPITALI QUPPERNEQ



ABELIP savaatini eqqissillutik sivinganermi ivigartortut isiginnaar-
pai. Immaqa savaatimi ungataani qaamanimineq ungasinnerusu-
miittoq takusinnaavaa. Nalunngilaa taavani naatsiivimmut Edeni-
mut isertarfik panamik ikumasumik kaavittuartumik asserneqar-
simasoq. Angajoqqaavi taavani najugaqarnikuupput, maannak-
kulli taakku meeraalluunniit tassunga isersinnaanngillat. Ta-
korlooruk Abelip nutsani anoraannguamit tukaallatsinneqartillu-
git qummut qiviaatigaluni Pinngortitsisini eqqarsaatigigaa. Inuit
Guutimut attaveqarluaqqilissappat? Tamanna Abelip kissaatigillu-
innarpaa.

2 Ullumikkut Abeli ilinnut oqaluppoq. Tusaasinnaaviuk? Im-
maqa ima eqqarsarputit: ‘Taamaassinnaanngilaq.’ Abelimi Ada-
mip angajulliliaata tullia qangarsuarli toquvoq. Timaa ukiut
6.000-t sinnerlugit matuma siorna issunngoreersimavoq. Toqusi-
masut pillugit Biibilimi ima allassimasoqarpoq: “Sunnguamil-
luunniit ilisimasaqanngillat!” (Oqal 9:5, 10) Aamma Abelip oqaa-
siinik Biibilimi allassimasoqanngilaq. Taavami qanoq ililluni oqa-
luussinnaagamisigut?

3 Apustili Paulusi isumassarsisitaalluni Abeli pillugu ima allap-
poq: ‘Uppernermigut suli oqaluppoq naak toqoreersimagaluarlu-
ni.’ (Hebræerit 11:4 atuaruk). Allassimaffik tamanna naapertor-
lugu Abelip uppernermigut oqaluuttarpaatigullusooq. Abeli inun-
ni taamatut uppersuseqaleqqaartuuvoq. Uppersuseqarluangaar-
mat maligassiaa ullutsinni ilinniarfigisinnaavarput. Uppernikkut
ilinniarfigalugulu ilaarutsigu taanna pillugu oqaluttuaq uagutsin-
nut sunniuteqarluartumik oqalussaarlusooq.

4 Biibilimi Abeli pillugu taama annikitsigisumik allassimaso-
qaraluartoq qanoq Abeli taassumalu uppersusia ilinniarfigisinnaa-
gatsigit? Misissoriartigu.

1. Sooq Adami Evalu taakkualu meeraat naatsiivimmut Edenimut isersinnaan-
ngillat, Abelillu suna kissaatigilluinnarpaa?
2-4. Ullumikkut Abeli uagutsinnut qanoq oqaluppa?

KAPITALI 1

“Suli oqaluppoq naak
toqoreersimagaluarluni”

‘Silarsuup tunngavilerneqarnerata’ nalaani peroriartorpoq
5 Abeli inuit siulliit pinngortinneqarnerisa kinguninngua inun-

ngorpoq. Kingusinnerusukkut Jiisusip Abeli ‘silarsuup tunngaviler-
neqarneranut’ atassuserpaa. (Lukasi 11:50, 51 atuakkit). Jiisusip
matumani inuit silarsuaanni ajortimit utertitaanissamik neriuutillit
pigunarpai. Abeli nunarsuarmi inuit siulliit sisamarigaluaraat siul-
lersaalluni Guutimit utertinneqarsinnaasutut isigineqarunarpoq.�
Abelip peroriartornerani maligassaalluartoqanngilaq.

6 Silarsuaq pilersinneqaqqammeraluartoq inuit atugarliulereer-
simapput. Abelip angajoqqaavi, Adami Evalu, immaqa pinnersuullu-
tillu qiimmaarissuupput. Kukkorujussuarpulli, tamannalu nalun-
ngilluinnarpaat. Naammalluinnartuugaluarlutik naassaanngitsumil-
lu inuunissamik neriugisaqaraluarlutik Jehovamut Guutimut pikit-
sitsigamik angerlarsimaffimminnit naatsiivimmit Edenimit paratiisi-
usumit anisitaapput. Kissaatigisatik sunit tamanit, allaat kinguaa-
mik pisariaqartitaannit, pingaarnerutikkamikkit naammalluinnassu-
seq naassaanngitsumillu inuuneq annaavaat. – 1 Mos 2:15-3:24.

7 Adami Evalu naatsiivimmit anisitaagamik erloqillutik inuusa-
riaqalerput. Taamaattorli angajulliliartik Kainimik, tassa ‘pilersita-
mik’, atserpaat. Eva ima oqarpoq: “Naalakkap ikiuineragut angut

� Oqaatsini “silarsuup tunngavilerneqarnera”-ni naatsiiassanik siaruarterineq, tassa
naatitsineq, pineqarmat inuit siulliit kinguaassiulernerat pineqarpoq. Taavami sooq
Jiisusip Kaini siulliulluni inunngortoq pinnagu Abeli ‘silarsuup tunngavilerneqarne-
ranut’ atassuserpaa? Kainip aalajangiisarnermigut iliuutsimigullu Jehovamut Guuti-
mut piaaraluni pikitsitsinini ersersikkamiuk. Kainip taassumalu angajoqqaavisa uter-
titsissummik iluaqutiginninnissaat toqusunillu makititaanissaat ilimanarpasinngilaq.

5. Jiisusip Abeli ‘silarsuup tunngavilerneqarneranut’ atassuseramiuk suna
pivaa? (Aamma quppernerup ataatungaani ilanngussaq takuuk).
6. Abelip angajoqqaavi qanoq ittuuppat?
7, 8. Kaini inunngormat Eva qanoq oqarpa, sunalu eqqarsaatigigunarpaa?

Abelip inuunini
tamaat kerubit
Jehovamut aalajaal-
lutillu naalallutik
kiffartortut taku-
sinnaavai

pinngortippara.” Tamatumannga erserpoq ajortumik, Adamimik
Evamillu tammartitsisumik, suujunnaarsitsisussamik arnap ‘kingu-
aaqalernissaanik’ Jehovap naatsiivimmi siulittuilluni neriorsuutaa
Evap eqqarsaatigigunaraa. (1 Mos 3:15; 4:1) Siulittuummi matuma-
ni Evap arnaq imminut tunngasoralugulu ‘kinguaassaq’ neriorsuu-
tigisaq Kainimut tunngasoraa?

8 Taamaappat kukkorujussuarpoq. Kaini peroriartornermini
angajoqqaaminit taamatut oqarfigineqartarsimaguni pingaakujut-
tunngorsimassaaq. Piffissap ingerlanerani Eva ernertaaqqippoq,
taannali pingaartorsiutigineqanngilaq. Abelimik, ‘anersaarnerin-
narmik’ isumaqarunartumik, atserpaat. (1 Mos 4:2) Taamatut atsii-
nermikkut Abeli isumalluarfigivallaarnagu Kainilu pingaarnerutil-
lugu ersersippaat? Tamanna eqqoriaannarsinnaavarput.

9 Ullumikkut angajoqqaat Adami Evalu, angajoqqaat siulliit,
ilinniutigingaarsinnaavaat. Oqaatsissigut iliuutsissigullu meeqqasi
makitanermik, ataqqineqarusunnermik namminissarsiornermillu
ilinniartittarpisigit? Imaluunniit Jehovamik Guutimik asanninnis-
saannik ikinnguteqarnissaannillu ilinniarterusuppisigit? Ajoraluar-
tumik angajoqqaat siulliit akisussaaffitsik suusupagaat. Taamaakka-
luartorli kinguaavi neriuutissaqarput.

Abelip suut uppersuseqarnerulissutigai?
10 Adamip nukappiaqqat taakkua marluk ilaquttanik pilersuini-

arnermi suliassanik pisariaqartunik ilinniartissimassavai. Kaini naa-
sorissaasunngorpoq Abelilu savanik paarsisunngorluni.

11 Abelili pingaaruteqarnerusumik iliuuseqarpoq. Ukiut inger-
laneranni, Paulusimit kingusinnerusukkut allaatigineqartutut, up-
pernermik ineriartortitsivoq. Abelip nalaani maligassaalluartoqan-
ngimmat tamanna maluginiarnarpoq. Taavami suut pissutigalugit
Jehova Guuti upperilerpaa? Abelip upperlualerneranut pissutaasin-
naasut pingasut sammeriartigit.

12 Jehovap pinngortitai. Jehovap nuna perloqqoreermagu kapi-
nartulinnik orpigaqalerlunilu naasupiloqalerpoq nunamik naggor-
luttunngortitsisunik. Taamaakkaluartorli nuna Abelip ilaqutaasalu
inuussutigisinnaasaannik naatitarpassuaqarpoq. Uumasut, timmis-
sat, aalisakkat, qaqqat, tatsit, kuussuit, imaq, qilak, nuissat, seqineq,
qaammat ullorissallu perloqquneqanngillat. Abelip takusai tamarmik

9. Ullumikkut angajoqqaat Adami Evalu, angajoqqaat siulliit, qanoq ilinniuti-
gisinnaavaat?
10, 11. Kaini Abelilu sunik suliaqalerpat, Abelillu pissuseq suna ineriartortip-
paa?
12, 13. Jehovap pinngortitai Abelip uppernikkut qanoq nakussatsissutigigu-
narpai?

“ S U L I O Q A L U P P O Q N A A K T O QO R E E R S I M A G A L U A R L U N I ”

Jehovap Guutip sunik tamanik pinngortitsisup asanningaarneranik,
siuneqassuseqangaarneranik ajunngissusianillu ersersitsipput. (Ro-
mamiut 1:20 atuaruk). Abelip pinngortitat Guutillu pissusii eqqar-
saatigeqqissaaraangamigit uppernikkut nakussatsittarpoq.

13 Abeli qularnanngitsumik Jehovamik eqqarsaatiginninnissa-
mut piffissaqartarpoq. Savaatiminik paarsisoq takorlooruk. Sava-
nik paarsisuugami pisungaatsiartarpoq. Qaqqat itivillugit, qooqquti-
goorluni kuussuillu ikaarlugit uumasut ivigartorfissanut qorsooqqis-
sunut, tatsinut uninngaarfissanullu isumannaatsunut siulersortar-
pai. Savat inunnit siulersorneqarnissamik sernissorneqarnissamillu
pisariaqartitalittut pinngortinneqarunaramik Guutip pinngortitaanit
tamanit ikiortariaqarnerpaarpasipput. Abelip paasivaa aamma nam-
mineq inunnit pissaaneqarnerungaartumik siulersorneqarnissamik,
sernissorneqarnissamik isumassorneqarnissamillu pisariaqartitsillu-
ni? Qularnanngitsumik tamakku pillugit qinoqattaartarpoq, tamatu-
malu kingunerisaanik uppernini ineriartortippaa.

14 Jehovap neriorsuutai. Adamip Evallu naatsiivimmit Edenimit
anisitaanerminnut pissutaasut ernerminnut oqaluttuarisarsimassa-
vaat. Taamaattumik Abelip eqqarsaatigeqqissaagassai amerlapput.

15 Jehova oqarpoq nuna perloqqunarsissasoq. Abelip naasupilu-
it orpikkallu kapinartullit takugamigit oqaatsit taakkua ilumoornerat
paasivaa. Jehovap aamma siulittuutigaa naartuneq ernisunnerlu Eva-
mut naalliuutaassasut. Abelip aamma qatanngutini inuugaangata ta-
manna qularnanngitsumik uppernarsisarpaa. Jehovap siulittuutigaa
Eva uiminit asaneqarnissamik soqutigineqarnissamillu ingasattumik
pisariaqartitsissasoq, Adamilu nuliaminut naalagaassasoq. Abelilu
pissutsinut alianartunut tamakkununnga isiginnittuuvoq. Tamakku
tamaasa pissutigalugit Jehovap oqaasiisa tutsuiginarluinnartuunerat
Abelip uppernarsivaa. Taamaattumik Guutip ‘kinguaassaq’, Edenimi
ajortoqalerneranut pissutaasunik aaqqiisussaq, pillugu neriorsuutaa-
ta upperinissaanut Abeli pissutissaqarluarpoq. – 1 Mos 3:15-19.

14, 15. Jehovap neriorsuutaanut tunngatillugu Abelip suut eqqarsaatigeqqis-
saartarunarpai?

U P P E R S U S I A T M A L I G U K � A B E L I

16 Jehovap kiffai. Taamani Abeli maligassaalluartunik ilaquta-
qanngikkaluartoq allanik silassorissunik nunamiittunik pinngorti-
taqarpoq. Adami Evalu naatsiivimmit Edenimit anisitaareermata Je-
hovap taakku kinguaavilu paratiisimut nunarsuarmiittumut tama-
tumunnga isersinnaatinngilai. Edenimut isertoqannginniassammat
Jehovap kerubit – inngilit qaffasissumik inissisimaffillit – panalu
ikumasoq kaavittuartoq isaariaanut inissippai. – 1 Mosesi 3:24 atu-
aruk.

17 Takorlooruk Abelip nukappiaraalluni kerubit taakku isigin-
naarai. Taakku inuttut timeqarmata pissaaneqangaarnerat taku-
sinnaavaa. “Panalu” ikumasoq kaavittuartoq aamma mianerna-
ngaarpoq. Abelip peroriartornermini kerubit taakku susassaaleqisut
nakkutigisaminnilluunniit qimatsisut takuai? Naamik. Ukiorpassu-
arni ulloq unnuarlu pinngortitat sianissusillit pissaaneqangaartullu
taakku inissaminniittuarput. Taamaalilluni Abelip paasivaa Jehova
Guuti naapertuilluartunik aalajaatsunillu kiffaqartoq. Abelip Jeho-
vamut tunniusimaneq naalannerlu ilaquttami pissuserinngisaat ke-
rubini taakkunani takuai. Qularnanngitsumik inngilit maligassaal-
luarnerat uppernikkut nakussatsissutigaa.

18 Jehovap pinngortitani, neriorsuutini inngilimilu maligassi-
aat aqqutigalugit imminut tunngasut paasinarsisitaasa eqqarsaa-
tigeqqissaartarnerisigut Abeli upperluarneruleriartuinnarpoq. Ma-
ligassiaa ilinniarfigingaarsinnaavarput. Ingammik inuusuttut
qiimmassaatigisinnaavaat paasillugu ilaquttat qanorluunniit ili-
orniarlutik aalajangeraluarpata Jehovamut Guutimut piviusumik

16, 17. Jehovap kerubii Abelip qanoq ilinniarfigigunarpai?
18. Ullumikkut suut tunngavigalugit uppernitsinnik ineriartortitsisinnaavugut?

Abeli pinngortitanik qimerluuisarnermigut
Pinngortitsisup asannittup upperinissaanut
tunngavissaqarlualerpoq

“ S U L I O Q A L U P P O Q N A A K T O QO R E E R S I M A G A L U A R L U N I ”



uppersuseqalersinnaallutik. Uagut ullumikkut pinngortitat alutor-
nartut, Biibili tamaat pigisarput Jehovamullu aalajaallutik kiffar-
tortorpassuit maligassiaat iluaqutigalugit uppernitsinnik ineriartor-
titsinissamut tunngavissaqarluarpugut.

Sooq Abelip pilliutaa pitsaanerusoq
19 Jehovamut uppernerujartortilluni Abelip uppernini iliuut-

simigut ersersikkusulerpaa. Inuinnaagami qilammik nunamil-
lu pinngortitsisoq sumik tunisinnaagamiuk? Guutimmi tunine-
qarnissani inunnilluunniit ikiorneqarnissani pisariaqartinngilaa.
Abelip ilumoortoq tunngaviusoq piffissap ingerlanerani paasivaa:
Eqqortumik pissutiginiagaqarluni Ataatani qilammiusoq asannit-
toq Jehova pigisaminik pitsaanerpaamik tuniguniuk nuannaartis-
sallugu.

20 Abeli savaatiminik pitsaanersiukkanik pilliuteqarnissaminut
piareersalerpoq. “Savaatimi piaqqeqqaataasa tunnuinik pilliivoq.”
(1 Mos 4:4) Kaini aamma Guutimit pilluaqquneqarusullunilu ilua-
risaarusukkami naatitaminik pilliuteqarnissaminut piareersarpoq.
Abelitulli eqqortumik isiginnittaaseqanngilaq. Qatanngutigiit pilli-
utissatik sassaammatigit assigiinngissutaat erserpoq.

21 Adamip ernerisa pilliinerminni ikikkaaviit atorsimassavaat
immaqalu kerubit, taamani nunarsuarmi Jehovamut kisiartaallu-
tik sinniisuusut, takkuanni pilliuteqarlutik. Jehovap pilliuteqarne-
rat qanoq isumaqarfigaa? Ima allassimavoq: “Naalakkap Abelip pil-
liutaa iluaraa.” Guutip iluarinninnini qanoq ersersinneraa oqaluttu-
ami eqqaaneqanngilaq.

22 Sooq Abelip pilliutaa Guutip akueraa Kainillu pilliutaa akue-
rinagu? Pilliutaa pissutigiinnarlugu? Abelimmi uumasoq pilliuti-
gigamiuk aava erlinnartoq kuutsippaa. Abelip pilliummik taamaat-
tumik pilliuteqarneq qanoq naleqartigisoq nalunngilaa? Ukiut
hundredilippassuit Abelip toqunerata kingorna Guutip savamik ajo-
quteqanngitsumik pilliuteqarneq ernermi naammalluinnartup pil-
liutaanut assersuuppaa. ‘Guutip savaaraatut’ Jiisusip aava pisuussu-
teqanngitsoq kuineqartussaavoq. (Joh 1:29; 2 Mos 12:5-7) Tamatu-
munngali tunngasorpassuit Abelip ilisimasimanaviarnagillu paasi-
simanavianngilai.

23 Unali nalunngilluinnarparput: Abeli pigisaminik pitsaaner-
paamik pilliuteqarpoq. Jehovap pilliut iluariinnarnagu aamma
Abeli iluaraa. Abeli Jehovamik asanninnini upperinnilluinnarninilu
kajumississutigalugit iliuuseqarpoq.

19. Abelip ilumoortoq tunngaviusoq suna piffissap ingerlanerani paasivaa?
20, 21. Kaini Abelilu Jehovamut sunik pilliuteqarpat, Jehovalu sua?
22, 23. Sooq Abelip pilliutaa Jehovap iluaraa?

U P P E R S U S I A T M A L I G U K � A B E L I

24 Kainimut tunngatillugu taamaanngilaq. Jehovap Kaini taassu-
malu pilliutaa iluarinngilai. (1 Mos 4:5) Pilliutaa immini ajunngilaq;
kingusinnerusukkut Guutip inatsisaani naatitanik pilliuteqartoqar-
sinnaanera akuerineqarpoq. (3 Mos 6:7, 8) Biibilimili allassimavoq
‘Kainip suliai ajortuusut’. (1 Johannesi 3:12 atuaruk). Inuppassuit
ullumikkut isumaqarnerattut Kaini isumaqarunarpoq allat takkuan-
ni Guutimut tunniusimaneq naammattoq. Iliuusaanit ingerlaannaq
erserpoq Jehova qamannga pisumik upperinagulu asanngikkaa.

25 Kainip paasigamiuk Jehovamit iluarineqarnani Abelip ma-
ligassiaa ilinniarfigaa? Naamik. Qatanngutini uumigingaalerpaa.
Uummammiui Jehovap takusinnaagamigit kamagittarluni Kaini
eqqarsalersinniarpaa. Ingasattumik ajortulioqqajaaneranik mianer-
soqquaa oqarfigalugulu allamik isumataaruni ‘niaqquni makitissi-
masinnaagaa’. – 1 Mos 4:6, 7.

26 Guutip mianersoqqusinera Kainip suusupagaa. Nukkani im-
minik tatiginnittoq aperaa narsaammi pisuttuaqatigerusunneraani.
Tassani Abeli saassuppaa toqullugulu. (1 Mos 4:8) Oqartoqarsinnaa-
voq Abeli siullerpaalluni upperisarsiornikkut malersugaasoq upperni-
nilu pillugu toqutaasoq. Toqugaluartoq Jehovap Abeli puiunngilaa.

27 Abelip aava Jehovamut Guutimut akiniuteqqulluni naaper-
tuilluartuliorfigeqqullunilu torlulavorlusooq. Pinerluttuliaa pillu-
gu Guutip Kaini ajortoq pillaramiuk naapertuilluarneq atuutsip-
paa. (1 Mos 4:9-12) Pingaarnertulli, Abelip uppernera uagutsin-
nut oqaluttutut ippoq. Inuunera – immaqa hundredit missiliorlu-
git ukioqarnera – taamanikkut inuuneqqortuneq eqqarsaatiga-
lugu sivikippoq, inuuninili ajunngitsumik atorpaa. Ataataminit

qilammiusumit, Jehovamit, asaneqarnini ilu-
arineqarninilu ilisimaaralugit toquvoq. (Hebr
11:4) Taamaattumik qularinngilluinnarsinnaa-
varput Jehovap killeqanngitsumik eqqaaman-
nissinnaanerminiitikkaa nunarsuarmilu paratii-
siusumi inuunermut makitikkumaaraa. (Joh
5:28, 29) Naapikkusuppiuk? Abeli ‘suli oqa-
luttoq’ tusarnaarukku uppernikkullu ilaarukku
naapissinnaavat.

24. (a) Sooq oqarsinnaavugut Kainip pilliutaa immini
ajunngitsoq? (b) Kaini inuppassuillu nalitsinni inuusut
qanoq assigiissuteqarpat?
25, 26. Jehovap Kaini qanoq mianersoqquaa, Kainili
sua?
27. (a) Sooq qularinngilluinnarsinnaavarput Abeli ma-
kititaajumaartoq? (b) Abeli naapikkumallugu susaria-
qarpugut?

UKU EQQARSAATIGIKKIT ...
˙ Ullumikkut Abeli uagutsinnut
qanoq oqaluppa?

˙ Abelip angajoqqaavisa kukku-
nerat ullumikkut angajoqqaat
qanoq ilinniutigisinnaavaat?

˙ Jehovap pinngortitai, nerior-
suutai kerubiilu Abelip upper-
nermik ineriartortitsinissamut
immaqa qanoq iluaqutigai?

˙ Abeli uppernikkut qanoq
ilaarusuppiuk?

U P P E R S U S I A T M A L I G U K � A B E L I

NOA nukersornikuunermik tasitsaarpoq. Takorlooruk orpissuup
kanaartaani issialluni unikkallarnermini sanaartukkap angisooru-
jussuup ilusinikkiartornera qimerlooraa. Usserutip kissartup tikka
sakkortooq naamaneqarsinnaavoq sanaartorpaluttullu tusaane-
qarsinnaallutik. Noap issiavigisaminit takusinnaavai ernini umi-
arsuup timitaani tamaviaarlutik sulisut. Ernerisa, ukuaasa nuliata-
lu asasaata ukiuni qulikkuutaani sanaartoqatigisimavaat. Angu-
merisaqarsimaqaat, naammasseqqajanngillalli!

2 Nunaqqatiminnit sianiitsutut isigineqarput. Noa ilaqutaalu
sanaartortillugit nunaqqataasa nunarsuaq tamakkerlugu ulersua-
qarumaarneranik eqqarsaat illaruaatigaat. Noap ajunaarnersuaqa-
rumaarneranik mianersoqqussutaa upperinagulu tissigiinnarpaat.
Isumaqarput angutip inuunini ilaquttamilu inuunerat atulus-
sinnarai. Noali Guutiminit, Jehovamit, sianiitsutut isigineqan-
ngilaq.

3 Guutip oqaasiani ima allassimavoq: “Noap Guuti inooqati-
gaa.” (1 Mosesi 6:9 atuaruk). Matumani Noap Guutillu nunar-
suarmi qilammiluunniit inooqatigiinnerat pineqarpa? Naamik,
Noap Jehovamut naalattuarnera ikinngutitullu asanningaarnera
pineqarpoq. Ukiut tuusintilikkuutaat tamatuma kingorna Noa Bii-
bilimi ima allaatigineqarpoq: ‘Uppernermigut silarsuaq eqqar-
tuuppaa.’ (Hebr 11:7) Tamanna qanoq paasisariaqarpa? Upperne-
ra qanoq ilinniarfigisinnaavarput?

Silarsuarmi ajortumi angut assuarnaatsoq
4 Noap silarsuaq peroriartorfigisaa ajorneruleraluttuinnarpoq.

Aataqqiiata Enokip, naapertuilluarluni ‘Guutimik inooqateqar-
tup’, nalaani pissutsit ajorsereersimapput. Nunarsuarmi inuit guu-
tiitsut eqqartuussaajumaarnerat Enokip siulittuutigaa. Maannali

1, 2. Noa ilaqutaalu suliorpat, unamminiagaasalu ilaat suuppat?
3. Noap Guutimik inooqateqarnera qanoq paasisariaqarpa?
4, 5. Noap nalaani pissutsit qanoq ajorneruleraluttuinnarpat?

KAPITALI 2

“Guuti inooqatigaa”

Noap nalaani pissutsit ajornerujussuupput. Allaat nunarsuaq na-
kuuserneqangaarmat Jehovap aserorsimasutut isigaa. (1 Mos 5:22;
6:11; Jud 14, 15) Sooq pissutsit ajorsigaluttuinnarpat?

5 Inngilit ilaat ajoraluartumik ajorsiartorput. Taakkualu ilaat
Jehovamut pikitsitsereersimavoq. Guutimik mamarliinermigut
aamma Adamimik Evamillu ajortuliortitsinermigut tassaalerpoq
Saatani Diaavulu. Noap nalaani inngilit allat pikitsitseqataalerput.
Qilammi suliassatik qimallugit nunarsuarmukaramik inuttut ti-
meqaleriarlutik pinnersunik nuliartaarput. Inngilit taakku maki-
tasuut, namminissarsiortut pikitsitsiumatuullu inunnut ajorluin-
nartumik sunniuteqarput. – 1 Mos 6:1, 2; Jud 6, 7.

6 Tamatuma saniatigut inngilit inuttut timeqalersimasut nu-
namilu arnat pissusissamisuunngitsumik aappariileramik akusa-
nik angisuunik nakuarsuarnillu ernertaarput. Taakku inorujussu-
it peqqarniitsut nunarsuarmi pissutsinik ajornerulersitsipput. Ta-
makku pissutigalugit Pinngortitsisup paasivaa “nunarsuarmi inu-
it ajussusiat angeqisoq ullorlu tamaat iliuuseriumasaat pilersaaru-
siaallu ajortuinnaasut”. Jehova aalajangerpoq inuit ajortut uki-
ut 120-t qaangiuppata nungutinniarlugit. – 1 Mosesi 6:3-5 atu-
akkit.

7 Takorlooruk Noap silarsuarmi taamaattumi meeqqanik pe-
rorsaanera qanoq unamminiarnartigisimassasoq! Noali nuliarlu-
arpoq. 500-nik ukioqalereersoq nuliata Semimik, Kamimik Jafeti-

6. Inorujussuit nunarsuarmi pissutsinut qanoq sunniuteqarpat, Jehovalu suni-
arluni aalajangerpa?
7. Noa nulianilu perorsaanerminni sunik unamminiagaqarpat?

Noap nuliatalu
nukappiaraatitik
avatangiisinut ajor-
tunut illersortaria-
qarpaat

millu ernertaappaa.� Noap nuliatalu nukappiaraatitik avatangiisi-
nut ajortunut illersortariaqarpaat. Nukappiaqqat inorujussuit “pis-
sarsuit” aamma “tusaamasat” nuannaartorisarpaat. Noap erneri
soorunami inorujussuit iliuuserisartagaat pillugit tusagaqartarput,
angajoqqaaminnilli Jehova Guuti – ajussutsinik tamanik uumigin-
nittoq – pillugu sallusuissummik nuannersumik ilinniartinneqar-
put. Silarsuarmi nakuusernermik pikitsitsinermillu Jehovap alia-
suutiginninnera pillugu Noap nuliatalu nukappiaraatitik ilinniar-
tittariaqarpaat. – 1 Mos 6:6.

8 Ullumikkut angajoqqaat Noa nulialu paasilluarsinnaavaat.
Silarsuaq inuuffigisarput nakuusernermik pikitsitsinermillu ulik-
kaarpoq. Inuusuttut inupiluit illoqarfinni ajornartorsiutaangaar-
tarput. Allaat meeqqanut aliikkutassiat nakuusernermik ulik-
kaartarput. Angajoqqaat silassorissut qitornatik tamakkunannga
sunnerneqannginniassammata sapinngisartik tamaat illersorniar-
tarpaat. Taamaaliortarput eqqissinerup Guutia Jehova, siunissami
nakuusernermik atuukkunnaarsitsisussaq, pillugu ilinniartittarne-
risigut. (Tuss 11:5; 37:10, 11) Angajoqqaat perorsaanerminni ilu-
atsilluarsinnaapput. Noa nulianilu perorsaanerminni iluatsilluar-
put. Erneri peroramik anersaakkut inersimallualerput nuliarlutillu
Guutimik ilumoortumik, Jehovamik, salliutitsisunik.

“Umiarsualiorit”
9 Taamaalluni Noap inuunera allanngorluinnarpoq. Jehovap

kiffani asasani oqaluukkamiuk silarsuarmik suujunnaarsitsinissa-
ni eqqaavaa. Guutip Noa ima peqquaa: “Qisuk goferi atorlugu umi-
arsualiorit.” – 1 Mos 6:14.

10 Inuit ilaasa Noap umiarsuaa eqqunngitsumik takorloortar-
paat. Sioqaranilu aqoqanngilaq, kujaaqaranilu aquuteqanngilaq
aamma najunganeqaranilu qatinganeqanngilaq. Karsersuartut ilu-
seqarpoq. Umiarsuup qanorpiaq takitigissaneranik, iluseqassanera-
nik aamma iluatigut qaavagullu usserinneqassaneranik Jehovap
Noa ilitsersuuppaa. Umiarsualiornissamut pissutaasoq ima oqaati-
gaa: “Nunarsuarmi ulersuartitsiumaarpunga; ... nunarsuarmiittut
tamarmik nungutitaassapput.” Jehovalli Noa ima angerfigeqati-
gaa: “Umiarsuarmut ikissaatit ernitit nuliallu ukuatillu ilagalugit.”

� Taamanikkut inuit uagutsinnit sivisunerujussuarmik inuusarput. Adamip Evallu
naammalluinnartuujunnaaqqammernerisa nalaanni inuunerat tamatumunnga pissu-
taagunarpoq.

8. Ullumikkut angajoqqaat silassorissut Noa nulialu qanoq ilaarsinnaavaat?
9, 10. (a) Jehovap peqqussutaa suna Noap inuuneranik allannguilluinnarpa?
(b) Umiarsuup ilusissaanut siunertaanullu tunngatillugu Jehova Noamut
qanoq oqarpa?

“ G U U T I I N O OQ A T I G A A ”

Noap aamma uumasut tamalaat umiarsuarmut ikitissavai. Umiar-
suarmut ikisut kisimik ulersuarmit aniguissapput. – 1 Mos 6:17-20.

11 Noap suliassaa imaannaanngitsuuvoq! Umiarsuaq 133 me-
terit missiliorlugit takissuseqassagami, 22 meterit missiliorlugit
silissuseqassagami 13 meterillu missiliorlugit portussuseqassaga-
mi angisoorujussuussaaq. Allaat nalitsinni qisummit umiarsualia-
nit anginerpaanit anginerujussuuvoq. Noap suliassiissut suliarina-
veersaarpaa, ajornarpallaarnerarlugu naammagittaalliuutigaa ima-
luunniit ilitsersuutit ilaat allanngortippai? Biibilimi ima allassima-
voq: “Noa Guutip peqqusineratorluinnaq iliorpoq.” – 1 Mos 6:22.

12 Ukiuni qulikkuutaani, immaqa ukiut 40-t 50-illu missaan-
ni, umiarsualiorput. Noa ilaqutaalu orpinnik uppititsisussaapput,
assartuisussaapput, killuisussaapput katiterisussaallutillu. Umiar-
suaq quleriinnik pingasunik initaqassallunilu arlalinnik ineeraqas-
sallunilu saneraatigut matoqassaaq. Qaavata-tungaa tamaat kaajal-
lallugu igalaaqarunarpoq imerlu kuussinnaaniassammat qimerlua
sivinganeqalaarunarluni. – 1 Mos 6:14-16.

13 Ukiut ingerlaneranni umiarsuaq ilusinikkiartortillugu Noap
ilaquttaminit tapersersorneqarnini nuannaarutigingaarsimassa-
vaa! Suliassaali alla umiarsualiornermit unamminiarnarnerugu-
narpoq. Biibilimi allassimavoq ‘Noa iluarnermik nalunaariartorti-
taasoq’. (2 Petrusi 2:5 atuaruk). Tassa inuit ajortut guutiitsullu
suujunnaarsitaanissaat pillugu mianersoqqusinermi sapiilluni siu-
lersuivoq. Mianersoqqusai tusaaniarpat? Naamik, kingusinneru-
sukkut Jiisusi Kristusi oqarpoq inuit ulluinnarni pisartunik – neri-
nermik, imernermik aappartaarnermillu – ulapputeqarnermik aat-
saat ulersuaq nalliummat ‘paasisaqalersut’. (Matt 24:37-39) Qular-
nanngitsumik inuppassuit Noa ilaqutaalu illaruaatigisarpaat; ilaa-
sa immaqa allaat Noa sioorasaartarlugulu nakuuserfigisarpaat. Im-
maqa allaat sanaartorneq akornuserniartarpaat.

14 Noali ilaqutaalu tunniutiinnanngillat. Inoqatiminnit su-
lilussinnartutut, kukkorujussuartutut sianiitsutulluunniit isigi-
neqaraluarlutik umiarsualiortuarput. Ullumikkut ilaqutariit kris-
tumiut taakkua uppernerat ilinniarfigingaarsinnaavaat. Tamatta-
mi Biibili naapertorlugu silarsuarmi pissutsit aaqqissuussaanerata
matuma ‘ulluini kingullerni’ inuuvugut. (2 Tim 3:1) Noap na-
laani pissutsit nalitsinni pissutsinut Jiisusip assingussanerarpai.

11, 12. Noa imaannaanngitsumik sumik suliassaqarpa, suliassanilu qanoq
isiginnittaaseqarfigaa?
13. Suliassaq alla suna umiarsualiornermit unamminiarnarnerugunarpa,
inuillu mianersoqqussummut tusaaniarpat?
14. Ullumikkut ilaqutariit kristumiut Noa ilaqutaalu qanoq ilinniarfigisinnaa-
vaat?

U P P E R S U S I A T M A L I G U K � NO A

Guutip peqqussutaanut naalakkumallutik Noa ilaqutaalu suleqatigiipput



Guutip naalagaaffia pillugu tusarliussaq inunnit soqutigineqan-
ngippat, illaruaatigineqarpat allaalluunniit tamanna pissutigalugu
malersorneqarutta Noa eqqaamagutsigu silatusaassaagut. Kisittami
taamaattunik unamminiagaqanngilagut.

“Umiarsuarmut ikiartoritsi”
15 Ukiut qulikkuutaat qaangiummata kiisami umiarsuaq

naammassingajalerpoq. Noa 600-ngajannik ukioqarluni toqukkut
annaasaqarpoq. Angutaa Lemeki toquvoq.� Ukiullu tallimat ta-
matuma kingorna Lemekip angutaa Noallu aataava Metusalemi,
Biibili naapertorlugu inuk inuuneqqortunerpaaq, 969-inik ukio-
qarluni toquvoq. (1 Mos 5:27) Metusalemip Lemekillu angut siul-
leq, Adami, angumeraat.

16 Ataataanerpaaq Noa 600-nik ukioqarluni Jehovamit Guuti-
mit ima peqquneqarpoq: “Umiarsuarmut ikiartoritsi, illit ilaqutta-
tillu tamassi.” Guutip Noa aamma oqarfigaa uumasut tamalaat as-
sigiinngitsut – kingusinnerusukkut pilliutigineqarsinnaasut mi-
nguitsut arfineq-marlukkuutaat uumasullu sinneri marlukkuu-
taat – umiarsuarmut ikiteqqullugit. – 1 Mos 7:1-3.

� Lemekip ernini Noamik – ‘qasuersernermik’ imaluunniit ‘tuppallersaammik’ isuma-
qarunartumik – atserpaa siulittuutigalugulu inuiaat nunamik perloqquneqarsimasu-
mik naggorissaaniarlutik suleruloortarnerannit qasuersertinnerisigut Noap atermi isu-
maa eqquutitissagaa. (1 Mos 5:28, 29) Siulittuutinili suli eqquutinngitsoq Lemeki to-
quvoq. Noap arnaa qatanngutaalu ulersuarmi ajunaarsimasinnaapput.

15. Noap 600-ngajannik ukioqarluni kikkut annaavai?
16, 17. (a) Noa 600-nik ukioqarluni qanoq peqquneqarpa? (b) Noap ilaqu-
taasalu takusaat puiunaatsut oqaluttuarikkit.

Noap Guutimit
pilluaqquneqarnera

ersarikkaluartoq
inuit Noa illaru-

aatigalugulu
tusaarusunngilaat

17 Takusat puiunaassimassapput! Uumasut tamalaaneersut
tuusintilikkuutaat assigiinngitsunik angissusillit, ilusillit pissu-
sillillu – pisullutik, timmillutik, paarmorlutik, orraallutik arriitsu-
milluunniit ingerlaarlutik – umiarsuarmukaapput. Noap uumasut
nujuartat umiarsuarmut killilimmik inissalimmut ikitinniarlugit
katersornagillu malersornagillu unguunngilai. Biibilimi allassima-
voq uumasut ‘Noa ornillugu umiarsuarmut ikisut’. – 1 Mos 7:9.

18 Isornartorsiuisartut ilaat ima aperisarput: ‘Ilumut taamaat-
toqarsinnaagami? Qanoq uumasut tamarmik umiarsuarmi taama
inissakitsigisumi eqqisseqatigiissinnaagamik?’ Una eqqarsaatigiuk:
Nunamik qilammillu Pinngortitsisup uumasut pinngortitani soo-
runami aqussinnaavai, allaat nujuillisissinnaavai. Eqqaamajuk Je-
hova Guutiummat uumasunik pinngortitsisoq. Aamma tamatuma
kingunerujussuagut Imaq Aappalaartoq avissaartillugulu seqineq
uninngatippaa. Taamaattumik Noa pillugu oqaluttuami pisut ta-
maasa iliuuserinissaat Jehovamut ajornanngilaq!

19 Guutip soorunami uumasut allatigut aniguisissinnaagaluar-
pai. Silatusaarlunili aalajangerpoq aallaqqaammut inuit nunarsu-
armi uumasunut tamanut naalagaanissaannik siunertaminut naa-
pertuuttumik iliuuseqarniarluni. (1 Mos 1:28) Taamaattumik ullu-
mikkut angajoqqaarpassuit Noa pillugu oqaluttuaq iluaqutigalugu
Jehovap uumasunik inunnillu pinngortitaminik pingaartitsinera-
nik qitornatik ilinniartittarpaat.

18, 19. (a) Noa pillugu oqaluttuami pisunik isornartorsiuisartunut qanoq tun-
ngavilersuisinnaavugut? (b) Jehovap ilisimassusia uumasunik aniguisitseriaasi-
anit qanoq erserpa? 23



20 Ullut arfineq-marluk qaangiuppata ulersuaqarumaarneranik
Jehovap Noa oqarfigaa. Ilaqutariit ulappusersimassapput. Uumasut,
nerukkaatissat, nerisassat pisattallu umiarsuarmut aaqqissuussaasu-
mik inissititernissaat suliarujussuuvoq. Immaqa Noap nuliata uku-
aasalu umiarsuup najoruminarsarnera ulapputigineruaat.

21 Nunaqqataammi suppat? Allaat Jehovap Noamik suliaanil-
lu pilluaqqusinera takugaluarlugu ‘paasisaqanngillat’. Uumasut
umiarsuarmut isaasut isiginnaarpaat. Soqutigisaqannginneralli tu-
paallaatigisariaqanngilarput. Ullumikkut inuit aamma silarsuarmi
pissutsit aaqqissuussaanerata ulluini kingullerni inuunerput paa-
sinngilaat. Apustilillu Petrusip siulittuineratut Guutip mianersoq-
qussutaanik eqqumaffiginnittut mitallersunit illaruaatigineqartar-
put. (2 Petrusi 3:3-6 atuakkit). Noa ilaqutaalu qularnanngitsumik
aamma illaruaatigineqartarput.

22 Qanga illaruaatigineqarunnaarpat? Biibilimi allassimavoq
Noap ilaquttani uumasullu umiarsuarmut ikitereermagit Jehovap
‘umiarsuup matua matugaa’. Guutip iliuuserisaanik tamatumin-
nga takunnittut immaqa nipangerput. Taamaanngippat sialussua-
lermat illaruaatiginnikkunnaarput. Jehovallu oqarneratorluinnaq
nunarsuup tamarmi qarsunneqarnissaata tungaanut sialussuarpoq.
– 1 Mos 7:16-21.

23 Inuit ajortut toqunerat Jehovap iluaraa? Naamik! (Ez 33:11)
Pissusiminnik allanngortitsinissamut eqqortuliulernissamullu sin-
nilissuarmik periarfissippai. Allanngorsinnaappat? Noap inooriaa-
sia tamatumunnga akissutaavoq. Jehovamik ‘inooqateqarnermi-
gut’, tassa sutigut tamatigut Guutimut naalannermigut, Noap
aniguisoqarsinnaanera ersersippaa. Taamaalilluni oqartoqarsin-
naavoq uppernermigut silarsuaq eqqartuukkaa; tassa kinguaa-

riit ajussusiat qulaaraa. Noa uppersuseqarami
ilaquttanilu aniguisinneqarput. Noa uppernik-
kut ilaarukku imminut annaatissallutillu asasa-
tit annaatissavatit. Noatut Jehova ikinngutitut
‘inooqatigiuk’. Qaqugorsuarmummi ikinnguti-
giissinnaavusi!

20. Ulersuanngitsiarnerani Noa ilaqutaalu sunik ulap-
puteqarunarpat?
21, 22. (a) Sooq Noap nalaani inuit soqutigisaqanngin-
nerat tupaallaatigissanngilarput? (b) Inuit qanga Noa-
mik ilaqutaanillu illaruaatiginnikkunnaarpat?
23. (a) Qanoq nalunngilarput Noap nalaani inuit ajor-
tut toqunerat Jehovap iluarinngikkaa? (b) Sooq ullu-
mikkut Noamik uppernikkut ilaarsinissaq silatusaarne-
rua?

UKU EQQARSAATIGIKKIT ...
˙ Noa nulianilu perorsaanerminni
sunik unamminiagaqarpat?

˙ Noap umiarsualiornermigut
uppernini qanoq ersersippaa?

˙ Sooq Noap nalaani oqaluussi-
neq sapernarsimassava?

˙ Noa uppernikkut qanoq
ilaarusuppiuk?

U P P E R S U S I A T M A L I G U K � NO A

AAPERAAP illoqarfimmi najukkamini Urimi napasuliaq portusooq
nipiliorfioqisoq isiginnaarpaa.� Aamma pilliutigineqartut pujuat
takusinnaavaa. Qaammammut guutigititamut palasit pilliuteqaqqi-
lerput. Takorlooruk Aaperaat qinnguluutigaluni ileqimisaartorluni
allamut saattoq. Angerlamut illoqarfiup aqquserngisigut ulapaarfi-
usutigut ingerlatilluni Urimi guutipi-
lussiortorpassuit eqqarsaatigisimassa-
vai. Noap nalaaniilli guutipilussior-
neq ingasatsikkiartuinnarsimavoq.

2 Noap toqunerata kingorna uki-
ut marluk qaangiummata Aaperaat
inunngorpoq. Noap ilaquttani ilaga-
lugit ulersuup kingorna umiarsuarmit
anereerluni pilliuteqarfigimmani Je-
hovap Guutip neriusaaq saqqummer-
sippaa. (1 Mos 8:20; 9:12-14) Taamani kikkut tamarmik mingu-
itsumik pallorfiginnipput. Maannali Noap kingorna kinguaariit
qulissaanni inuusut nunarsuaq tamakkerlugu siaruaakkiartorne-
ranni pallorfiginninneq minguitsoq qaqutigoortunngorsimavoq.
Sumi tamani inuit guutipilunnik pallorfiginnipput. Allaat Aaperaap
ataataa Tera, immaqa guutilialiortarnermigut, guutipilussiortarpoq.
– Jos 24:2.

3 Aaperaat allaaneruvoq. Uppernera pissutigalugu allaanerune-
ra ersarissiartuinnarpoq. Allaat apustili Paulusi isumassarsisitaalluni
‘uppertunut tamanut ataataasutut’ taavaa. (Romamiut 4:11 atua-
ruk). Aaperaap uppersuseqarlualernissaminut suna iluaqutigineraa

� Tamatuma nalaani Aaperaat Abramimik ateqarpoq. Ukiorpassuilli tamatuma kingor-
na Aaperaamik, amerlasoorpassuarnut ataataasumik isumaqartumik, Guutimit atser-
neqarpoq. – 1 Mos 17:5.

1, 2. Noap nalaaniilli pissutsit qanoq allanngorsimappat, Aaperaallu tamanna
qanoq isumaqarfigaa?
3. Aaperaap pissusia suna ersarissiartuinnarpa, tamannalu qanoq ilinniarfigi-
sinnaavarput?

KAPITALI 3

‘Uppertunut tamanut
ataataasoq’

Aaperaat qanoq
uppernikkut
maligassaal-
lualerpa?

sammeriartigu. Taamaaliornikkut qanoq upper-
suseqarlualersinnaalluta paasisinnaavarput.

Ulersuup kingorna
Jehovamut kiffartorneq

4 Aaperaat qanoq ililluni Jehova Guuti pil-
lugu ilinnialerami? Nalunngilarput taamanikkut
Jehova nunarsuarmi aalajaatsunik kiffaqartoq.
Noap ernera Semi taakkua ilagaat. Qatannguti-
giinni pingasuusuni angajullersaanngikkaluar-
luni siulliulluni eqqaaneqarnerusarpoq. Semip
uppersuseqarluarnera tamatumunnga pissutaa-
gunarpoq.� Ulersuup kingorna Noap Jehova ‘Se-
mip Guutiatut’ taavaa. (1 Mos 9:26) Semip Jeho-
va pallorfiginninnerlu minguitsoq ataqqivai.

5 Aaperaap Semi ilisarisimavaa? Taamaassi-
masinnaavoq. Aaperaat nukappiaraasoq takor-
looruk. Siuaani silatooq 400-t sinnerlugit ukiu-
lik suli inuusoq soqutiginartissimassavaa. Se-

mip ulersuup siorna ajussuseq, ulersuarnerani nunarsuup mingui-
arneqarnera, inuit amerliartortillutik inuiaqatigiinngortut, Nim-
rodip pikitsitsinera Babelimilu napasulialiorneq takuai. Semi aala-
jaatsoq pikitsitsinermut ilaannginnami Jehovap napasulialiortut
oqaasii ilatsimmagit ilaquttanilu inuit siulliit oqaasii, Noap ilitsoq-
qussaralugu oqaasii, atorlugit oqaluttarput. Aaperaap taakkua ilaqu-
tarai. Qularnanngitsumik Aaperaap peroriartornermini Semi ataq-
qingaarpaa. Aammattaaq Semi Aaperaap inuunerata annerpaartaa-
ni inuuvoq. Taamaattumik Jehova pillugu Semip Aaperaat ilinniar-
tissimassavaa.

6 Qanorluunniit pisoqaraluarpat Aaperaap ulersuarmi pisima-
sut ilinniarfigingaarpai. Noa assigalugu Guutimit iluarisaarusup-
poq. Taamaattumik Aaperaat Urimi guutipilussiornermut peqataan-
ngilluinnarlunilu allanit, immaqa allaat ilaquttaminit, allaaneru-
voq. Nuliarluarporli. Sara, arnaq pinnissutsini pissutigiinnarnagu
Jehovamulli upperluarnini pissutigalugu immikkuullarissoq, katip-
paa.� Qitornaatsuugaluarlutik Jehovamut kiffartoqatigiinnertik qu-

� Taamatuttaaq Aaperaat Terap angajulliliarinngikkaluaraani siulliulluni eqqaaneqar-
nerusarpoq.
� Tamatuma nalaani Sara Sarajimik ateqarpoq. Kingusinnerusukkulli Saramik, arna-
mik akimasumik isumaqartumik, Guutimit atserneqarpoq. – 1 Mos 17:15.

4, 5. Aaperaat kimit Jehova pillugu ilinniartinneqarunarpa, taamatullu isum-
mernitsinnut suut pissutaappat?
6. (a) Aaperaap ulersuarmi pisimasut ilinniarfigingaarlugit qanoq ersersip-
paa? (b) Aaperaat Saralu qanoq inooriaaseqarpat?

Aaperaat Urimi
guutipilussiornermut
nalinginnaaqisumut
peqataanngilaq

larnanngitsumik nuannaarutigingaarpaat. Aamma Aaperaap soralu-
aa iliarsuk, Loti, qitornavissiartaaraat.

7 Aaperaat Jehova tunullugu Urimi guutipilussiulinngilaq. Sa-
ralu marluullutik inunnit guutipilussiortunit allaanerunissamin-
nut piumassuseqarput. Uppersuseqarluarusukkutta uaguttaaq allaa-
nerunissamut piumassuseqartariaqarpugut. Jiisusip ajoqersukkani
oqarfigai ‘silarsuarmut ilaannginnertik’ inunnit uumissorneqaati-
gissagaat. (Joh 15:19, NW ) Jehovamut kiffartorniarlutit aalajanger-
nerit pillugu ilaquttannit inunnilluunniit allanit ajattorneqartutut
misigiguit kisimiinnginnerit eqqaamassavat. Aaperaap Sarallu Guu-
timut aalajaallutik kiffartortut maligassiuilluarnerat ilaarpat.

‘Nunagisat qimallugu aallarit’
8 Aaperaat taamaalluni puiunaatsumik misigisaqarpoq. Jehova-

mit Guutimit tusarliussamik tusarlerneqarpoq. Biibilimi allassi-
manngilaq qanorpiaq tusarlerneqarnersoq, allassimavorli “Guuti
naalannartoq” angummut aalajaatsumut taassumunnga saqqum-
mertoq. (Apustilit Suliaat 7:2, 3 atuakkit). Immaqa Aaperaap in-
ngili aallartitaq aqqutigalugu nunarsuarmi qilammilu Kisimi Oqar-
tussaasup naalannassusia takullatsiarpaa. Guutip uumasup guutili-
anit uumassuseqanngitsunit nalimini pallorfigineqartunit allaane-
rulluinnarnera Aaperaap takullugu nuannaarutigingaaraa takor-
loorsinnaavarput.

9 Jehovap Aaperaat sumik tusarlerpaa? “Nunagisat eqqarlitillu
qimallugit nunamut ilinnut takutitassannut aallarit.” Nuna sunar-
piaq eqqarsaatiginerlugu Jehovap oqaatiginngilaa, oqaannarporli
Aaperaamut takutikkumallugu. Aaperaalli nunagisani ilaquttanilu
qimattariaqarpai. Itsaq Kangiani Qiterlermi ilaquttat pingaartinne-
qangaartarput. Angutip ilaquttaminik qimatsinera ajorluinnartutut,
allaat toqumit ajornerusutut, inuit ilaannit isigineqartarpoq.

10 Aaperaap Urimi ilorrisimaarnartut qimannissaat unammi-
niarnartissimassavaa. Uri ulapaarfiullunilu pigissaarfiusimagu-
narpoq. (Takuuk ungalusaq “Aaperaap Sarallu illoqarfik qima-
taat”). Itsarnisarsiuut assaanerannit paasineqarpoq itsaq Urimi
angerlarsimaffiit pigissaarfiusut. Illut ilaat ujaqqanik saattunik
qallersukkanik kaajaluisaqartarput aqqaneq-marlunnillu amerla-
nerusunilluunniit ilaqutaasunut kiffanullu initaqartarlutik. Illut
imeqarlutillu anartarfeqarlutillu imermut kuuffeqartarput. Aamma

7. Sooq Jiisusip ajoqersugaasa Aaperaamik ilaarsinissaat pingaaruteqarpa?
8, 9. (a) Aaperaat puiunaatsumik sumik misigisaqarpa? (b) Jehovap Aaperaat
sumik tusarlerpaa?
10. Sooq Aaperaap Sarallu Urimi angerlarsimaffimminnit aallarnissartik unam-
miniarnartissimassavaat?

‘ U P P E R T U N U T T AM A N U T A T A A T A A S O Q ’

eqqaamasariaqarpoq Aaperaat 70-it missaanni Saralu 60-it missaan-
ni ukioqaramik utoqqaliarsaalereersut. Uiulluartut pisarnerattut Aa-
peraap qularnanngitsumik Sarap atugarissaarnissaa isumagilluarne-
qarnissaalu kissaatigaa. Takorlooruk aallarnissamut tunngatillugu
apeqqutit isumakuluutillu suut oqaloqatigiissutigisarsimassagaat.
Sarap aallarnissamut piumassuseqarnera Aaperaap nuannaarutigi-
ngaarsimassavaa. Sara uimisulli angerlarsimaffimmit ilorrisimaar-
nartumit aallarnissamut piumassuseqarpoq.

11 Aaperaat Saralu aallarniarlutik aalajangeramik suliassarpas-
suaqarput. Poortuisussaallutillu pilersaarusiortussaapput. Nuna-
mut nalusaminnut angalanerminni suut nassassavaat suullu nas-
sarnagit? Pingaarnertut, ilaquttaminnut, kiffaminnut ingammillu
Aaperaap ataataanut Teramut tunngatillugu qanoq iliussanerlutik
aalajangertussaapput. Tera ilaginiarlugu inuuneratalu sinnera isu-
maginiarlugu aalajangerput. Ataataanerpaatut ilaquttani ilagalu-
git Urimit aallartoq oqaluttuami eqqaaneqarmat Tera aallarnis-
samut akuersisimassaaq. Qularnanngitsumik guutipilussiortarun-
naarsimavoq. Aaperaap soraluaa Loti aamma aallaqataasussaavoq.
– 1 Mos 11:31.

12 Kiisami ulloq aallarfissaat nalliuppoq. Takorlooruk aallartus-
sat illoqarfiup Urip qarmaata silataani tasiliap saavani katersuuttut.
Qatigattuut siutituullu usilersorneqarput, nersutaatit katersorneqar-
put, ilaqutariit kiffallu ingerlaarnissaminnut piareerput tamarmillu
pissamaarlutik.� Immaqa tamarmik aallarnissamut kalerriinissaa
utaqqillugu Aaperaat isigaat. Taava piffissanngormat Uri uterfigeq-
qinngisaannarniarlugu aallarput.

13 Ullumikkut Jehovap kiffai amerlasuut sumiiffinnut oqaluus-
sisartunik pisariaqartitsiffiunerusunut nuunniarlutik aalajangertar-
put. Allat oqaluussinermi iliuuseqarnerusinnaajumallutik allami-
ut oqaasii ilinniartarpaat. Imaluunniit oqaluusseriaatsit misilin-
nikuunngisatik unamminiarnartitatilluunniit misilinniarlugit aa-
lajangertarput. Aalajangiinerit taamaattut amerlanertigut pilliute-
qarnermik, immaqa pigisarpassuaqarunnaarnermik, kinguneqartar-
put. Jehovap kiffai taamatut kajumissuseqarnermik ersersitsisut taa-
maalillutillu Aaperaamik Saramillu ilaarsisut nersualaarneqartaria-

� Ilisimatuut ilaasa Aaperaap nalaani qatigattuut nujuitsuunerat apeqqusertarpaat.
Taamatulli oqarneq tunngavissaqanngilaq. Biibilimi arlaleriarluni eqqaaneqarpoq Aa-
peraat qatigattuujuteqartoq. – 1 Mos 12:16; 24:35.

11, 12. (a) Urimit aallarnissaq sioqqullugu suut piareersarneqartariaqarlutillu
aalajangiiffigineqartariaqarpat? (b) Ulloq aallarfiat qanoq oqaluttuarisinnaa-
viuk?
13. Ullumikkut Jehovap kiffai amerlasuut Aaperaatut Saratullu qanoq isiginnit-
taaseqarpat?

U P P E R S U S I A T M A L I G U K � A A P E R A A T

qarput. Uagut taamatut uppernermik ersersitsigutta qularinngissin-
naavarput pilliutigisatsinnit amerlanerusunik Jehovap tuniumaa-
raatigut. Taassumami uppertut akissarsisittuaannarpai. (Hebr 6:10;
11:6) Aamma Aaperaamut tunngatillugu taamaaliorpa?

Eufratikkut ikaarneq
14 Ingerlaaqatigiit angalanertik sungiukkiartorpaat. Uumasut

anuini sianaartunnguit tusarsaatillugit Aaperaat Saralu paarlakaa-
jaallutik nersutip qaani issiallutik pisullutillu oqaloqatigiittut takor-
loorsinnaavarput. Allaat angalanermi misilittagakinnerpaat tam-
maarfiliornermik poortuinermillu kiisalu Terap qatigattuup siuti-
tuulluunniit qaavani ingilluartitaarnissaanut ikiuinissamik sungi-
ussipput. Kuussuaq Eufrati sinerlugu avannamut-kimmut ingerlaar-
put. Ullut tamaasa sukkanngikkaluamik ingerlaartuarput.

15 1.000 kilometerit missiliorlugit ingerlaareerlutik illoqarfik
ulapaarfiusoq aamma kangiamiut kitaamiullu niueqatigiinneranni
aqqusaarneqartartoq Karani illullu igutsaat iniliaattut isikkoqartut
tikippaat. Tassani ilaqutariit unikkallarput. Tera angalaqqinnissami-
nut sanngiippallaarunarpoq.

14, 15. Urimit Karanimut angalaneq qanoq ippa, aamma Aaperaakkut Karani-
mi unikkallarnerannut suna pissutaagunarpa?

‘ U P P E R T U N U T T AM A N U T A T A A T A A S O Q ’

Persiap Kangerliumanersuata illoqarfiullu
Bagdadip akornanni inoqajuitsumi sioraan-
naasumi sioqqanillu persertartumi kiassuaar-
tumilu qarmakoq kisimi takussaavoq. Uppiit
qarlorpalunnerat ilaannikkuinnaq tusarsaa-
sarpoq. Tassa Urip, itsaq pigissaarfiusup,
sinnikui.
Ukiut 4.000-t matuma siorna Uri qanoq issi-
manersoq takorlooruk. Kuussuup Eufratip ka-
ngerpasissuaniippoq illoqarfik Uri ineriartupi-
loorfiusoq. Illut pisiniarfiillu qillalaartut kalki-
tikkallu aqqusinerni sangujoraartuniipput.
Niuertut pisiniallu akinik isumaqatigiinniup-
put. Sulisut qiviut immuttut qaqortigisut ta-
maviaarlutik ulloq unnuarlu qissivaat. Inussiat
umiarsuit talittarfiini neeqquluttuni erlinnar-
tuutinik ilungersorlutik usingiaapput.

Napasuliaq portusooq sumit tamanit takune-
qarsinnaasoq illoqarfiup ilisarnaatigaa. Inuit
illernartuummut tassunga guuti, qaammam-
mut guutigititaq Nanna imaluunniit Sin, illo-
qarfimmik pigissaartitsisuusorisartik pallorfi-
giartortarpaat.
Angutilli ataatsip naalaffimmi tassani pilliu-
tigineqartut tikki naamajuminartuutinngilai.
Taanna Aaperaamik ateqarpoq.

Aaperaap Sarallu illoqarfik qimataat



16 Tera 205-inik ukioqarluni toquvoq. (1 Mos 11:32) Aaperaap
tamatuma nalaani Jehovamit attavigineqaqqinnini tuppallersaati-
gingaarpaa. Guutip Urimi ilitsersuutini uteqqillugillu neriorsuuti-
ni paasinarsisinneruaa. Aaperaat ‘inuiassuanngorumaarlunilu’ ki-
nguaavatigut nunarsuarmi ilaqutariit tamarmik pilluaqquneqarsin-
naanngussapput. (1 Mosesi 12:2, 3 atuakkit). Aaperaap Guutimik
angerfigeqateqarnini ingerlaqqinnissamut kajumississutigaa.

17 Jehovap Aaperaat Karanimi pigissaalersimmagu nassatassaat
amerlisimapput. Karanimi pisuussutinik inussiaatinillu amerlasuu-
nik pigisaqalernerat Biibilimi eqqaaneqarpoq. (1 Mos 12:5) Aape-
raap inuiassuanngorumalluni pigisarpassuit kiffarpassuillu – ino-
qutigiit amerlasuut – pisariaqartippai. Jehovap kiffani tamatigut
pisuunngortinneq ajorpai, piumasanili naammassiniarlugu sunil-
luunniit tunisarpai. Aaperaat taamaalilluni nunamut nalusaminut
ingerlaqqissinnaanngorpoq.

18 Ullut arlallit atorlugit Karanimit Karkemishimut, Eufratikkut
ikaarfiusartumut, angalasoqartarpoq. Immaqa tassani Guutip in-

nuttaminut attaveqarneranut tunngatillugu
immikkuullarissumik pisoqarpoq. Ukiumi
1943-mi Kr.in.si. qaammatip, kingusinne-
rusukkut nisanimik taaneqartalersup, 14-
ianni Aaperaat angalaqatini ilagalugit kuus-
suakkut ikaarpoq. (2 Mos 12:40-43) Jehovap
nuna Aaperaamut takutikkumallugu nerior-
suutigisaa tamatuma kujataaniippoq. Ullor-
mi tassani Guutip Aaperaamut angerfigeqa-
tigiissutaa atuutilerpoq.

19 Aaperaat angalaqatini ilagalugit ku-
jammut ingerlaarpoq Orpiullu Egip Siuner-
siuisarfiup eqqaani, Sikemip ungasinngi-
saani, unilluni. Tassani Jehovap Aaperaat
attavigeqqippaa. Tamatumuuna Guutip

16, 17. (a) Aaperaap angeruseq suna nuannaaru-
tigaa? (b) Jehovap Aaperaat Karanimi qanoq pillu-
aqquaa?
18. (a) Guutip innuttaminut attaveqarneranut
tunngatillugu qanga immikkuullarissumik pisoqar-
pa? (b) Kingusinnerusukkut Nisanip 14-ianni pisut
pingaarutillit allat eqqaakkit. (Takuuk ungalusaq
“Biibilip oqaluttuarisaanerani ulloq pingaaruti-
lik”).
19. Jehovap Aaperaamut neriorsuutaani suna eq-
qaaneqarpa, tamannalu pissutigalugu Aaperaap
suna eqqaasimassavaa?

U P P E R S U S I A T M A L I G U K � A A P E R A A T

Ulloq Aaperaap kuussuakkut Eufratikkut
ikaarfia Biibilimi ukiunik naatsorsuisarner-
mi pingaaruteqarpoq. Oqaluttuarisaane-
rup ingerlanerani pisut allat pingaarutillit
ullormi tassani pipput. Ukiut 430-t qaa-
ngiummata, tassa ukiumi 1513-imi Kr.in.si.
nisanip 14-ianni, Jehovap Israelikkut nuna
Guutip Aaperaamut neriorsuutigisimasaa
tiguarniassammassuk Egyptenimi inussi-
aataanerannit aniguisippai. (2 Mos 12:
40, 41; Gal 3:17) Ukiumilu 33-mi nisanip
14-ianni Jiisusip apustilini katersorpai
qilammilu naalagaaffimmi, qanittukkut
inuiaat ajornartorsiutaannik tamanik aaq-
qiisussami, naalakkersueqateqarnissamik
‘angerfigeqatigalugit’. (Luk 22:29, NW )
Jehovap Nalunaajaasui ulloq manna tikil-
lugu ukiut tamaasa juutit qaammatisiu-
taat naapertorlugu, nisanip 14-ianni,
Naalakkap unnukkorsiortitsinera nallius-
siniarlugu katersuuttarput. – Luk 22:19.

Biibilip oqaluttuarisaanerani
ulloq pingaarutilik



Aaperaap Sarallu Urimi ilorrisimaarnartumik inuuneq qimallugu
aallarnerat unamminiarnartoqarpoq

neriorsuutaani Aaperaap kinguaassaa nunamik tamatuminnga ti-
guaasussaq eqqaaneqarpoq. Jehovap Edenimi ‘kinguaassaq’, inui-
annik aniguisitsisussaq, pillugu siulittuutaa Aaperaap eqqaavaa?
(1 Mos 3:15; 12:7) Taamaassimasinnaavoq. Immaqa Jehovap siu-
nertaanut pingaarutilimmut ilaanini paasiartulerpaa.

20 Jehovamit immikkut ittumik pisinnaatitaaffilerneqarnini
Aaperaap qujamasuutigingaarpaa. Qularnanngitsumik mianersor-
luni nunakkut suli Kana’anikkunnit nunagineqartukkut inger-
laartilluni Aaperaat unillatsiarpoq Jehovamullu, siullermik Orpi-
up Egip Siunersiuisarfiup eqqaani tamatumalu kingorna Betelip
eqqaani, pilliiviliorluni. Jehovap aqqa torlorfigaa kinguaassami-
nullu tunngatillugu immikkut ittumik soqutiginninnermik er-
sersitsiumaarnera pillugu Guuti qutsavigalugu. Immaqa aamma
Kana’anikkunnut oqaluussisarpoq. (1 Mosesi 12:7, 8 atuakkit).
Aaperaat uppernikkut suli misilinneqangaartussaavoq. Aaperaap si-
latusaarluni Urimi ilorrisimaarnartut qimatani eqqarsaatiginagit
Jehovap imminut neriorsuutaa eqqarsaatigaa. Aaperaat pillugu
Hebræerinut allakkat 11:10-mi ima allassimavoq: “[Utaqqivaa] il-
loqarfik aalajaatsunik toqqavilik sanasua pinngortitsisualu tassaa-
soq Guuti.”

21 Ullumikkut Jehovamut kiffaasutut illoqarfik assersuutaa-
soq, Guutip naalagaaffia, pillugu Aaperaamit ilisimasaqarneru-
ngaarpugut. Nalunngilarput Naalagaaffik qilammi naalakkersui-
soq qanittukkullu silarsuup matuma aaqqissuussaaneranik suujun-
naarsitsissasoq. Aamma nalunngilarput Aaperaap kinguaassaa ne-

riorsuutigisaq, Jiisusi Kristusi, naalagaaffimmi
tassani maannakkut kunngiusoq. Aaperaat ma-
kititaasoq Jehovallu siunertaata qanoq naam-
massineqarsimaneranik paasinnittoq takullugu
immikkut pisinnaatitaaffiussaaq! Jehova neri-
orsuutiminik tamanik eqquutsitsisoq takoru-
suppiuk? Taava Aaperaatut iliornissat pingaaru-
teqarpoq. Imminut pilliutigeriaannaagit, naa-
lagit immikkullu pisinnaatitaaffilerneqarsima-
nerit pillugu Jehova qutsavigisaruk. Aaperaat,
‘uppertunut tamanut ataataasoq’, uppernikkut
ilaartuarukku ilinnut ataatatut ilissaaq!

20. Aaperaap Jehovamit immikkut ittumik pisinnaati-
taaffilerneqarnini qujamasuutigalugu qanoq ersersip-
paa?
21. Aaperaamut sanilliulluta Guutip naalagaaffia pillu-
gu qanoq ilisimasaqartigaagut, sunissamullu kajumissi-
sinneqarpit?

UKU EQQARSAATIGIKKIT ...
˙ Guutipilussiortoqaraluartoq
Aaperaap uppernini qanoq
ersersippaa?

˙ Aaperaap Urimit aallarnissamut
piumassuseqarneranut tunnga-
tillugu suut ajasoorutigaagit?

˙ Aaperaat uppernini pillugu
Jehovamit qanoq akissarsisin-
neqarpa?

˙ Aaperaat uppernikkut qanoq
ilaarusuppiuk?

RUTHIP No’omi Moabip narsartaani anorsaartumi aqqusinikkut
ingerlaqatigaa. Nuna isorartungaarmat arnat taakku kisimiillutik
pisuttut takuneqarpiarsinnaanngillat. Takorlooruk Ruthip ualikkut
seqineq appasinnerulermat sakini qiviaraa unnuiffissarsiornissa-
mullu piffissanngornersoq eqqarsaatigilerlugu. Ruthip No’omi asa-
ngaarpaa isumassorniarlugulu qanorluunniit iliuuseqarusulluni.

2 Marluullutik aliasupput. No’omi ukiorpassuarni uillarnerusi-
mavoq, qanittukkulli asasani, ernini marluk Kiljoni Maklonilu,
toqukkut annaasani aliasuutigai. Ruthillu uigigaluami Maklonip to-
qunera aliasuutigaa. No’omi Ruthilu Israelimi illoqarfimmut Betle-
hemimut angalaqatigiikkaluarlutik angalanertik assigiinngitsumik
isumaqarfigaat. No’omi angerlarpoq. Ruthi ilaquttaminik, nunami-
nik sungiusimasaminillu – ilaatigut nunaqqatimi guutiinik – qimat-
silluni nunamut nalusaminut aallarpoq. – Ruthi 1:3-6 atuakkit.

3 Arnap inuusuttup inuunerminik allannguerujussuarnissa-
minut suna pissutigaa? Ruthip allaanerusumik inooriaaseqalernis-
saminut No’omimillu isumassuinissaminut suna nakussatsissuti-
gisinnaavaa? Taakkua akissutissarsiorneranni Ruthi Moabikkuu-
soq uppernikkut assigiinngitsorpassuartigut ilaarsinnaallugu paa-
sissavarput. (Aamma takuuk ungalusaq “Torrallataq naatsoq”). Si-
ullermik arnat taakku marluk sooq Betlehemimut taama ungasit-
sigisumut angalanersut sammeriartigu.

Ilaqutariit alianartunik nalaataqarput
4 Ruthi Moabimi, nunami anginngitsumi Immap Uumaatsup

kangianiittumi, peroriartorpoq. Nuna qatsissuuvoq orpeqarpian-
ngitsoq qoororpassualik. Israelimi kaannersuaqaraluartoq Moabip

1, 2. (a) Ruthip No’omillu angalanerat aliasunnerannullu pissutaasut oqalut-
tuarikkit. (b) Sooq Ruthip No’omillu angalanertik assigiinngitsumik isumaqar-
figaat?
3. Ruthimik uppernikkut ilaarsinissatsinnut apeqqutit suut iluaqutigissavavut?
4, 5. (a) Sooq No’omip ilaqutai Moabimut nuuppat? (b) No’omi Moabimi
sunik unamminiagaqarpa?

KAPITALI 4

“Ornikkat uangattaaq
ornissavara”

Ruthi toqukkut annaasaqarnermik aliasuutiginninnermini silatusaarluni No’omimut qanillivoq



narsartai naggorissuusarput. Kaannersuaqarneralu pissutigalugu
Ruthip Makloni ilaqutaalu attaveqarfigilerpai. – Ruth 1:1.

5 Israelimi kaannersuaq pissutigalugu No’omip uia, Elimele-
ki, aalajangerpoq nuliani erninilu marluk ilagalugit nunani qimal-
lugu Moabimi takornartatut nunassinniarluni. Israelikkut Jehovap
sumiiffittut illernartutut toqqagaanut pallorfiginnikkiartortartus-
saammata ilaqutaasut tamarmik nuunnertik uppernikkut unam-
miniarnartissimassavaat. (5 Mos 16:16, 17) No’omi upperluartua-
raluarluni uini toqummat aliasungaarpoq. – Ruth 1:2, 3.

6 Kingusinnerusukkut ernini Moabikkut arnartaannik nuliar-
mata immaqa No’omi aliasunnerulerpoq. (Ruth 1:4) Nalunngilaa
inuiaqatimi siuaasaat Aaperaat ernini Iisaaq inuiaqatiminik, Jeho-
vamik pallorfiginnittunik, nuliarniassammat iliuuseqangaartoq.
(1 Mos 24:3, 4) Kingusinnerusukkut Guutip innuttai guutipilussi-
uleqinammata Mosesip inatsisaani peqqussutigineqarpoq Israelik-
kut ernitik panitillu takornartanik aappartaartittassanngikkaat.
– 5 Mos 7:3, 4.

7 Taamaattorli Makloni Kiljonilu Moabikkut arnartaannik nu-
liarput. No’omip immaqa tamanna ernumalissutigaa pakatsissuti-
galugulu, qularnanngitsumilli ukussani Ruthi Orpalu inussiarner-
sumik asannittumillu pisarpai. Immaqa Jehovamik pallorfiginni-
lerumaarnerat neriuutigaa. Qanorluunniit pisoqarsimagaluarpat
Ruthip Orpallu No’omi asavaat. Attaveqaqatigiilluarnertik alianar-
tunik nalaataqarnerminni iluaqutigaat. Arnat inuusuttut suli mee-
rartaarnatik uillarninngorput. – Ruth 1:5.

8 Ruthip alianartunik atugaqarnermini upperisarsiornikkut tu-
nuliaquttani iluaqutigaa? Ilimananngilaq. Moabikkut guuterpas-
suaqarput, Kemoshilu taakkua pingaarnersaraat. (4 Mos 21:29)
Soqqusaannerit amiilaarnartut, soorlu meeqqanik pilliisarneq, taa-
manikkut nalinginnaasut aamma Moabikkut upperisarsiornermin-
ni iliuuserisarunarpaat. Ruthip Israelikkut Guutiat asannittoq nal-
littuisorlu, Jehova, pillugu Maklonimit No’omimilluunniit ilikka-
gai qularnanngitsumik sungiusimasaanit allaanerulluinnarput. Je-
hova asannilluni, qunusiarinninnani, naalakkersuivoq. (5 Mo-
sesi 6:5 atuaruk). Ruthip immaqa toqukkut annaasaqarnini
No’omimut qaninnerulissutigalugulu Guuti Ajugaqanngitsoq, Je-
hova, taassumalu suliai alutornartut aamma asannittumik nallit-
tuisumillu innuttaminik pinnittarnera pillugit arnaq utoqqaq oqa-
luttuartillugu tusarnaarnissaminut kajumississutigisimassavaa.

6, 7. (a) Sooq No’omip ernermi Moabikkut arnartaannik nuliarnerat ernumas-
sutigisimassavaa? (b) Sooq No’omip ukussaminik pinneriaasia nersornarpa?
8. Ruthip Jehovamut qaninnerulerneranut suut pissutaaqataagunarpat?

9 No’omi nunagisani pillugu tusagaqarusungaarpoq. Taamaal-
luni, immaqa niuertumit angalasartumit, tusarpaa Israelimi kaan-
nersuaqarunnaartoq. Jehovap innuttani isumassulersimavai. Betle-
hemi taaguutiminut, ‘timiusaqarfimmik’ isumaqartumut, naaper-
tuuteqqilerpoq. No’omi angerlarniarluni aalajangerpoq. – Ruth 1:6.

10 Ruthi Orpalu sussappat? (Ruth 1:7) Uillarninngornermik ki-
ngorna No’omimut qaninnerulerput. No’omip inussiarnernera Je-
hovamullu upperluarnera pissutigalugit ingammik Ruthi No’omi-
mut atanerulerpoq. Uillarnerit pingasut Judap tungaanut aallarput.

11 Ruthi pillugu oqaluttuamit erserpoq inuit ajunngitsut ajor-
tullu tamarmik alianartunik nalaataqartarlutillu toqukkut annaa-
saqartartut. (Oqal 9:2; Jaak 4:13, 14) Aamma paasivarput toqukkut
annaasaqarnermik aliasuutiginninnermi allanut – ingammik inun-
nut Jehovamut, Guutimut No’omip pallorfigisaanut, oqqiffissarsi-
ortartunut – tuppallersaqqusarutta silatusaassalluta. – Uss 17:17.

Ruthip ilumoorfiginnilluni asanninnera
12 Moabi ungasilliartortillugu No’omi ernumalerpoq. Arnat

inuusuttut marluk ilagisami imminut ernerminullu asanninner-
mik ersersitsisimanerat eqqarsaatigaa. Taakkua nanertuuteqarne-
rulernerannut pissutaasinnaanini sapingajappaa. Nunagisartik qi-
mallugu aallaqatigippanni Betlehemimi qanoq ajunngitsuliorfigi-
sinnaagamigit?

13 Naggataatigut No’omip ima oqarfigai: “Tassa uterniaritsi
anaanassi illuinut angerlarlusi! Qanortoq Naalakkap ajunngitsuli-
orfigilisi soorlu ilissi toqusortakka uangalu isumagisimagitsigut.”
Aamma oqaatigaa ueqaleqqinnermikkut Jehovamit pilluaqqune-
qarumaarnerat neriuutigalugu. “Taava inuulluaqqullugit kunip-
pai; taakkuli qissaserput.” Paasinarpoq Ruthip Orpallu arnaq inus-
siarningaartoq namminissarsiunngitsorlu qanitarilersimammas-

9-11. (a) No’omi, Ruthi Orpalu suniarlutik aalajangerpat? (b) No’omip,
Ruthip Orpallu nalaataannit alianartunit suut paasivavut?
12, 13. Sooq Ruthip Orpallu nunagisaminnut uternissaat No’omip kissaati-
gaa, arnallu inuusuttut aallaqqaammut qanoq oqarpat?

suk. Aalajangersimarpalullutik ima oqarput: “Inuiaqatinnut ute-
qatigissavatsigit.” – Ruth 1:8-10.

14 No’omili akuersiinnarumanngilaq. Ilungersorluni oqarfigai
isumaginnissinnaasumik ueqannginnami, katissinnaasaannik er-
neqannginnami kateqqinnissanilu ilimananngimmat Israelimut
pigunik ikiorsinnaanagit. Aamma oqarfigai taakkuninnga isu-
massuisinnaannginnini annikilliuutigalugu. No’omip suna pine-
raa Orpap paasivaa. Ilaqutai, anaanaa angerlarsimaffialu Moabi-
miipput. Moabimi najugaqarneq ajornannginnerussaaq. Taamaat-
tumik sakini inuulluaqqullugu kuneriarlugu Orpa aliasoqaluni
angerlarpoq. – Ruth 1:11-14.

15 Ruthimi? No’omip tunngavilersuutai aamma taassumun-
nga atuupput. Oqaluttuarli ima nangippoq: “Ruthi sakiminit qi-
magukkumanngilaq.” Immaqa No’omip aqqusinikkut pisutsillu-
ni Ruthi tunumini pisuttoq malugileramiuk ima oqarfigaa: “Ta-
kuat ukuaqatit inuiaqatiminut guutiminullu utertoq. Ukuaqatit
ilaginiaruk!” (Ruth 1:15) No’omip oqaasii paasissutissanik pingaa-
rutilinnik ersersitsipput. Orpa inuiaqatiminut utiinnarnani aam-
ma ‘guutiminut’ uterpoq. Kemoshimik guutipilunnillu allanik
pallorfiginninnini naammagaa. Ruthi aamma taamatut isuma-
qarpa?

16 Ruthip aqqusinermi tassani inoqanngitsumi No’omi oqa-
loqatigitillugu suniarnerluni qularinngilluinnarpaa. No’omi

14, 15. (a) Orpap suut uterfigai? (b) No’omip Ruthi uteqqullugu qanoq kimi-
giiserfigaa?
16-18. (a) Ruthip ilumoorfiginnilluni asanninneq qanoq ersersippaa? (b) Ilu-
moorfiginnilluni asanninnermut tunngatillugu Ruthi qanoq ilinniarfigisinnaa-
varput? (Aamma arnat marluk assiliartaat takukkit).

“Inuiaqatitit
uangattaaq inuia-
qatigissavakka, illillu
Guutit uangattaaq
Guutigissavara”

taassumalu Guuti kiffartorfigisaa asagamigit ima oqarpoq: “Ilin-
nit qimagunnissannut angerlarnissannullu kimigiiserfigeqinanga.
Ornikkat uangattaaq ornissavara, najugariligassannilu najugaqas-
saanga. Inuiaqatitit uangattaaq inuiaqatigissavakka, illillu Guutit
uangattaaq Guutigissavara. Illit toquffissanni toqujumavunga tas-
sanilu ilisaajumallunga. Naalakkap pillaqattaartuarilinga ilinnit
avissaassagaluaruma, toqummi kisimi avissaartissinnaavaatigut!”
– Ruth 1:16, 17.

17 Ruthip oqaasii maluginiarnangaaramik ukiut 3.000-t matu-
ma siorna toqoreeraluartoq ilisimaneqarluarput. Pissuserineqar-
tussamik erlinnartumik – ilumoorfiginnilluni asanninnermik – er-
sersitsilluarput. Ruthip asanningaarami ilumoorfiginningaarami-
lu No’omi sumukaraluarpalluunniit ilagerusuppaa. Toqu taamaal-
laat avissaassutigisinnaavaat. Ruthi Moabimi sungiusimasami-
nik tamanik, allaat Moabikkut guutiinik, qimatseriaannaagami
No’omip inuiaqataanik inuiaqateqalerusuppoq. Orpa assiginagu
Ruthi uummatikkut iluunngarluni oqarsinnaavoq No’omip Guu-
tia, Jehova, Guutigilerusullugu.

18 Taava marluinnaallutik Betlehemimut aqqut atuarlugu
ingerlaqqilerput. Angalanerup sapaatip-akunneranik ataatsimik si-
visussuseqarnera missingerneqarsimavoq. Qularnanngitsumik ali-
asunnerminni tuppallersaqatigiittarput.

19 Ullumikkut silarsuarmi matumani inuppassuit aliasuute-
qartarput. Nalitsinni, ‘ullunik atugarliungaarfiusunik’ Biibilimi
taaneqartuni, tamatta annaasaqarnerit aliasunnerillu assigiin-
ngitsut misigisarpavut. (2 Tim 3:1) Taamaattumik Ruthip pissu-
seq ersersitaa aatsaat taama pingaaruteqartigaaq. Ilumoorfigin-
nilluni asanninneq soraanngisaannartoq silarsuarmi matumani
ajorsiartuinnartumi ajunngitsuliornissamut iluaqutaangaartar-
poq. Tamanna aappariinnermi, ilaqutariittut inuunermi, ikin-
ngutinut attaveqarnermi kristumiullu ilagiivini pisariaqartippar-
put. (1 Johannesi 4:7, 8, 20 atuakkit). Asanninneq taama it-
toq ineriartortikkaangatsigu Ruthip maligassiuilluarnera ilaartar-
parput.

Ruthi No’omilu Betlehemimi
20 Soorunami ilumoorfiginnilluni asanninnerarneq ilumoor-

figinnilluni asannittuliornermit allaanerulluinnarpoq. Ruthi ilu-

19. Ilumoorluni asanninnermut tunngatillugu Ruthi qanoq ilaarsinnaavar-
put?
20-22. (a) No’omi Moabimit uterami qanoq ippa? (b) No’omi atugarlior-
nerminut tunngatillugu qanoq kukkusumik isummerpa? (Aamma takuuk
Jaaku 1:13).

moorfiginnilluni asanninnermik No’omimuinnaanngitsoq kisi-
anni aamma Guutimisut toqqakkaminut, Jehovamut, ersersitsinis-
samut periarfissaqarpoq.

21 Arnat marluk taakku kiisami Betlehemimut, illoqarfeeqqa-
mut Jerusalemimit kujammut 10 kilometerit missiliorlugit unga-
sitsigisumiittumut, apuupput. No’omi ilaqutaalu illoqarfeeqqami
tassani nuimasuusimagunaramik uternerat kikkunnit tamanit
eqqartorneqarpoq. Arnat takugaangamikku ima oqartarput: “Ar-
raa, ilumut taannaanerluni No’omi?” Moabimiinnermini assut
allanngorsimavoq; ukiorpassuarni atugarliorsimanera aliasussi-
maneralu isikkuatigut timaatigullu takuneqarsinnaavoq. – Ruth
1:19.

22 No’omip ilaquttani sanilerisimasanilu narrutsaqqangaar-
nerminik oqaluttuuppai. Allaat misigivoq No’omimik, ‘inequnar-
tumik’ imaluunniit ‘inussiarnersumik’ isumaqartumik, ateqarun-
naarluni Maramik, ‘narrutsassimasumik’ isumaqartumik, taane-
qartariaqarluni. No’ominnguakkuluk! Jobitut isummerpoq Jeho-
vap Guutip atugarliortikkaani. – Ruth 1:20, 21;
Job 2:10; 13:24-26.

23 Betlehemimi inuunerminnik sungius-
siartortillutik Ruthip qanoq pitsaanerpaamik
imminut pilersorsinnaanerluni No’omimillu
pilersuisinnaanerluni eqqarsaatigilerpaa. Paa-
sivaa Inatsisini Jehovap Israelikkunnut tunni-
ussaani piitsunut asannittumik aalajangersa-
gaqartoq. Piitsut katersuiffiup nalaani karrit
katersuisunit qaangiinnarneqarsimasut karre-
qarfiillu killinganniittut katersorsinnaavaat.�
– 3 Mos 19:9, 10; 5 Mos 24:19-21.

24 Suaasiassanik katersuiffiup, nalitsinni
qaammatisiutit naapertorlugit apriilip, na-
laani Ruthi narsaatinukarpoq paasiniarlugu

� Moabimi taamaattumik inatsiseqarsimanissaa ilimanan-
ngilaq. Itsaq Kangiani Qiterlermi uillarnerit ajortumik pi-
neqartarput. Ujarlerfissiat ilaanni ima allassimavoq: “Uil-
larnerup ernerminit pilersorneqarnissani isumalluutigisar-
paa, erneqanngikkuni imminut inussiatut tuniniarsinnaa-
voq, atortittartunngorsinnaavoq toquinnarluniluunniit.”

23. Ruthip suna eqqarsaatigilerpaa, Mosesillu inatsi-
saani piitsunut qanoq aalajangersagaqarpa? (Aamma
quppernerup ataatungaani ilanngussaq takuuk).
24, 25. Ruthi nalaatsornikkut Boazip narsaataanut
pigami sua, katersuinerlu qanoq ittarpa?

Biibilimi atuagaq Ruthimik allakkat sa-
panngarissutut mikisutut, torrallatatut
naatsutut, oqaatigineqartarpoq. Atua-
gaq Eqqartuussisunik allakkatut, Biibili-
mi Ruthimik allakkat siorna inissinne-
qarsimasutut Ruthimillu allakkani allaa-
tigineqartut qanga pisimanerannik er-
sersitsisutut, takitiginngilaq. (Ruth 1:1)
Atuakkat taakku marluk pruffiitimit Sa-
muelimit allagaagunarput. Biibilili atu-
arukku qularnanngitsumik Ruthimik al-
lakkat eqqortumik inissinneqarsimane-
ra isumaqataaffigissagunarpat. Eqqar-
tuussisunik allakkani sorsunnerit, saas-
sussinerit akiniaanerillu pillugit oqalut-
tuat atuareerlugit atuakkami naatsumi
tamatumani eqqaasinneqarpugut Jeho-
vap inuit eqqissisimasut ulluinnarni
ajornartorsiutinik unamminiagaqartut
puiunngisaannarai. Tamatta iluaqutigi-
sinnaasatsinnik atuakkami tassani naat-
sumi asanninneq, annaasaqarneq, up-
perneq ilumoorfiginninnerlu pillugit
pingaarutilinnik ilinniartinneqarpugut.

Torrallataq naatsoq



sorlermi katersuisinnaanerluni. Nalaatsornikkut angutip Boazi-
mik atillip pisuup nunaatillip, No’omip uigigaluata Elimelekip ila-
qutaata, narsaataanut pivoq. Inatsisit naapertorlugit katersuisin-
naatitaanini taamaattussaannartut isiginnginnamiuk katersuisut
pisortaat inuusuttoq aperaa katersuisinnaanerluni. Akuerimmani
Ruthi ingerlaannaq sulilerpoq. – Ruth 1:22-2:3, 7.

25 Takorlooruk Ruthip katersuisut malikkai. Killuummik uja-
raasumik suaasiassanik agguinerminni nakkaasaat qaangiin-
nagaalluunniit peqilluni katersoriarlugit kanaartai qilersortar-
pai karrertaajaaffissamukaattarlugillu. Taamatut sulineq pisari-
ullunilu tamaviaarnarlunilu ualiartornerani artornarnerulertar-
poq. Ruthili suliuarpoq taamaallaallu qaamigut kiagunnini al-
larterniaraangamiuk taqussaniluunniit neriniaraangamigit unit-
tarluni.

26 Ruthi malugineqarnissani neriuutiginngikkaluarlugu naat-
sorsuutiginngikkaluarlugulu maluginiarneqarpoq. Boazip takuga-
miuk katersuisut pisortaat inuusuttoq arnap taassuma kinaanera-
nik aperaa. Boazip upperluartup sulisuni – ullormusiallit allaallu
takornartat – ima oqarfigalugit ilassisarpai: ‘Jehovap najorlisi!’
Ilassisaalu aamma taamatut akisarput. Boazip, angutip utoqqaap
Jehovamik asannittup, Ruthi ataatatut soqutiginninnermik erser-
sitsivigaa. – Ruth 2:4-7.

27 Boazip Ruthi ‘panimminik’ taariarlugu narsaatimini kater-
suisaqqullugu angutinillu katersuisunit ajortumik pineqannginni-
assammat kiffaminik arnanik peqateqartaqqullugu siunnersorpaa.
Ulloqeqqanut nerisassaqartarnissaa isumagaa. (Ruthi 2:8, 9, 14

26, 27. Boazi inuttut qanoq ittuua, Ruthimillu qanoq pinnittarpa?

Ruthi imminut piler-
sorniarluni No’omilu

pilersorniarlugu
maniguulluni
tamaviaarluni
sulinissaminut

piumassuseqarpoq

atuakkit). Tamatumali saniatigut nersualaarlugulu tuppallersar-
paa. Qanoq?

28 Inussiarnersumik pineqartarnerminut suna pissutaaner-
soq Ruthip apeqqutigimmagu Boazi akivoq Ruthip sakimi-
nut, No’omimut, iliuuserisimasarpassui tusarsimallugit. No’omip
Ruthi asasani Betlehemimi arnat akornanni unnersiutigisaruna-
ramiuk Ruthi pillugu Boazi tusagaqarsimassaaq. Aamma nalun-
ngilaa Ruthi Jehovamik pallorfiginnilersimasoq, imami oqara-
mi: “Naalakkap akilerilisittoq qanoq iliorsimanitit pillugit. Qa-
nortoq Naalakkap Israelikkut Guutiata naammattumik akissarsi-
tikkilisit maanga ornissimaganni suluisa ataanni oqqiffissarsiu-
mallutit!” – Ruth 2:12.

29 Ruthip taamatut oqarfigineqarnini tuppallersaatigingaar-
simassavaa! Timmiaaqqap anaanaminut illersortissarsiortarne-
ratut Jehovap Guutip suluisa ataanni oqqiffissarsinissani aa-
lajangiusimavaa. Toqqissisimalersitsinera pillugu Boazi qutsa-
vigereerlugu Ruthi unnunnissaata tungaanut sulivoq. – Ruth
2:13, 17.

30 Ruthi upperluni iliuuseqartoq ulluni makkunani aningaa-
saqarnikkut ajornartorsiorfiusuni uagutsinnut maligassaalluar-
poq. Uillarnerunini pillugu allanit ikiorneqartariaqartutut misi-
ginnginnami allanit ikiorneqaraangami qujamasuttarpoq. Asasa-
ni isumassorumallugu sivisuumik tamaviaarlunilu, allaat nikagi-
neqartumik, suliaqarnissani kanngunartutut isiginngilaa. Isuman-
naatsumik sulinissaq inutsialannillu peqateqarnissaq pillugu si-
unnersuut pitsaasoq maleruarpaa. Pingaarnertut, puiunngisaan-
narpaa Ataatani illersuisartoq, Jehova Guuti, taamaallaat oqqiffis-
sarsiffigisinnaallugu.

31 Ruthitut ilumoorfiginnilluta asan-
ninnermik ersersitsigutta taassumalu ma-
niguunnermik, tamaviaarluni sulinermik
Jehovamillu ilisarisimannilernermik quja-
masuutiginninnermik maligassiuilluarne-
ra ilaarutsigu allanut uppernikkut mali-
gassaallualersinnaavugut. Jehovalli Ruthi
No’omilu qanoq isumassorpai? Tamanna
kapitalimi tulliuttumi sammissavarput.

28, 29. (a) Ruthi qanoq tusaamaneqarpa?
(b) Ruthitut Jehovamut qanoq oqqiffissarsiorsin-
naavit?
30, 31. Sulinermut, qujamasunnermut ilumoorfi-
ginnillunilu asanninnermut tunngatillugu Ruthi
qanoq ilinniarfigisinnaavarput?

UKU EQQARSAATIGIKKIT ...
˙ Ruthip Jehova Guuti upperalugu
qanoq ersersippaa?

˙ Ruthip ilumoorfiginnilluni
asanninneq qanoq ersersippaa?

˙ Sooq Jehovap Ruthi pingaar-
tippaa?

˙ Ruthi uppernikkut qanoq
ilaarusuppiuk?

RUTHI suaasiassat ullup ingerlanerani katersukkami eqqaannut
seeqqummerpoq. Betlehemimi taarsiartorpoq sulisartullu arlallit
illoqarfeeqqap, qattunersamiittup, isaaffiata tungaanut pisoru-
saarput. Takorloorsinnaavarput Ruthi ulloq naallugu sulereerluni
qanoq qasutigisimassasoq. Suliuarporli, karriiaat atorlugu kanaar-
tat karriiarniarlugit anaalerpai. Taamaakkaluartorli neriuutigisaa-
nit ulloq pissarsiaqarnarnerusimavoq.

2 Uillarnerup inuusuttup atugai kiisami pitsaaneruleriartuler-
pat? Kapitalip siuliani sammeriikkatsitut sakini, No’omi, najuin-
narniarlugu taassumalu Guutia, Jehova, pallorfigilerniarlugu ne-
riorsuivoq. Uillarnerit taakkua marluk Moabimit Betlehemimut
nuunnerisa kingorna Ruthip Moabikkuusup paasivaa Jehovap
inatsisaani Israelimi piitsunut, aamma takornartanut, iluaqutaa-
sunik aalajangersagaqartoq. Maannalu Jehovap innuttaasa ilaasa,
Inatsisit malillugit inuusut ilinniartinneqartullu, inussiarnernerat
isumassuinerallu aliasunnermini tuppallersaatigaa.

3 Boazi taakkua ilagaat. Angutip utoqqaap pisuup narsaataani
Ruthi karrinik katersuivoq. Boazip ataatatut soqutiginninner-
mik Ruthi ersersitsivigaa. No’omimik isumassuinini Guutillu ilu-
moortup, Jehovap, suluisa ataannut oqqiffissarsiorsimanini pillu-
gu inussiarnersumik nersuinera Ruthip qamuuna nuannaajum-
missutigaa. – Ruthi 2:11-14 atuakkit.

4 Taamaattorli Ruthip siunissaq eqqarsaatigisimassavaa. Ta-
kornartatut piitsutut, uillarnertut qitornaqanngitsutullu qanoq
imminut pilersorlunilu No’omi pilersussagamiuk? Karrinik kater-
suisarneq naammassava? Utoqqaligunilu kimit isumassorneqassa-
gami? Tamakku isumakuluutigippagit paasinarpoq. Ullumikkut
aningaasaqarnikkut ajornartorsiorfiusumi inuppassuit taassuma-

1, 2. (a) Ruthi suleriva? (b) Guutip inatsisaanut innuttaanullu tunngatillugu
suut nuannersut Ruthip paasivai?
3, 4. (a) Boazip Ruthi qanoq tuppallersarpaa? (b) Ruthip maligassiuinera ani-
ngaasaqarnikkut ajornartorsiorfiusuni qanoq iluaqutigisinnaavarput?

KAPITALI 5

tut isumakuluuteqartarput. Ruthip uppernera pillugu sammi-
saqarnitsinni paasissavarput assigiinngitsorpassuartigut ilaarsin-
naallutigu.

Kikkut ilaqutariittut oqaatigineqarsinnaasut
5 Ruthip karrit anaalereerlugit tamaasa katersoramigit pileri-

allarpaa suaasiassanik efap missaanik, tassa 22 literinik, kater-
suisimalluni. Nammatassai 14 kilot missiliorlugit oqimaassu-
seqarput! Immaqa karrit annoraaminermut iliorariarlugit nam-
makkiuppai taarsiarsaalerneranilu Betlehemimukaallugit. – Ruth
2:17.

6 No’omip ukussami asasami takunera nuannaarutigaa imma-
qalu Ruthip suaasiassat nammatai oqimaatsut takugamigit tupaal-
lannermik anersaamilluni. Ruthip aamma nerisassat sinnikut,
Boazip katersuisunut tunniussaasa ilaat, angerlaassai unnukkorsi-
utitut nerivaat. No’omi ima aperivoq: “Ullumi sumi katersuiga-
vit, kialu narsaataani suligavit? Pilluaqqunarsili taanna ilinnut
ajunngitsuliortoq!” (Ruth 2:19) No’omip takusinnaavaa Ruthi,
uillarneq inuusuttoq, suaasiassarpassuarnik katersuisimagami ma-
luginiarneqarlunilu inussiarnisaarfigineqarsimasoq.

7 No’omilu oqaloqatigiinnerminni Boazip inussiarnisaarnera
Ruthip eqqaavaa. No’omi killitsilluni ima oqarpoq: “Taanna pil-
luaqquneqarli Naalakkamit inuusunut toqoreersunullu ilumoor-
nerminik soraarussisimanngitsumit!” (Ruth 2:20) Boazip inussiar-
nisaarnera Jehovameersutut isigaa. Jehovap kiffani tukkortooq-
qullugit kajumissaartarlugillu ajunngitsuliortut akissarsisinniarlu-
git neriorsorpai.� – Ussatit 19:17 atuaruk.

8 Boazip narsaatimini katersueqqusineranik katersuisunillu
ajortumik pineqannginniassammat kiffaminik arnanik inuusuttu-
nik peqateqaqqusineranik akuerseqqullugu No’omip Ruthi kaju-
missaarpaa. Ruthip siunnersuut tamanna maleruarpaa. “Sakimini-
lu najugaqaannarpoq.” (Ruth 2:22, 23) Aamma tamatumani ilisar-
naatitut pissusia – ilumoorfiginnilluni asanninnera – ersarippoq.

� No’omip oqarneratut Jehovap inussiarnisaarnera inunnut iluaqutaaginnarnani aam-
ma toqoreersunut iluaqutaavoq. No’omip uini erninilu marluk toqukkut annaasima-
vai. Ruthip aamma uini toqukkut annaasimavaa. Qularnanngitsumik No’omip
Ruthillu angutit pingasut taakku pingaartingaarpaat. Taamaammat oqartoqarsinnaa-
voq No’omimut Ruthimullu inussiarnisaarneq angutinut, arnanik taakkuninnga isu-
massuisuusimasunut, inussiarnisaarnerusoq.

5, 6. (a) Ruthip ullormi siullermi Boazip narsaataani katersuinera qanoq iluat-
silluartigaa? (b) Ruthi takugamiuk No’omi sua?
7, 8. (a) Boazip inussiarnisaarnera No’omip kiminngaanneersutut isigaa, aam-
ma sooq? (b) Ruthip ilumoorfiginnilluni asanninnini sakiminut aamma qanoq
ersersippaa?

Ruthip maligassiuilluarnera imminut ima aperinissatsinnut kaju-
mississutigaarput: ‘Ilaquttakka ataqqivakka, asasakka pisariaqartit-
sigaangata tapersersortarlugillu ikiortarpakka?’ Jehovap ilumoor-
figinnillutik asannittut maluginiartuaannarpai.

9 Ruthi No’omilu ilaqutariittut oqaatigineqarsinnaappat? Inu-
it ilaat isumaqarput ilaqutariit “ilumoortut” tassaasut uiusoq,
nuliaasoq, erneq, panik, aataakkut ilaallu ilanngullugit. Kisianni
Ruthi No’omilu pillugit oqaluttuamit erserpoq Jehovap kiffai isu-
massuinermik, inussiarnisaarnermik asanninnermillu imminnut
ersersitsivigisartut ilaqutariittut oqaatigineqarsinnaasut. Ilaqutta-
tit pingaartippigit? Jiisusip eqqaasippaatigut kristumiut ilagiivi ila-
quttatsitut oqaatigineqarsinnaasut. – Mark 10:29, 30.

‘Tassaavoq utertitsisissatta ilaat’
10 Suaasiassanik apriilimi katersuinermiit qajuusiassanik juu-

nimi katersuinermut Ruthi Boazip narsaataani katersuiuarpoq.
Sapaatit-akunnerisa ingerlaneranni qular-
nanngitsumik No’omip ukussani asasani
qanoq ikiorsinnaanerlugu eqqarsaatigisar-
paa. Moabimiitillutik No’omi isummer-
poq Ruthi uissarsiuussinnaanagu. (Ruth
1:11-13) Maannali allatut eqqarsalerpoq.
Ruthi ima oqarfigaa: “Paniga, angerlar-
simaffissannik pissarsissullakkit?” (Ruth
3:1) Taamanikkut angajoqqaat qitorna-
minnut aappassarsiuussisarnerat nalingin-
naavoq, No’omillu Ruthi panivimmisut

isigilersimavaa. Ruthip toqqissisimalernissaa kissaatigigamiuk
uissaanik ‘angerlarsimaffissaanillu pissarsiuukkumavaa’. No’omi-
li qanoq iliorsinnaava?

11 Ruthip siullermeerluni Boazi eqqaammagu No’omi ima
oqarpoq: “Angut taanna uagut eqqarleraarput, tassaavorlu utertit-
sisissatta ilaat.” (Ruth 2:20) Tamanna qanoq paasisariaqarpa?
Guutip Israelikkunnut inatsisaani ilaqutariinnut piitsuussuseq to-
qusoornerluunniit pissutigalugu erloqinartorsiortunut asannittu-
mik aalajangersagaqarpoq. Arnaq qitornaatsuulluni uillarninngor-
toq uigigaluami aqqanik kinguaassaanillu ingerlatitseqqiisinnaan-

9. Ilaqutariit pillugit Ruthi No’omilu qanoq ilinniarfigisinnaavavut?
10. No’omip Ruthi qanoq ikiorusuppaa?
11, 12. (a) No’omip Boazi ‘utertitsisutut’ taagamiuk Guutip inatsisaani aala-
jangersagaq suna eqqarsaatigaa? (b) Ruthi sakiminit siunnersorneqarami
qanoq oqarpa?

Ruthi No’omilu pillugit
oqaluttuaq ilaquttatsinnik

pingaartitsinissatsinnik
eqqaasitsissutigaarput

nginnami atugarliornerusarpoq. Guutilli inatsisai naapertorlugit
uillarneq uigigaluami aqqanik ilaqutariillu pigisaannik kingor-
nussisussamik qitornartaarsinnaaniassammat toqusup qatanngu-
taa angut uillarnermut taassumunnga katissinnaavoq.� – 5 Mos
25:5-7.

12 No’omip pilersaarutini Ruthimut oqaluttuaraa. Arnaq inuu-
suttoq sakimi oqaasiinik tupaallaatiginnittoq takorloorsinnaavar-
put. Ruthip Israelimi inatsisit ileqqorineqartullu suli sungiusi-
manngilai. Taamaakkaluartorli No’omi ataqqigamiuk tusarnaaq-
qissaarpaa. No’omip siunnersuutai eqqumiitsutut kanngunartu-
tullu – allaat nikanarsaataasutut – immaqa isigigaluarlugit Ruthi
akuersivoq. Maniguulluni ima oqarpoq: “Oqaatsitit tamaasa ma-
lillugit iliussaanga.” – Ruth 3:5.

13 Utoqqaat misilittagaqarnerusullu siunnersuutaat tusaanias-
sallugit inuusuttut ilaannikkut sapernartittarpaat. Isumaqartarput
unamminiarnartut ajornartorsiutillu nalaattakkatik utoqqarnit
iluamik paasineqarsinnaanngitsut. Ruthilli maniguunnermik ma-
ligassiuinera utoqqaat uatsinnik asannittut ajunnginnerpaamil-
lu kissaassisut ilisimassusiannut tusarnaarnerup iluaqutaangaar-
sinnaaneranik eqqaasitsivoq. (Tussiaat 71:17, 18 atuakkit).
� Uillarnermut katissinnaatitaaneq, taamatuttaarlu kingornussisinnaatitaaneq, angu-
tip toqusup qatanngutaasa perusunngippassuk ilaqutaasunut angutinut qanigisanut
ingerlateqqinneqartarunarpoq. – 4 Mos 27:5-11.

13. Utoqqaat siunnersuutaannik maleruaanermut tunngatillugu Ruthi qanoq
ilinniarfigisinnaavarput? (Aamma takukkit Ussatit 4:10, 11).

Ruthi No’omilu
ikioqatigiittarlutillu
tuppallersaqatigiittarput

No’omili qanoq siunnersuiva, Ruthillu siunnersuummik male-
ruaanini iluaqutigaa?

Ruthi karrertaajaaffimmiittoq
14 Unnuk taanna Ruthi karrertaajaaffimmut – nunamut toq-

qissumut manngersumullu naasorissaasut karrinik piiaasarfiannut
saliisarfiannullu – pivoq. Nalinginnaasumik qattunerni, ualillu-
arnerani unnulerneranilu anorsaarfiusartuni, karrertaajaasoqar-
tarpoq. Karrit qalipaannit kanaartaannillu avissaartinniarlugit
ajassaataasarsuit nivaataasallu atorlugit anorip tungaanut nalori-
unneqaraangamik qalipat oqinnerusut teqqartarput karrillu oqi-
maannerusut nakkartarlutik.

15 Ruthip sulisut naammassingajalersut isiginnaarusaarpai.
Boazip karrinik saliineq nakkutigaa, naggataatigullu karrit kater-
sat amerlasoorujussuanngorput. Boazi qaarsillarluni nerereerami
karrit katersat killingannut nallariartorpoq. Taamaaliortarneq, im-
maqa katersat erlinnartut tillinnianit ujajaasunillu tillinneqan-
nginniassammata, nalinginnaasimagunarpoq. Boazi sininniarluni
nallartoq Ruthip takuaa. No’omip oqaasii malillugit iliornissamut
piffissanngorpoq.

16 Ruthip paarmorluni qanilliartortilluni uummataa kassup-
poq. Angut itisuumik sinittoq takusinnaavaa. No’omip oqarnera-
tut isigai uleeriarlugit isigaasa eqqaannut nallarpoq. Taava utaq-
qilerpoq. Ruthi misigisimassaaq piffissaq arriitsuararsuusoq. Kiisa-

14. Karrertaajaaffik suua, qanorlu atorneqartarpa?
15, 16. (a) Boazi unnukkut soraarmat karrertaajaaffimmi pisut oqaluttuarikkit.
(b) Boazip qanoq ililluni paasivaa Ruthi isikkami killinganni nalasoq?

Ruthip Boazi
saaffigigamiuk
namminissarsior-
nanilu pissutiginiagai
minguitsuupput

mi unnuaqeqqalernerani Boazi aalariarpoq. Uulilluni massippoq,
immaqa nissuni ulinniarlugit. Malugisinnaavaali eqqaminiitto-
qartoq. Biibilimi allassimaneratut “paasivaa arnaq isikkami killi-
nganni nalasoq”. – Ruth 3:8.

17 Kinaanerminik aperimmani Ruthi, immaqa nipimigut sa-
julluni, ima akivoq: “Ruthiuvunga, kiffat arnaq. Qallersaatinnik
kiffat arnaq qipinniaruk, utertitsisuugavit.” (Ruth 3:9) Nalitsinni
nassuiaasartut ilaat oqartarput Ruthi atoqatigeqqusaarluni iliuuse-
qarlunilu oqaluttoq, tunngaviusulli marluk sumiginnarpaat. Siul-
lertut, Ruthi taamani ileqquusut, nalitsinni ilisimaneqanngitsut,
malillugit iliorpoq. Taamaattumik iliuusiisa nalitsinni silarsuar-
mi kinguaassiuutitigut inuunerluffiusumi ileqqunut sanilliunnis-
saat kukkunerussaaq. Aappaattut, Boazip iliuutsimigut ersersippaa
Ruthip pissusia minguitsutut nersornarlu-
innartutullu isigalugu.

18 Boazip, qularnanngitsumik saamar-
palulluni inussiarnerpalullunilu, oqaasii
Ruthip tuppallersaatigai. Boazi ima oqar-
poq: “Naalakkap pilluaqqulisit, paniga!
Unneqqarissutsit siornatigornit annerusu-
mik allaat takutippat angutinik inuusuttu-
nik piitsunik pisuunilluunniit qaninniaga-
qannginnavit.” (Ruth 3:10) Ruthip ‘siorna-
tigut’ ilumoorfiginnilluni asannittuliorne-
ra eqqaaneqarmat No’omimik Israelimut uteqateqarnera isumas-
suineralu pineqarput. Maannalu “annerusumik” asannittulior-
poq. Boazip oqaatigaa arnaq inuusuttoq Ruthitut ittoq inuusun-
nerusumik, pisuumik piitsumilluunniit, uissarsioriaannaagaluar-
toq. Ruthili No’omimut ajunngitsuliuinnarnani aamma uigigalu-
anut, aqqata ingerlateqqinneratigut, ajunngitsuliorusuppoq. Ar-
nap inuusuttup namminissarsiunnginnera Boazip killitsissutigim-
magu paasinarpoq.

19 Boazi ima nangippoq: “Annilaangassanngilatit, paniga.
Oqaatsisit tamaasa malillugit iliorfigissavakkit, illoqarfiup isaaf-
fianiittut tamarmik nalunngimmassuk arnaasutit pitsaasoq.”

17. Ruthip naleqqutinngitsumik iliuuseqarneranik oqartartut tunngaviusut
marluk suut sumiginnarpaat?
18. Boazip Ruthi qanoq tuppallersarpaa, ilumoorfiginnillunilu asannittulior-
neri marluk suut innersuussutigai?
19, 20. (a) Sooq Boazip Ruthi ingerlaannaq katinngilaa? (b) Boazip inussi-
arnisaarnini Ruthillu tusaamanerlugaalernissaanik kissaateqannginnini qanoq
ersersippaa?

Allat inussiarnersumik
ataqqinnittumillu
pisaramigit Ruthi
tusaamaneqarluarpoq

(Ruth 3:11) Ruthip katissinnaanera nuannaarutigaa immaqalu
utertitsisoorusunnerluni aperineqarnini tupaallaatigivallaarna-
gu. Boazili angutaagami naapertuilluartoq kissaatigisani kisiisa
tunngavigalugit iliuuseqarnianngilaq. Ruthi oqarfigaa allamik,
No’omip uigigaluata qanigisarinerusaanik, utertitsisussaqartoq.
Boazip angut taanna Ruthimut katinnissamik periarfissaqarnera-
nik ilisimatinniarlugu saaffigeqqaarniarpaa.

20 Boazip Ruthi allanit malugineqarnani angerlarniassammat
nallaqquaa qaammariartulernissaatalu tungaanut qasuersaaqqullu-
gu. Kinguaassiuutitigut inuunerluttoqarsimaneranik isummerto-
qaqinammat tusaamanerlugaalinnginnissartik kissaatigaa. Ruthi,
inussiarnersumik akineqarami immaqa eqqissisimanerulluni, angu-
tip isigaasa eqqaannut nallaqqippoq. Taava suli qaammanngitsoq
makippoq. Qallersaatini Boazimit suaasiassanik tunissutinik im-
merneqareermat Betlehemimut uterpoq. – Ruthi 3:13-15 atuakkit.

21 ‘Arnatut pitsaasutut’ ilisimaneqartutut Boazip taamma-
ni Ruthi nuannaangaarsimassaaq! Jehovamik ilisarisimanni-
lernissamik kiffartorfiginninnissamillu kissaateqarnera taamatut
tusaamaneqarneranut pissutaaqataasimassaaq. Aamma nunagi-
likkamini ileqqunut sungiusimanngisaminut naleqqussarnermi-
gut No’omimut inuiaqataanullu inussiarnisaarnermik ersersitsil-
luarpoq. Ruthi uppernikkut ilaarutsigu inoqatitsinnut taakkualu
ileqquinut inooriaasiinullu ataqqinnittuussaagut. Taamaaliorutta
ajunngitsumik tusaamaneqalissaagut.

Ruthip angerlarsimaffia toqqissisimanartoq
22 No’omip Ruthi katinnissaminut periarfissaqarnersoq paase-

rusuppaa. Boazip iliuusii tamaasa Ruthip sakiminut oqaluttua-
ripallappai. Aamma suaasiassanik tunissutit Boazip tukkorluni
No’omimut tunniuteqqusai takutippai.� – Ruth 3:16, 17.

23 No’omip silatusaarluni Ruthi ulloq taanna qasuersaar-
niassammat angerlarsimaannaqqullugu kajumissaarpaa. Ruthi

� Uuttuutit qanoq annertussuseqarnersut eqqaaneqanngilaq, Boazilli Ruthi suaasias-
sanik arfinilinnik uuttuutilinnik tunivaa. Tamanna immaqa ullut arfinillit suliffiusut
kingorna sabbatip qasuersaarfiusarneratut Ruthip uillarnertut tamaviaarluni suliner-
mi kingorna qasuersaartussaaneranut assersuutaavoq. Angerlarsimaffeqalernissani ka-
tinnissanilu pissutigalugit maanna toqqissisimalersinnaanngorpoq. Imaassinnaavorli
Ruthip nammassinnaasai tassaasut uuttuutit arfinillit – immaqa nivaattat arfinillit
imaat.

21. Ruthip ‘arnatut pitsaasutut’ ilisimaneqarneranut suut pissutaaqataappat,
maligassiuineralu qanoq ilaarsinnaavarput?
22, 23. (a) Boazip Ruthimut tunissuteqarnera immaqa qanoq paasisariaqar-
pa? (Aamma quppernerup ataatungaani ilanngussaq takuuk). (b) No’omip
Ruthi qanoq kajumissaarpaa?

Ruthip Missiarsimut siuaasanngornini Jehovamit pilluaqquneqaatigaa



ima oqarfigaa: “Angut taanna noqqillannavianngilaq suliassani
naammassitinnagu, ullumimiillimi aallartereerunarpaa.” – Ruth
3:18.

24 No’omi Boazimut tunngatillugu ilumoorpoq. Boazi illoqar-
fiup isaaffianukarpoq, utoqqaanertat naapittarfiannut, No’omi-
mullu qanigisaanerusoq utaqqillugu. Taava ilisimannittut najuut-
sillugit Boazip angut Ruthimut katinnermigut utertitsisuunissa-
mik neqeroorfigaa. Taannali nammineq pigisani aseruinnassane-
rarlugit utertitsisoorusunngilaq. Taava illoqarfiup isaaffiani ilisi-
mannittut uppernarsaasoralugit No’omip uigigaluata, Elimelekip,
pigisaasa pisiarinerisigut Ruthillu, Elimelekip ernerata Makloniu-
galuup nuliata, nulissiunneratigut Boazip utertitsiumaarnini na-
lunaarutigaa. Boazip oqaatigaa taamaaliornermigut ‘toqusup aq-
qata pigisaasigut atatinneqarnissaa’ neriuutigalugu. (Ruth 4:1-10)
Boazip naapertuilluarnera namminissarsiunnginneralu matuma-
ni ersarippoq.

25 Boazip Ruthi nulissiuppaa. Tamatuma kingorna Ruthi naar-
tulerpoq ernertaarlunilu. Betlehemimi arnat No’omi pilluaqqu-
aat Ruthilu No’omimut ernernit arfineq-marlunnit pitsaanerusu-

tut unnersiutigalugu. Kingusinnerusukkut
paasivarput Ruthi kunngimut Daavimut si-
uaasanngortoq. (Ruth 4:11-22) Tamatuma
kingorna Daavi Jiisusimut Kristusimut siu-
aasanngorpoq. – Matt 1:1.�

26 Ruthi No’omitut, meeqqamik peror-
saaqataasutut, pilluaqquneqangaarpoq. Ar-
nat taakkua inuunerat inuit maniguullu-
tik ilaquttaminnik isumassuiniarlutik sa-
pinngisaminnik iliuuseqartut Guutillu in-
nuttai peqatigalugit kiffartortut Jehovamit
Guutimit puiorneqanngisaannarnerannut
uppernarsaataapput. Jehovap inuit aala-
jaatsut – soorlu Boazi, No’omi Ruthilu –
akissarsisittuaannarpai.

� Biibilimi Jiisusimut siuaasaasutut eqqaaneqartut ar-
nat tallimat Ruthi ilaagaat. Taakkua ilaat tassaavoq Ra-
habi, Boazip arnaa. (Matt 1:3, 5, 6, 16) Taanna Ruthi-
tut Israelikkuunngilaq.

24, 25. (a) Boazip naapertuilluartuunini nam-
minissarsiortuunnginninilu qanoq ersersippaa?
(b) Ruthi qanoq pilluaqquneqarpa?
26. Ruthi No’omilu pillugit oqaluttuaq sumik
eqqaasitsissutigaarput?

UKU EQQARSAATIGIKKIT ...
˙ Ruthip No’omi ilumoorfigin-
nilluni asanninnermik qanoq
ersersitsivigaa?

˙ No’omip Ruthi ilumoorfigin-
nilluni asanninnermik qanoq
ersersitsivigaa?

˙ Sooq Jehovap kiffani – soorlu
Boazi, No’omi Ruthilu – erlin-
nartutut isigai?

˙ Ruthi uppernikkut qanoq
ilaarusuppiuk?

HANNA ajornartorsiutini eqqarsaatigerusunnagit aallarnissaminut
piareersarluni ulapippoq. Piffissaq nuannaarfiusussaagaluarpoq; ui-
ata Elkanap ilaquttani ukiut tamaasa Tupermi Naapeqatigiittarfim-
mi Jehova pallorfigiumallugu Shilomut aallaqatigisarpai. Pisut taak-
kua nuannaarfiunissaat Jehovap kissaatigaa. (5 Mosesi 16:15 atua-
ruk). Qularnanngitsumik Hannap meeraanerminiilli nalliuttorsior-
nerit taakku nuannarisarpai. Ukiunili kingullerni pissutsit atugai al-
lanngorput.

2 Asannittumik ueqarami pilluarpoq. Elkanali aamma allamik
nuliaqarpoq. Taanna Peninnamik ateqarpoq, taassumalu Hannap
nuanniilliortinnissaa anguniagarerpasippaa. Peninnap allaat ukiu-
moortumik angalasarnerit taakku Hannamut naalliunnartuutittar-
pai. Qanoq? Pingaarnertullu, Hannap Jehovamut uppernini pissut-
sini qaangeruminaappasissuni pinertusaarnissaminut qanoq ilua-
qutigaa? Nuannaarunnaassutigisannik unamminiarnartunik atuga-
qaruit Hanna pillugu oqaluttuaq tuppallersaatigisinnaavat.

“Sooq taama nikallungatigaat?”
3 Hannap ajornartorsiutai annertuut marluk Biibilimi eqqaa-

neqarput. Siulleq iluamik iliuuseqarfigisinnaanngilaa aappaa-
lu iliuuseqarfigisinnaanagu. Siullertut, uumiginnitsiminik avilia-
qarpoq. Aappaattut, ernisuitsuuvoq. Tamanna meerartaarusuttu-
mut kimulluunniit erloqissutaasarpoq, Hannalli nalaani aliasuutaa-
ngaartarpoq. Kinguaajusut ilaqutariit atiannik ingerlatitseqqiinis-
saat naatsorsuutigineqartarpoq. Ernisuitsuuneq kanngunartutut ni-
kanartutullu isigineqartarpoq.

4 Hannap Peninna aviliarisimanngitsuuguniuk immaqa pis-
sutsit naammagalugit atorsinnaassagaluarpai. Arlalinnik aappa-
qartarneq Guutip siunertarinngilaa. Unammineq, saqitsaanneq

1, 2. (a) Sooq Hanna aallarnissamut piareersarnermini aliasuppa? (b) Hanna
pillugu oqaluttuaq qanoq ilinniarfigisinnaavarput?
3, 4. Hanna sunik annertuunik marlunnik ajornartorsiuteqarpa, taakkulu mar-
luk sooq unamminiarnarpat?

KAPITALI 6

Guuti qinunikkut
uummammiuminik
oqaluttuuppaa

uummatikkullu aliasunneq nalinginnaapput. Tamanna Guutip
naatsiivimmi Edenimi ataasiinnarmik aappaqartarnermut pilersi-
taanut naapertuutinngilluinnarpoq. (1 Mos 2:24) Arlalinnik aappa-
qartarneq Biibilimi ajortumik allaatigineqartuaannarpoq, Elkanallu
inoqutaasa atugaannik oqaluttuaq assersuutaalluartut ilaannaraat.

5 Elkanap Hanna asanerpaavaa. Juutit oqaluttuatoqaat naa-
pertorlugit Hanna nuliartaareqqaarpaa kingusinnerusukkullu Pe-
ninna nulissiullugu. Qanorluunniit ikkaluarpat Peninnap, Hanna-
mik sinngaginningaartup, aviliani arlalitsigut annikilliortittarpaa.
Peninnap qitornartaarsinnaanini sakkugalugu Hanna nikassartar-
paa. Peninna qitornarpassuaqarpoq meerartaarnerillu tamaasa pi-
ngaakujunnerulertarluni. Hanna nalliginagu isumatsaqqaneranilu
tuppallersarnagu ernisuitsuunera pillugu aliasunnerulersittarpaa.
Biibilimi allassimavoq Peninnap ‘Hanna asissortaraa narrunarsar-
tarlugulu’. (1 Sam 1:6) Peninnap piaaraluni Hanna aliasutsittarpaa.

6 Peninnap ukiumoortumik Shilomut angalanermi Hanna ali-
atsatsissallugu nuannarinerpaagunarpaa. Elkanap Peninnap qitor-
narpassui – “ernerilu paniilu tamaasa” – Jehovamut pilliutigineqar-
tussanik amerlasuunik tunisarpai. Hannali, asaneqartoq, immikkut
ittumik tunineqartarpoq. Hannannguakkuluk qitornaatsuunini pil-
lugu Peninnamit ningartumit nikassarneqartangaarami qiasarpoq
nerinissanilu nakeriunnaartarlugu. Elkanap asasani aliasuttoq nere-

rusunngitsorlu maluginiaramiuk tuppaller-
sarniarlugu ima aperaa: “Hanna, sooq qia-
vit neriumanallu? Sooq taama nikallungati-
gaat? Qulinik ernertaarsinnaanermit uanga
pingaarnerutinngilinga?” – 1 Sam 1:4-8.

7 Hannap qitornaatsuunerminik alia-
suutiginninneranik paasinninnera pillu-
gu Elkana nersorneqartariaqarpoq. Qu-
larnanngitsumillu Hannap asanninner-
mik ersersitsivigineqarnini qujamasuuti-

gaa.� Elkanalli Peninnap ajortumik pinnittarnera eqqaanngilaa,
aamma taamatut nikassarneqartarnini pillugu Hannap uiminut

� Biibilimi allassimagaluartoq Jehovap ‘Hanna ernisuitsuutikkaa’ Guutip arnamik
taassuminnga maniguuttumik aalajaatsumillu iluarinninnginneranut uppernarsaatis-
saqanngilaq. (1 Sam 1:5) Ilaannikkut pisut piffissami killilimmi pinissaannik akue-
rinninnera pissutigiinnarlugu Guuti pisuusutut Biibilimi allaatigineqartarpoq.

5. Sooq Peninnap Hanna annikilliortikkusuppaa, qanorlu aliasutsittarpaa?
6, 7. (a) Elkanap tuppallersarniaraluarmani sooq Hannap qanoq pineqartarni-
ni oqaatigerusussimassanngilaa? (b) Hannap ernisuitsuunera Jehovamit iluari-
neqannginneratut paasisariaqarpa? Nassuiaruk. (Quppernerup ataatungaani
ilanngussaq takuuk).

Hanna angerlarsimaffim-
mini ajortumik pineqarami
tuppallersarneqaqqulluni

Jehovamut saaffiginnippoq

Hannap ernisuitsuunini aliasuutigingaarpaa,
Peninnallu sapinngisaminik Hanna atugarliornerulersinniarpaa



oqaluttuarnera Biibilimi eqqaaneqanngilaq. Immaqa taamaalioru-
ni pissutsit atukkani ajorneruliinnassasut nalunngilaa. Elkana pis-
sutsit allanngortinniarlugit iliuuseqarsinnaava? Hanna taamaali-
oruni Peninnamit ajornerusumik pineqartalissallunilu taassuma qi-
tornaanit kiffaanillu ajortumik pineqartalissava? Hanna ilaqutariin-
nit ajattorneqarnerusutut misigineruliinnassaaq.

8 Naluarput Peninnap qanoq ajortigisumik pinnittarnera Elka-
nap nalunnginneraa, nalunngilarpulli Jehovap Guutip pisut tamaa-
sa ilisimagai. Oqaasianit erserpoq suut tamaasa takusinnaagai, ta-
mannalu sinngallutik uumissuillutillu iliuuseqartartunut tamanut
mianersoqqussutaavoq. Inuilli Hannatut pisuussuteqanngitsut eq-
qissinermillu nuannarisaqartut naapertuilluarnermut Guutip piffis-
sani nalliuppat sunik tamanik aaqqiiumaarnerata ilisimaarinera tup-
pallersaatigisinnaavaat. (5 Mosesi 32:4 atuaruk). Jehovamut ikior-
tissarsiorami immaqa tamanna Hannap nalunngilaa.

‘Aliasuppasikkunnaarpoq’
9 Inoqutigiit ullaap tungaani ulappupput. Ilaqutariit tamarmik,

allaat meeqqat, aallarnissamut piareersarput. Ilaqutariit illoqarfimmi
Ramami najugaqaramik Shilomukarumallutik 30 kilometerit sin-
nerlugit Efraimip qaqqalittaatigut angalasussaapput. Pisuinnarluni
angalaneq ullormik ataatsimik marlunnilluunniit sivisussuseqas-
saaq. Hannap aviliaminit ajortumik pineqarnissani nalunngilaa. Taa-
maattorli aallaqataavoq. Taamaalilluni ullumikkut Guutimik pallor-
figinnittunut maligassiuilluarpoq. Allat ajortumik pissusilersortarne-
rat Guutimik pallorfiginninnitsinnut akornutaatissallugu silatusaar-
nerunngisaannarpoq. Taamaaliorutta pilluaqqussutit pinertusaarnis-
satsinnut nakussatsissutigisinnaasavut misiginngitsuussavavut.

10 Qaqqat aqquserngisigut sangujoraartutigut ulloq naallugu
pisoreerlutik ilaqutariit kiisami Shilomit ungasigunnaarput. Illoqar-
fik qaqqanit avatangerneqarsimasumi qattunermiippoq. Qanilliar-
tortillutik Hannap qinunikkut Jehovamut oqaasissani eqqarsaatigi-
simassavai. Ilaqutariit apuukkamik nereqatigiipput. Hanna periar-
fissaqalerami ilaquttaminit qimaguppoq Tupermullu Naapeqatigiit-
tarfimmukarluni. Palasiuneq Eli Toqqup Naapeqatigiittarfiup matu-
ata matserfiata killingani issiavoq. Hannalli qinunissani eqqarsaati-
gigamiuk Eli maluginianngilaa. Tupermi Naapeqatigiittarfimmi tu-

8. Sooq ajortumik naapertuilluanngitsumilluunniit pineqarnermi Jehovap naa-
pertuilluarnermut Guutiuneranik ilisimaarinninneq tuppallersaatigissaviuk?
9. Hannap aviliaminit ajortumik pineqarnissani nalunngikkaluarlugu Shilomut
angalaqataarusunnera qanoq ilinniarfigisinnaavarput?
10, 11. (a) Sooq Hanna periarfissaqalerami Tupermut Naapeqatigiittarfimmu-
karpa? (b) Hannap uummammiuni Ataataminut qilammiusumut qinunikkut
qanoq oqaluttuarai?

sarneqarnissani qularinngilaa. Nalunngilaa allat paasinngikkaluar-
panni Ataatami qilammiusup erloqinartorsiornini paasisinnaagaa.
Aliasungaalerpoq qissaserlunilu.

11 Jehovamut qinutilluni Hanna sajuttuinnanngorpoq. Anniaa-
timinik isummamigut oqaasinngortitsigami qarlui aalapput. Uum-
mammiuni Ataataminut oqaluttuariniarlugit sivisuumik qinuvoq.
Ernertaarnissaminilli Guuti qinnuigiinnanngilaa. Hannap pilluaq-
quneqarnissani kissaatigiinnarnagu Guuti pitsaanerpaamik tune-
rusuppaa. Taamaattumik neriorsuivoq ernertaaruni meeraq Jehova-
mut kiffartortuartussatut tunniunniarlugu. – 1 Sam 1:9-11.

12 Hanna qinunermut tunngatillugu Guutip kiffaanut tamanut
maligassaalluarpoq. Meeqqap angajoqqaaminik asannittunik tati-
ginnilluni oqaloqateqartarneratut Jehovap innuttani imminut saaf-
figinneqqullugit nangaassuteqaratillu isumakuluutitik pillugit oqa-
luttuartaqqullugit asannittumik kajumissaarpai. (Tussiaat 62:9;
1 Thessalonikamiut 5:17 atuakkit). Apustilip Petrusip isumassar-
sisitaanermigut Jehovamut qinuneq tuppallernartumik ima allaati-
gaa: “[Isumakuluutisi] tamaasa taassumunnga pisissigit isumassor-
masi.” – 1 Petr 5:7.

13 Inuilli Jehovatut paasinnissinnaatiginatillu misiginneqataa-
tigisinnaanngillat. Hannap qiaatigaluni qinunermini Elimit, palasi-
unermit, ima oqarfigineqarnini tupaallaatigaa: “Qanoq sivisutigisu-
mik aalakuussagavit? Silattorsarniarit!” Hannap qarluisa aalanerat,
qianera misigissutsikkullu nanertisimanera Elip maluginiarpai. Su-
nersoq apereqqaarnagu isummerpoq Hanna aalakoortoq. – 1 Sam
1:12-14.

14 Hannap annikilliornermini – ataqqinartumik inissisimaffi-
limmit – tunngavissaqanngitsumik unnerluutigineqarnini aliat-
saatigisimassavaa. Taamaattorli nersornartumik uppernikkut aam-
maarluni maligassiuivoq. Inuk naammalluinnanngitsoq Jehovamik
pallorfiginninnerminut akornutaatinngilaa. Eli ataqqinnittumik
akivaa atukkanilu pillugit nassuiaallugu. Eli, immaqa saamarpalun-
nerulluni, ima oqarpoq: “Eqqissillutit aallarit! Israelip Guutiata qin-
nutigisannik tunissavaatit.” – 1 Sam 1:15-17.

15 Hannap uummammiumi Jehovamut oqaluttuarinerat

12. Hannap maligassiuineranit ersersinneqartutut qinunermut tunngatillugu
suna eqqaamasariaqarparput?
13, 14. (a) Hanna pillugu Eli qanoq eqqunngitsumik isummerpa? (b) Eli aki-
gamiuk Hanna qanoq uppernikkut maligassiuilluarpa?
15, 16. (a) Hannap uummammiumi Jehovamut oqaluttuarinerat Tupermilu
Naapeqatigiittarfimmi Jehovamik pallorfiginninnini qanoq iluaqutigai?
(b) Misigissutsinik nikallornartunik akiugaqarnitsinni Hanna qanoq ilaarsin-
naavarput?

Tupermilu Naapeqatigiittarfimmi Jehovamik pallorfiginninnini
qanoq iluaqutigai? Biibilimi ima allassimavoq: “Kingumut nerisa-
lerpoq isikkualu aliasuppalukkunnaarluni.” (1 Sam 1:18) Hanna eq-
qissiallappoq. Misigissutsikkut nanertuutini imminit pissaaneqar-
nerungaartumut, Ataataminut qilammiusumut, tunniuppai. (Tus-
siaat 55:23 atuaruk). Taassuma ajornartorsiutit suulluunniit aaq-
qissinnaavai? Soorunami!

16 Naqisimaneqartutut sapilersutullu misiginitsinni aliasu-
ngaarnitsinniluunniit Biibili naapertorlugu ‘qinnutinik tusartartu-
mut’ unneqqarilluta saaffiginninnitsigut Hanna ilaartariaqarpar-
put. (Tuss 65:3) Uppernikkut taamaaliorutta uaguttaaq misigisin-
naavarput aliasunnerput ‘eqqissinermik Guutimit pisumik siune-
qassusernit tamanit annerungaartumik’ taarserneqartoq. – Fil 4:6, 7.

‘Qaarsoqanngilaq Guutitsitut’
17 Aqaguani Hanna Elkana ilagalugu Tupermut Naapeqatigiit-

tarfimmukaqqippoq. Mosesip inatsisai naapertorlugit nuliaasup
nammineerluni neriorsuutai uiusup atuukkunnaarsissinnaamma-
git Hannap uini neriorsuutini pillugu oqaluttuussimassavaa. (4 Mos
30:11-16) Elkanalli aalajaatsup nuliami neriorsuutai atuukkunnaar-
sinngilai. Angerlannginnerminnili Tupermi Naapeqatigiittarfimmi
marluullutik Jehovamik pallorfiginnipput.

18 Qanga Peninnap Hannamik nikassaasinnaajunnaarnini paa-
sivaa? Tamanna Biibilimi eqqaaneqanngilaq, oqaatsimilli ‘aliasup-
pasikkunnaarpoq’-mit erserpoq Hanna nuannaalerlunilu isumaku-
lukkunnaartoq. Qanorluunniit ikkaluarpat Peninnap ajortumik pis-
susilersortarnini sunniuteqarunnaartoq paasivaa. Aqqa Biibilimi eq-
qaaneqaqqinngisaannarpoq.

19 Qaammatit ingerlaneranni Hanna qamuuna eqqissisimaner-
mi saniatigut pilluangaalerpoq. Naartuvoq! Hannap nuannaar-
nermini kiminngaanniit pilluaqquneqarnini puiunngisaannarpaa.
Ernertaani Samuelimik, ‘Guutip aqqanik’ isumaqartumik, atser-
paa. Tamannalu Guutip aqqanik torlorfiginninnermut, Hannap ili-
uusaanut, innersuussutaagunarpoq. Ukiumi tamatumani uini ila-
quttanilu Shilomukaqatiginngilai. Ernini miluerserlugu, pingasu-
nik ukioqalernissaata tungaanut, angerlarsimaqatigaa. Taava erner-
mi asasami tunniunnissaanut misigissutsikkut piareersalerpoq.

20 Ernini qimakkamiuk artorsangaarsimassaaq. Samuelip Shi-

17, 18. (a) Elkanap nuliami neriorsuutaanik tapersersuilluni qanoq ersersip-
paa? (b) Peninnap Hanna susinnaajunnaarpaa?
19. Hanna qanoq pilluaqquneqarpa, qanorlu ersersippaa kimit pilluaqqune-
qarnini puiunngisaannarlugu?
20. Hannap Elkanallu Jehovamut neriorsuutertik qanoq piviusunngortippaat?

lomi, immaqa Tupermi Naapeqatigiittar-
fimmi arnanit kiffartortunit, paarilluarne-
qarnissaa Hannap soorunami nalunngi-
laa. Taamaakkaluartorli Samueli suli miki-
sunnguummat najorusussimassagaluarpaa.
Hannalli Elkanallu nukappiaraq nangaa-
natik qujamasullutillu Shilomukaappaat.
Guutip illuani pilliuteqareeramik Hannap
ukiut pingasut sioqqullugit neriorsuute-
qarsimaneranik Eli eqqaasippaat Samuelilu
tunniullugu.

21 Taava Hanna, Guutip oqaatsimi-
nut isumassarsiarititaasumut ilanngunne-
qarnissamut qinngaqqunnanngitsutut isigi-
saanik, qinuvoq. Qinnutaa Samuelimik al-
lakkat siulliit 2:1-10 allassimasoq atuar-
tillugu paasissavat uppersuseqangaartoq.
Jehovap tupinnaannartumik pissaanermi-
nik atuisinnaanera – makitasuunik nika-
nartunngortitsisinnaanera, naqisimaneqar-
tunik pilluaqqusisinnaanera, toqutitsisin-
naanera allaallu toqumit aniguisitsisinnaa-
nera – unnersiutigaa. Ataatami asseqan-
ngitsumik illernartuunera, naapertuilluar-
tuunera aalajaatsuuneralu unnersiutigai.
Hanna pissutissaqarluarluni ima oqarpoq:
‘Qaarsoqanngilaq Guutitsitut.’ Jehova tati-
ginartuullunilu allanngunngisaannarlunilu
naqisimaneqartunut qunusiaasunullu im-
minut ikiortissarsiortunut tamanut oqqiffi-
uvoq.

22 Nukappiaqqap Samuelip Jehovamut
upperluartumik anaanaqarnini immik-
kut pisinnaatitaaffigaa. Peroriartornermini
anaanani maqaasisaraluarlugu puiorneqan-
ngisaannartutut misigivoq. Ukiut tamaasa

21. Hannap Jehovamut qinnutaa upperluarnera-
nik qanoq ersersitsiva? (Aamma takuuk ungalusaq
“Qinnutit marluk maluginiarnartut”).
22, 23. (a) Sooq oqarsinnaavugut Samueli anga-
joqqaaminit asaneqarnini ilisimaaralugu peroriar-
tortoq? (b) Jehovap Hanna aamma qanoq pilluaq-
quaa?

Hannap qinnutai marluk, Samuelimik
allakkat siulliit 1:11-mi aamma 2:1-10
allassimasut, arlalinnik maluginiarnar-
toqarput. Ilaat sammeriartigit:
˙ Hannap qinnutimini siullermi ‘Kater-
saarsuit Naalagaannut’, Jehovamut,
saaffiginnippoq. Biibilimi siullerpaalluni
taaguummik tamatuminnga atuivoq.
Taaguut 285-eriarluni Biibilimi eqqaane-
qartoq Guutip ernerminut anersaajusu-
nut amerlangaartunut pissaaneqarne-
ranut innersuussutaavoq.
˙ Qanga Hanna aappassaanik qinusoq
maluginiaruk. Ernermi inunngornerata
kingorna qinunngilaq, kisianni Elkanalu
ernertik Shilomi Guutimut kiffartortus-
satut tunniukkamikku qinuvoq. Taamaat-
tumik Hannap aviliaminik, Peninnamik,
oqaasissaarutsitsinini pinnagu Jehova-
milli pilluaqquneqarnini nuannaarutigi-
ngaarpaa.
˙ Hanna ima oqarpoq: ‘Jehovap nassuga
massisippaa.’ Matumani ussik nersut
nammattartoq nakuaq nassummillaqqis-
soq eqqarsaatigisimassavaa. Hanna ima
oqarporlusooq: ‘Jehova, pissatsipparma.’
– 1 Sam 2:1.
˙ Guutip ‘tanitaa’ pillugu Hannap
oqaasii siulittuutitut paasineqartarput.
Oqaaseq ‘tanitaq’ ‘missiarsimik’ isuma-
qarpoq, Hannallu Biibilimi siullerpaalluni
taaguut siunissami kunngitut tanitan-
ngortussamut tunngatillugu atorpaa.
– 1 Sam 2:10.
˙ Ukiut 1.000-t tamatuma kingorna Jiisu-
sip arnaata, Mariap, Hannap oqaasiinut
assingusumik Jehova unnersiutigaa.
– Luk 1:46-55. (Takuuk kapitali 17).

Qinnutit marluk
maluginiarnartut



Hanna qallersaateeraliani Samuelip Tupermi
Naapeqatigiittarfimmi atugassaa nassarlugu
Shilomukartarpoq. Qallersaateeraq ernerminik
asanningaarneranut takussutissaavoq. (1 Sa-
mueli 2:19 atuaruk). Takorloorsinnaavarput
Hannap asannippaluttumik tuppallernartumil-
lu oqalulluni qallersaateeraq nammineq sanaa-
ni ernerminut atitittaraa. Samuelip taamaattu-
mik anaanaqarnini immikkut pisinnaatitaaffi-
gaa, aamma angajoqqaaminut Israelikkunnullu
tamanut pilluaqqussutaalluni peroriartorpoq.

23 Hanna aamma puiorneqanngisaannar-
poq. Jehovamit pilluaqquneqarnermigut talli-
manik allanik qitornartaarpoq. (1 Sam 2:21)
Hannap Ataataminut, Jehovamut, ukiut inger-
laneranni attaveqarluarnerujartuinnarnini im-
maqa pilluaqqussutisiaasa annerpaartaraat.
Aamma illit Hanna uppernikkut ilaarukku Je-
hovamut attaveqarlualersinnaavutit.

UKU EQQARSAATIGIKKIT ...
˙ Hannap akerlilersorneqara-
luarluni uppernini qanoq
ersersippaa?

˙ Hannap qinnutai uppernera-
nik qanoq ersersitsippat?

˙ Sooq Jehovap kiffani, soorlu
Hanna, pingaartippai?

˙ Hanna uppernikkut qanoq
ilaarusuppiuk?

Hanna ernerminut
Samuelimut
anaanaalluarpoq

SAMUELIP inuit toqqarlugit isigai. Inuiaqatigiit angummit aala-
jaatsumit ukiuni qulikkuutaani pruffiititut eqqartuussisutullu kif-
fartorsimasumit aggersarneqaramik illoqarfimmi Gilgalimi kater-
suupput. Siallersarfik qaangiutereersoq, nalitsinni qaammatisiutit
naapertorlugit maajimi juunimiluunniit, tamanna pivoq. Karrit ka-
tersuiffigeriaannanngormata narsaatit sungaartissimapput. Inuit
nipaarulluinnarput. Samuelip taakkua uummataat qanoq killissin-
naavai?

2 Israelikkut pissutsit qanoq ilungersunartiginerat paasinngi-
laat. Inummik kunngeqalernissartik aalajangiussimavaat. Guu-
timinnik, Jehovamik, taassumalu pruffiitianik qanoq ingasatsi-
gisumik asissuinertik paasinngilaat. Aap, allaat Jehova kunngi-
missut ajattorpaat! Samuelip qanoq allamik isumataartissinnaa-
vai?

3 Samuelip inuit ima oqarfigai: “Uanga utoqqalillunga qeer-
suunngorpunga.” Qeersuujummat oqaasii pingaaruteqarneruler-
put. Imalu nangippoq: “Uanga siulersorsimavassi inuusuttuunin-
nilli ulloq manna tikillugu.” (1 Sam 11:14, 15; 12:2) Utoqqaliga-
luarluni Samuelip inuusuttuunini puiorsimanngilaa. Taamani pi-
simasut eqqaamalluarpai. Taamanikkut nukappiaraalluni aalaja-
ngiussani pissutigalugit Guutiminut, Jehovamut, aalajaallunilu
tunniusimavoq.

4 Samueli inuit uppersuseqanngitsut ilumoorfiginninngitsul-
lu akornanni inuugaluarluni uppernermik ineriartortitsillunilu
uppersuseqartuarpoq. Ullumikkut aamma uagut silarsuarmi ileq-
qorluffiusumi uppersuseqarfiunngitsumilu inuugatta upperner-
mik ineriartortitsinissaq unamminiarnartissinnaavarput. (Lukasi
18:8 atuaruk). Samuelip meeraanerminit maligassiuinera qanoq
ilinniarfigisinnaanerlugu sammeriartigu.

1, 2. Samuelip inuiaqatigiit Israelikkut oqaluummagit pissutsit qanoq ippat,
aamma sooq allamik isumataartittariaqarpai?
3, 4. (a) Sooq Samuelip inuusuttuunini eqqartorpaa? (b) Sooq Samuelip
uppernikkut maligassiuinera ullumikkut ilinniarfigisinnaavarput?

KAPITALI 7

Jehova “najorlugu
alliartorpoq”

Meeraalluni Jehovap “kiinaata saani kiffartuussivoq”
5 Samuelip peroriartornera immikkuullarissuuvoq. Anaanami-

nit miluersinneqarnermi kingunitsianngua, immaqa pingasunik
amerlanerusunilluunniit ukioqarluni, Shilomi – Ramami angerlar-
simaffimminit 30 kilometerit sinnerlugit ungasitsigisumiittumi –
Tupermi Naapeqatigiittarfimmi kiffartulerpoq. Angajoqqaavisa,
Elkanap Hannallu, nukappiaraq immikkut ittumik kiffartortussatut,
nasiræeritut, Jehovamut tunniuppaat.� Tamanna Samuelip angajoq-
qaaminit asaneqarnani ajattorneqarneratut paasisariaqarpa?

6 Naamerluinnaq! Nalunngilaat ernertik Shilomi isumagilluar-
neqarumaartoq. Qularnanngitsumik palasiuneq Eli nakkutilliisuu-
voq, Samuelillu Eli qanimut suleqatigaa. Tupermi Naapeqatigiittar-
fimmi arnat arlallit, aaqqissuussaagunartumik, kiffartorput. – 2 Mos
38:8; Eqq 11:34-40.

7 Tamatuma saniatigut Hannap Elkanallu angajulliliartik asasar-
tik, qinnutiminnut akissutaasoq, puiunngisaannarpaat. Hannap er-
nertaarnissaminik Guuti qinnuigisimavaa neriorsorlugulu nukappi-
araq illernartumik kiffartortussatut tunniukkumaarlugu. Hannap
Samueli ukiut tamaasa tikeraaraangamiuk qallersaateeraq, Tuper-
mi Naapeqatigiittarfimmi kiffartornermi atugassaq, nammineq sa-
naani nassartarpaa. Nukappiaqqap tikeraarneqartarnini qujamasuu-
tigingaartarsimassavaa. Qularnanngitsumik angajoqqaaminit, su-
miiffimmi immikkuullarissumi Jehovamut kiffartornerup immikkut
pisinnaatitaaffiuneranik ilinniartitsisunit, tuppallersarneqartarnini
ilitsersorneqartarninilu nuannarisarpaa.

8 Ullumikkut angajoqqaat Hanna Elkanalu ilinniarfigingaarsin-
naavaat. Angajoqqaat perorsaanerminni anersaakkut pisariaqartinne-
qartut pinnagit pigisanik pingaartitsisarnerat nalinginnaavoq. Samue-
lilli angajoqqaavisa anersaakkut ittut salliuppaat, tamannalu Samuelip
inuunerata sinneranut sunniuteqangaarpoq. – Ussatit 22:6 atuaruk.

9 Nukappiaraq peroriartornermini Shilop ungasinngisaani qaq-

� Nasiræeritut neriorsuisimasut imigassartoqqusaanatillu nujaajaqqusaanngillat. Neri-
orsuisimasut amerlanerit piffissami killilimmi taamatut atugaqartarput, inuilli amer-
lanngitsut – soorlu Samsoni, Samueli Johannesilu Kuisisoq – inuunertik tamaat nasi-
ræeriupput.

5, 6. Sooq Samuelip peroriartornera immikkuullarissuua, angajoqqaavisali isu-
magilluarneqarumaarnera sooq qularinngilaat?
7, 8. (a) Samueli angajoqqaaminit asannittunit ukiut tamaasa qanoq tuppal-
lersarneqartarpa? (b) Ullumikkut angajoqqaat Samuelip angajoqqaavi qanoq
ilinniarfigisinnaavaat?
9, 10. (a) Tupeq Naapeqatigiittarfik nukappiaqqallu Samuelip illernartuum-
mut tunngatillugu misigissusii oqaluttuarikkit. (Aamma quppernerup ataatu-
ngaani ilanngussaq takuuk). (b) Samuelip akisussaaffiisa ilaat suusimagunar-
pat, ullumikkullu inuusuttut Samueli qanoq ilaarsinnaavaat?

qani angalaartartoq takorloorsinnaavarput. Illoqarfik qoororlu ater-
miniittut qiviarlugit Tupeq Naapeqatigiittarfik takugamiuk immaqa
qamuuna assut nuannaajummerlunilu tulluusimaalerpoq. Tupeq
Naapeqatigiittarfik illernartuuvoq.� Ukiut 400-t missaat sioqqullugit
Mosesi siulersuisoralugu sananeqartoq nunarsuarmi Jehovamik mi-
nguitsumik pallorfiginnittarfituaavoq.

10 Nukappiaqqap Samuelip Tupermi Naapeqatigiittarfimmi pe-
roriartornini nuannaraa. Kingusinnerusukkut imminut ima allaati-
givoq: “Samueli taama meeraatigigaluarluni Naalakkap kiinaata saa-
ni kiffartuussivoq efodimik ilupaassiamit sanaasumik atisaqarluni.”
(1 Sam 2:18) Samuelip qallersaateeraqartarnera Tupermi Naapeqati-
giittarfimmi palasinik ikiuisarneranut takussutissaagunarpoq. Pala-
siunngikkaluarluni ullaakkut Toqqup Naapeqatigiittarfiup silarliata
matuinik ammaaneq utoqqarmillu Elimik ikiuineq Samuelip sulia-
risartagaasa ilagaat. Tupermi Naapeqatigiittarfimmi immikkut pisin-
naatitaaffeqarnini nuannaarutigigaluarlugu Jehovap illuani pissut-
sit ajorluinnartut qamuuna eqqissiunnaarutigai.

Ileqqorluttut akornanniikkaluarluni
minguitsuujuarpoq

11 Samuelip inuit ajortut ileqqorluttullu meeraallunili takusar-
pai. Eli marlunnik erneqarpoq, taakkulu Hofnimik Pinehasimillu
ateqarput. Samuelip taakku ima allaatigai: ‘Elip erneri iluaatsuup-
put, Jehovalu ilisarinngilaat.’ (1 Sam 2:12) Oqaaseqatigiit taakku
marluk ataqatigiipput. Hofni Pinehasilu Jehovamik ataqqinnin-
nginnamik ‘iluaatsunik’ – nutsiinnavillugu ‘atorsinnaanngissutsip
ernerinik’ isumaqartumik – taaneqarput. Jehovap najoqqutassiai
peqqussutaalu naapertuilluartut suusupagaat. Tamannalu pissutiga-
lugu ajortuliortalerput.

12 Palasit suliassaat Tupermilu Naapeqatigiittarfimmi pilliute-
qarnermi iliuuserisassaat paatsuugassaanngitsumik Guutip inatsisaa-
ni allaatigineqarput. Tamatumunngalu pissutissaqarluarpoq! Inuit
Guutimit iluarisaanissamut, pilluaqquneqarnissamut siulersorneqar-
nissamullu qinngaqqunnannginniassammata pilliutit taakku Guutip

� Illernartuut 13 meterit missaannik takissuseqarlunilu 4 meterit missaannik nerutu-
tigisoq tuperujussuuvoq qisunnik sannalik. Atortulli pitsaanerpaat – puisit amii, an-
noraamerngit kusanartut allapalaakkat, qisuit akisuut sølvimik kuultimillu qallikkat –
atorlugit sanaajuvoq. Illernartuut 44 meterit missaannik takitigisumik 22 meterillu
missaannik nerututigisumik silarleqarpoq, tassanilu alutornarluinnartumik pilliisar-
feqarpoq. Piffissap ingerlanerani Toqqup Naapeqatigiittarfiup sinaani palasit atugas-
saannik ineeraliortoqarsimagunarpoq. Samueli ineeqqat taakkua ilaanni sinittarsima-
gunarpoq.

11, 12. (a) Sooq Hofni Pinehasilu ileqqorluttuuppat? (b) Hofni Pinehasilu
Tupermi Naapeqatigiittarfimmi qanoq ajortuliortarlutillu ileqqorluttarpat?
(Aamma quppernerup ataatungaani ilanngussaq takuuk).

ajortulianik isumakkeerfiginninneranut takussutissaapput. Hofnilli
Pinehasillu palaseqatitik pilliutinik suusupaginnilersippaat.�

13 Takorlooruk nukappiaqqap Samuelip naqqinneqaratik inga-
sattumik ajortuliortartut tupigusulluni isigigai. Inuit – ilaatigut piit-
sut, maniguuttut naqisimaneqartullu – anersaakkut tuppallersar-
neqarnissartik nakussatsinneqarnissartillu neriuutigalugu Tupermut
Naapeqatigiittarfimmukartut qassimmita pakatsillutik, aliasullutik
nikanarsarneqarlutilluunniit qimaguttut takuai? Aamma qanoq misi-
giva Hofni Pinehasilu arnanik Tupermi Naapeqatigiittarfimmi kiffar-
tortunik atoqateqartarnermikkut Jehovap kinguaassiuutitigut ileq-
qussanut tunngatillugu inatsisaanik unioqqutitsisartut paasigamiuk?
(1 Sam 2:22) Immaqa Elip iliuuseqarnissaa neriuutigigaluarpaa.

14 Ajornartorsiut annertusiartuinnartoq Elip aaqqeriaannaaga-
luarpaa. Palasiunertut Tupermi Naapeqatigiittarfimmi pisut akisus-
saaffigai. Ataatatut ernerminik naqqiinissani akisussaaffigaa. Taak-
kuami imminut ajoqusiinnarnatik nunaqqaterpassuatik ajoquser-
paat. Elilli ataatatut palasiunertullu akisussaaffini eqquutitinngilai.
Ernini sallaatsumik nangartaannarpai. (1 Samueli 2:23-25 atuak-
kit). Erninili toqumik pillarneqaataasartunik ajortuliortartut sukan-
nersumik naqqittariaqaraluarpai.

15 Pissutsit ajorsingaarmata Jehovap angut ‘Guutip kiffaa’, aq-
qatigut taaneqanngitsoq, Elimut aallartippaa eqqartuussummik na-
lunaariartortillugu. Jehovap Eli ima aperaa: “Sooq ernitit uannit
ataqqineruigit?” Elip ernerisa ajortut ullormi ataatsimi toqunissaat
Elillu ilaqutaasa naalliungaarumaarnerat, allaat palasitut kiffartor-
nermik immikkut pisinnaatitaaffimminnik annaasaqarumaarnerat,
Guutip siulittuutigaa. Sukannersumik mianersoqqussut ilaqutariit
allannguissutigaat? Biibilimi ersersinneqarpoq Eli ernerilu allan-
nguinngitsut. – 1 Sam 2:27-3:1.

16 Nukappiaraq Samueli ileqqorluttunit sunnerneqarpa? Oqalut-

� Suusupaginninnerit marluk oqaluttuami allaatigineqarput. Siullertut, pilliutigine-
qartumit sorpiaat palasimit nerineqarsinnaasut Inatsisini erseqqissumik allaatigi-
neqarpoq. (5 Mos 18:3) Tupermili Naapeqatigiittarfimmi palasit ajortut allaanerul-
luinnartumik iliorput. Kiffatik peqqusarpaat neqi uunneqartillugu ajassaassuarmik
igamut qalaartumut neqinik kapiseriarlutik pitsaasunik sunilluunniit aggiussisaqqul-
lugit. Aappaattut, palasit ajortut kiffaasa inuit ikikkagassanik pilliiartortut sioorasaar-
tarpaat. Kiffat allaat neqip tunnua suli Jehovamut pilliutigineqanngitsoq neqimik
ooqanngitsumik piumasarput. – 3 Mos 3:3-5; 1 Sam 2:13-17.

13, 14. (a) Inuit eqqortuliorusuttut Tupermi Naapeqatigiittarfimmi ajortulior-
tarnerit qanoq sunnerneqaatigisimassavaat? (b) Elip ataatatut palasiunertullu
akisussaaffini qanoq eqquutitinngilai?
15. Eli Jehovamit qanoq nalunaarfigineqarpa, Elillu ilaqutaasa mianersoqqus-
sut allannguissutigaat?
16. (a) Nukappiaqqap Samuelip siumukarnera pillugu qanoq allassimasoqar-
pa? (b) Oqaluttuaq qamuuna killitsissutigaajuk? Nassuiaruk.

tuami alianartumi Samuelip peroriartornera
siumukarneralu pillugit tusagassat nuanner-
sut eqqaaneqarput. Eqqaamajuk Samuelimik
allakkat siulliit 2:18-imi allassimammat Sa-
mueli meeraalluni aalajaalluni ‘Jehovap kii-
naata saani kiffartuussisoq’. Meeraagaluarlu-
ni Samuelip Guutimut kiffartornini pingaar-
nerpaatippaa. Kapitalimi tamatumani versi
21-mi qamuuna killitsinnarnerusumik ima
allassimasoqarpoq: ‘Nukappiaraq Samueli Je-
hova najorlugu alliartorpoq.’ Peroriartorner-
mini Ataataminut qilammiusumut attaveqar-
luarnerujartorpoq. Taamatut Jehovamut qa-
nimut attaveqarneq ileqqorlunnermut su-
mulluunniit illersuutaavoq pitsaanerpaaq.

17 Samueli eqqarsarsimasinnaagaluar-
poq palasiuneq ernerilu ajortuliornissamut
nakkaannarsinnaappata aamma nammineq
piumasamisut iliorsinnaalluni. Allalli, aam-
ma oqartussaassusillit, ileqqorlunnerat ajor-
tuliornissamut utoqqatsissutaanngisaannar-
poq. Ullumikkut inuusuttorpassuit kristu-
miut ilagisartakkamik ilaat maligassaalluan-
ngikkaluartut Samueli ilaarlugu ‘Jehova na-
jorlugu alliartorput’.

18 Samuelip Jehovamut naalattuarne-
ra qanoq kinguneqarpa? Ima allassimavoq:
“[Nukappiaraq] Samueli alliartornermini
Naalakkamit inunnillu nuannarisaanerujar-
tuinnarpoq.” (1 Sam 2:26) Nukappiaraq
Samueli aalajaattuarami, Jehovamit inun-
nillu anersaakkut inersimalluartunit, iluari-
saavoq. Samuelip Shilomi ajortuliortarne-
rit Guutimi iliuuseqarfigiumaarai nalunngi-
laa, qaquguli iliuuseqarfigissanerai eqqar-
saatigisarsimassavaa. Unnuit ilaanni taman-
na akissutissarsivaa.

17, 18. (a) Ileqqorluttut akornanniikkaluarlutik
inuusuttut kristumiut Samueli qanoq ilaarsinnaa-
vaat? (b) Samuelip eqqortumik iliorniarluni aalaja-
ngernera qanoq erserpa?

Siooragaluarluni Samuelip
aalajaalluni Eli Jehovap eqqar-
tuussutaanik oqaluttuuppaa



“Oqalugit, kiffat tusaavoq!”
19 Ullaaralaakkut suli tarrajuttoq toqqup qullersua suli ikuala-

voq. Nipaasseruttornerani Samuelip oqarfigineqarnini tusaavaa. Isu-
maqarpoq Elimit, utoqqarmit isigiarsuttumillu, qaaqquneqarluni.
Samueli makippoq ‘tuaviinnarlu’ angut utoqqaq ornillugu. Takor-
loorsinnaaviuk nukappiaqqap kamillaangalluni Eli ikiugassaasora-
lugu ornikkaa? Killitsinnarpoq atuarlugu Samuelip Eli ataqqinnittu-
mik inussiarnersumillu pisaraa. Eli ajortuliungaartaraluarluni suli
palasiunertut Jehovamut kiffartorpoq. – 1 Sam 3:2-5.

20 Samuelip Eli ima oqarfigalugu itersarpaa: “Qaaqqusoralunga
aggerpunga!” Elilli aggeqqunnginnamiuk nukappiaraq innariartoq-
qullugu oqarfigaa. Taamatullu marloriarluni pisoqaqqippoq. Elip
naggataatigut qanoq pisoqartoq paasivaa. Jehovap takorruuisitsi-
sarnera pruffiitimilluunniit innuttaminut aallartitsisarnera qaquti-
goorpoq, tamatumunngalu pissutaasoq ersarippoq. Elilli paasivaa
Jehovap nukappiaraq oqaluukkaa. Elip Samueli innariartoqqoriarlu-
gu Jehova oqaaseqaqqippat qanoq akissaneranik ilitsersuuppaa. Sa-
mueli naalappoq. Sivitsorianngitsoq ima oqarfigineqarpoq: “Samu-
eli, Samueli!” Nukappiaraq ima akivoq: “Oqalugit, kiffat tusaavoq!”
– 1 Sam 3:1, 5-10.

21 Kiisami Jehovap Shilomi kiffaasa ilaat tusarusuppoq. Samue-
lillu inuunermi sinnera Jehova tusarnaarpaa. Aamma illit Jehova ta-
matigut tusarnaartarpiuk? Uagut unnuakkut tupinnartuliornikkut
oqaluunneqarnissarput utaqqisariaqanngilarput. Oqartoqarsinnaa-
voq nalitsinni Guutip nipaa Biibili aqqutigalugu qanoq ilisuk-
kulluunniit tusaasinnaagipput. Guutimut tusarnaarnerujartortilluta
oqaasialu malillugu iliuuseqarnerujartortilluta uppernerput ineriar-
tornerulissaaq. Samuelip tamanna misigaa.

22 Unnuaq taanna Samuelimut pingaaruteqarluinnarpoq. Un-
nuarmi taanna aallarnerfigalugu pruffiititut Guutilu sinnerlugu
oqaaseqartartutut kiffartulerami Jehova immikkut ittumik attave-
qarfigilerpaa. Eli ilaqutaalu pillugit siulittuut eqquuttussanngormat
Jehovap tusarliussaata Elimut oqaluttuarinissaa nukappiaqqap aal-
laqqaammut siooragaa. Samuelilli sapiilluni Eli oqaluuppaa – Elillu
maniguulluni Guutip eqqartuussutaa akueraa. Tamatuma kingunin-
ngua Jehovap oqaasii tamarmik eqquupput: Israelikkut filisterinut

19, 20. (a) Unnuakkut Tupermi Naapeqatigiittarfimmi Samuelip misigisaa
oqaluttuariuk. (b) Samuelip kimit oqaluunneqarluni qanoq paasivaa, Elilu
qanoq pisarpaa?
21. Ullumikkut Jehovamut qanoq tusarnaarsinnaavugut, taamaaliornerlu sooq
iluaqutaava?
22, 23. (a) Samuelip tusarliussassaq oqaatigissallugu siooragisaa qanoq
eqquuppa? (b) Sooq Samueli tusaamaneqarlualeriartorpa?

Jehovap kallersitsinermigut siallersitsinermigullu Samuelip upperluni qinnutaa akivaa



sorsupput, Hofni Pinehasilu ullormi ataatsimi toqupput Elilu Jeho-
vap angerusiata illerfia tiguagaasoq tusaramiuk toqulluni. – 1 Sam
3:10-18; 4:1-18.

23 Samuelili pruffiititut aalajaatsutut tusaamaneqarlualeriar-
torpoq. Oqaluttuami allassimavoq Jehovap Samueli ‘najoraa’ taas-
sumalu siulittuutai tamaasa eqquutitittarai. – 1 Samueli 3:19
atuaruk.

‘Samuelip Jehova torlorfigaa’
24 Israelikkut Samueli ilaarlugu anersaakkut aalajaallutik kif-

fartulerpat? Naamik. Piffissap ingerlanerani pruffiitimik eqqar-
tuussisoqarusunnatik aalajangerput. Inuiaqatigiit allat assigalugit
inummik kunngeqarusulerput. Samueli Jehovamit siulersorneqar-
luni piumasaattut iliorpoq. Israelikkulli ajortuliungaarnerannik
paasitittariaqarpai. Israelikkut inuk ajattuinnarnagu Jehova ajattor-
paat! Taamaattumik Samuelip inuiaqatigiit Gilgalimi katersor-
tippai.

25 Gilgalimi Israelikkut oqaluummagit pisut pissanganartut
uterfigeqqeriartigit. Tassani Samuelip utoqqalisup Israelikkut aala-
jaattuarnerminik assuarnaattuarnerminillu eqqaasippai. Oqaluttu-
aq ima nangippoq: ‘Samuelip Jehova torlorfigaa.’ Jehova kalliler-
sitseqqullugu siallersitseqqullugulu qinnuigaa. – 1 Sam 12:17, 18.

26 Siallersarfik qaangiutereersoq siallerlunilu kallissava? Taa-
ma pisoqanngisaannarsimavoq! Immaqa Israelikkut ilaat qularlu-
tillu illaruaatiginnipput. Tassanngaannarli qilak nuisserpoq taar-
sillunilu. Anorlilermat karrit kanaartaat tamarmik peqipput. Qo-

qernartumik kallilerpoq sialussualerlunilu. Is-
raelikkut suppat? ‘Inuit Jehova Samuelilu er-
siorfigingaarpaat.’ Kiisami ajortuliungaarnertik
paasivaat. – 1 Sam 12:18, 19.

27 Samuelip pikitsitsisut uummataat killin-
ngilai, Guutiatali, Jehovap, killippai. Samueli
meeraanerminit utoqqalinini tikillugu Guuti-
mut uppertuarpoq. Jehovallu akissarsisippaa.
Ulloq manna tikillugu Jehova allanngorsiman-
ngilaq. Samuelimik uppernikkut ilaarsisut suli
tapersersortarpai.

24. Piffissap ingerlanerani Israelikkut qanoq aalajanger-
pat, tamannalu sooq ajortuliungaarnerua?
25, 26. Samuelip utoqqalisup Israelikkut Jehovamut
ajortuliungaarnerannik Gilgalimi qanoq paasitippai?
27. Samuelimik uppernikkut ilaarsisut Jehovap qanoq
isiginnittaaseqarfigai?

UKU EQQARSAATIGIKKIT ...
˙ Samuelip inuusuttuulluni upper-
nerminik ineriartortitsinissaminut
suna iluaqutigaa?

˙ Samuelip uppernini ajortumik
sunnerneqarnaveersaarnissa-
minut qanoq iluaqutigaa?

˙ Samuelip uppernini sioorajun-
naarnissaminut qanoq iluaqu-
tigaa?

˙ Samueli uppernikkut qanoq
ilaarusuppiuk?

SAMUELIP Shilomiorpassuit aliasuttut misiginneqatigai. Qular-
nanngitsumik angerlarsimaffippassuarni arnat meeqqallu ataata-
mik, uimik, ernermik qatanngutimillu toqusimanerannik tusar-
lerneqaramik aliasunnerat qianerallu tusarsaapput. Israelikkut fi-
listerinut sorsunnerminni siullermi sakkutuut 4.000-t missaan-
niittut annaavaat tamatumalu kinguninngua aappassaanik ajorsa-
rujussuarnerminni 30.000-t aamma annaallugit. – 1 Sam 4:1, 2, 10.

2 Tamanna pisut alianartorpassuit ilaannaraat. Palasiunerup
Elip ernerisa ajortut, Hofnip Pinehasillu, angerutsip illerfia Shilo-
mit annippaat. Taanna illerfik illernartoq Guutip najuunneranut
takussutissaasoq Toqqup Naapeqatigiittarfiup Illernarnerpaartaa-
niittaraluarpoq. Inuilli sianiilliorlutik isummeramik illerfik aar-
nuatut issasoq ajugaatitsissasorlu sorsuffimmukaappaat. Filiste-
rilli illerfik tiguarpaat Hofnilu Pinehasilu toqullugit. – 1 Sam
4:3-11.

3 Ukiuni hundredilikkuutaani illerfik Shilomi Tupermi Naa-
peqatigiittarfimmiissimavoq. Maannalu tiguagaavoq. Elip 98-inik
ukioqarluni tamanna tusaramiuk issiavimminit niverluni nakkar-
poq toqullunilu. Ukuaa, ulloq taanna uillarninngortoq, erniner-
mini toquvoq. Anerningilerlunilu ima oqarpoq: “Naalannaat Is-
raelimit peersitaavoq.” Aap, Shilomi pissutsit allanngorluinnar-
put. – 1 Sam 4:12-22.

4 Alianangaartut tamakku Samuelip qanoq naammagalugit
atussavai? Uppernikkut nukittulluni inuit Jehovamit illersorne-
qarunnaarlutillu iluarisaajunnaarsimasut ikiussavai? Ullumikkut
ilaanneeriarluta uppernikkut misilinneqaataasunik artornartorsi-
ortarlutalu pakatsisaratta Samueli qanoq ilinniarfiginerusinnaa-
nerlutigu sammeriartigu.

1. Sooq Shilomiut qiallutillu aliasuppat?
2, 3. Pisut alianartut suut Shilomut kanngunarsaataallutillu nikanarsaataap-
pat?
4. Kapitalimi matumani suna sammissavarput?

KAPITALI 8

Pakatsisaraluarluni
pinertusaarpoq

Samuelip inuiaqatini asasaminnik toqukkut annaasaqartut pakatseqqasullu
pinertusaarnissamut qanoq ikiorsinnaavai?



‘Iluartumik iliorpoq’
5 Biibilimi Samueli allaatigineqarunnaarluni angerutsip illerfia

allaatigineqalerpoq. Allassimavoq filisterit illerfik tiguagartik ajor-
nartorsiulissutigigamikku utertittariaqaleraat. Ukiut 20-t missilior-
lugit qaangiummata Samueli Biibilimi eqqaaneqaqqippoq. (1 Sam
7:2) Ukiuni taakkunani suut ulapputigai?

6 Biibilimi ima allassimavoq: “Samueli inuunini tamaat Israeli-
mi eqqartuussisuuvoq.” Samueli Biibilimi eqqaaneqaqqinnermi ki-
ngorna ukiut tamaasa akerleriinnik isumaqatigiissitsiniarluni apeq-
qutinillu akisiniarluni Israelimi illoqarfinnut pingasunut tikeraar-
tarpoq. Angalareeraangami illoqarfimminut Ramamut angerlartar-
poq. (1 Sam 7:15-17) Samueli suliassarpassuaqarami, aamma ukiu-
ni 20-ni taakkunani, ulapittuarpoq.

7 Elip ernerisa kinguaassiuutitigut inuu-
nerlunnerat ileqqorlunnerallu Israelikkun-
nik uppernikillisitsipput. Tamatuma kingu-
nerigunagaanik inuppassuit guutipilussior-
talerunarput. Taamaakkaluartorli Samuelip
Israelikkut ukiuni 20-ni tamaviaarluni aner-
saakkut ikioreerlugit ima tusarlerpai: “Uum-
matissigut iluunngarlusi Naalakkamut saak-
kumagussi allamiut guutii Astartellu akor-
nassinnit piiarsigit. Uummatisi Naalakkamut
saatsillugit taanna kisiat kiffartuussiuk, taava
filisterinit annaatissavaasi.” – 1 Sam 7:3.

8 Filisterit Israelikkut peqqarniitsumik pisarpaat. Israelikkut
sakkutuuinut ajugaarujussuaramik misigipput pillarneqaratik Guu-
tip innuttaanik naqisimannissinnaallutik. Samuelilli Israelikkut
Jehovamut saappata pissutsit allanngorumaarnerannik neriorsor-
pai. Taamaaliornissaminnut kajumissuseqarpat? Samuelip nuan-
naarutigisaanik guutipiluit piiariarlugit Jehova “kisiat kiffartuutiler-
paat”. Samueli Mispami, illoqarfimmi Jerusalemip avannaatungaa-
ni qaqqartuumiittumi, katersuutsitsivoq. Israelikkut katersuupput,
iisinnginniarput guutipilussiorsimanertillu peqqissimissutigalugu.
– 1 Samueli 7:4-6 atuakkit.

9 Israelikkulli katersuunnerat filisterit Jehovamik pallorfigin-

5, 6. Biibilimi Samueli allaatigineqarunnaarmat suna allaatigineqalerpa, ukiu-
nilu 20-ni Samuelip suut ulapputigai?
7, 8. (a) Samuelip Israelikkut ukiuni 20-ni tamaviaarluni anersaakkut ikioreer-
lugit qanoq tusarlerpai? (b) Israelikkut Samuelimit neriorsorneqaramik sup-
pat?
9. Filisterit suniarlutik aalajangerpat, Guutillu innuttai akeqqatik qanilliartortut
tusaramikku suppat?

Ukiuni 20-ni Biibilimi
eqqaaneqanngikkaluar-
luni Samuelip Jehova-
mut kiffartornermi
ulapputeqartuarnera
qularinngissinnaavarput

P A K A T S I S A R A L U A R L U N I P I N E R T U S A A R P O Q

69



nittunik nungutitsinissamut periarfissatut isigigamikku sakkutuu-
tik Mispamut aallartippaat. Israelikkut akeqqatik qanilliartortut tu-
saramikku annilaangalerput Samuelilu qinnuteqqullutik kimigii-
serfigilerlugu. Samuelip qinnuppai pilliuteqarlunilu. Illernartumik
nalliuttorsiortillugit filisterit sakkutuui Mispamut pipput. Samue-
lip qinnutaa Jehovap akivaa. Jehovap filisterit ‘ullormi tassani
sakkortoorsuarmik kallersitsiviginerisigut’ kamannini ersersippaa.
– 1 Sam 7:7-10.

10 Filisterit uivilerput. Sooq? Kallerpalulillaraangat meeqqatut
annilaangallutik anaanamik tunuannut toqqortutut ippat? Naa-
mik, taakku sakkutuujupput pissarsuit. Taamaattumik sungiusi-
manngisaattut kallersimassaaq. Kallernera pisarnermit nipitune-
rua? Allaaqqissumi kallilerpa, imaluunniit qaqqap sivingarnanit
akisuaneq paatsiveerutsitsiva? Qanorluunniit ikkaluarpat filiste-
rit uivilerput. Taamaalisorlu saassussiunnaarlutik saassunneqaler-
put. Israelikkut angutitaat Mispamit sassarterput filisterillu Jeru-

salemip kujataata-kippasissuanut kilomete-
rerpaalussuit malersoriarlugit ajugaaffiga-
lugit. – 1 Sam 7:11.

11 Sorsunnermi tamatumani Guutip
innuttaasa atugaat allanngorput. Filiste-
rit Samuelip eqqartuussisuunerani tunu-
artertuarput. Guutip innuttaasa illoqarfiit
amerliartuinnartut tiguartiterpaat. – 1 Sam
7:13, 14.

12 Ukiut hundredillit tamatuma ki-
ngorna apustilip Paulusip Samueli allallu

eqqartuussisut pruffiitillu aalajaatsut ‘iluartumik iliortutut’ taa-
vai. (Hebr 11:32, 33) Samuelip Israelikkut Guutip iluarisaatut
eqqortulioqqullugit ikiorpai. Pakatsisaraluarluni suliassani isu-
magiuaramiuk Jehovalu aalajaalluni erinitsajuillunilu utaqqiga-
miuk angusaqarluarpoq. Aamma qujamasunnermik ersersitsi-
voq. Mispami ajugaanerup kingorna Samueli Jehovap innuttami-
nik ikiuisimaneranut takussutissamik ujarassuarmik nappaavoq.
– 1 Sam 7:12.

13 Illit ‘iluartumik iliorusuppit’? Taava Samuelip erinitsajuin-

10, 11. (a) Sooq Jehovap kallersitsinera filisterit sakkutuuisa sungiusimasaan-
nit allaanerusimassava? (b) Sorsunneq qanoq kinguneqarpa?
12. Samuelip ‘iluartumik iliornera’ qanoq paasisariaqarpa, angusaqarluarnis-
saminullu pissuserineqartussat suut iluaqutigai?
13. (a) Samuelimik ilaarserusukkutta pissuserineqartussat suut pisariaqartip-
pavut? (b) Qaqugukkut Samuelitut pissuseqalerniarnissaq pitsaassava?

Jehovap kiffai peqqis-
simisut Mispami kater-

suummata filisterit saas-
sussinissamut periarfis-
saqarnertik paasivaat

nera qujamasullunilu anneruniajuinnera ilinniarfigisariaqarpatit.
(1 Petrusi 5:6 atuaruk). Pissuserineqartussat taakku tamatta pisa-
riaqartippavut. Samuelip nukappiaraalluni pissuserineqartussanik
taakkuninnga ineriartortitsinini ersersitsisarninilu inersimasun-
ngorami pakatsisinneqangaartarnermini iluaqutigai.

‘Ernivit ileqqorisatit maleruanngilaat’
14 Samueli allaatigineqaqqikkami ‘utoqqaavoq’. Tamatuma na-

laani ernini inersimasut, Joeli Abijalu, eqqartuussinermik suliaqar-
nermini ikiortitut akisussaaffilerpai. Ajoraluartumik taamatut ta-
tigalugit akisussaaffilertussaanngikkaluarpai. Samueli unneqqa-
rikkaluartoq naapertuilluartuugaluartorlu erneri namminissarsior-
tuupput akilersillutillu naapertuilluanngitsumik eqqartuussisarlu-
tik. – 1 Sam 8:1-3.

15 Israelip utoqqaanertaasa taamaallutik pruffiiti utoqqaq or-
nippaat imalu naammagittaalliorfigalugu: ‘Ernivit ileqqorisatit
maleruanngilaat.’ (1 Sam 8:4, 5) Ajornartorsiut tamanna Samuelip
ilisimavaa? Oqaluttuami eqqaaneqanngilaq. Elili assiginagu Sa-
muelip qularnanngitsumik ataatatut akisussaaffini pimooruppaa.

14, 15. (a) Sooq Samueli ‘utoqqaalluni’ pakatsingaarpa? (b) Eli assigalugu
Samuelip ataatatut akisussaaffini pimoorutinngilaa? Nassuiaruk.

Samuelip ernermi
ajortuliortalernerat
pillugu pakatsinini
qanoq naamma-
galugu atorpaa?

Elip ernerminik ajortunik naqqiinnginnera ernerminillu Guuti-
mit ataqqinninnerunera pillugit Jehovap Eli naqqillugulu pillar-
paa. (1 Sam 2:27-29) Jehovalli Samueli pisuussuteqanngitsutut
isigaa.

16 Ernermi ajortuliortarnerat tusaramiuk Samueli qanoq mi-
siginersoq – kanngusulernersoq, isumakululernersoq pakatsiner-
sorluunniit – oqaluttuami eqqaaneqanngilaq. Angajoqqaarpassuil-
li Samueli qanoq misigisimassasoq takorloorsinnaavaat. Ulluni
ajortuni inuugatta meeqqat inuusuttullu angajoqqaat oqartussaas-
susiannut perorsaanerannullu naalasseriittarnerat sumi tamani
ajornartorsiutaavoq. (2 Timotheusi 3:1-5 atuakkit). Angajoqqaat
taamatut erloqissuteqartut Samuelip maligassiuinera tuppaller-
saatigalugulu iluaqutigisinnaavaat. Ernini aalajaakkunnaaraluartut
Samueli aalajaattuarpoq. Eqqaamajuk angajoqqaat oqaatsitigut pe-
rorsaanikkulluunniit qitornatik killissinnaanngikkaluarlugit mali-
gassiuinermikkut killissinnaammatigit. Aamma Samuelip pisima-
neratut angajoqqaat Ataatartik, Jehova Guuti, tulluusimaartittuar-
sinnaavaat.

“Kunngimik ivertitsigit naalakkersuisussatsinnik”
17 Samuelip ernerisa piumatussusertik namminissarsiornertil-

lu qanoq ajoqusiitigiumaartut takorloorsinnaanngilaat. Israelip
utoqqaanertaasa Samueli ornippaat imalu oqarfigalugu: “Kunngi-
mik ivertitsigit naalakkersuisussatsinnik soorlu inuiaat allat ta-
marmik kunngeqartut.” Taamatut piumasaqarnerat Samuelip ajat-
torneqartutut misigilissutigaa? Ukiunimi qulikkuutaani Jehova
sinnerlugu Israelikkunnut eqqartuussisuuvoq. Maanna pruffiititut
Samuelitut ittumik eqqartuussisoqarunnaarlutik kunngimik eq-
qartuussisoqalerusupput. Israelikkut inuiaqatigiit allat assigalugit
kunngeqarusupput. Samuelip tamanna qanoq isumaqarfigaa? “Ilu-
arinngilaa.” – 1 Sam 8:5, 6.

18 Samuelip pisunik qinunikkut oqaluttuummani Jehovap
akissutaa maluginiaruk: “Inuit ilinnit kissaatigisaat tamaasa akuer-
saaginnakkit, illimmi pinnatit uanga narrugaannga kunngigiuma-
nanga.” Tamanna Samuelimut tuppallersaataagaluartoq Guutimik
Ajugaqanngitsumik asissuineruvoq! Jehovap pruffiitini peqqu-
aa Israelikkut oqarfigeqqullugit inummik kunngeqalerusunnertik

16. Angajoqqaat qitornatik naalasseriileraangata qanoq misigisarpat, aamma
Samuelip maligassiuinera qanoq tuppallersaatigalugulu iluaqutigisinnaavaat?
17. Israelip utoqqaanertai Samuelimut qanoq piumasaqarpat, Samuelillu ta-
manna qanoq isumaqarfigaa?
18. Jehovap Israelikkut ajortuliungaarnerat oqaatigiitigalugu Samueli qanoq
tuppallersarpaa?

akisunaassagaat. Samueli peqquneqarnermisut iliormat ima akine-
qarpoq: “Kunngimik naalagaqarumavugut.” Samuelip, Guutimut
aalajaattuartup, Jehovap toqqagaa kunngitut tanippaa. – 1 Sam
8:7-19.

19 Samuelili qanoq naalappa? Pinaalluni soqutigisaqarnanilu?
Pakatsinini qamuuna narrujuummissutigaa? Inuppassuit taamatut
iliussagaluarput, Samuelili taamaaliunngilaq. Sauli tanippaa Jeho-
vamillu toqqagaanera akueralugu. Sauli pilluaqquniarlugu naalat-
sigitinnerminillu ersersitsiviginiarlugu kunippaa. Inunnullu ima
oqarpoq: “Aajuna Naalakkap qinigaa. Taanna Israelikkunni tama-
ni nallersimaneqanngilaq.” – 1 Sam 10:1, 24.

20 Jehovap toqqagaata pissusii ajortut pinnagit pissusii ajun-
ngitsut Samuelip maluginiarpai. Aamma inunnit allanngorartu-
mik isumalinnit iluarisaanissani pinnagu Guutimut assuarnaat-
tuarnissani pingaarnerutippaa. (1 Sam 12:1-4) Aamma Guu-
tip innuttai anersaakkut navianarsinnaa-
sut pillugit mianersoqqusaramigit Jehova-
mullu aalajaattuaqqullugit siunnersortara-
migit suliassani aalajaalluni isumagaa. Inu-
it Samuelip siunnersuutai killitsissutigiga-
mikkit qinnuteqqullutik kimigiiserput. Sa-
muelip inuit killitsinnartumik ima akivai:
“Naalakkamut qinnukkunnaarnianngilas-
si ajortuliorumannginnama, aqqutissamil-
li ajunngitsumik iluartumillu ajoqersussa-
vassi.” – 1 Sam 12:21-24.

21 Allap aalajangersimasumik sulias-
sinneqarnera immikkulluunniit pisinnaatitaaffeqalernera pakatsis-
sutiginikuuiuk? Samuelip maligassiuineranit erserpoq sinngaler-
natalu narrujuummisassanngitsugut. (Ussatit 14:30 atuaruk).
Guutip kiffaminut aalajaatsunut tamanut suliassiissutitut pilluaq-
qussutigisinnaasai nalerisimaarnartut amerlasoorujussuupput.

“Qanoq sivisutigisumik Sauli aliasuutigissaviuk?”
22 Saulip, angutip immikkuullarissup, pissusii ajunngitsut

maluginiaramigit Samueli silatusaarpoq. Sauli angillunilu tako-
rannerpoq, sapiillunilu periataallaqqissuuvoq aallaqqaammullu

19, 20. (a) Jehovap Sauli Israelimi kunngitut taneqqummagu Samueli qanoq
naalappa? (b) Jehovap innuttai Samuelip qanoq ikiortuarpai?
21. Allap suliassinneqarnera immikkulluunniit pisinnaatitaaffeqalernera pakat-
sissutigigukku Samuelip maligassiuinera qanoq iluaqutigisinnaaviuk?
22. Sooq Saulip pissusiinik ajunngitsunik Samuelip aallaqqaammut malugini-
aanera silatusaarnerua?

Samuelip
maligassiuineranit
erserpoq sinngaler-
natalu narrujuum-
misassanngitsugut

anneruniajuilluni. (1 Sam 10:22, 23, 27) Tamatuma saniatigut
aamma kiffaanngissuseqarpoq, tassa qanoq inuuniarnerluni suni-
arnerlunilu nammineq aalajangersinnaavaa. (5 Mos 30:19) Kif-
faanngissutsini atorluarpaa?

23 Ajoraluartumik inuup pissaaneqalersup maniguunneq siul-
lertut pissuseriunnaartarpaa. Sauli sivitsunngitsoq pingaakujuttun-
ngorpoq. Jehovap peqqussutai Samuelimit ingerlateqqinneqartut
naalanniarnagit aalajangerpoq. Taamaalluni Saulip Samueli utaq-
qikataleramiuk taassuma pilliutissaralua pilliutigaa. Samuelip su-
kannersumik naqqittariaqarlugulu siulittuutigaa Saulip kinguaavi
kunngiusussaajunnaarsinneqassasut. Naqqinneqarnini ilinniarfi-
ginagu Sauli suli ingasannerusumik ajortuliortalerpoq. – 1 Sam
13:8, 9, 13, 14.

24 Jehovap Samueli aqqutigalugu Sauli Amalekikkunnut sor-
sukkiartoqquaa kunngiallu ajortoq, Agagi, toqoqqullugu. Saulilli

Agagi pigisaalu pitsaanerpaat suujunnaar-
sinneqartussat asattuuppai. Samuelip naq-
qimmani Saulip qanoq allanngortigisima-
nini ersersippaa. Naqqinneqarnini mani-
guulluni akuerinagu ajortuliani suunngin-
nerarlugulu utoqqatsissutissarsiorlunilu
innuttani pisuutinniarsarai. Saulip tigu-
akkat Jehovamut pilliutissaanerarnerisigut
naqqinneqarnini pingaaruteqannginnerar-
magu Samuelip oqaatsit uku nalunngin-
neqarluartut oqaatigai: “Naalanneq pilli-
utinit pitsaaneruvoq.” Samuelip sapiillu-

ni Sauli naqqippaa Jehovallu aalajangiussaa nalunaarutigalugu:
Sauli kunngiussusermik arsaarneqassaaq angullu alla ajunnginne-
rusoq kunnginngortinneqarluni.� – 1 Sam 15:1-33.

25 Samuelip Sauli pakatsissutigingaarpaa. Pisut pillugit un-
nuaq naallugu Jehovamut torlulavoq. Allaat Sauli aliasuutigaa.

� Samuelip Agagi nammineq toquppaa. Kunngi ajortoq ilaqutaalu nallittorneqarnis-
samut qinngaqqunnarput. Ukiut hundredillit qaangiummata Guutip innuttaanik suu-
junnaarsitseriaraluartoq ‘Hamani Agagikkuusoq’ Agagip kinguaavisa ilagigunarpaat.
– Esteri 8:3; takukkit atuakkami matumani kapitalit 15 aamma 16.

23. Pissuserineqartussaq suna Saulip siullertut pissuseriunnaarpaa, pingaaku-
junninilu qanoq ersersippaa?
24. (a) Amalekikkunnut sorsunnermi Sauli Jehovamut qanoq naalanngippa?
(b) Sauli naqqinneqarami sua, Jehovalu suniarluni aalajangerpa?
25, 26. (a) Sooq Samuelip Sauli aliasuutigaa, Jehovallu Samueli inussiarner-
sumik qanoq naqqippaa? (b) Isajip angerlarsimaffianut pigami Samuelip suna
paasivaa?

Samuelip paasivaa
pisut pakatsinartut

suulluunniit Jehovap
aaqqissinnaallugillu

pilluaqqussutin-
ngortissinnaagai

Sauli neriunaatilittut ajunngitsutullu isigigaluarpaa, maannali pa-
katsingaarpoq. Sauli inuttut allanngorsimavoq – ajunngitsunik
pissuseqarunnaarluni Jehovamik tunussivoq. Sauli takoqqinngi-
saannarniarlugu Samueli aalajangerpoq. Kingusinnerusukkut Je-
hovap Samueli ima inussiarnersumik naqqippaa: “Qanoq sivisu-
tigisumik Sauli aliasuutigissaviuk? Uangami Israelimut kunngiu-
sussaajunnaarsereerpara. Nassuk uuliaasiviit uuliamik immeriar-
lugu aallarit. Isajimut Betlehemimiumut aallartissavakkit, taassu-
ma ernerisa ilaat kunngissatut qinerakku.” – 1 Sam 15:34, 35;
16:1.

26 Jehovap siunertaa inunnit naammalluinnanngitsunit, ilu-
moorfiginnittuaannanngitsunit, allanngortinneqarsinnaanngi-
laq. Jehovap inuk aalajaakkunnaartoq inummik piumasamisut ili-
orusuttumik taarsertarpaa. Taamaattumik Samuelip ukioqqortusi-
sup Sauli aliasuutigiunnaarpaa. Samueli Jehovap innersuussinera-
tigut Betlehemimi Isajip angerlarsimaffianukarpoq taassumalu er-
neri isikkorissut arlallit takullugit. Ingerlaannarli allat isikkui
tunngavigalugit naliliisannginnissamik Jehovamit eqqaasinneqar-
poq. (1 Samueli 16:7 atuaruk). Naggataatigut Samuelip qatan-
ngutigiit nukarlersaat Daavi, Jehovap toqqagaa, takuaa.

27 Saulip Daavimik taarserneqarnissaa-
nik Jehovap aalajangernerata eqqortuune-
ra Samuelip toqungajalerluni paasilluar-
neruaa. Sauli sinngatuunngorlunilu toqut-
siumatuunngorlunilu tunussivoq. Daavilli
pissuserineqartussat ajunngitsut – sapiissu-
seq, assuarnaassuseq, upperneq ilumoor-
figinninnerlu – ersersippai. Samueli al-
laat toqungajalerluni uppernermik ineriar-
tortitsiuarpoq. Paasivaa pisut pakatsinartut
suulluunniit Jehovap aaqqissinnaallugil-
lu pilluaqqussutinngortissinnaagai. Nag-
gataatigut Samueli 100-ngajannik ukioqar-
luni assigiinngitsorpassuarnik misigisaqa-
reerluni toquvoq. Angutip aalajaatsup taas-
suma toqunera Israelikkut aliasuutigim-
massuk paasinarpoq. Ullumikkut Jehovap
kiffai imminut ima aperisariaqarput: ‘Sa-
mueli uppernikkut ilaarpara?’

27. (a) Samuelip uppernermik ineriartortitsiuarnis-
saminut suna iluaqutigaa? (b) Samuelip maligassi-
uinera qanoq isumaqarfigaajuk?

UKU EQQARSAATIGIKKIT ...
˙ Samuelip Shilomi pisut
alianartut qanoq naamma-
galugit atorpai?

˙ Samuelip ernini naalasserii-
lermata suna pinertusaarnis-
saminut iluaqutigaa?

˙ Samuelip kunngi Sauli qanoq
pakatsissutigiunnaarpaa?

˙ Samueli uppernikkut qanoq
ilaarusuppiuk?

ABIGAJILIP angut inuusuttoq paatsiveeruteqqasoq takusinnaavaa.
Pissutissaqarluarluni annilaangavoq. Pisut ilungersunarluinnar-
put. Piffissami tamatumanerpiaq sorsuttartut 400-t Abigajilip uia-
ta Nabalip inoqutaani angutit tamaasa toqukkiartorlugit aggerput.
Sooq?

2 Nabali pisuulluni. Pisarnermi-
sut peqqarniitsumik sorraatsumillu ili-
uuseqarsimavoq. Angut – sorsuttar-
tut aalajaatsut sungiusarluakkat naala-
gaat – nikanarsarsimavaa. Maanna Na-
balip angutit sulisuisa ilaata inuusut-
tup, immaqa savanik paarsisup, ani-
guisinniarlutik pilersaarusiorumaarne-
ra neriuutigalugu Abigajili ornippaa.
Arnalli ataatsip sakkutuut qanoq iliuu-
seqarfigisinnaagamigit?

3 Arnaq immikkuullarissoq taanna pillugu misissueqqaalaari-
arta. Abigajili kinaagami? Ajornartorsiut qanoq pilerami? Upper-
nermillu maligassiuinera qanoq ilinniarfigisinnaavarput?

“Silassorissuuvoq pinnersuullunilu”
4 Abigajili Nabalilu aappariittut tulluanngillat. Abigajili nu-

liaalluartuuvoq Nabalili uipalaajulluni. Angut pisuujugami im-
minut pingaarutilittut isigivoq, inuilli allat qanoq isumaqarfigaat?
Biibilimi eqqartorneqartuni narrunarnerpaat ilaattut allaatigine-
qarpoq. Atia ‘sianiitsumik iliortumik’ isumaqarpoq. Angajoqqaavi-
sa taamatut atserpaat, imaluunniit pissusilersortarnera pissutigalu-
gu taamatut taagorneqartalerpa? Qanorluunniit ikkaluarpat taa-
matut taaneqartariaqarluni iliuutsimigut ersersippaa. Nabali “peq-
qarniitsuuvoq inupiluullunilu”. Soqqusaatsuugami imerajuttuu-

1-3. (a) Sooq Abigajilip inoqutai navianartorsiulerpat? (b) Arnaq immikkuul-
larissoq taanna pillugu suut misissussavavut?
4. Nabali inuttut qanoq ittuua?

KAPITALI 9

Silassorissumik
iliuuseqarpoq

Arnap ataatsip
sakkutuut
qanoq iliuuse-
qarfigisinnaa-
gamigit?

gamilu siooragineqarlunilu nuannarineqanngilaq. – 1 Sam 25:2, 3,
17, 21, 25.

5 Abigajili Nabalimit allaanerulluinnarpoq. Atia “ataataga
qiimmattarpoq”-mik isumaqarpoq. Ataataasut amerlasuut pinner-
sumik paneqarnertik tulluusimaarutigisarpaat, ataataasulli sila-
tuup qitornami nuannersunik pissuseqarnera nuannaarutigineru-
ngaartarpaa. Inuit pinnersut amerlanertigut silassorissusermik, ili-
simassusermik, sapiissusermik uppersusermilluunniit ineriartor-
titsinissartik eqqumaffigineq ajorpaat. Abigajilili taamaanngilaq.
Biibilimi silassorissuunera pinnerneralu pillugit nersorneqarpoq.
– 1 Samueli 25:3 atuaruk.

6 Arnap inuusuttup silassorissup inupilummik uinissimanera
immaqa ullumikkut inuit ilaasa eqqumiigissavaat. Eqqaamassavat
Biibilip nalaani aappassarsiuussisarneq nalinginnaammat. Aam-
ma aappassarsiuussisoqanngikkaluartoq angajoqqaat akuersitin-
nissaat pingaartinneqangaartarpoq. Nabalip pigissaarnera nuima-
neralu ajasoorutigalugit Abigajilip angajoqqaavisa katinnissaat
akueraat allaallu isumaqatigiissutigalugu? Piitsuunertik pissutiga-
lugu taamaaliorpat? Qanorluunniit ikkaluarpat Nabalip aningaa-
saatini uiullualissutiginngilai.

7 Angajoqqaat silatuut qitornatik aappariinnermut eqqortu-
mik isiginnittaaseqarnissamik ilinniartittarpaat. Aningaasat piin-
narlugit kateqqullugit inersimasutulluunniit akisussaaffeqalernis-
samut suli inuusuppallaarneranni peerartaaqqullugit kajumissaar-
neq ajorpaat. (Oqal 5:1-4) Abigajilili tamakkuninnga eqqarsaa-
tiginninnissamut kingusinaareerpoq. Pissutaasut suugaluarpata-
luunniit Nabalimut katereerami atukkami naammagalugit ator-
nissaat aalajangiusimavaa.

“Oqalorujuffigai”
8 Nabalip Daavi, angut ilisimaneqarluartoq, nikanarsarmagu

Abigajili ilungersunartorsiornerulerpoq. Daavi Jehovamut kiffar-
tortuuvoq aalajaatsoq Sauli kingoraarlugu kunnginngortussatut
Guutimit toqqarneqarsimaneranut takussutissaasumik pruffiitimit
Samuelimit taninneqartoq. (1 Sam 16:1, 2, 11-13) Daavi kunngi-
mit Saulimit sinngasumit toqutserusuttumillu qimaaqqanermini

5, 6. (a) Abigajilip pissusii suut nuannaraagit? (b) Sooq Abigajili inupilummik
uinissimagunarpa?
7. (a) Angajoqqaat qitornatik aappariinnermut eqqortumik isiginnittaaseqar-
nissamik ilinniartikkumallugit sunaveersaartariaqarpat? (b) Abigajilip sunis-
sani aalajangiusimavaa?
8. Nabalip kina nikanarsarpaa, aamma sooq taamaaliornera sianiitsuliorne-
rua?

sakkutuuni aalajaatsut 600-t ilagalugit inoqajuitsumi najuga-
qarpoq.

9 Nabali Maonimi najugaqarpoq, tamatumalu ungasinngisaa-
ni Karmelimi sulisarlunilu nunaateqarunarpoq.� Illoqarfiit taak-
kua eqqaanni nuna qatsissumiittoq naggorissuugami savaateqar-
nermut naleqquppoq, Nabalilu 3.000-nik savaateqarpoq. Nunali il-
loqarfiit avataaniittoq inuilaajuvoq. Paranip inoqajuitsua kujataa-
tungaaniippoq. Kangiata-tungaani nunap inuilaap qoororpassual-
lip qaarusuppassuallillu avataani Imaq Tarajuusoq takuneqarsin-
naavoq. Nunami tamatumani Daavi angutitanilu qularnanngitsu-
mik piniartarnermikkut erloqinartorsiortarnermikkullu inuuinna-
rumallutik ilungersortarput. Angutit inuusuttut, Nabalip pigissaar-
tup savanik paarsisui, naammattuukulasarpaat.

10 Sakkutuut tamaviaarlutik sulisartut savanik paarsisut qa-
noq pisarpaat? Savanik tillinnissaq ajornanngitsuararsuugaluar-
toq tillinneq ajorput. Nabalilli nersutaatai kiffaalu illersortarpaat.
(1 Samueli 25:15, 16 atuakkit). Savat taakkuninngalu paarsi-
sut navianartorsiortuartarput. Uumasunik qaasuttunik nujuartanik
nuna ulikkaarpoq, Israelillu kujammut killeqarfia ungasinngim-
mat piiaasut allamiut nuna ujajaaffigisarpaat.�

11 Angutit inoqajuitsumi nerisassaqartinniarnerat unammini-
arnangaarsimassaaq. Taamaattumik Daavi ikioqqulluni angutit qu-
lit Nabalimut aallartippai. Daavip silatusaarluni piffissaq naleqqut-
toq – savanik kissaalluni nalliuttorsiorfiup, piffissap tukkorfiusar-
tup nalaa – toqqarpaa. Daavip aamma oqaasissani eqqarsaatigeq-
qissaarpai ataqqinnittumillu oqaatigalugit. Allaat immaqa Nabali
utoqqaanerusoq ataqqinninnermik ersersitsiviginiarlugu taassu-
munnga ‘erniunerarpoq’. Nabali qanoq akiva? – 1 Sam 25:5-8.

12 Assut kamalerpoq! Aallaqqaataani allaatigineqartutut angut
inuusuttoq Abigajilimukarami oqarpoq Nabalip taakku ‘oqaloru-

� Matumani qaqqaq Karmeli tusaamasaq avannamut ungasiartumiittoq kingusinne-
rusukkut pruffiitip Eliap Ba’alip pruffiitiinut unammillerfia pineqanngilaq. (Takuuk
kapitali 10). Matumani Karmeli pineqartoq illoqarfiuvoq Paranip inoqajuitsuata unga-
sinngisaani nunap kujasissuaniittoq.
� Daavip qularnanngitsumik nunaatilinnik savaataannillu illersuinini Jehovamut
Guutimut kiffartornertut isigaa. Taamanikkut Aaperaap, Iisaap Jaakullu kinguaavisa
nunami tassani najugaqarnissaat Jehovap siunertaraa. Taamaattumik allamiunik tigu-
aaniartunik piiaasunillu akiuinikkut nunap illersornera illernartumik kiffartorneru-
voq.

9, 10. (a) Daavi angutitaalu qanoq atugaqarpat? (b) Sooq Daavip angutitaa-
salu iliuuserisaat Nabalip qujamasuutigisussaagaluarpai? (Aamma immikkoor-
tumut 10-mut ilanngussaq takuuk).
11, 12. (a) Daavi Nabalimut oqariartortitsigami periaaserinnermik ataqqin-
ninnermillu qanoq ersersitsiva? (b) Sooq Daavip oqariartuutaanut Nabalip
akissutaa ajorpa?

juffigigai’. Nabalip erlituup timiusaatini, imigassaatini nersutaati-
nilu erlinnartut nipituuliuutigai. Daavi mitaatigalugu pingaarute-
qanngitsutut kiffatullu qimaasimasutut taavaa. Saulitut, Daavimik
uumissuisutut, Nabali isiginnittaaseqarunarpoq. Taakku marluul-
lutik Jehovatut isiginnittaaseqanngillat. Guutip Daavi kiffatut pi-
kitsitsisutut isiginagu asallugulu siunissami Israelimi kunngin-
ngortussatut isigaa. – 1 Sam 25:10, 11, 14.

13 Oqariartortitat pisunik oqaluttuummanni Daavi kamangaa-
lerpoq. Ima peqqusivoq: “Tamassi panasi makisissinnut aalajanger-
sigit!” Piareersariarluni Daavip angutitani 400-t sorsugiarnermut
siulersorpai. Nabalip inoqutaani angutit tamaasa toqunniarlugit
uppernarsaavoq. (1 Sam 25:12, 13, 21, 22) Daavip kamannera paa-
sinarpoq, toqutserusunnerali kukkuneruvoq. Biibilimi ima allassi-
mavoq: “[Inuup] kamannera Guutip iluari-
saanik sumilluunniit kinguneqarneq ajor-
poq.” (Jaak 1:20) Abigajililli inoqutini qa-
noq annaassinnaagamigit?

‘Qujanaq silatusaallaqqissuugavit’
14 Abigajili pissutsit alianartut aaqqin-

niarlugit iliuuseqalereersoq ersarippoq.
Uini Nabali assiginagu tusarnaarusuppoq. Kiffaq inuusuttoq Naba-
li pillugu ima oqarpoq: “Inupiluugami oqaluunneq ajornaqaaq.”
(1 Sam 25:17) Nabali pingaarutilittut imminut isigigami tusarnaa-
rusunngilaq. Aamma nalitsinni inuppassuit pingaakujuttuupput.
Abigajililli taamaannginnera angutip inuusuttup nalunnginnami-
uk ajornartorsiut pillugu oqaluttuukkiartorpaa.

15 Abigajili pilersaarusiupallariarluni iliuuseqarpoq. Oqaluttu-
ami tassani Abigajili sisamariarluni iliuuseqapallattoq eqqaaneqar-
poq. Tukkorluni Daavimut angutitaanullu tunissutissani piareer-
sarpai. Timiusat, viinni, savat, karrit sikatsitat, seqquluttut tiggus-
simasut figenillu tiggussimasut poortorpai. Kingusinnerusukkut
Ussatini nuliaq pikkorissoq allaatigineqartoq assigalugu Abigaji-
lip suuteqarnertik ilisimalluarlugulu inoqutini aqulluarai ersarip-
poq. (Uss 31:10-31) Kiffani tunissutinik nassartillugit siulliutillugit

13. (a) Nabali nikassaammat Daavi aallaqqaammut sua? (b) Daavip kaman-
neranut tunngatillugu Jaakup allagaani 1:20-mi najoqqutassiaq qanoq ilinni-
arfigaarput?
14. (a) Pissutsit aaqqinniarlugit Abigajili siullertut qanoq iliorpa? (b) Nabalip
Abigajilillu assigiinngissutaat qanoq ilinniarfigisinnaavarput?
15, 16. (a) Abigajilip nuliaq pikkorissoq Ussatini allaatigineqartoq assigalugu
qanoq ersersippaa? (b) Sooq Abigajilip iliuusaa uimi niaquusutut oqartussaas-
susianut pikitsitsinerunngila?

Nabali assiginagu
Abigajili
tusarnaarusuppoq

aallartippai kingusinnerusukkullu kisimiilluni malinnaalluni. “Ui-
nili Nabali kalerrinngilaa.” – 1 Sam 25:18, 19.

16 Tamanna Abigajilip uimi niaquusutut oqartussaassusianut
pikitsitsineratut paasisariaqarpa? Naamik, eqqaamassavat Jeho-
vap kiffaanut tanitamut Nabali ajortumik iliuuseqarmat, taman-
nalu Nabalip inoqutaani pisuussuteqanngitsut amerlasuut toqu-
taanerannik kinguneqarsinnaammat. Abigajili iliuuseqanngikkuni
aamma uimi iliuusiinut akisussaasutut isigineqalissava? Taamaap-
pat Guutimut naalatsigitinnini uiminut naalatsigitinnerminit pi-
ngaarnerutittariaqassavaa.

17 Sivitsunngitsoq Abigajilip Daavi angutitaalu naammattoor-
pai. Siutituutiminit aqqarasuarpoq maniguullunilu Daavi nuna-
mut pallorfigalugu. (1 Sam 25:20, 23) Taava uummammiuni oqa-
luttuarai Daavilu Nabalimik inoqutiminillu nallittueqqullugu qin-
nuigalugu. Sooq oqaasii sunniuteqarluarpat?

18 Ajornartorsiummut akisussaanerarlunilu Daavimut isumak-
keerfigeqquvoq. Piviusorsiorluni uimi atimi isumaatut sianiitsigi-
nera nassuerutigaa, immaqalu oqaatigimisaarlugu angummik taa-
maattumik pillaaneq Daavimut nikanarsaataaginnassasoq. Abigaji-
lip Daavi Jehovamut sinniisuusutut ‘Jehovallu akeraanut sorsuttar-
tutut’ tatigalugu oqaatigaa. Aamma kunnginngornissaq pillugu Je-
hovap Daavimut neriorsuutaa ilisimallugu oqaatigimisaarpaa ima
oqarluni: ‘Jehovap Israelimi naalagaaninngortissavaatit.’ Tamatu-
ma saniatigut Daavi aammik kuisinermik kinguneqarsinnaasu-
mik ‘ilerasulersitsisinnaasumillu’ iliuuseqaqqunagu kimigiiserfigaa.
(1 Samueli 25:24-31 atuakkit). Oqaasii ila killitsinnangaaramik!

19 Daavi qanoq akiva? Abigajilip imminut pajugutai qujaruppai
imalu oqarfigalugu: “Qujanarsili Naalagaq Israelip Guutia, ullu-
mi uannukartikkamisit! Qujanarlu silatusaallaqqissuugavit; illimmi
qujanarsigit ullumi aammut pisuunissaraluara imminullu akiniun-
nissaraluara ingalatsikkakkit.” Sapiilluni tuaviinnaq naapigiarsi-
mammani nersualaarlugulu iliuuseqarnera pissutigalugu aammut
pisuutitaanissaraluami pinngitsoortinneqarnera Daavip nassueruti-
gaa. Abigajili ima oqarfigaa: “Eqqissillutit angerlarit!” Maniguullu-
nilu ima nangilluni: “Oqaatsitit tusarpakka.” – 1 Sam 25:32-35.

“Piareersimavunga inussiatut”
20 Abigajilip qimagutereerluni qularnanngitsumik pisut

17, 18. Abigajilip Daavi qanoq saaffigaa, qanoq oqarfigaa aamma sooq oqaa-
sii sunniuteqarluarpat?
19. Daavip Abigajili qanoq akivaa, aamma sooq nersualaarpaa?
20, 21. (a) Abigajilip uiminut uterusunnera sutigut ajasoorutigaajuk? (b) Abi-
gajilip sapiissuseqarnini silassorissuuninilu qanoq ersersippai?

Abigajili maniguulluni Daavimut tusarnaaqquvoq



eqqarsaatigai maluginiarlugulu angutip aalajaatsup inussiarnersul-
lu uiminit peqqarniitsumit qanoq allaanerutiginera. Tamannali
eqqarsaatigiuanngilaa. Allassimavoq ‘Nabalimut angerlartoq’. Aap,
nuliatut akisussaaffimminik sapinngisaminik pitsaanerpaamik eq-
qortitsinissani aalajangiusimalluinnarlugu uiminut uterpoq. Daa-
vimut angutitaanullu tunissutini pillugit uini oqaluttuuttariaqar-
paa. Uiami paasitinneqartariaqarpoq. Aamma pisut allanit tusa-
runigit kanngunarsagaanerusutut misigilissammat ulorianartorsi-
ornerup pinngitsoortinneqarsimanera pillugu oqaluttuuttariaqar-
paa. Uiali kunngersuartut nerersuartitsillunilu aalakooqimmat pi-
simasut ingerlaannaq oqaluttuarisinnaanngilai. – 1 Sam 25:36.

21 Aqaguani aalakoorunnaarnissaanut utaqqeqqaarnermigut
sapiissuseqarnini silassorissuuninilu erserseqqippai. Uia silattoru-
ni paasisaqarsinnaanerussaaq, kamajaninili pissutigalugu immaqa
qununarnerussalluni. Taamaattorli pisimasunik tamanik oqalut-
tuuppaa. Qularnanngitsumik kamarujussualernissaa, immaqalu
nakuusilernissaa, naatsorsuutigaa. Uiali nikissanani issiaannarpoq.
– 1 Sam 25:37.

22 Angut sugami? “Uummamminik unittuungajalluni aalariar-
sinnaajunnaarpoq.” Ullut qulit missiliorlugit qaangiummata nap-
parsimanngikkaluarluni toquvoq. Biibilimi ima allassimavoq: “To-
quvoq Naalakkap pillaammik eqqormani.” (1 Sam 25:38) Abigaji-
li taamaalilluni uiminit atugarliortinneqarunnaarpoq. Ullumikkut
Jehova toqutsinermigut akuliunneq ajorpoq, oqaluttuamilli erser-
poq angerlarsimaffinni naqisimanninnernik ajortumillu pinnittar-
nernik tamanik ilisimaarinnittoq. Piffissani nalliuppat pissutsit
naapertuilluartut atuutilersissavai. – Lukasi 8:17 atuaruk.

23 Abigajili uiminit atugarliortinneqarun-
naarnermi saniatigut allatigut pilluaqquneqar-
poq. Nabalip toqunera Daavip tusaramiuk Abi-
gajili katikkumallugu oqariartortitat aallartip-
pai. Abigajili ima akivoq: “Piareersimavunga
inussiatut naalakkama Daavip kiffaasa isigaat
asattassallugit.” Daavimut katissinnaanini pi-
ngaakujulissutiginagu allaat kiffaanut kiffan-
ngornissani neqeroorutigaa! Daavip orninnis-
saanut tuaviorluniaasiit piareersarpoq. – 1 Sam
25:39-42.

22. Nabali sua, angerlarsimaffimmilu naqisimanninneq
ajortumillu pinnittarneq pillugu suna ilikkarparput?
23. Abigajili aamma qanoq pilluaqquneqarpa, Daavi-
mullu katissinnaanini inuttut allannguutiginagu qanoq
ersersippaa?

UKU EQQARSAATIGIKKIT ...
˙ Abigajilip uipalaaqarnera
qanoq ilinniarfigisinnaavarput?

˙ Nabalip Daavi nikassarmagu
Abigajilip sapiinnini silassorin-
ninilu qanoq ersersippai?

˙ Abigajilip Daavi isumatusaar-
tumik qularunnaarnartumillu
qanoq oqaluuppaa?

˙ Abigajili uppernikkut qanoq
ilaarusuppiuk?

24 Imaanngilarli Abigajili inuunermi sinnerani ajornartorsiu-
teqartarunnaartoq. Daavimik inooqateqarneq ilaannikkut ajor-
naatsuinnaaneq ajorpoq. Daavi aamma allamik, Akinoamimik ati-
limmik, nuliaqarpoq. Guutip arlalinnik nuliaqartarneq akueriga-
luaraa qularnanngitsumik taamani arnanut aalajaatsunut taman-
na unamminiarnangaarpoq. Aamma Daavi suli kunnginngunngi-
laq. Unamminiarnartut erloqinartorsiornerillu qaangeqqaarlugit
Jehova kunngitut kiffartuuttussaavaa. Abigajililli inuunini tamaat
Daavi ikiorlugulu tapersersorpaa, piffissallu ingerlanerani erner-
taareerluni uiminit pingaartinneqarlunilu illersorneqarluni paasi-
vaa. Allaat aallarussaanermi kingorna Daavimit aniguisinneqar-
poq! (1 Sam 30:1-19) Daavip taamaalilluni Jehova Guuti – arnanik
silassorissunik, sapiitsunik aalajaatsunillu taamaattunik asannillu-
nilu pingaartitsisoq – ilaarpaa.

24. Abigajilip kateqqereerluni unamminiarnartut suut atugarilerpai, taamaat-
torli Daavip Jehovallu Abigajili qanoq isumaqarfigaat?

Abigajilip sapiilluni
Nabali annaak-
kumallugu qanoq
iliorsimanerminik
oqaluttuuppaa

ELIAP inuppassuit qaqqamut Karmelimut majuartut isiginnaarpai.
Ullaakkut suli tarrajulaaraluartoq inuit piitsuunerat kaannerallu
maluginiarnanngitsuunngilaq. Ukiuni pingasuni affarmilu paner-
nersuaqarnera assut atugarliortitsivoq.

2 Ba’alip pruffiitii 450-it makitarpaseqisut Eliamillu, Jehovap
pruffiitianik, uumissuisut majuaqataapput. Jehovap kiffai amerla-
suut dronningip Jezabelip toqutaatissimavai, Elialli Ba’alimik pal-
lorfiginninneq suli akiorpaa. Qanorli sivisutigisumik taamaalius-
sava? Immaqa palasit taakku eqqarsarput Elia annilaangalerlunilu
tunniutiinnassasoq. (1 Kng 18:4, 19, 20) Aamma kunngi Akabi
kunngisut qamutiminik qimusserluni majuaqataavoq. Taassuma
aamma Elia nuannarinngilaa.

3 Ulloq taanna Eliamut imaannaanngitsuusussaavoq. Eliap inu-
it qaqqamut Karmelimut majuartut isiginnaartillugit nalunngilaa
Guuti pissaaneqarnerunersoq inuilluunniit ajortut pissaaneqarne-
runersut kikkut tamarmik ilisimalissagaat. Ullulernerani qanoq mi-
sigiva? Elia ‘uatsitut misigissuseqarami’ (NW ) annilaangasarpoq.
(Jaaku 5:17 atuaruk). Una qularinngissinnaavarput: Inuit aalajaat-
suunngitsut, taakkua kunngiat tunussisoq palasillu toqutserusuttut
akornanniitilluni Elia kisimiilluinnartutut misigivoq. – 1 Kng 18:22.

4 Israelikkulli taama ilungersunartigisumik atugaqalernerannut
suna pissutaava? Oqaluttuarlu ilinnut sooq pingaaruteqarpa? Eliap
uppernikkut maligassiuinera qanoq iluaqutigisinnaallutigu samme-
riartigu.

Sivisuumik saqitsaannerup sakkortunerpaaffia
5 Eliap inuunermi annersaani pallorfiginninnerup ilumoortup

1, 2. (a) Sooq Eliap nunaqqatai atugarliorpat? (b) Elia qaqqami Karmelimi
qanoq akerlilersorneqarpa?
3, 4. (a) Sooq ullormi pingaarutilimmi tassani Elia annilaangasimassava?
(b) Apeqqutit suut sammissavavut?
5, 6. (a) Israelimiut piffissami sivisuumi susimappat? (b) Kunngip Akabip
Jehova qanoq ingasattumik narrunarsarpaa?

KAPITALI 10

Pallorfiginninneq
minguitsoq illersorpaa

suusupagineqarnera akerlilersorneqarneralu takusinnaagaluarlugu
iliuuseqarfigisinnaanngilaa. Israelimiut amerlasuut upperisarsior-
neq minguitsoq tunullugu ukiorpassuarni eqqunngitsumik upperi-
sarsiorsimapput, Jehovalu Guuti pallorfiginagu inuiaqatigiit allat
guutipilui pallorfigaat. Eliap nalaani guutipilussiorneq atugaaneru-
ngaalerpoq.

6 Kunngip Akabip Jehova ingasattumik narrunarsarsimavaa. Je-
zabeli, Sidonimiut kunngiata pania, nuliartaaraa. Jezabelip Israeli-
mi Jehovamik pallorfiginninnerup nungutinnissaa Ba’alimillu pal-
lorfiginninnerup siuarsarnissaa aalajangiusimavaa. Akabi ingerlaan-
naq maleruutilerpoq. Ba’alimut naalaffiliorlunilu pilliiviliorpoq
Guutimillu nalusut guutiannik pallorfiginninnermi siulersuilluni.
– 1 Kng 16:30-33.

7 Sooq Ba’alimik pallorfiginninneq taama maajunnartigaa?
Ba’alimik pallorfiginninnerup Israelimiut amerlasuut Guutimik ilu-
moortumik pallorfiginnikkunnaarsillugit tunussitimmagit. Aam-
ma taamatut upperisarsiortut kannguttaallutillu peqqarniitsuup-
put. Angutit arnallu naalaffimmi atortittarlutillu amerlasuujullutik
atoqatigiittarlutillu allaat meeqqanik pilliuteqartarput. Taamaattu-
mik Jehovap Elia Akabimut aallartippaa Guutip pruffiitiata peqqu-
sinissaata tungaanut panernersuaqarnissaanik nalunaariartortillu-
gu. (1 Kng 17:1) Ukiorpaaluit qaangiummata Elia Akabimukarpoq
oqarfigalugulu inuit Ba’alillu pruffiitiisa qaqqamut Karmelimukar-
nissaannik nalunaaruteqassasoq.�

8 Taamani pisut qanoq ilinniarfigisinnaavavut? Inuit ilaat isum-
mertarput Ba’alimut pigititanik naalaffeqarnanilu pilliisarfeqan-
ngimmat Ba’alimik pallorfiginninneq pillugu oqaluttuaq uagutsin-
nut pingaaruteqanngitsoq. Oqaluttuamili itsaq pisimasut oqaluttua-
rineqaannanngillat. (Rom 15:4) Oqaaseq “ba’ali” ‘piginnittumik’
imaluunniit ‘naalakkamik’ isumaqarpoq. Jehovap innuttani peqquai
uimissut, imaluunniit “ba’alimissut”, toqqassagaanni. (Es 54:5) Inup-
passuit Guuti Ajugaqanngitsoq kiffartorfiginagu naalakkat allat assi-
giinngitsorpassuit kiffartorfigisarpaat, ilaa? Inuit aningaasarsiorner-
mik, atorfigissaarnermik, aliikkutassanik, atoqateqarnissamik ima-
luunniit Jehova pallorfiginagu guuterpassuarnik allanik pallorfigin-
ninnermik inuunerminni pingaarnerpaatitsisut tamarmik naalaga-
qarput. (Matt 6:24; Romamiut 6:16 atuaruk). Oqartoqarsinnaavoq

� Takuuk ungalusaq “Eliap nalaani qanoq sivisutigisumik panernersuaqarpa?”

7. (a) Sooq Ba’alimik pallorfiginninneq taama maajunnartigaa? (b) Eliap
nalaani panernersuup sivisussusianut tunngatillugu sooq Biibilip ataqatigiil-
luinnarnera qularinngissinnaavarput? (Takuuk ungalusaq).
8. Ba’alimik pallorfiginninneq pillugu oqaluttuaq qanoq ilinniarfigisinnaa-
varput?

Ba’alimik pallorfiginninnermi immikkoortut pingaarutillit suli ullu-
mikkut atugaasorujussuusut. Jehovap Ba’alillu saqitsaannerannik eq-
qarsaatiginneqqissaarneq kimut kiffartornissatsinnut tunngatillugu
silatusaartumik aalajangernissatsinnut iluaqutigisinnaavarput.

‘Aalajangerniarusaartuarput’
9 Qaqqap Karmelip qaavanit isikkivik alutornarluinnarpoq

– kuunnguup Kishonip qooruata avataani Imarsuaq (Imaq Akul-
lersuaq) avannaanilu Libanonip qaqqai takuneqarsinnaapput.� Ul-

� Iseriak imaaneersoq anorimit qaqqamut majortinneqartoq akulikitsumik siallersit-
sisarmat naammattorsuarmillu isugutsertitsisarluni qaqqaq Karmeli naggorillunilu
qorsooqqissuusarpoq. Ba’ali siallersitsisartuusorineqarmat qaqqaq Ba’alisiornermi pi-
ngaaruteqarluinnarunarpoq. Taamaattumik qaqqaq Karmeli naggorluttoq paqqersi-
masorlu Ba’alisiornerup sallumik tunngaveqarneranik qulaarinissamut pitsaalluinnar-
poq.

9. (a) Sooq Ba’alisiornerup sallumik tunngaveqarnerata qulaarnissaanut qaq-
qaq Karmeli pitsaalluinnarpa? (Aamma quppernerup ataatungaani ilanngus-
saq takuuk). (b) Eliap inuit qanoq oqarfigai?

U P P E R S U S I A T M A L I G U K � E L I A

Jehovap pruffiitiata Eliap panernersuaqarun-
naangajalernera kunngimut Akabimut na-
lunaarutigaa. Tamanna pivoq Eliap panerner-
suaqarnissaata nalunaarutigineraniit ‘ukiut
pingasut qaangiummata’. (1 Kng 18:1) Eliap
nalunaaruteqarnerata kinguninngua Jehova
siallersitsivoq. Biibilimik nutsikkat ilaanni al-
lassimavoq ukiut pingajuanni panernersua-
qarunnaartoq, taamaattumik inuit ilaasa pa-
nernersuaq ukiunit pingasunit sivisunerusin-
naannginnerartarpaat. Jiisusilli Jaakullu paa-
sitippaatigut “ukiuni pingasuni qaammatini-
lu arfinilinni” panernersuaqartoq. (Jaak 5:17;
Luk 4:25) Tamanna Biibilip ataqatigiinngin-
neratut paasisariaqarpa?
Naamerluinnaq. Itsaq Israelimi sivisungaat-
siartumik, ukiup affaata missaani, siallerneq
ajorpoq. Qularnanngitsumik qaammatit sial-
lerfiuneq ajortut pisarnermit sivisunerullutil-
lu sualunnerulermata Eliap panernersuaqar-
nissaa Akabimut nalunaarutigaa. Tassa pa-

nernersuaq qaammatit arfinillit missaat sioq-
qullugit aallartippoq. Taamaattumik “ukiut
pingasut qaangiuttut” panernersuaqarun-
naarnissaa Eliap nalunaarutigimmagu ukiuni
pingasuni affarmilu panernersuaqareerpoq.
Inuit qaqqami Karmelimi pissaaneqarniun-
neq isiginnaariarmassuk ukiut pingasut
qaammatillu arfinillit qaangiutereerput.
Sooq piffissaq Eliap Akabimukarfia soquti-
ginaateqarpa? Inuit upperaat Ba’ali tassaa-
soq “nuissakkut hestertartoq”, tassa guuti-
usoq siallersitsinermigut panernersuaqarun-
naarsitsisinnaasoq. Qaammatit siallerfiuneq
ajortut pisarnermit sivisunerulermata inuit
ima eqqarsarsimassapput: ‘Naammi Ba’ali?
Qaquguuna siallersitsiniartoq?’ Eliap peqqu-
seqqaartinnani isugutaqannginnissaanik sial-
linnginnissaanillu oqarnera Ba’alimik pallor-
figinnittunut nikanarsaataangaarsimassaaq.
– 1 Kng 17:1.

Eliap nalaani qanoq sivisutigisumik panernersuaqarpa?



lormili pingaarutilimmi tassani seqineq qullarluariarmat nunap
naggorlungaarnera takuneqarsinnaalerpoq. Nuna naggorissoq Je-
hovap Israelikkunnut tunniussaa maanna naggorluttunngorsima-
voq. Guutip innuttaasa sianiilliornerisigut nuna seqinermit paq-
qersinneqarpoq! Inuit katersuutsillugit Eliap sassarfigai oqarfiga-
lugillu: “Qanoq sivisutigisumik kina malissanerlugu aalajangerni-
arusaartuassavisi? Naalagaq Guutiuppat taava taanna malissiuk;
Ba’ali Guutiuppat taanna malissiuk!” – 1 Kng 18:21.

10 Sooq Eliap inuit ‘aalajangerniarusaartuarnerarpai’? Jehova
imaluunniit Ba’ali pallorfiginiarlugu aalajangertussaanertik paa-
sinngilaat. Isumaqarput maajunnartunik ileqqulersuuteqarlutik
Ba’alimik pallorfiginnissinnaallutillu Jehova Guuti ikioqqullu-
tik qinnuigisinnaallugu. Immaqa isummerput inerititatik nersu-
taatitillu Ba’alimit pilluaqquneqassasut ‘Katersaarsuillu Jehovaata’
sorsunnerni illersussagaatik. (1 Sam 17:45) Ilumoortoq tunngavi-
usoq, ullumikkut inuppassuit suli paasisimanngisaat, puiorpaat.
Jehovap kisimi pallorfigineqarnissani piumasaraa. Tunniusimaffi-
gilluinnarneqarnissaminik piumasaqarnera pissusissamisuuinnar-
poq. Imminik pallorfiginninneq allamik pallorfiginninnermik ila-
lik akuerisinnaanngilaa, allaat narrunarsaatitut isigaa! – 2 Mosesi
20:5 atuaruk.

11 Tassa Israelimiut guutipilunnik pallorfiginniitigalutik Guu-
ti kiffartorfiginiarsaraat. Ullumikkut inuppassuit taakkunatut isu-
maalliorlutik “ba’alit” allat inuunerminni salliutittarpaat Guuti-
millu pallorfiginninneq tunulliuttarlugu. Eliap aalajangeeqqusine-
ra pingaarnersiueriaatitsinnik pallorfiginninnitsinnillu nalilersu-
eqqinnissamut iluaqutigisinnaavarput.

Pissaaneqarniunneq
12 Kina ilumoortumik oqalunnersoq paasineqarniassammat

Eliap pissaaneqarniuttoqarnissaa siunnersuutigaa. Ba’alip pala-
sii pilliivilioriarlutik pilliutissartik qaavanut ilissavaat, tamatu-
malu kingorna guutertik innermik akissuteqaqqullugu qinnuigi-
sussaavaat. Elia aamma taamaaliortussaavoq. Ima oqarpoq: “Guu-
ti innermik akissuteqartoq tassaassaaq kisimi Guutiusoq.” (Testa-
mentitoqaq 1990-imi naqitigaq) Eliap nalunngilaa kina Guutiuner-
soq ilumoortoq. Upperisani qularinngingaaramiuk akerlilersortini

10. Sooq Eliap nunaqqatai ‘aalajangerniarusaartuarpat’, ilumoortorlu tunnga-
viusoq suna puiorpaat?
11. Eliap qaqqami Karmelimi oqaasii pingaarnersiueriaatitsinnik pallorfigin-
ninnitsinnillu nalilersueqqinnissamut qanoq iluaqutigisinnaavavut?
12, 13. (a) Eliap susoqarnissaa siunnersuutigaa? (b) Eliatut Jehovamik tatigin-
nilluta qanoq ersersissinnaavarput?

periarfissagissaartinneruai. Ba’alip pruffiitii siulliutippai. Taakkua us-
sik pilliutigisassartik tigoriarlugu Ba’ali saaffigaat.� – 1 Kng 18:24, 25.

13 Nalitsinni taamatut tupinnartuliortoqarneq ajorpoq. Jehova-
li allanngorsimanngilaq. Eliap pisimaneratut Jehova tatigilluinnar-
sinnaavarput. Assersuutigalugu Biibilimi ajoqersuutigineqartunik
akerliliisut siulliutillugit isummersortinnissaat merserineq ajorpar-
put. Imminut tatiginata Guutip oqaasiata isumassarsiarititaasup,
naqqiinermut iluaqutaasup, tutsuigineratigut Eliatut Guuti ilu-
moortoq akitissinnaavarput. – 2 Tim 3:16.

14 Ba’alip pruffiitiisa pilliutissartik piareersariarlugu guutertik
ima torlorfigaat: “Ba’ali, akitigut!” Nalunaaquttap-akunnerpaalui
taama kimigiisertuarput, “nipimilli tutsiuttoqanngilaq akisoqarna-
nilu”. Ulloqeqqata missaani Eliap mitaatigalugit tusangiasaarluni
oqarfigai immaqa Ba’ali akinissamut ulapippallaartoq, allamik pi-
sassaqarami allamukarsimasoq imaluunniit sinimmat itersarneqar-
tariaqartoq. “Nipitunerusumik torlulaniaritsi,” Eliap uukapaatitsi-
sut kajumissaarpai. Ba’alimik pallorfiginninneq salluliuutitut quia-
naannartutut isigalugulu Guutip innuttaasa tamanna paasissagaat
kissaatigaa. – 1 Kng 18:26, 27.

15 Tamanna Ba’alip palasiisa silanngajaarnerulissutigaat, allaal-
lu “nipitunerusumik torlulapput pisarnermissullu panamik qalu-
giusamillu kilertiterlutik aatsik kuugaartuinnanngortillugu”. Taa-
maaliorneralli iluaqutaanngilaq. “Nipimik tutsiuttoqanngilaq aki-
soqarnanilu, nissappallattoqanngilarluunniit.” (1 Kng 18:28, 29)
Aap, Ba’ali piviusuunngilaq. Taanna tassaavoq Saatanip inuit Jeho-
vamik tunussitinniarlugit salluliuutitut atortagaa. Jehova naalagari-
nagu allamik naalagaqarneq pakatsisitsisarpoq, allaat kanngunar-
saataasarpoq. – Tussiaat 25:3; 115:4-8 atuakkit.

Akissut
16 Unnulernerani Elia pilliuteqartussanngorpoq. Qularnanngit-

sumik pallorfiginninnermik minguitsumik akerlilersuisunit Jeho-
vap pilliivia aserorterneqarsimasoq sanaqqippaa. Ujaqqat aqqaneq-
marluk, immaqa Israelimiut Inatsisit naggueqatigiissortanut

� Maluginiarnarpoq Eliap ima oqarfigimmagit: Pilliutissap ‘qisussai ikissanngilasi’.
Biibilimik misissueqqissaartartut ilaat oqartarput guutipilussiortut tupinnartulior-
tuusaarlutik pilliivimmik ikitsisinnaaniassagamik ilaannikkut pilliiviit isertortumik
itersaliallit atortaraat.

14. Ba’alip pruffiitii Eliap qanoq mitaatigai, aamma sooq?
15. Ba’alip palasiinut tunngatillugu qanoq ersersinneqarpa Jehova naalagari-
nagu allamik naalagaqarneq sianiitsuliornerusoq?
16. (a) Qaqqami Karmelimi Jehovap pilliivianik Eliap sanaqqiinera inunnut
sumik eqqaasitsisimasinnaava? (b) Eliap Guutimik tatiginninnini qanoq erser-
seqqippaa?

‘Taava Jehovap innera pavanngaanniit nunamut tuppoq’



aqqaneq-marlunnut tunniunneqartunik maleruaasariaqarnerannik
eqqaasitsissutitut, atorpai. Taava pilliutissani ileriarlugu pilliivik
imermik, immaqa Immamit Akullersuarmeersumik, kuerartippaa.
Allaat pilliivik kaajallallugu kussiorpoq imermillu ulikkaarlugu.
Guuti tatigingaaramiuk Ba’alip pruffiitii ajornannginnerusunik pe-
riarfissippai Jehovalu ajornarnerusunik periarfissillugu. – 1 Kng
18:30-35.

17 Suut tamarmik piareermata Elia qinuvoq. Paasiuminartu-
mik qinunermigut Eliap suut pingaartillugit ersersippaa. Siul-

lertut pingaarnertullu, Jehovap, Ba’aliun-
ngitsup, ‘Israelimi Guutiunera’ ilisimaneqa-
lersikkusuppaa. Aappaattut, Jehovamut kif-
faanini, Guutip kisimi ataqqinarsisinneqar-
tariaqarnera, kikkunnut tamanut paasitik-
kusuppaa. Kingullertut, Jehovap innuttami
‘uummataat utertissagai’ Eliap kissaatigillu-
innaramiuk nunaqqatiminik isumassuinini
ersersippaa. (1 Kng 18:36, 37) Inuit Je-
hovamut aalajaannginnertik pissutigalugu
atugarliortitsingaaraluartut Eliap suli asa-

vai. Uaguttaaq Guutimut qinusarnitsinni taassumatut maniguun-
nermik, Guutip aqqanik pingaartitsinermik allanillu pisariaqartitsi-
sunik misiginneqatiginninnermik ersersitsisinnaavugut?

18 Eliap qinunnginnerani inuit immaqa Jehova Ba’alitut sallu-
liuutaanersoq eqqarsaatigaat. Eliali qinoreermat tamanna inger-
laannaq akineqarpoq. Oqaluttuaq ima nangippoq: “Taava Naalak-
kap innerata pavanngaanniit nunamut tulluni pilliutissaq qisus-
sallu ujaqqallu eqqaatalu nunataa ikuallappai allaallu imeq kussi-
aliamiittoq tissortillugu.” (1 Kng 18:38) Akissut ajasoornangaara-
mi! Inuit suppat?

19 Tamarmik ima torlulapput: “Jehova Guutiuvoq ilumoor-
toq! Jehova Guutiuvoq ilumoortoq!” (1 Kng 18:39, NW ) Kiisa-
mi qularunnaarsinneqarput. Uppersusermilli suli ersersitsinngil-
lat. Qinnummut akissutitut inneq qilammit nakkartoq takoreerlu-
gu Jehovap Guutiunerata ilumoortup nassuerutiginera upperluar-
nermut takussutissaanngilaq. Taamaattumik Eliap allatigut up-
pernermik ersersitseqquai. Ukiorpassuit tamatuma siorna iliuuse-
risassaraluat, Jehovap inatsisaanut naalattariaqarnerat, oqaatigaa.
Guutip inatsisaani allassimavoq pruffiitioqqusersut guutipilussior-

17. Eliap pingaartitai qinnutaanit qanoq erserpat, maligassiaalu qinusarnit-
sinni qanoq ilaarsinnaavarput?
18, 19. (a) Eliap qinnutaa Jehovap qanoq akivaa? (b) Eliap inuit soqquai,
aamma sooq Ba’alip palasii nallittorneqarnissamut qinngaqqunnarpat?

Jehovap innuttami
‘uummataat utertissagai’

Eliap kissaatigilluinna-
ramiuk nunaqqatiminik

isumassuinini ersersippaa

tullu toqunneqassasut. (5 Mos 13:6-10) Ba’alip palasiisa Jehova-
mut Guutimut akeraanertik aalajangiusimalluinnarlugulu piaara-
lutik siunertaa akerlilersorpaat. Nallittorneqartariaqaraluarpat? Pa-
lasit taakkua meeqqat pisuussuteqanngitsut, Ba’alimut uumatiin-
narlugit pilliutigineqartut, nallittortanngimmatigit nallittorneqar-
tussaanngillat. (Ussatit 21:13 atuaruk; Jer 19:5) Nallittorneqarnis-
saminnut qinngaqqunnarput! Taamaattumik toqunneqarnissaat
Eliap peqqussutigaa, toqunneqarpullu. – 1 Kng 18:40.

20 Nalitsinni isornartorsiuisartut qaqqami Karmelimi toqoraa-
neq sakkortuumik uparuartarpaat. Tamanna tunngavigalugu up-
perisarsiornikkut ingasattajaarniartut allanik upperisalinnut na-
kuusernissamut pisussaassuseqartutut eqqarsarnissaat inuit ilaasa
immaqa ernumassutigisarpaat. Ajoraluartumillu ullumikkut up-
pertut ingasattajaarniartut nakuusertartut amerlapput. Eliali inga-
sattajaarniartuunngilaq. Jehova sinnerlugu eqqartuussut naapertu-
illuartoq naammassivaa. Tamatuma saniatigut nalitsinni kristumi-
ut nalunngilaat Eliap pisimaneratut inunnut ajortunut sakkuler-
sorsinnaanatik. Jiisusilli Petrusimut oqaatigisaa una maleruar-
paat: “Panat puuanut manguguk. Panaler-
sortummi tamarmik pannamik toqunne-
qassapput.” (Matt 26:52) Jehovap ernini
aqqutigalugu siunissami pissutsit naaper-
tuilluartut atuutilersissavai.

21 Kristumiut ilumoortut inooriaatsi-
mikkut uppernermik ersersitsinissartik aki-
sussaaffigaat. (Joh 3:16) Angutit aalajaatsut
Eliatut ittut ilaarnerisigut ilaatigut taamaa-
liorsinnaapput. Taassuma Jehova tunniusi-
maffigilluinnarlugu pallorfigalugulu allat
taamaaliornissamik kajumissaarpai. Uppe-
risarsiorneq sallumik tunngavilik Jehovap
innuttaanik tammartitsiniarnermut Saata-
nip atortagaa sapiilluni qulaarpaa. Pigin-
naanini naliliisinnaassutsinilu tatiginagit
Jehovap pissutsinik aaqqiinissaa tatigaa.
Eliap pallorfiginninneq minguitsoq iller-
sorpaa. Qanortoq tamatta uppernikkut ma-
ligassiuinera ilaarisigu!

20. Sooq nalitsinni isornartorsiuisartut Ba’alip
palasiinik Eliap toqutsineranik uparuaanerat
tunngavissaqanngila?
21. Ullumikkut kristumiunut ilumoortunut Elia
qanoq maligassiuilluarpa?

UKU EQQARSAATIGIKKIT ...
˙ Jehovamut tunniusimalluinnar-
luni pallorfiginninnermut tun-
ngatillugu Elia qanoq ilinniar-
figisinnaavarput?

˙ Biibilimi ajoqersuutigineqartunik
akerliliisunut tunngatillugu Elia
qanoq ilaarsinnaavarput?

˙ Eliap qaqqami Karmelimi qin-
nutaa qanoq ilinniarfigisinnaa-
varput?

˙ Uppernikkut Elia qanoq ilaaru-
suppiuk?

ELIA kisimiilluni Ataataminut qilammiusumut qinorusungaar-
poq. Inuppassuilli pruffiitip ilumoortup qilammit pisumik ikualla-
titseqqusilluni qinnutaata akineqarnera takugamikku taassumun-
nga iluareqqusaarsimassapput. Elia qaqqamut Karmelimut qum-
mukanngitsiarnermini kisimiillunilu Jehovamut Guutimut qi-
nunngitsiarnermini nuannerpallaanngitsumik, kunngimik Akabi-
mik oqaloqateqarnissamik, suliassaqarpoq.

2 Angutit taakku assigiinngilluinnarput. Akabi kunngisut ati-
salik piumatullunilu ajortuliornissamut sunnertiasuararsuuvoq.
Eliap pruffiititut qallersaatini – immaqa qatigattuup savaasal-
luunniit meqquinik ikaartitigaq nalinginnaasoq kusassagaru-
jussuunngitsorlu – atorpaa. Angutaavoq assut sapiillunilu assu-
arnaallunilu upperluartoq. Maanna unnukkiartulerpoq, ullullu
ingerlanerani angutit taakkua inuttut assigiinngissutaat kikkunnit
tamanit takuneqarsinnaalerpoq.

3 Akabi Ba’alimillu pallorfiginnittut ullormi tassani kanngu-
narsarneqarput. Israelikkut naggueqatigiissortaasa quliusut naala-
gaaffianni upperisarsioqatigiit Guutimik nalusut Akabip nuliata-
lu, dronningip Jezabelip, tapersersugaat ajorsartitaarujussuarput.
Ba’alip sallumik tunngaveqarnera qulaarneqarpoq. Pruffiitit silaa-
rutaasarlutik qitiitigalutik imminut kilertiterlutik qinusut qinnu-
taat guutip uumassuseqanngitsup taassuma innermik akisinnaan-
ngilaaluunniit. Ba’alip pruffiitit taakku 450-it eqqortumik pillar-
neqarlutik toqutaasut illersorsinnaanngilaaluunniit. Guutipiluk
aamma allamik iliuuseqanngitsoorpoq, iliuuseqarsinnaannginne-
ralu qulaarneqangajalerpoq. Ukiut pingasut sinnerlugit Ba’alip
pruffiitiisa guutertik panernersuaqarunnaarsitseqqullugu qinnui-
giuarsimavaat, Ba’alili siallersitsinissamut pissaaneqanngilaq. Je-

1, 2. Elia sumik nuannerpallaanngitsumik suliassaqarpa, sutigullu Akabimit
allaanerua?
3, 4. (a) Akabi Ba’alimillu pallorfiginnittut qanoq kanngunarsarneqarpat?
(b) Apeqqutit suut sammissavavut?

KAPITALI 11

Eqqumallunilu
utaqqivoq

hovap panernersuaqarunnaarsitsinermigut Guutiulluni ilumoor-
toq ersersingajalerpaa. – 1 Kng 16:30-17:1; 18:1-40.

4 Jehovali qaqugu iliuuseqassava? Iliuuseqarnissaata tungaa-
nut Elia sussava? Angullu upperluartoq taanna qanoq ilinniarfigi-
sinnaavarput? Oqaluttuaq sammeriartigu. – 1 Kunngit 18:41-46
atuakkit.

Jehovamut qamannga pisumik qinuneq
5 Eliap Akabi sassarfigaa imalu oqarfigalugu: “Majuarlutit ne-

rigit imerlutillu, maanna sialussap ittunnera uanga tusaasinnaale-
rakku.” Ullormi pisut kunngip ajortup ilinniarfigai? Oqaluttuami
tamanna erseqqissumik eqqaaneqanngilaq, peqqissimineranulli
takussutissaqarnanilu Jehovamit isumakkeerfigineqarniassagami
pruffiitimut qinnuteqquneranik allassimasoqanngilaq. Aap, allas-
simaannarpoq ‘Akabi majuartoq neriartorluni imeriartorlunilu’.
(1 Kng 18:41, 42) Eliami?

6 Elia “qaqqap Karmelip qaarpiaanut majuarpoq. Tassani
nunamut ingippoq peqilluni kiinnani seeqqumi akornannut

5. Eliap Akabi qanoq oqarfigaa, ullormilu pisut Akabip ilinniarfigisimarpa-
sippai?
6, 7. Eliap suna qinnutigaa, aamma sooq?

Eliap qinunermini
Guutip piumasaata
pinissaa takoru-
sungaarlugu
ersersippaa

pisillugu.” Akabip neriartornerani Elia Ataataminut qilammiusu-
mut qinunissaminut periarfissaqarpoq. Matumani maniguulluni
inissinnera maluginiaruk – Eliap seeqqummerluni niaqquni sikit-
singaaramiuk kiinnani seeqqumi akornanniilersippaa. Taamatut
inissisimanera sumik ersersitsiva? Tamanna eqqoriartariaqanngi-
larput. Biibilimi, Jaakup allagaani 5:18-imi, paasitinneqarpugut
Eliap panernersuaqarunnaarnissaa qinnutigigaa. Karmelip qaava-
ni taamatut qinugunarpoq.

7 Jehova siusinnerusukkut ima oqar-
poq: ‘Maanna nunami siallersitsiniarpu-
nga.’ (1 Kng 18:1) Ukiut 1.000-t missiliorlu-
git tamatuma kingorna Jiisusip ajoqer-
sukkaminut ilinniartitsissutigisaatut Jeho-
vap piumasaata pinissaa Eliap qinnutigaa.
– Matt 6:9, 10.

8 Eliap qinunermik maligassiuinera
ilinniarfigingaarparput. Guutip piumasaa-

ta pinissaa Eliap pingaarnertut eqqarsaatigaa. Qinugaangatta Guu-
tip “piumasaminut naapertuuttumik qinnuigigutsinni tusarumaa-
raatigut” eqqaamasariaqarparput. (1 Joh 5:14) Taamaattumik qin-
nutivut iluarinartuussappata Guuti qanoq piumasaqarnersoq ilisi-
masariaqarparput – tamannalu Biibilimik akulikitsumik atuaqqis-
saartarnissamut pissutissaalluarpoq. Eliap qularnanngitsumik nu-
naqqatimi naalliunnerat pissutigalugu panernersuaqarunnaarnis-
saa aamma kissaatigaa. Ullormi tassani Jehovap tupinnartuliaa ta-
koreerlugu qamannga pisumik qujamasussimassaaq. Uaguttaaq
qamannga pisumik qujamasunneq allanillu isumassuineq qinunit-
sinni ersersikkusuppavut. – 2 Korinthimiut 1:11; Filippimiut 4:6
atuakkit.

Tatiginnillunilu eqqumavoq
9 Jehovap panernersuaqarunnaarsitsinissaa Eliap tatigilluin-

narpaa, qaquguli iliuuseqarnissaa ilisimanngilaa. Iliuuseqarnissaa-
ta tungaanut pruffiiti suleriva? Oqaluttuami qanoq allassimasoqar-
toq maluginiaruk: “Kiffani oqarfigaa: ‘Majuarlutit immap tungaa
alakkariartorallaak!’ Kiffaa majuarpoq, immallu tungaanut alak-
kareerami oqarpoq: ‘Takussaasoqanngilaq.’ Arfineq-marloriarluni
Elia oqarpoq: ‘Naseqqeriassasutit!’ ” (1 Kng 18:43) Eliap maligas-
siuinera minnerpaamik marlutsigut ilinniarfigaarput. Siullertut,
pruffiitip tatiginninnera maluginiaruk. Aappaattut, eqqumanera
maluginiaruk.

8. Eliap qinunermik maligassiuinera qanoq ilinniarfigaarput?
9. Eliap kiffani qanoq peqquaa, pissusiilu marluk suut sammissavavut?

Jehovap
iliuuseqarnissaanut

takussutissanik
Elia ujartuivoq

10 Jehovap neriorsuutai upperilluinnaramigit iliuuseqarnis-
saanut takussutissanik Elia ujartuivoq. Kiffani qaqqap qaavanut
sialussaqarnersoq alakkaaqquaa. Kiffaq uterami isumalluarnan-
ngitsumik ima nalunaaruteqarpoq: “Takussaasoqanngilaq.” Qilak
nuiaqarnani allaaqqippoq. Immikkuullarissumik maluginiagaqar-
pit? Eqqaamajuk Eliap kunngi Akabi ima oqarfigeqqammermagu:
‘Maanna sialussap ittunnera uanga tusaasinnaalerpara.’ Qilak al-
laaqqimmat sooq pruffiiti taamatut oqarpa?

11 Jehovap neriorsuutaa Eliap nalunngilaa. Jehovap pruffiitia-
tut sinniisuatullu Guutip oqarnermisut iliorumaarnera upperillu-
innarpaa. Eliap Jehova tatigingaaramiuk sialussuaq tusaasinnaale-
reerpaalusooq. Biibilimi Mosesip ima allaatigineqarnera immaqa
eqqaavarput: “[Takussaanngitsumik] isigisaqarlunilusooq pinertu-
saarpoq.” Illit aamma Guuti piviusutut isigaajuk? Guutip imminik
neriorsuutiminillu upperinninnissatsinnut uppernarsaatissarpas-
suarnik tunisarpaatigut. – Hebr 11:1, 27.

12 Tamatuma saniatigut Eliap eqqumanera maluginiaruk. Kif-
fani ataasiaannarnani marloriaannarnanilu arfineq-marloriarluni-
li nasikkiartoqquaa! Kiffap majuaqattaarnermini qanoq qasutigi-
simassanera takorloorsinnaavarput, Elialli takussutissaqarnersoq
paaserusungaarpaa. Kiisami kiffaq arfineq-aappassaanik majuareer-
luni ima oqarpoq: “Tasama immamiit nuiannguaq inuup assaatut
atsigisoq majulerpoq.” Takorloorsinnaaviuk kiffap assani isaallu-
gu itummaminik nuiannguaq Imarsuup killinngusaani nuisoq
uuttoraa? Kiffap immaqa tamanna pingaarutilittut isiginngilaa.
Elialli tamanna pingaarutilittut isigigamiuk kiffani ingerlaannaq
ima peqquaa: “Akabi oqarfigiartoruk hestit qamutinut pitoriarlu-
git ammukaqqullugu siallilillarpat aqqut ingerlavissaajunnaassam-
mat.” – 1 Kng 18:44.

13 Elia aamma allatigut maligassiuilluarpoq. Uaguttaaq Guutip
neriorsuutaata eqquutingajalernerani inuuvugut. Eliap panerner-
suaqarunnaarnissaa utaqqivaa; ullumikkut Guutip kiffaasa pissut-
sit aaqqissuussaanerata matuma ajortup suujunnaarsinneqarnissaa
utaqqivaat. (1 Joh 2:17) Jehovap Guutip iliuuseqarnissaata tu-
ngaanut Eliatut eqqumajuartariaqarpugut. Guutip ernerata, Jii-
susip, ajoqersukkani ima siunnersorpai: “Taamaattumik eqqu-
magitsi, naluarsimi ulloq Naalakkassi tikiuffissaa.” (Matt 24:42)

10, 11. (a) Jehovap neriorsuutaanik upperinnilluinnarnini Eliap qanoq erser-
sippaa? (b) Sooq uaguttaaq Jehovamik tatiginnissinnaavugut?
12. Eliap eqqumanini qanoq ersersippaa, nuiannguullu majulernera tusara-
miuk sua?
13, 14. (a) Eqqumanikkut Elia qanoq ilaarsinnaavarput? (b) Nakimaalluta
iliuuseqarnissamut sunik pissutissaqarpugut?

Ajoqersukkami naggatissap nalaani inuunerminnik ilisimannin-
nginnerat Jiisusip matumani pivaa? Naamik, naggatissap nalaa-
ni pissutsit qanoq issanersut nassuiarpaa. Tamatta pissutsit aaqqis-
suussaanerata matuma naggataatungaanut nalunaaqutip immik-
koortualuttortaasa eqquunnerat takusinnaavarput. – Matthæusi
24:3-7 atuakkit.

14 Nalunaaqutip immikkoortui tamarmik uppernarsaataapput
tutsuiginarlutillu paatsuugassaanngitsut. Uppernarsaatit taamaat-
tut Jehovamut kiffartornitsinni nakimaalluta iliuuseqarnissatsin-
nut kajumississutigaavut? Imarsuup killinngusaani nuiannguaq
Jehovap iliuuseqangajalerneranut takussutissatut Eliap isigaa. Pruf-
fiiti aalajaatsoq pakatsiva?

Jehova ikiuillunilu pilluaqqusivoq
15 Oqaluttuaq ima nangippoq: “Taa-

maalluni qilak nuisserluni taarterianngu-
artoq siallersorsuanngorpoq. Akabi qamu-
tinut qaqeriarluni Jizre’elimut aallarpoq.”
(1 Kng 18:45) Tulleriiginnarnik pisoqar-
poq. Eliap kiffaata Akabimukarnerani nui-
annguaq nuiarujussuanngormat qilak taar-
tuinnanngorpoq anorlersorsuanngorluni-
lu. Kiisami Israeli ukiuni pingasuni affar-
milu siallernikuunani siallilerpoq. Nunap
paqqersimasup sialuit milluaannarpaalu-
sooq. Sialuk kuisiinnavimmat kuunnguup
Kishonip sinai qarsunneqarput qularnan-
ngitsumillu Ba’alip pruffiitiisa toqutaasut
aavat kuugunneqarluni. Israelimiut uteriitsut aamma Ba’alimik
pallorfiginnikkunnaarlutik uffarlutik minguiarnissaminnut periar-
fissaqalerput.

16 Taamaaliornissaat Eliap neriuutigisimassavaa. Immaqa pi-
sut immikkuullarissut Akabip qanoq isumaqarfiginerai eqqarsaa-
tigaa. Akabi peqqissimillunilu Ba’alimik pallorfiginnikkunnaassa-
va? Ullormi tamatumani pisut taamatut allannguissutigisussaa-
galuarpai. Soorunami taamani Akabi qanoq eqqarsarnersoq ili-
simasinnaanngilarput. Oqaluttuami allassimaannarpoq kunngi
“qamutinut qaqeriarluni Jizre’elimut” aallartoq. Ilikkagaqarpa?
Allannguiniarluni aalajangerpa? Kingusinnerusukkut pisunit er-
serpoq allannguinngitsoq. Pisulli Akabimut Eliamullu tamaanga
killinngillat.

15, 16. Sunik tulleriiginnarnik pisoqarpa, Akabillu sunissaa Eliap neriuutigisi-
massavaa?

Nuiannguaq Jehovap
iliuuseqangajalerne-
ranut takussutissatut
Eliap isigaa. Ullunut
kingullernut nalunaa-
qut nakimaalluni
iliuuseqarnissamut
pissutissaalluarpoq

17 Jehovap pruffiitia Akabip aqqutigisaatigut ingerlalerpoq.
Taartumi aqqutikkut masarsuusukkut ungasissumut angalasussaa-
voq. Immikkuullarissumilli pisoqarpoq.

18 Elia Jehovap “assaanit pissatsinneqarpoq, qiteruseriarluni
Akabip siornani arpappoq Jizre’eli tikivillugu”. (1 Kng 18:46) Er-
sarippoq ‘Jehovap assaata’ Elia tupinnartuliornikkut pissatsikkaa.
Jizre’eli 30 kilometerisut ungasitsigisumiippoq Elialu inuusuk-
kunnaareerluni.� Takorlooruk pruffiiti arpalluarsinnaajumalluni
qallersaatini takisooq siffissaminut qileriarlugu aqqutikkut masar-
suusukkut kunngip qamutaa angoriarlugu qaangerlugu arpat-
toq!

19 Tamanna Eliamut pilluaqqussutaangaarsimassaaq! Aatsaat
taama nukittutigilerneq, uummaaritsigilerneq qasujaatsigilerner-
lu nuannaarutigingaarsimassavai. Tamatumunnga tunngatillu-
gu nunarsuarmi paratiisissami aalajaatsut peqqissilluinnarnissaat
nukkannissaallu pillugit siulittuutit neriorsuutillu immaqa eqqaa-
vavut. (Esaja 35:6 atuaruk). Eliap aqqutikkut masarsuusukkut ar-
patsilluni Ataataminit, Guutimit ilumoortutuamit, Jehovamit ilu-
arineqarluni nalusimassanngilaa.

20 Jehovap pilluaqqorusungaarpaatigut. Pil-
luaqqussutai erlinnartuummata pilluaqqune-
qarumalluta sapinngisatsinnik iliuuseqartari-
aqarpugut. Eliatut eqqumasariaqarlutalu ullu-
ni makkunani navianartuni ilungersunartunilu
Jehovap iliuuseqangajalerneranut uppernarsaa-
tit paatsuugassaanngitsut eqqarsaatigeqqissaar-
tariaqarpavut. Eliatut Jehovap, “Guutip sallusu-
itsup”, neriorsuutaasa tatigilluinnarnissaannut
pissutissaqarluarpugut. – Tit 1:2.

� Tamatuma kingunitsianngua Jehovap Elia Elisamik ilinni-
artitsinissamik suliassippaa. Elisa kingusinnerusukkut ‘Eliap
assaanut imermik kuisisartutut’ ilisimaneqalerpoq. (2 Kng
3:11) Elisa suliassanik ikiuisarnermigut Eliamut utoqqarmut
kiffanngorpoq.

17, 18. (a) Jizre’elimut aqqummi Eliap misigisaa oqa-
luttuariuk. (b) Eliap Karmelimit Jizre’elimut arpannera
sooq maluginiarnarpa? (Aamma quppernerup ataatu-
ngaani ilanngussaq takuuk).
19. (a) Eliap Guutimit nakussatsinneqarnera qasujaalli-
sinneqarneralu siulittuutinik sunik eqqaasitsissutigaar-
put? (b) Eliap Jizre’elimut arpatsilluni suna nalusimas-
sanngilaa?
20. Jehovamit pilluaqquneqarumalluta susariaqar-
pugut?

UKU EQQARSAATIGIKKIT ...
˙ Qinunermut tunngatillugu
Elia qanoq maligassaalluarpa?

˙ Jehovap neriorsuutai upperil-
luinnarlugit Eliap qanoq erser-
sippaa?

˙ Eqqumanermut tunngatillugu
Elia qanoq maligassaalluarpa?

˙ Elia uppernikkut qanoq ilaaru-
suppiuk?

ELIA nuissat taarsiartortillugit siallersumi arpappoq. Jizre’elimut
suli apuuteqqajanngilaq, aamma inuusukkunnaareersimavoq. ‘Je-
hovalli assaanit pissatsinneqarnermigut’ arpattuarpoq. Aatsaat taa-
ma nukeqartigivoq. Allaat kunngip Akabip hestit qimuttui Eliap
qaangerpai! – 1 Kunngit 18:46 atuaruk.

2 Suli ungasissumut arpattussaavoq. Takorlooruk Eliap angittu-
innaalluni ullormi misigisaqarfiginerpaasamini pisimasut eqqarsaa-
tigigai. Eliap Guutiata, Jehovap, pallorfiginninnerullu ilumoortup
ajugaanerat qularutissaanngilaq. Anorersuarmik qaqqaq Karmeli ta-
kussaajunnaarpoq. Tassani Jehovap Elia aqqutigalugu Ba’alisiorneq
tupinnartuliornikkut ajorsarterujussuarpaa. Ba’alip pruffiitii 450-it
ajortut sallutuujunerat qulaarneqarmat eqqortumik pillarneqarlu-
tik toqunneqarput. Tamatuma kingorna Eliap ukiuni pingasuni af-
farmilu panernersuaqarnera unitseqqullugu Jehova qinnuigimma-
gu siallersorsuanngorpoq! – 1 Kng 18:18-45.

3 Eliap siallersumi Jizre’elimut 30 kilometerisut ungasitsigisu-
miittumut arpatsilluni pissutsit allanngorumaarnerat neriuutigisi-
massavaa. Eqqarsarsimassaaq Ba’alip pruffiitii toqunneqarmata pis-
sutsit allanngorluinnassasut. Akabi inuttut allanngortariaqaraluar-
poq! Akabip pisut takoriikkani pissutigalugit Ba’alimik pallorfigin-
ninneq taamaatittariaqaraluarlugulu nuliami dronningip Jezabelip
ajortuliortarneri Jehovallu kiffaanik malersuineq unitsittariaqara-
luarpai.

4 Pissutsit kissaatigisatsitut ingerlaleraangata neriulluarneru-
lertarnerput pissusissamisuuinnarpoq. Immaqa eqqarsartarpugut
atukkavut suli pitsaanerulissasut, immaqalu allaat ajornartorsiuti-
ginerpaasavut qaangersimallutigit. Elia, “uatsitut misigissusilik”
(NW ), taamatut misigisimappat tupinnanngilaq. (Jaak 5:17) Elialli
ajornartorsiuterpassuit allat nalaattussaavai. Allaat nalunaaquttap-
akunnialui qaangiuppata ersingaarami isumatsaqqangaaramilu

1, 2. Ullormi Eliap misigisaqarfiginerpaasaani susoqarpa?
3, 4. (a) Sooq Elia Jizre’elimukarnermini neriulluarsimassava? (b) Apeqqutit
suut sammissavavut?

KAPITALI 12

Guutiminit
tuppallersarneqarpoq

toquinnarnissani kissaatigilertussaavaa. Susoqarami, aamma Jeho-
vap pruffiitini uppernikkut nakussatsinniarlugu sapiissuseqaler-
sinniarlugulu qanoq ikiorpaa? Tamanna sammeriartigu.

Ilimaginngisamik pisoqarpoq
5 Akabi Jizre’elimi illussaarsuarminut pimmat peqqissiminera-

nut takussutissaqarpa? Ima allassimavoq: “Akabip Jezabeli oqalut-
tuuppaa Eliap qanoq iliorneranik pruffiitinillu tamanik panamik
toqoraaneranik.” (1 Kng 19:1) Maluginiaruk Akabip ullormi pisi-
masut oqaluttuarigamigit Eliap Guutia, Jehova, eqqaanngimmagu.
Akabi anersaakkut ittunik pingaartitsinnginnami ullormi tupin-
nartuliat inuttut isiginnittaaseqarluni – ‘Eliap iliuusiisut’ – isigai.
Jehovamik Guutimik ataqqinninneq ilikkarsimanngikkaa ersarip-
poq. Nulia akiniaajumatooq sua?

6 Jezabeli kamangaalerpoq! Kamangaarami Elia ima oqariar-
tortitsivigaa: “Guutit pillaqattaartuarilinnga aqagu ullup taamaali-
nerani pruffiitinut iliornerpit assinganik iliorfiginngikkukkit!”
(1 Kng 19:2) Tamanna ajornerpaamik toqumik sioorasaarineruvoq.
Ba’alip pruffiitiisa toqutaanerisa kingorna ulloq ataaseq qaangiut-
sinnagu Elia toqutaatinngikkuniuk toqunissani pillugu uppernar-
saavoq. Imaassinnaavoq Elia Jizre’elimi silarluttorsuusoq unnui-
sarfimmi akisunngitsumi unnuinermini tusarliussamik ajorluin-
nartumik tamatuminnga dronningip oqariartortitaanit kalerrinne-
qartoq. Qanoq misigiva?

Nikallunganermik ersinermillu sapilerpoq
7 Ba’alimik pallorfiginninnerup akiorunnaarnissaa neriuutigi-

simaguniuk Elia maanna neriuutaarulluinnarpoq. Jezabeli allan-
ngorsimanngilaq. Eliap pruffiiteqaterpassui aalajaatsut Jezabelimit
toqunneqarsimapput, maannalu nammineq toqunniarneqaler-
poq. Elia Jezabelimit sioorasaarneqarami qanoq misigiva? Biibili-
mi allassimavoq ‘ersilertoq’. Eliap Jezabelimit naalliutsitaalluni to-
qutaanissani eqqarsaatigilerpaa? Tamanna eqqarsaatigiuarsimagu-
niuk nikallornera tupinnanngilaq. Qanorluunniit ikkaluarpat Elia
“aallarpoq toqunneqarumanani”. – 1 Kng 18:4; 19:3.

8 Guutip kiffai aalajaatsut ersinertik pissutigalugu sapilersut

5. Qaqqami Karmelimi pisut Akabip Jehovamik ataqqinnilissutigai, tamannalu
qanoq nalunngilarput?
6. Jezabelip Elia qanoq oqariartortitsivigaa, tamannalu qanoq paasisaria-
qarpa?
7. Elia Jezabelimit sioorasaarneqarami qanoq misigiva, aamma sua?
8. (a) Petrusip Eliallu misigisaat qanoq assingussuteqarpat? (b) Elia Petrusilu
qanoq ilinniarfigaavut?

allat eqqaaneqarsinnaapput. Assersuutigalugu kingusinnerujussu-
akkut apustili Petrusi Jiisusip immap qaavatigut pisutsimmani
qanoq “anorlertigisoq takuleramiuk nangialerpoq kiviartulerlu-
nilu”. (Matthæusi 14:30 atuaruk). Eliap Petrusillu misigisaat
pingaarutilimmik ilinniarfigaavut. Sapiissuseqarusukkutta na-
vianartut siooragisavut eqqarsaatigiuassanngilavut. Uagutsinnik
neriuuteqartitsisoq nakussatsitsisartorlu eqqarsaatigiuartariaqar-
parput.

“Naammalerpoq!”
9 Elia ersinermik kujataata-kippasissuani illoqarfimmut Be’er-

shebamut 150 kilometerit missiliorlugit ungasitsigisumiittumut,
Judap kujammut killeqarfiata eqqaaniittumut, qimaavoq. Tassani
kiffani qimappaa kisimiillunilu inoqajuitsumut ingerlaqqilluni.
Biibilimi allassimammat ‘ulloq naallugu ingerlaqqittoq’ takor-
loorsinnaavarput seqerngup nuinerani immaqa taquaqarani aal-

lartoq. Isumatsaqqangaarluni ersillunilu
kiassuup ataani angallavigiuminaatsukkut
tujorminartukkullu pisuppoq. Seqerngup
tarrikkiartornerani Elia ingerlaqqinnissa-
minut nukissaqanngilaq. Qasunermik or-
pikkap gyvelip ataanut, nunami naggorlut-
tumi alanngortatuamut, ingippoq. – 1 Kng
19:4.

10 Elia isumatsaqqangaarluni qinuvoq.
Toquinnarusunneruvoq imalu oqarluni:

‘Siuaasannit pitsaanerunngilanga.’ Nalunngilaa siuaasani iliver-
miittut pujualaannaallutillu saanikuinnaagamik kimilluunniit
ikiuisinnaanngitsut. (Oqal 9:10) Elia taakkunatut naleqanngitsi-
gisutut misigivoq. Tupinnanngilaq ima nillermat: “Naamma-
lerpoq!” Inuuinnarnissaminut pissutissaqanngitsutut misi-
givoq.

11 Guutimik mianerinnittup isumatsaqqangaalersinnaanera
tupaallaatigissavarput? Taamaattariaqanngilaq. Biibilimi angutit
arnallu aalajaatsut nikallungangaaramik toquinnarusuttut allaati-
gineqarput – taakkua ilagaat Rebekka, Jaaku, Mosesi aamma Jobi.
– 1 Mos 25:22; 37:35; 4 Mos 11:13-15; Job 14:13.

12 ‘Ulluni atugarliungaarfiusuni’ inuugatta inuppassuit, allaat

9. Eliap angalanera qimaanerminilu misigissusii oqaluttuarikkit.
10, 11. (a) Eliap Jehovamut qinnutaa qanoq paasisariaqarpa? (b) Allassimaf-
fiit innersuussutigineqartut atorlugit Guutimik mianerinnittut allat nikallunga-
sut misigissusaat oqaluttuarikkit.
12. Nikallungaleruit Eliap maligassiuinera qanoq ilaarsinnaaviuk?

Sapiissuseqarusuk-
kutta navianartut

siooragisavut eqqar-
saatigiuassanngilavut

Guutip kiffaasa aalajaatsut, ilaannikkut nikallungasarnerat tupin-
nanngilaq. (2 Tim 3:1) Nikallungaleruit Eliap maligassiuineratut
iliorlutit misigissutsitit Guutimut oqaluttuarikkit. Jehovami ‘Guu-
tiuvoq tuppallersaajuartoq’. (2 Korinthimiut 1:3, 4 atuakkit).
Taassuma Elia tuppallersarpaa?

Jehovap pruffiitini isumagaa
13 Pruffiitini asasani inoqajuitsumi orpikkap ataani toqoqqul-

luni qinusoq qilammit takugamiuk Jehova qanoq misigisimassa-
soraajuk? Akissutaa eqqoriartariaqanngilarput. Elia sinilermat Je-
hovap inngilini aallartippaa. Inngilip Elia mianersortunnguamik
attorpaa imalu oqarfigalugu: “Makigit nerillutillu!” Elia taamaali-
orpoq, nerisassaminik – iffiamik qalarlaamik imermillu – inngilip
piareersaassimammani. Inngili qutsavigaa? Biibilimi allassimaan-
narpoq pruffiiti nerillunilu imereerami sinileqqittoq. Oqaase-
qarnissaminut pakatseqqavallaarpa? Qanorluunniit issimagaluar-
pat inngilip aappassaanik, immaqa ullaakkut, itersarpaa. Elia
ima oqarfigeqqippaa: “Makigit nerillutillu,” imalu maluginiarnar-
tumik nangilluni: “Ungasissumut ingerlasussaagavit.” – 1 Kng
19:5-7.

14 Inngili Eliap sumukarneranik Guutimit ilisimatinneqar-
poq. Aamma nalunngilaa angalaneq Eliamut qasunarpallaassasoq.
Guutip pisinnaasatta killeqarnerat anguniakkavullu uagutsinnit
nalunnginnerugai ilisimallugu tuppallernangaarami! (Tussiaat
103:13, 14 atuakkit). Eliap nerinini qanoq iluaqutigaa?

15 Biibilimi ima allassimavoq: “Makippoq nerilluni imerluni-
lu. Nerisaminit nakussatsinneqarluni ullut unnuallu 40-t ingerla-
voq Guutillu qaqqaanut Horebimut pilluni.” (1 Kng 19:8) Elia uki-
ut 600-t missiliorlugit tamatuma siorna Mosesip pisimaneratut
ukiullu 1.000-t missiliorlugit tamatuma kingorna Jiisusip pisima-
neratut ullut 40-t unnuallu 40-t iisinnginniarpoq. (2 Mos 34:28;
Luk 4:1, 2) Nerinini pissutigalugu ajornartorsiutaarutinngilaq, tu-
pinnartuliornikkulli pissatsippoq. Takorlooruk angut utoqqaq ino-
qajuitsumi aqqulluttukkut sapaatit-akunnerini arlalinni, aap, ullu-
ni 40-ni pisuttoq.

16 Ullumikkut Jehovap kiffani tupinnartuliornikkut neri-
sassanik tunineq ajorpai, pingaarnerusutigulli isumagisarpai.

13, 14. (a) Jehovap inngilini aqqutigalugu pruffiitini nikallungasoq isumassor-
lugu qanoq ersersippaa? (b) Sooq Jehovap uagutsinnik, aamma pisinnaasatta
killeqarnerannik, ilisimannilluinnarnera tuppallernarpa?
15, 16. (a) Elia Jehovamit nerisassanik tunineqarami susinnaanngorpa?
(b) Ullumikkut Jehovap kiffaminik anersaakkut nerisitsisarnera sooq qujama-
suutigisariaqarparput?

Anersaakkut nerisassanik tunisarpai. (Matt 4:4) Oqaasia Biibililer-
saarutillu iluaqutigalugit Guuti pillugu ilinniarnerput anersaakkut
nakussatsissutigisarparput. Anersaakkut taamatut nerisinneqartar-
nerput pissutigalugu ajornartorsiutaarunneq ajorpugut, pissutsini-
li sapernarluinnarpasissuni pinertusaarnissatsinnut iluaqutigisar-
parput. Tamanna ‘naassaanngitsumik inuunermik’ kinguneqarsin-
naavoq. – Joh 17:3.

17 Elia qaqqamut Horebimut (qaqqamut Sinajimut) 320 kilo-
meterit missiliorlugit pisuppoq. Qaqqaq taanna immikkuullaris-
suuvoq, ukiorpassuimmi tamatuma siorna Jehova Guuti tassa-
ni inngili aqqutigalugu kakillarnaqummi ikualasumi Mosesimut
saqqummerpoq kingusinnerusukkullu Israelikkut Inatsisit tun-
ngavigalugit angerfigeqatigalugit. Elia qaarusummi oqquiffissar-
sivoq.

Jehovap pruffiitini qanoq
tuppallersarlugulu nakussatsikkaa

18 Horebimi Jehovap “oqaasia” – qilammit oqariartortitamit
ingerlateqqinneqarunartoq – tutsiuppoq imaalluni: “Elia, maani
suniarpit?” Elia inussiarnersumik aperineqarunarami misigissutsi-
minik aniatitsivoq. Uummammiuni tamaasa oqaluttuarai. Ima
oqarpoq: “Illit Naalagaq Katersaarsuit Guutiat tamaviaarlunga kif-
fartuunniarsimagaluarpakkit – angerutsimmi Israelimiut naalak-
kunnaarsimammassuk. Pilliiviutitit aserortersimavaat pruffiititillu
panamik toqorarsimallugit. Uanga amiakkutuaalerpunga, toqun-
niarpaanngalu.” (1 Kng 19:9, 10) Eliap oqaasii nikallunganeranut
pissutaasunik ikinnerpaamik pingasunik ersersitsipput.

19 Siullertut, Elia misigivoq kiffartornini asuliinnaasoq. Jeho-
vamut kiffartornermini ‘tamaviaaraluarluni’, Guutip aqqanik il-
lernartumik pallorfiginninnermillu pingaarnerpaatitsigaluarluni,
Eliap pissutsit ajorsigaluttuinnartut takuai. Inuit suli uppersuseqar-
natillu pikitsitsipput pallorfiginninnerlu eqqunngitsoq siaruaak-
kiartuinnarluni. Aappaattut, Elia kiserliorpoq. Oqarpoq ‘amiakku-
tuaalerluni’, tassa Israelimi Jehovamut kiffartortutuaanerarpoq. Pi-
ngajuattut, Elia ersivoq. Pruffiiteqaterpassui toqutaareersimapput,
toqutaanissanilu qularinngilluinnarpaa. Eliap misigissutsiminik
taamaattunik oqaatiginninnissani artornartissimassavaa, makita-
nerli kanngusunnerlu tunuarsimaassutiginngilai. Uummammiuni
Guutimut qinunikkut oqaluttuarigamigit inunnut aalajaatsunut
tamanut maligassiuilluarpoq. – Tuss 62:9.

17. Elia sumukarpa, aamma sooq qaqqaq taanna immikkuullarissuua?
18, 19. (a) Jehovap oqariartortitaa qanoq aperiva, Elialu qanoq akiva?
(b) Eliap nikallunganerminut pissutaasut pingasut suut ersersippai?

Jehovap pissaaneqangaarnini Eliamik tuppallersaanissamut qiimmassaanissamullu atorpaa



20 Jehovap Elia ersiunnaaqqullugu isumakulukkunnaaqqullu-
gulu qanoq ikiorpaa? Inngilip qaarusuup ammarnganukaqqum-
mani Elia qanoq pisoqarnissaa nalugaluarlugu naalappoq. Tassan-
ngaannaq anorersuaq pitoraattorsuanngorpoq! Nipitoorujussuusi-
massaaq, tassami sakkortungaarmat allaat qaqqat uppikaallutillu
qaarusuit sequtserput. Takorlooruk Eliap isini asseqqallugit qaller-
saatini oqimaatsoq kusassagarujussuunngitsorlu tingitaaqqajaasoq
paarigaa. Taava nuna sajulermat nikorfaannarumalluni tamaviaa-
lerpoq. Tamatuma kinguninngua inneq nalliuteriasaarmat uuju-
manani qaarusummut iseqqippoq. – 1 Kng 19:11, 12.

21 Pisuni tamani Jehovap pinngortitap nukinganiinnginne-
ra Biibilimi eqqaaneqartarpoq. Eliap nalunngilaa Jehova Ba’ali-
mit – pinngortitamut guutigititamit paasissaanngitsumit pallorfi-
ginnitsiminit tammartinneqarsimasunit ‘nuissakkut hestertartu-
tut’, imaluunniit siallersitsisartutut, isigineqartumit – allaanerul-
luinnartoq. Pinngortitami nukiit tamarmik Jehovamit pilerfeqar-
put, Jehovali pinngortitaminit tamanit annerungaarpoq. Allaat qi-

laat taassumunnga mikivallaarput! (1 Kng
8:27) Eliap tamakku qanoq iluaqutigai? Er-
sinera eqqaamajuk. Jehovap, Guutip pis-
saaneqangaartup, najormani Eliap Akabi
Jezabelilu ersigisariaqanngilai. – Tussiaat
118:6 atuaruk.

22 Inneq peerummat sunalu tamarmi
nipaarummat Eliap, Biibilip allassimaq-
qaarfii naapertorlugit, “nipi sallaatsuaraq”
tusaalerpaa. Oqaaseqaqqinnissamut kaju-

missaarneqarami Eliap aappassaanik isumakuluutini oqaatigai.�
Immaqa tamanna eqqissisimanerulissutigaa. ‘Nipimilli sallaatsu-
aqqamit’ tusakkani allat tuppallersaatigai. Elia pingaartingaarlugu

� “Nipi sallaatsuaraq” tassaasimasinnaavoq pinngortitaq anersaajusoq Kunnginik al-
lakkani siullerni 19:10-mi ‘Jehovap oqaasianik’ tusarliussisutut eqqaaneqartoq. Pin-
ngortitaq anersaajusoq taanna versi 15-imi ‘Jehovamik’ taaneqaannarpoq. Jehovap Is-
raelikkut inoqajuitsukkut ingerlaneranni siulersuisutut inngili atugaa imalu taasaa
immaqa eqqaavarput: ‘Atera taassumaniippoq.’ (2 Mos 23:21) Qulakkeerlugu ilisi-
masinnaanngikkaluarlugu maluginiarnarpoq Jiisusi nunarsuarmukanngikkallarami
‘Oqaatsitut’, Jehovap kiffaanut immikkut ittumik oqaaseqartartutut, kiffartormat.
– Joh 1:1.

20, 21. (a) Qaqqami Horebimi qaarusuup ammarnganit Eliap takusai oqalut-
tuarikkit. (b) Jehovap pissaaneqangaarnerminik ersersitsinera Eliap qanoq ilin-
niarfigaa?
22. (a) Elia pingaartinneqangaarnini pillugu ‘nipimit sallaatsuaqqamit’ qanoq
uppernarsaavigineqarpa? (b) Kina tassaasimasinnaava “nipi sallaatsuaraq”?
(Takuuk quppernerup ataatungaani ilanngussaq).

Ullumikkut Biibilimit
siulersortinneq ‘nipimit

sallaatsuaqqamit’
siulersortinnertut ippoq

Jehovap uppernarsaavigaa. Qanoq? Guutip Israelimi Ba’alisiorner-
mut sorsunnermut tunngatillugu siunertani paasinarsisippaa. Qa-
norluunniit pisoqaraluarpat Guutip siunertani piviusunngortittus-
saammagu Eliap kiffartornerata asuliinnaannginnera ersarippoq.
Tamatuma saniatigut Elia allamik suliassinneqarluni aallarteqqin-
neqarami Jehovap siunertaanut suli ilaavoq. – 1 Kng 19:12-17.

23 Eliammi kiserliornera Jehovap iliuuseqarfigaa? Aap, marlut-
sigut iliuuseqarfigaa. Siullertut, Elia peqquaa Elisa pruffiititut ki-
ngoraartissatut taneqqullugu. Angutip inuusuttup Elia ukiorpaa-
lunni suleqatigisussaallugulu ikiortussaavaa. Eliap tamanna tup-
pallersaatigingaarsimassavaa! Aappaattut, Jehova qiimmaallannar-
tumik ima nalunaaruteqarpoq: “Israelimi amiakkuutinniarpakka
7.000-it, tassa taakku Ba’alimik pallorfiginnissimanngitsut kunis-
sisimanngitsullu.” (1 Kng 19:18) Elia kisimiinngilaq. Inuit aalajaat-
sut tuusintillit Ba’alimik pallorfiginnikkumanngitsut tusarlugu qa-
muuna kissaammersimassaaq. Taakkua Eliap aalajaalluni kiffartor-
nissaa, ulluni erloqinartorsiorfiusuni Jehovamut ilumoorfiginnit-
tuarnermik maligassiuinissaa, pisariaqartippaat. Jehovap oqariar-
tortitaanit Eliap tusakkani killitsissutigingaarsimassavai. Misigisi-
massaaq Guutip ‘nipaa sallaatsuaraq’ tusarlugu.

24 Eliap pisimaneratut pissutissaqarluarluta pinngortitami nu-
kiit annertuut ajasoorutigisinnaavavut. Pinngortitsisitta pissaane-
qarnera pinngortitamit ersersinneqarluarpoq. (Rom 1:20) Jehovap
kiffani aalajaatsut ikiorniarlugit pissaanini killeqanngitsoq suli
atortarpaa. (2 Nal 16:9) Oqaasianili, Biibilimi, Guuterput pil-
lugu ilikkagaqarnerusarpugut. (Esaja 30:21 atuaruk). Oqarto-
qarsinnaavoq ullumikkut Biibilimit siulersortinneq ‘nipimit sal-
laatsuaqqamit’ siulersortinnertut ittoq. Biibili aqqutigalugu Jeho-
vap naqqittarlutalu kajumissaartarlutalu asan-
ninnerminik uppernarsaavigisarpaatigut.

25 Qaqqami Horebimi Eliap Jehovamit tup-
pallersarneqarnini iluaqutigaa? Aap. Sivitsun-
ngitsoq sapiilluni Guutimut kiffartoqqiler-
lunilu pallorfiginninneq eqqunngitsoq pillu-
gu siulittueqqilerpoq. Uaguttaaq Guutip oqaa-
sia isumassarsiarititaasoq, ‘tuppallersaataa-
soq’, uummammiuliukkutsigu Elia uppernik-
kut ilaarsinnaalissavarput. – Rom 15:4.

23. Sutigut marlutsigut Eliap kiserliornera Jehovap iliuu-
seqarfigaa?
24, 25. (a) Jehovap ‘nipaa sallaatsuaraq’ qanoq tusar-
naarsinnaavarput? (b) Sooq qularinngissinnaavarput
Eliap Jehovamit tuppallersarneqarnini iluaqutigigaa?

UKU EQQARSAATIGIKKIT ...
˙ Pisut suut Eliap nikallussutigai?
˙ Eliap misigissutsit suut
nikallunganerulissutigai?

˙ Jehovap Elia qanoq tuppaller-
sarpaa?

˙ Nikallungaleruit Elia qanoq
ilaarusuppiuk?

JONAP tusaasani ajorluinnartut tusaarusunngikkaluarpai. Anorer-
suaq umiarsuup napparutaanik allunaasartaanillu siorsuppalutsit-
sisoq malissuillu umiarsuup qisuttaanik neeqqulutsitsillutik sane-
raanut qaarartut tusaasinnaavai. Umiartortulli, umiarsuup naala-
gaa inuttaalu, umiunnginnissartik tamaviaarutigalugu suaartartut
tusaallugit Jonamut ajornerungaarpoq. Qularnanngitsumik misi-
givoq nammineq pisuulluni angutit ajunaassasut.

2 Sooq Jona taamatut navianar-
torsiulerpa? Guutiminut, Jehova-
mut, naalannginnermigut kukkoru-
jussuarsimavoq. Sugami? Kukkussu-
tini aaqqissinnaavaa? Taakkunun-
nga akissutit ilinniarfigingaarsinnaa-
vavut. Assersuutigalugu Jona pillu-
gu oqaluttuamit paasivarput upper-
luartut kukkusinnaasut, kukkussuti-
tilli aaqqissinnaagaat.

Pruffiiti Galilæamiu
3 Inuppassuit Jona eqqarsaatigigaangamikku taassuma pissu-

sii ajortut, naalannginnera uteriitsuuneralu, eqqarsaatiginerusar-
paat. Jonali aamma ajunngitsorpassuarnik iliuuseqarpoq. Eqqaa-
majuk Jona Jehovamut Guutimut pruffiititut toqqarneqarmat.
Jonap aalajaannera naapertuilluarneralu pillugit Jehovap pruffiiti-
misut toqqarpaa.

4 Jonap tunuliaqutaa pillugu Biibilimi paasissutissaqarpallaan-
ngilaq. (2 Kunngit 14:25 atuaruk). Jona Gat-ha-Heferimi – Jiisusip

1, 2. (a) Jonap kukkunera Jonamut umiartortunullu qanoq kinguneqarpa?
(b) Jona pillugu oqaluttuamit suna paasivarput?
3-5. (a) Inuit Jonamut tunngatillugu suut eqqarsaatiginerusarpaat? (b) Jonap
tunuliaqutaa pillugu suut ilisimavavut? (Aamma quppernerup ataatungaani
ilanngussaq takuuk). (c) Sooq Jonap pruffiititut kiffartornera ajornakusoorlu-
nilu nuannerpallaanngila?

KAPITALI 13

Kukkussutini ilinniutigai

Jona
ajortuinnarnik
pissuseqan-
ngilaq

Kristusip ukiut 800-t missiliorlugit tamatuma kingorna peroriartor-
fianit Nazaretimit 4 kilometerisut ungasitsigisumi – inunngorpoq.�
Israelimi naggueqatigiissortanut qulinut kunngiusup Jeroboamip II
naalakkersuinerani Jona pruffiititut kiffartorpoq. Elia ukiorpassuit
tamatuma siorna toquvoq kingoraartaalu Elisa Jeroboamip ataataa-
ta naalakkersuinerani toqulluni. Jehovap angutit taakku Ba’ali-
mik pallorfiginninnermik atuukkunnaarsitsinissamut atoraluarai
Israelimiut ajortumik inuuleqqissimapput. Israelimiut kunngip ‘Je-
hovap isaani ajortumik iliortup’ maligassiuinera malippaat. (2 Kng
14:24) Taamaattumik Jonap kiffartornera ajornakusoorlunilu nuan-
nerpallaarsimanavianngilaq. Aalajaallunili kiffartorpoq.

5 Taamaalluni Jonap inuunermini atugai allanngoriasaarput.
Assut sapernartitaminik Jehovamit suliassinneqarpoq. Soqqune-
qarami?

“Ninevemut aallarit”
6 Jehovap Jona ima oqarfigaa: “Illoqarfissuarmut Ninevemut

aallarit, suaarlutillu ilisimatikkit ajussusiat uanga arajutsisiman-
ngikkiga.” (Jon 1:2) Suliassiissut merserimmagu paasinarpoq. Ni-
neve kangimut 800 kilometerit missiliorlugit ungasitsigisumiip-
poq, pisullunilu Ninevemukarneq qaammatip ataatsip missaani si-
visussuseqartarpoq. Jonalli pisariusumik ungasissumut angalanis-
saminit alla merserinerugunarpaa. Ninevemi Jehovap Assyriamiu-
nut, nakuusertarnertik peqqarniitsuunertillu pillugit ilisimaneqar-
tunut, eqqartuussutaa tusarliuttussaavaa. Guutip innuttai amerla-
suut tusarusunngimmata Guutimik nalusut tusarusussinnaassaga-
mik? Jehovap kiffaatut kisimiilluni illoqarfissuarmut Ninevemut,
‘aap illoqarfiatut’ ilisimaneqartumut, piguni sunik nalaataqassava?
– Nah 3:1, 7.

7 Jona taamatut eqqarsarnersoq naluarput. Nalunngilarpulli
qimaasoq. Jehovap kangimut aallaqqugaluaraani Jona kimmut, sa-
pinngisamik ungasinnerpaamut, qimaavoq. Illoqarfimmut sine-
riammiittumut Jafomukarpoq umiarsuarmullu Tarshishimukar-
tumut ikilluni. Biibilimik misissueqqissaartartut ilaasa Tarshishi

� Jonap Galilæamiuunera maluginiarnarpoq, farisiiarimmi pingaakujullutik Jiisusi pil-
lugu ima oqarmata: “Allakkat misissuiffigigukkit paasisinnaassavat Galilæamit pisu-
mik pruffiiteqarsimanngitsoq.” (Joh 7:52) Nutserisut ilisimatuullu amerlasuut naa-
pertorlugit farisiiarit oqarput Galilæamiumik pruffiiteqarsimananilu pruffiiteqalin-
ngisaannassasoq. Taamaappat farisiiarit oqaluttuarisaaneq siulittuullu sumiginnar-
paat. – Es 8:23-9:1.

6. Jehovap Jona sumik suliassippaa, aamma sooq tamanna mersernarpasissin-
naava?
7, 8. (a) Jehovap suliassiissutaanit qimaanissani Jonap qanoq aalajangiusima-
tigivaa? (b) Sooq Jona qunutuutut eqqartuutissanngilarput?

Spaniamiinnerartarpaat. Taamaappat Jona Ninevemit 3.500 kilo-
meterit missiliorlugit ungasitsigisumut angalasussaavoq. Imar-
suup akiata paavanut umiartorluni angalaneq ukiumik ataatsi-
mik sivisussuseqarsinnaavoq. Jehovap suliassiissutaanit sapinngi-
samik ungasinnerpaamut Jonap qimaanissani aalajangiusimavaa!
– Jona 1:3 atuaruk.

8 Isummersinnaavugut Jona qunutuujusoq? Eqqartuunniapal-
lassanngilarput. Jonap sapiissuseqangaarluni iliuusii allat pillugit
sammisaqassaagut. Jona uatsitut naammalluinnanngitsuuvoq san-
ngiissuterpassuarnik akiugaqartoq. (Tuss 51:7) Tamatta ilaannee-
riarluta qunulertarpugut.

9 Ilaanneeriarluta Guutip uagutsinnut suliassiissutai immaqa
sapernartutut, allaat ajornarluinnartutut, isigisarpavut. Immaqa al-
laat kristumiunut piumasaqaataasutut Guutip naalagaaffia pillugu
nutaarsiassamik nuannersumik oqaluussinissarput merserisarpar-
put. (Matt 24:14) Ilumoortoq tunngaviusoq Jiisusip oqaatigisaa
una puiortoortarparput: “[Guutimut] suut tamarmik ajornanngil-
lat.” (Mark 10:27) Tamanna ilaanneeriarluta puiortaratsigu Jonap
misigissusii paasisinnaavavut. Qimaanerali qanoq kinguneqarpa?

Jehovap pruffiitini uteriitsoq perorsaatissippaa
10 Takorloorsinnaavarput Jona umiarsuarmut, immaqa Sidoni-

miut umiarsuaannut nassiussanik usisartumut, ilaalluni angalanis-
samut piareersartoq. Ikigami umiarsuup naalagaa inuttaalu aallar-
nissamut piareersarlutik ulapittut umiarsualivimmillu avalattut isi-
ginnaarpai. Sineriak ungasilliartortillugu takussaajunnaariartortil-
lugulu suliassap merserisami suliarisariaqarunnaarnera Jonap neri-
uutigisimassavaa. Tassanngaannarli sila allanngorpoq.

11 Anorersuup imaq mallersorsuanngortimmagu qilak imarlu
immikkoortikkuminaalerput. Mallit portungaarmata allaat umiar-
suit nutaaliat mikisuararsuartut issimassagaluarput. Umiarsuaq
qisummik sanaaq malerujussuit akornanni tarreqattaarlunilu nui-
saqattaalermat mikisuararsuartut aserujasutullu ippoq. Taamaa-
limmat Jonap – kingusinnerusukkut allannermisut – ‘Jehovap ano-
rersuaq immamut pitorartikkaa’ paasivaa? Naluarput. Umiartortul-
li guutiminnut assigiinngitsunut ikioqqullutik torlulasut takuai,
akineqarnaviannginneralli nalunngilaa. (3 Mos 19:4) Ima allap-
poq: “Umiarsuaq umiiaqqajaalerpoq.” (Jon 1:4) Tassalu Jonap
Guuti qimarratigisani qinnuigisinnaanagu.

9. Jehovap suliassiissutaanut tunngatillugu qanoq misigisarsinnaavugut, ilu-
moortorli tunngaviusoq suna eqqaamasariaqarparput?
10, 11. (a) Umiarsualivimmit avalakkamik Jonap suna neriuutigisimassavaa?
(b) Umiarsuaq umiartortullu qanoq navianartorsiulerpat?

12 Jona umiartortut ikiorsinnaanagit misigigami umiarsuup
initaanukarpoq nallarlunilu. Tassanilu itisuumik sinilerpoq.� Umi-
arsuup naalagaata Jona itersarpaa umiarsuarmiittullu allat tamar-
mik pinerattut guutiminut qinoqqullugu. Umiartortut tupinnar-
tuliornikkut anorersualersimasorigamikku umiiaqqajaanerminnut
kina pisuunersoq paasiniarlugu immeraatilerput. Pisuusinnaasut
ikiliartulermata Jona qularnanngitsumik annilaangangaalerpoq.
Naggataatigut kina pisuunersoq paasineqarpoq. Jonap pisuune-
ra Jehovap immeraannermi paasinarsisikkamiuk taassuma naa-
lannginnera pissutigalugu anorersuartitsinini ersersippaa. – Jona
1:5-7 atuakkit.

13 Jonap kinaanini pisuuninilu umiartortunut oqaluttuarai.
Guutimut Ajugaqanngitsumut, Jehovamut, kiffaavoq. Guuti taan-
na qimarratigalugulu narrutsatsikkamiuk umiartortut navianartor-
siortippai. Angutit annilaangapput; allaat annilaanganerat Jonap
isaasigut takusinnaavaa. Umiujumanatik ajunaarumanatillu qa-
noq iliussanerlutik aperaat. Jona qanoq akiva? Imaani nillertumi
mallersorsuarmilu ipinissani eqqarsaatigileramiuk amiilaarsimas-
saaq. Angutilli annaassinnaallugit nalunnginnamiuk ima kaju-
missaarpai: “Immamut naloriukkussinga qatsorumaarpoq, nalun-
ngilarami uanga pisuullunga anorersuup tamatuma nalaakkaasi.”
– Jon 1:12.

14 Jonap oqaasiinit qunutuujunnginnera erserpoq. Pisumi na-
vianartumi tamatumani Jonap sapiilluni imminut pilliutigeriaan-
naanera takullugu Jehova uummammigut kissaammersimassaaq.
Matumani Jonap upperluarnera uatsinnut ersarippoq. Ullumikkut
inoqatitsinnik salliutitsisarnitsigut uppernikkut ilaarsinnaavarput.
(Joh 13:34, 35) Timikkut, misigissutsikkut anersaakkulluunniit pi-
sariaqartitsisut ikiorumallugit iliuuseqartarpugut? Taamaalioraa-
ngatta Jehova nuannaartittarparput!

15 Umiartortut Jonap kajumissaarutaa immaqa killinne-
qaatigalugu immamut naloriukkumanngilaat. Umiujumanatik

� Jonap qanoq ititigisumik sininnera ersersinniarlugu qannguinera Septuaginta-mi eq-
qaaneqarpoq. Jona soqutigisaqarnani sinilertutut eqqartuunnagu inuit ilaasa isumat-
saqqangaarnertik pissutigalugu ilaannikkut sinilertarnerat eqqarsaatigisinnaavarput.
Assersuutigalugu Jiisusip naatsiivimmi Getsemanemi annikilliornerani Petrusi, Jaaku
Johannesilu “aliasunnermit sapilerlutik” sinilerput. – Luk 22:45.

12. (a) Sooq anorersuarnerani sinilernera pillugu Jona eqqartuunniapallas-
sanngilarput? (Aamma quppernerup ataatungaani ilanngussaq takuuk).
(b) Jehovap anorersuarneranut kina pisuusoq qanoq paasinarsisippaa?
13. (a) Jonap umiartortunut suut nassuerutigai? (b) Jonap umiartortut qanoq
kajumissaarpai, aamma sooq?
14, 15. (a) Jona uppernikkut qanoq ilaarsinnaavarput? (b) Jonap immamut
nalorioqqulluni kajumissaarmatik umiartortut suppat?

sapinngisaminnik iliuuseqarput – iluatsitsinatilli. Sila ajornerule-
raluttuinnarpoq. Naggataatigut allatut ilioriarsinnaanatik paasi-
vaat. Jonap Guutia, Jehova, nallittoqqullutik torlorfigeriarlugu
Jona immamut naloriuppaat. – Jon 1:13-15.

Jona nallittorneqarlunilu annaanneqarpoq
16 Takorlooruk Jona immami mallersorsuarmiittoq. Immaqa

umiarsuup mallit qaarartut akornisigut ungasilliartornera isigin-
naajutigalugu kiviumanani tamaviaarpoq. Malerujussuarnilli uli-
garneqarami kiviartulerpoq. Immap naqqanut kiviartortilluni ne-
riuutaaruttutut misigivoq.

17 Tamatuma nalaani qanoq misiginerluni kingusinnerusuk-
kut Jonap allaatigaa. Inuunermi aqqusaakkani uisoriinnaq eqqar-
saatigai. Jehovap Jerusalemimi naalaffiata alutornartup takoqqin-
ngisaannarnissaa aliasulluni eqqarsaatigaa. Imarsuup itinersuanut,
qaqqat sorlaannut, kiviartortutut qeqqussanillu nimerneqartutut
misigivoq. Ipilluni ajunaartussanngorpoq. – Jona 2:3-7 atuakkit.

16, 17. Jona umiarsuarmit naloriunneqarmat pisut oqaluttuarikkit. (Aamma
assilissat takukkit).

Umiartortut kajumis-
saarneqarnermissut

Jona immamut
naloriuppaat

18 Pileriallarpaali uumasorujussuup qernipajuttup qununarpa-
seqaluni qanilliartoraani! Uumasorujussuup oqummiuteriarlugu
iivaa!

19 Tassa toqusussanngorpoq. Jonali tupinnaannartumik misi-
gisaqarpoq. Suli uumavoq! Qaqqulaarneqarnanilu aqajaqqup ilu-
ani arroriartornanilu suli ipinngilaq. Aap, toqusussaagaluarluni su-
li anersaartorsinnaavoq. Jona tupigusunngitsoorsimanavianngi-
laq. Guutiata, Jehovap, “aalisagarsuaq peqqusiffigaa Jona eeqqul-
lugu”.� – Jon 2:1.

20 Piffissaq arriitsumik ingerlavoq. Taartuinnarsuarmi Jona
eqqarsarnissaminut Jehovamullu Guutimut qinunissaminut pif-
fissaqarpoq. Qinnutaa, Jonamik allakkani kapitali 2-mi atuarne-
qarsinnaasoq, ilinniarfigingaarsinnaavarput. Tussiaatinut inner-
suussikulasarmat Jonap Allakkanik Illernartunik ilisimannilluar-
nera erserpoq. Qinnutaa aamma pissusianik nuannersumik, qu-
jamasunnermik, ersersitsivoq. Jona ima naggasiivoq: “[Uanga]
pilliiffigissavakkit qujaniummik tussiarlunga, ilinnullu nerior-
suutigisakka naammassissavakka. Annassut Naalakkamit pivoq!”
– Jon 2:10.

21 ‘Aalisakkap iluaniitilluni’ Jonap paa-
sivaa Jehovap kiffani kikkuugaluartulluun-
niit, sumiikkaluartulluunniit qaqugukkul-
luunniillu annaassinnaagai. Allaat Jeho-
vap kiffani nikallungasoq aalisakkap ilua-
nit aniguisippaa. (Jon 2:1) Jehovap kisimi
inuk aalisagarsuup aqajaaniittoq ulluni pi-
ngasuni unnuanilu pingasuni uumaannar-
tissinnaavaa. Pitsaassaaq eqqaamagutsigu

� Oqaaseq hebræerisooq “aalisagaq” grækerisut ‘im-
map uumasorujuanik’ imaluunniit ‘aalisagarsuarmik’
nutserneqarpoq. Imarmiorsuaq sunarpiaanersoq ilisi-
maneqanngikkaluartoq Immami Akullersuarmi eqalus-
suit angingaaramik inummik iisisinnaasut takuneqar-
tarsimapput. Sumiiffinni allani anginernik eqalussua-
qarpoq; hvalhajimik taaneqartartoq 15 meterisut taki-
tigilersinnaavoq – immaqalu allaat suli takinerulersin-
naalluni!

18, 19. Immap iterngani Jona qanoq misigisaqar-
pa, uumasorujussuaq sunaasimasinnaava, aamma
pisut kia aquppai? (Aamma quppernerup ataatu-
ngaani ilanngussaq takuuk).
20. Jonap aalisagarsuup iluani qinnutaa Jona pil-
lugu qanoq ilinniarfigisinnaavarput?
21. Jehovap annaassisarnera pillugu Jonap suna
ilikkarpaa, sunalu eqqaamasariaqarparput?

Jehova tassaasoq Guuti “illit inuuninnut naalagaasoq”. (Dan 5:23)
Taassuma inuuinnartittarpaatigut. Tamanna qujamasuutigaarput?
Guutip pinngortimmatigut naalanneratigut qujamasunnerput er-
sersittariaqarparput.

22 Jonap naalannermigut Jehovamut qujamasunnissani ilik-
karpaa? Aap. Ullut pingasut unnuallu pingasut qaangiummata aa-
lisakkap sissamukariarluni “Jona nunamut oriarpaa”. (Jon 2:11)
Jona sissamut naluttariaqanngilarluunniit! Soorunami sissamin-
ngaanniit – sumiikkaluarnersumit – sukkuussanerluni nammineq
paasiniartariaqarpaa. Sivitsunngitsorli qujamasunnera misilinne-
qarpoq. Jonamik allakkani 3:1, 2-milu ima allassimavoq: “Naalak-
kap oqaasia aappassaanik Jonamut pivoq imaalluni: ‘Illoqarfissu-
armut Ninevemut aallarit oqaasereqqusakka torlulaatigiartorlu-
git.’ ” Jona naalappa?

23 Jona nangaanngilaq. Ima allassimavoq: “Taava Jona Nineve-
mukarpoq Naalakkap peqqussutaa naalallugu.” (Jon 3:3) Aap, naa-
lalerlunilu kukkussutini ilinniutigigai ersarippoq. Tamatumunngat-
taaq tunngatillugu Jona uppernikkut ilaartariaqarparput. Tamatta
ajortuliortarpugut; tamatta kukkusarpugut. (Rom 3:23) Kukkugut-
tali Guuti kiffartorfigiunnaassavarput? Imaluunniit kukkunerput
ilinniutigissavarput naalallutalu Guuti kiffartorfigeqqilerlugu?

24 Naalannini pillugu Jona Jehovamit akissarsisinneqarpa?
Ilaana! Siullertut, umiartortut ajunaarsimannginnerat paasigunar-
paa. Jonap imminut pilliutigeriaannaalluni iliuuseqarnerata ki-
ngunitsianngua anorersuarunnaarmat umiartortut Jehova “miane-
ringaaleramikku” guutipilutik pilliiffiginagit Jehova pilliiffigaat.
– Jon 1:15, 16.

25 Sulili annerungaartumik akissarsias-
saqarpoq. Jonap aalisagarsuup iluaniinne-
ra Jiisusip ilivermiinnissaminut siulittuu-
taanerarpaa. (Matthæusi 12:38-40 atuak-
kit). Nunarsuarmi inuunissamut makiti-
taanermi kingorna pilluaqqussut tamanna
paasiguniuk Jona nuannaangaassaaq! (Joh
5:28, 29) Jehovap aamma illit pilluaqqoru-
suppaatit. Jonap pisimaneratut kukkussuti-
tit ilinniutigalugillu Guutimut naalallutit
allanut asannittuliorusuppit?

22, 23. (a) Jonap qujamasunnera qanoq misilin-
neqarpa? (b) Kukkunermut tunngatillugu Jona
qanoq ilinniarfigisinnaavarput?
24, 25. (a) Jonap inuunermini suna akissarsiaraa?
(b) Jona siunissami sumik akissarsisinneqassava?

UKU EQQARSAATIGIKKIT ...
˙ Jonap pisimaneratut Jehovap
ilinnut suliassiissutaa merseri-
nikuuiuk?

˙ Jehovap Jona naalanneq pillugu
ilinniartikkamiuk kamagittarnini
nallittuininilu qanoq ersersippai?

˙ Jonap kukkussutini ilinniutiga-
lugit qanoq ersersippaa?

˙ Jona uppernikkut qanoq ilaaru-
suppiuk?

Jehovap “aalisagarsuaq peqqusiffigaa Jona eeqqullugu”



JONA eqqarsarnissaminut piffissaqarluarpoq. 800 kilometerit sin-
nerlugit qaammat ataaseq sivisunerusumilluunniit angalasussaa-
voq. Qaninnersiussanerluni imaluunniit isumannaannerusukkut
uiarterissanerluni aalajangeqqaartussaavaa. Aamma qooqqut qaq-
qallu itivittariat ingerlaarfigisussaavai. Qularnanngitsumik Syri-
ap Inoqajuitsua isorartoorujussuaq avaqqullugu ingerlanermini
kuussuit – soorlu Eufrati – ikaartarlugillu Syriami, Aram-Nahara-
jimimi Assyriamilu allamiut illoqarfii illoqarfeeraallu unnuiffigi-
sartussaavai. Ullut ingerlanerini illoqarfik
mersereqisani, Nineve, qanilliartortillugu
annilaanganeruleraluttuinnarpoq.

2 Jonalli nalunngilaa siusinnerusuk-
kut pisimanermisut killup tungaanut
suliassaminit qimaasinnaanani. Kapita-
lip siuliani sammisatsitut Jehovap im-
mami anorersuartitsinermigut tupinnar-
tuliornikkullu aalisagarsuaq atorlugu an-
naassinermigut Jona kamagittarluni ilin-
niartippaa. Jona ullut pingasut aalisak-
kap iluaneereerluni sissamut oriarneqa-
rami maniguunnerulerlunilu naalalerpoq.
– Jon 1-2.

3 Jona aappassaanik Jehovamit Nine-
vemukaqquneqarami naalalluni kangimut
ungasissumut aallarpoq. (Jona 3:1-3 atu-
akkit). Jonalli Jehovamit perorsaatissin-

1. Jonap angalanera qanoq ittussaava, ornitanilu
qanoq isumaqarfigaa?
2. Sooq suliassaminit qimaasinnaanani Jonap
nalunngilaa?
3. Jehovap pissuseq suna Jonamut ersersippaa,
suullu apeqqutaalerpat?

KAPITALI 14

Nallittuinissani
ilikkarpaa

neqarnermi kingorna isiginnittaatsini allanngortippaa? Assersuu-
tigalugu Jehovap Jona ipilersoq annaakkamiuk, pikitsitsinera pil-
lugu pillannginnamiuk suliassamillu naammassinninnissamut
aappassaanik periarfissikkamiuk nallittuinermik ersersitsivigaa.
Taama pineqareerluni Jonap allanik nallittuinissani ilikkarpaa?
Inuit naammalluinnanngitsut nallittuineq amerlanertigut ilikka-
ruminaatsittarpaat. Jona pillugu oqaluttuaq qanoq aamma ilinni-
arfigisinnaanerlugu sammeriartigu.

Eqqartuussummik tusarliussaq Ninevemiullu
ilimaginngisamik iliuuseqarnerat

4 Ninevep Jehovamut pingaaruteqangaarnera Jonap paasisin-
naanngilaa. Ima allassimavoq: “Nineve Guutimiit isigalugu illo-
qarferujussuuvoq.” (Jon 3:3) Jonamik allakkani Jehovap ‘Nineve
illoqarfissuartut’ pingasoriarluni taavaa. (Jon 1:2; 3:2; 4:11) Sooq
Jehovap illoqarfissuaq pingaartippaa?

4, 5. Sooq Jehovap ‘Nineve illoqarfissuartut’ taavaa, tamatumanngalu Jehova
pillugu suna ilikkarparput? Jonap paasivaa

illoqarfissuaq Nineve
ajortuliungaarfiusoq

Jona Ninevemi oqaluussiumalluni sapiissuseqartariaqarlunilu uppersuseqartariaqarpoq



5 Nineve illoqarfitoqaavoq ulersuup kingorna Nimrodip tun-
ngaviligaasa siulliit ilaat. Illoqarferujussuuvoq illoqarfinnut arla-
linnut allanut atagunartoq pisulluni isuaniit isuanut ulluni pinga-
suni ingerlavigisariaq. (1 Mos 10:11; Jon 3:3) Ninevep naalaffiit
kusanartut, qarmarsuarujussuit illuliallu soqutiginaatillit allat alu-
tornaatigai. Tamakkuli pissutigalugit Jehovap Guutip illoqarfik pi-
ngaartinngilaa. Inui pingaartippai. Ninevemi innuttaasut illoqar-
finnut allanut sanilliullugit amerlapput. Inui ajortuliortaraluartut
Jehovap soqutigai. Inuit ataasiakkaat tamaasa asallugillu peq-
qissiminissaat eqqortumillu iliornissamik ilinniarnissaat kissaa-
tigaa.

6 Jona kiisami Ninevemut apuuppoq. Inuili 120.000-nit amer-
lanerummata illoqarfik mersernarnerulersimassaaq.� Ulloq ataa-
seq pisoreerluni illoqarfimmi sumiiffik
inoqqortunerpaaq, immaqa tusarliussassa-
minik oqaluussissutiginninnissamut pit-
saanerpaaq, tikippaa. Inuit taakku qanoq
tusarlissavai? Assyriamiutut oqaluttarpa?
Imaluunniit Jehovap tupinnartuliornermi-
gut Assyriamiutut oqalussinnaalersippaa?
Naluarput. Immaqa oqalutseqarluni Jonap
tusarliussassani hebræerisut, ilitsoqqussa-
ralugu oqaatsini atorlugit, Ninevemiunut tusarliuppaa. Qanor-
luunniit ikkaluarpat tusarliussassaa paatsuugassaananilu iluarine-
qarnavianngilaq: “Ullut 40-t qaangiuppata Nineve piuneerun-
neqassaaq!” (Jon 3:4) Sapiilluni tusarliussani uteqattaarpaa. Taa-
maaliornermigut sapiissuseqangaarnini upperluarninilu, kristu-
miut ullumikkut pisariaqartinnerpaasaat, ersersippai.

7 Jonap oqaasiinut Ninevemiorpassuit tusarnaarput. Immaqa
Jona eqqarsarpoq inuit kamalerlutillu nakuusilissasut. Malugini-
arnartumilli pisoqarpoq. Inuit tusakkatik malillugit iliorusupput!
Tusarliussaa siaruaatipallappoq. Tamatuma kingunitsianngua illo-
qarfimmiut tamarmik Jonap eqqartuussummik siulittuutaa oqal-
lisigaat. (Jona 3:5 atuaruk). Pisuut piitsullu, angutit arnallu,

� Missingerneqarsimavoq Jonap nalaani Samariap, Israelikkut naggueqatigiissortaasa
quliusut naalagaaffianni illoqarfiit pingaarnersaata, inui 20.000-t 30.000-llu akornan-
niittut – Ninevep inuinit sisamariaammik ikinnerusut. Nineve inoqqortunerpaaffim-
mini illoqarfiusimassaaq nunarsuarmi anginerpaaq.

6. (a) Sooq Jonap Nineve mersernartissimassavaa? (Aamma quppernerup
ataatungaani ilanngussaq takuuk). (b) Oqaluussinera tunngavigalugu Jona
pillugu suna ilikkarparput?
7, 8. (a) Ninevemiut Jonap tusarliussaa tusaramikku suppat? (b) Jonap tusar-
liussaa pissutigalugu Ninevemi kunngi sua?

Jonap tusarliussassaa
paatsuugassaananilu
iluarineqarnavianngilaq

inuusuttut utoqqaallu peqqissimigamik iisinnginniarput. Sivit-
sunngitsoq inuit peqqissiminerat kunngip tusarpaa.

8 Jonap tusarliussaa pissutigalugu kunngi aamma peqqissimi-
lerpoq. Guutimik mianerinningaalerami issiavissaarsuarminit ni-
kueriarluni kunngitullu atisani peeriarlugit innuttamisut “puunik
atisilluni pujoralannut ingippoq”. Kunngi ‘naalagartanilu’ aalaja-
ngerput iisinnginniarneq pisortatigoortumik atuutilissasoq. Kun-
ngi peqqusivoq kikkut tamarmik, allaat nersutit, puunik ati-
sissasut.� Innuttami ajortuliortarnerat nakuusertarnerallu mani-

guulluni nassuerutigaa. Guutip ilumoor-
tup peqqissiminertik takuguniuk nallittu-
inissaa neriuutigalugu kunngi ima oqar-
poq: ‘Immaqa taava Guutip kamangaar-
nini taamaatissavaa nungutitaaqqunata.’
– Jon 3:6-9.

9 Isornartorsiuisartut ilaasa Ninevemi-
ut peqqissimeriasaarnerat apeqqusertar-
paat. Biibilimilli ilisimatuut arlallit oqar-
tarput inuit taamatut iliuuseqarnerat it-
saq inuit upperisapalaallit sunnertiasul-
lu kulturiannut naapertuuttoq. Tamatuma
saniatigut Jiisusi Kristusi kingusinnerusuk-

kut Ninevemiut peqqissiminerannut innersuussimmat taama-
tut isornartorsiuineq kukkunerusoq nalunngilarput. (Matthæusi
12:41 atuaruk). Jiisusip pisut qilammiit isiginnaaramigit suut
oqaluuserinerlugit nalunngilluinnarpaa. (Joh 8:57, 58) Inuit,
qanorluunniit nakuuserniartartigigaluarpata, peqqissimisinnaan-
ngitsutut isiginngisaannartariaqarpavut. Jehovap kisimi inuit
uummammiui takusinnaavai.

Guutip nallittuinerata inuillu
sukannissusiisa assigiinngissutaat

10 Ninevemiut peqqissimimmata Jehova sua? Jona kingusin-
nerusukkut ima allappoq: “[Guutip] takugamigit qanoq ileqqo-
risaminnit ajortunit saanniartut aalajangigarigaluani allanngor-

� Tamanna eqqumiippasissinnaavoq, itsarli taamatut pisoqartarpoq. Grækereq oqalut-
tuarisaanermik ilisimatooq Herodot allappoq itsaq sakkutuut naalagaat nuannarine-
qartoq toqummat Persiamiut nersutaatitik aliasunnermi ileqqulersuutiminnut ilaatik-
kaat.

9. Ninevemiunut tunngatillugu isornartorsiuisartut suna apeqqusertarpaat,
tamatumali kukkunerunera qanoq nalunngilarput?
10, 11. (a) Ninevemiut peqqissimimmata Jehova sua? (b) Sooq qularinngis-
sinnaavarput Jehovap eqqartuussutaa kukkunerunngitsoq?

Ninevemiut
pisimanerattut

Guutip inuit ajortut
peqqissiminissaat

eqqortuliulernissaallu
kissaatigilluinnarpaa

tippaa perluk sioorasaarutigigaluani nalliutinngitsoortillugu.”
– Jon 3:10.

11 Matumani Jehova isummerpa Ninevemiut kukkusumik
eqqartuussimallugit? Naamik. Jehovap naapertuilluarnera naam-
malluinnartuusoq Biibilimi nassuiarneqarpoq. (5 Mosesi 32:4
atuaruk). Jehovap pissutissaqarluarluni Ninevemiut kamaakkun-
naarpai. Inuit allanngornerat takugamiuk taakkuninnga pillaasa-
riaqarunnaarnini paasivaa. Jehova aalajangerpoq taakku nallittor-
niarlugit.

12 Upperisarsiornikkut siuttut ajoqersuisarnerattut Jehova
sukannersuunanilu misigittaatsuunanilu peqqarniitsuunngilaq.
Paarlattuanik ingasaassinianngitsuullunilu naleqqussarsinnaal-
lunilu nallittuisuuvoq. Ninevemiut pisimanerattut ajortulior-
tartut peqqissiminissaat eqqortuliulernissaallu kissaatigilluinna-
ramiuk pillaannginnermini nunarsuarmi sinniisini mianersoq-
qussummik tusarliisittarpai. (Ez 33:11) Jehovap pruffiitini Jere-
mia ima oqarfigaa: “Ilaanneeriarlunga inuiaat kunngeqarfilluun-
niit sioorasaartarpakka nusutaallutik peerneqassasut, aserortigaas-
sasut suujunnaarsitaassasullu. Kisianni inuiaat sioorasaakkakka
ajussutsiminnit saanniaraangata perlutsitsiniaraluarnera peqqissi-
missutigisarpara.” – Jer 18:7, 8.

13 Jonap siulittuutaa salluliuutaava? Naamik, siulittuummimi
inuit peqqissiminngikkunik qanoq pisoqarumaarneranik mianer-
soqquneqarput. Ninevemiut ajortuliortaramik mianersoqqune-
qarput, tamatumalu kingunerisaanik ajortuliortarunnaarput. Ni-
nevemiut ajortuliortaleqqippata Guutip taakkununnga eqqar-
tuussutini naammassissavaa. Kingusinnerusukkut taamatorluin-
naq pisoqarpoq. – Sef 2:13-15.

14 Piffissami ilimagisamini suujunnaarsitsinerup nalliunnavi-
annginnera tusaramiuk Jona sua? Allassimavoq ‘tamanna Jonap
narrutsaatigalugulu kamaatigigaa’. (Jon 4:1) Allaat Jona Guuti-
mik Ajugaqanngitsumik naqqissuerpalaartumik qinuvoq. Jona
oqamisaarpoq nunamini angerlarsimaannarsimasariaqaraluarlu-
ni. Oqarpoq aallaqqaammulli nalusimanagu Jehovap Ninevemi-
ut ajunaarnermik eqqornavianngikkai. Tamannalu Tarshishimut
qimaanerminut utoqqatsissutitut allaat atorpaa. Taama oqareer-
luni toqunissani inuuginnarnissaminit pitsaanerutillugu toquin-
narumavoq. – Jona 4:2, 3 atuakkit.

12, 13. (a) Jehovap ingasaassinianngitsuullunilu naleqqussarsinnaallunilu
nallittuisuunini qanoq ersersittarpaa? (b) Sooq Jonap siulittuutaa salluliuu-
taanngila?
14. Jehovap Ninevemiut nallittormagit Jona sua?

15 Jonap suna mamiatsaatigaa? Qanoq eqqarsarnersoq naluar-
put, nalunngilarpulli Ninevep suujunnaarsitaanissaa inuppassu-
arnut tusarliukkaa. Oqaasii inuit upperaat. Suujunnaarsitsinissar-
li nalliutinngilaq. Illaruaatigineqarnissani imaluunniit pruffiiti-
oqqusersutut isigineqarnissani annilaangatigaa? Qanorluunniit
ikkaluarpat inuit peqqissiminerat Jehovallu nallittuinera nuan-
naarutiginngilai. Immaqali narrutsaqqalerlunilu imminut nalligi-
lerlunilu tusaamanerlugaalernissani isumakuluutigilerpaa. Jonal-
li Guutiata nallittuisup pruffiitip isumatsaqqasup ajunngitsortai
takuai. Jonap ataqqinninnginnera pillugu pillarnagu Jehovap
inussiarnersumik eqqarsalernartumillu ima aperaa: “Kamakkavit
eqqortumik iliorsoraat?” (Jon 4:4) Jona akiva? Tamanna Biibilimi
allassimanngilaq.

16 Pissusilersornera pillugu Jona assuarineqarsinnaavoq, ta-
mattali eqqaamasariaqarparput inuit naammalluinnanngitsut
Guuti isumaqatiginngeqqajaasarsinnaammassuk. Inuit ilaat isu-
maqartarput Jehovap ajunaarnerit pinngitsoortittariaqaraluarai,
inuit ajortut eqqartuutipallattariaqaraluarai allaalluunniit siusin-
nerusukkut silarsuup matuma aaqqissuussaanera suujunnaarsit-
tussaagaluaraa. Guutip isumaqatiginngikkutsinni isumani allan-
ngortissavaa? Naamik, Jona pillugu oqaluttuamit ersersinneqar-
poq uagut isumarput allanngortissagipput.

Jehovap Jona nallittuinermik
qanoq ilinniartikkaa

17 Pruffiiti pakatseqqalluni Ninevemit aallarami angerlarnani
kangimut, qaqqamut illoqarfiup tungaanut isikkivilimmut, maju-
arpoq. Tupiusalioriarluni Ninevep tungaanut isiginnaarluni utaq-
qilerpoq. Immaqa illoqarfiup suujunnaarsitaanissaa neriuutigaa.
Jehovap angut isumakkeerfiginnikkusunngitsoq qanoq nallittui-
nermik ilinniartissavaa?

18 Unnuap ingerlanerani Jehovap olivenequt naalersippaa.
Jona iterluni olivenequt naggorissoq pilutaminik tupiusaliami-
nit annerusumik alanngersimatitsisoq takugamiuk nuannaangaa-
lerpoq. Immaqa tupinnartuliaq tamanna Guutimit pilluaqqu-
neqarnerminut iluarisaanerminullu takussutissatut isigigamiuk
“olivenequt taanna tulluusimaarutigeqaa”. Jonalli alanngersima-

15. (a) Jonap isumatsaqqalerneranut kamalerneranullu suna pissutaagunar-
pa? (b) Pruffiitini isumatsaqqalermat Jehova sua?
16. Sunut tunngatillugu inuit Guuti isumaqatiginngissinnaavaat, Jonalu pillu-
gu oqaluttuaq qanoq ilinniarfigisinnaavarput?
17, 18. (a) Ninevemit aallarami Jona sua? (b) Jehovap olivenequt atorlugu
tupinnartuliornera Jonamut qanoq sunniuteqarpa?

tinnissaa arraqqajaajunnaarsinnissaalu Jehovap taamaallaat siu-
nertarinngilaa. Jonap uummataa killikkusukkamiuk tupinnartuli-
oqqippoq. “Qullugiaq peqquaa olivenequt mangiarlugu toqunin-
ngorteqqullugu.” Taava Jonap kiammik ‘ilisimajunnaangajannis-
saata’ tungaanut “kangisik uunaannavissoq pitorartippaa”. Jona
nikalloqqippoq Guutilu toquinnarusunnerminik qinnuigeqqillu-
gu. – Jon 4:6-8.

19 Olivenequt toqulioreermat Jehovap Jona kamannissami-
nut pissutissaqarnersoq apereqqippaa. Jona peqqissiminani im-
minut illersorluni ima oqarpoq: “Aap, pissutissaqarpunga kamat-
torujussuussallunga.” Maanna Jehovap ersarissumik nassuiaanis-
saanut piffissanngorpoq. – Jon 4:9.

20 Guutip Jona eqqarsalersinniarlugu oqarfigaa olivenequtip
unnuap ingerlanerinnaani naasup, ikkutarinngisami naajartortin-
ngisamilu, toquliornera aliasuutigigaa. Taava Guuti ima inernilii-
voq: “Uanga taava Nineve naakkigissannginnerpara illoqarfissu-
aq 120.000-it sinnerlugit inoqartoq talerpimmik saamimmillu

19, 20. Jehovap olivenequt atorlugu Jona qanoq eqqarsalersinniarpaa?

Guutip olivenequt
atorlugu Jona
nallittuinermik
ilinniartippaa

paatsiveqartitsinngitsunik, amerlasoorsuarnillu nersutaateqarfiu-
soq?” – Jon 4:10, 11.�

21 Jehovap taamatut tupinnartuliornermigut ilinniartitsissu-
tigisaa paasiviuk? Jona olivenequt isumassorniarlugu iliuuse-
qanngilaq. Jehovali tassaavoq Ninevemiut, nunarsuarmilu pin-
ngortitat tamarmik, inuunerisa puilaffiat inuuginnartitsisuallu.
Jonap qanoq olivenequt ataaseq inuit 120.000-t inuunerannit
taakkualu nersutaataannit naleqarnerutissinnaagamiuk? Taamaa-
liorpa namminissarsiortutut eqqarsaqqajaalersimagami? Olivene-
qummi nammineq iluaqutigigamiuk aliasuutigaa. Nineve pillugu
kamannera namminissarsiornermik – makitalluni tusaamasaallu-
arusunnermik – aallaaveqannginnerpa? Jona pillugu oqaluttu-
aq unneqqarilluta imminut misissornissatsinnut iluaqutigisin-
naavarput. Tamattami ilaanneeriarluta namminissarsiuleqqajaa-
sarsinnaavugut. Jehovap pisarnermisut namminissarsiunnginnis-
samik, misiginneqatiginninnissamik nallittuinissamillu kamagit-
tarluni ilinniartittarmatigut qujamasungaarpugut!

22 Jonap misigisani ilinniarfigai? Jonamik allakkat Jeho-
vap apeqqutaanik suli akissutissarsineqanngitsumik naggaserne-
qarpoq. Isornartorsiuisartut ilaasa Jonap akinnginnera uparu-
artarpaat. Akissutaali atuarsinnaavarput. Atuagaq namminermi-
ni akissutaavoq. Uppernarsaatit ersersippaat Jonap atuagaq ate-
qaatigisani nammineq allakkaa. Takorlooruk pruffiitip nunami-
nut isumannaatsumut utereerluni pisut allaatigigai. Takorloorsin-

naavarput angut utoqqaq, ilisimasaqarne-
rulersimasoq maniguunnerulersimasorlu
kukkussutini, naalasseriinnini uteriillu-
nilu nallittuiumannginnini allaaseritil-
lugit pakatsilluni ileqimisaartortoq. Je-
hovap ilinniartitsissutaa Jonap pingaaru-
tilimmik ilinniarfigisimagaa ersarippoq.
Nallittuinissani ilikkarpaa. Uagummi?
– Matthæusi 5:7 atuaruk.

� Inuit talerpimmik saamimmillu paatsiveqartitsinngit-
sutut taaneqarnerat Guutip najoqqutassiai pillugit ilisi-
masaqanngilluinnarnerannut takussutissaavoq.

21. (a) Jehovap tupinnartuliornermigut Jonamut
suna ilinniartitsissutigaa? (b) Jona pillugu oqalut-
tuaq imminut unneqqarissumik misissornissatsin-
nut qanoq iluaqutigisinnaavarput?
22. (a) Jehovap nallittuinissamik ilinniartitsissutaa
Jonap qanoq killitsissutigaa? (b) Tamatta suna ilik-
kartariaqarparput?

UKU EQQARSAATIGIKKIT ...
˙ Jonap Ninevemi oqaluussiner-
migut sapiissuseqarnini upper-
suseqarninilu qanoq ersersippai?

˙ Ninevemiut peqqissiminerat
qanoq ilinniarfigaarput?

˙ Ninevemiut peqqissiminerannut
tunngatillugu Jonap isiginnittaa-
sia qanoq ilinniarfigaarput?

˙ Naqqinneqaruit Jona uppernikkut
qanoq ilaarusuppiuk?

ESTERI Susami illussaarsuup ungaluugartaa ilorleq qanilliartortil-
lugu imminut eqqissisarniarsarivoq. Tamannali ajornaatsuinnaan-
ngilaq. Illussaarsuaq marrat qillarissakkat atorlugit nersussuarnik
angutivissanik sululinnik, piseriartartunik løvenillu qattunersaler-
sukkanik assilialianik qalipaatigissaartunik, sukanik ujaraasunik
qiperukkanik aamma inuusaliarsuarnik alutornaqisunik kusassar-
neqarsimavoq. Tamatumalu saniatigut Zagrosip qaqqaasa apisi-
masut ungasinngisaanni illussaarsuaq qattunermiittoq kuussuup
Choaspesip akisuttumik kuuttup tungaanut alianaaqisumik isikki-
veqarpoq. Tamakku tamarmik angutip tassani najugallip, imminut
‘kunngersuarmik’ taasartup, pissaaneqangaarneranik pulaartumut
kimulluunniit eqqaasitsisussaapput. Taannalu Esterip uigaa.

2 Kia ilimagaa arnaq juuteq aalajaatsoq Ahasverusitut ittu-
mik uinissasoq!� Ahasverusip maligassaalluartut – soorlu Aaperaat,
angut maniguulluni Guutimit peqquneqarnermisut nuliaminut
Saramut tusarnaartoq – assiginngilai. (1 Mos 21:12) Esterip Guutia,
Jehova, taassumaluunniit inatsisai kunngip ilisimasaqarfigigunan-
ngilai. Ahasverusilli Perserit inatsisaat, soorlu Esterip iliuuserinia-
gaanik tamanik inerteqqutinik imaqartut, ilisimavai. Esterip suna
iliuuserileramiuk? Inatsisit naapertorlugit Perserit kunngiannut
qaaqquneqarsimanani sassartoq kinaluunniit toqumik pillarneqar-
sinnaavoq. Esterip qaaqquneqarsimanngikkaluarluni kunngi sas-
sarfigiartorpaa. Illussaarsuup ungaluugartaanut ilorlermut qanilli-
artortilluni kunngi issiavissaarsuarmini issiasoq takusinnaallugu
misigisimassaaq toqusussanngorluni. – Esteri 4:11; 5:1 atuakkit.

3 Sooq imminut navianartorsiortippa? Arnallu maluginiarnar-
tup uppernera qanoq ilinniarfigisinnaavarput? Siullermik Esteri
qanoq ililluni Persiami dronninginngortoq sammeriartigu.

� Ahasverusi tassaasorineqartarpoq Xerxesi I, angut 496-imi Kr.in.si. Perserit naala-
gaaffissuanni naalakkersuilersoq.

1-3. (a) Sooq Esterip uiminut sassarnissani merserisimassavaa? (b) Esteri pillu-
gu apeqqutit suut sammissavavut?

KAPITALI 15

Guutip innuttai
illersorpai

Esterip tunuliaqutaa
4 Esteri iliarsuuvoq. Angajoqqaavi pillugit ilisimasaqarpian-

ngilagut, nalunngilarpulli panitsik Hadassamik – hebræerisut
‘myrtimik’, orpikkamik kusanartunik qaqortunik naasulimmik,
isumalimmik – atseraat. Esteri angajoqqaaverukkami illuminit
angummit inussiarnersumit, Mordokajimit, imminit angajulliu-
nerungaatsiartumit isumagineqalerpoq. Taassuma Esteri angerlar-
simaffimmini panimmisut perorsarpaa. – Est 2:5-7, 15.

5 Mordokaji Esterilu Perserit illoqarfiisa pingaarnersaanni juu-
titut qimaasutut inuunerminni upperisartik inatsisillu malitatik
pissutigalugit nikagineqartarunarput. Qularnanngitsumilli Esterip
illuni Mordokaji qaninnerulerpaa Jehova, Guuti nallittuisoq itsaq
innuttaminik arlaleriarluni aniguisitsisoq aniguisitsiumaartorlu,
pillugu ilinniartittarmani. (3 Mos 26:44, 45) Ersarippoq Esteri Mor-
dokajilu ataqatigiinnerulerlutillu ilumoorfigeqatigiinnerulersut.

6 Mordokaji kunngip kiffai allat ilagalugit Susami illussaar-
suup isaariaani issiasarami illussaarsuarmi atorfeqarunarpoq.
(Est 2:19, 21; 3:3) Esteri inuusuttuunermini sulerisarnersoq na-

luarput, Mordokajili taassumalu angerlar-
simaffia – kunngip illussaarsuata eqqaa-
ni kuup ungataani piitsoqarfimmiikkunar-
toq – isumagilluartarpasippai. Immaqa Su-
sami kuultimik sølvimillu saffiortut niuer-
tullu allat tuniniaaviisa akornanni pisuttu-
arnissani nuannarisarpaa. Esterip tamakku
akisuut ulluinnarsiutigilissallugit – inuu-
nermi allanngorluinnarnissaa – takorloor-
sinnaanngilaa.

“Pinnersuuvoq”
7 Taamaalluni Susami kunngip ino-

qutaani ajornartorsiutit oqallisigineqartut
inuit aalassaatigilerpaat. Ahasverusip neri-
sassat viinnillu akisuut amigaatigilaarna-
git naalagartaminik qassimiuaartitsinermi-
ni dronningimi pinnersup, Vashtip, arna-

4. Esteri qanoq tunuliaqutaqarpa, aamma sooq
illuni Mordokaji najulerpaa?
5, 6. (a) Mordokajip Esteri qanoq perorsarpaa?
(b) Esteri Mordokajilu Susami qanoq inuune-
qarpat?
7. Sooq Vashti dronningiujunnaarsinneqarpa,
qanorlu pisoqartussanngorpa?

Panissiaminik tulluu-
simaarutiginninnis-
samut Mordokaji
pissutissaqarluarpoq

nik qassimiuaartitsisup imminut sassartinneqarnissaa peqqussuti-
gaa. Vashtili aggerumanngilaq. Kunngip nikanarsarneqarnini ka-
maatigalugu siunnersortini aperai Vashti qanoq pillarneqassa-
soq. Tamatumalu kingunerisaanik dronningiujunnaarsinneqar-
poq. Kunngip kiffai nuna tamakkerlugu niviarsianik pinnersunik
ujarlilerput; kunngillu taakkua ilaat dronningissamisut toqqartus-
saavaa. – Est 1:1-2:4.

8 Takorloorsinnaavarput Mordokajip illuni Esteri perorami
pinnerluinnartoq tulluusimaarutigigaluarlugu isumakuluutigisar-
simassagaa. Biibilimi ima allassimavoq: “Niviarsiaq taanna timi-
giffaarillunilu pinnersuuvoq.” (Est 2:7) Biibilimi inuup pinnersup
ilisimassuseqarlunilu maniguuttariaqarnera eqqaaneqarmat pin-
nissuseq oqimaaqatigiissumik allaatigineqarpoq. Inuk pinnersoq
mianersunngikkuni imminut nuannaartorilerlunilu makitalerlu-
nilu allanik nuanninngitsunik pissuseqalersinnaavoq. (Ussatit
11:22 atuaruk). Tamatuma ilumoornera uppernarsinikuuiuk? Es-
terip pinnernini iluaqutigissavaa imaluunniit makitalissutigissa-
vaa? Paasinarsiumaarpoq.

9 Kunngip kiffaasa Esteri maluginiarpaat. Ujaasinerminni
Mordokajip angerlarsimaffianiittoq aavaat kuullu ungataaniittu-
mut illussaarsuarmukaallugu. (Est 2:8) Ataatatut panittullu attave-
qatigiikkamik avissaarnertik artorsaatigingaarsimassavaat. Mordo-
kajip panissiami uppinngitsumut, allaat kunngimut, katinnis-
saa kissaatigisimanavianngilaa, pisulli iliuuseqarfigisinnaanngi-
lai.� Takorloorsinnaavarput Esteri aaneqannginnermini Mordo-
kajip siunnersuutaanut tusarnaaqqissaartoq. Susami illussaarsuar-
mukaanneqarami apeqquterpassuit eqqarsaatigai. Qanoq inuune-
qalissava?

“Takunnittut tamarmik Esteri iluarinarteqaat”
10 Esterip inuunermini atugai allanngorluinnarput. “Arnat

inuusuttorpassuit” Perserit naalagaaffissuanni nunanit assi-
giinngitsunit katersorneqarsimasut ilagilerpai. Taakkua ileqqui,
oqaasii isiginnittaasiilu assigiinngitsorujussuusimassapput. Arnat

� Takuuk kapitali 16-imi ungalusaq “Esteri pillugu apeqqutit”.

8. (a) Sooq Esteri perormat Mordokaji isumakuluttarsimassava? (b) Biibilimi
allaatigineqartutut qallikkut pinnissutsimut qanoq oqimaaqatigiissumik isigin-
nittaaseqarsinnaavugut? (Aamma takuuk Ussatit 31:30).
9. (a) Kunngip kiffaasa Esteri maluginiarmassuk susoqarpa, aamma sooq Mor-
dokajimit avissaartinneqarnini artorsaatigisimassavaa? (b) Sooq Esterip Guuti-
mik nalusumik uininnissaa Mordokajip akueraa? (Ungalusaq takuuk).
10, 11. (a) Avatangiisit nutaat Esterimut qanoq sunniuteqarsimasinnaagaluar-
pat? (b) Mordokajip Esterimik isumassuinini qanoq ersersippaa?

inuusuttut kunngikkormiuni atorfilittamit Hegajimit nakkuti-
gineqarlutik ukioq ataasersuaq, ilaatigut uuliat tipigissut ator-
lugit passunneqarnermikkut, pinnersunngorsarneqartussaapput.
(Est 2:8, 12) Arnat inuusuttut ilaasa taamatut inooriaaseqalerner-
tik perruulissutigalugulu pingaarniartunnguutigalugulu immin-
nut unammilissutigisimassavaat. Tamanna Esterimut qanoq sun-
niuteqarpa?

11 Mordokajip Esteri isumaalugingaarpaa. Allassimavoq ullut
tamarluinnaasa Esteri qanoq innersoq paaserusullugu arnat illuata
silataaniittartoq. (Est 2:11) Esteri pillugu, immaqa illussaarsuar-
mi kiffamit, Mordokajip tusakkani tulluusimaalissutigisimassavai.
Sooq?

12 Hegajip Esteri iluaringaaramiuk arnanik arfineq-marlunnik

12, 13. (a) Inuit Esteri qanoq isumaqarfigaat? (b) Sooq Esterip kikkunnik nag-
gueqarnerminik oqaluttuannginnera Mordokajip nuannaarutigisimassavaa?128



kiffalerpaa illumilu inimut pitsaanerpaamut nuutsillugu. Allaat
“takunnittut tamarmik Esteri iluarinarteqaat”. (Est 2:9, 15) Pin-
nernini pissutigiinnarlugu iluarineqarpa? Naamik.

13 Assersuutigalugu “Esterip oqaluttuarinngilaa inuiannik kik-
kunnik naggueqarnini eqqarleriissortanullu kikkunnut ilaani-
ni, tassa Mordokajip tamakku oqaluttuareqqunngimmagit”. (Est
2:10) Mordokajip nalunnginnamiuk Perserit kunngikkormiui juu-
tinik nikaginnittartut Esteri peqquaa juutinik naggueqarnini oqa-
luttuarissanngikkaa. Kunngip illussaarsuaniikkaluarluni Esterip
ilisimassuseqarnera naalanneralu Mordokajip tusarlugu nuannaa-
rutigingaarsimassavaa.

14 Ullumikkut inuusuttut aamma angajoqqaatik perorsaasutil-
luunniit uummatikkut nuannaartissinnaavaat. Angajoqqaatik ila-
ginagit inuit akimaniarpasissut, kinguaassiuutitigut inuunerluttut

14. Ullumikkut inuusuttut Esteri qanoq ilaarsinnaavaat?

Esterip nalunngilaa
maniguunneq
ilisimassuserlu
qallikkut pinnissut-
simit pingaarute-
qarnerungaartut

ajortulluunniit akornanniikkaluarlutik ajortumik sunnertinna-
tik eqqortuliortarput. Taamaalioraangamik Esterip pisimaneratut
Ataatartik qilammiusoq uummatikkut nuannaartittarpaat. – Ussa-
tit 27:11 atuaruk.

15 Esteri kunngimut sassartussanngorami sumilluunniit pisa-
riaqartissorisaminik, immaqa pinnersaatinik, nassarsinnaatitaa-
voq. Maniguullunili Hegajip eqqaasai kisiisa nassarpai. (Est 2:15)
Qularnanngitsumik nalunngilaa pinnernini pissutigiinnarlugu
kunngimit iluarineqalersinnaanani. Immaqa anneruniajuinnini
maniguunninilu, kunngikkormiut amerlasuut pissuserinngisaat,
pillugit iluarineqarnissani ilimagineruaa. Tamatumunnga tun-
ngatillugu ilumoorpa?

16 Tamanna Biibilimi ima akineqarpoq: “Kunngip Esteri arna-
nit allanit tamanit asasarinerulerpaa, Esterilu kunngimit ajun-
ngisaarfigineqarlunilu asannittuliorfigineqarpoq niviarsianit al-
lanit tamanit annerusumik. Kunngip niaqorutaasaq niaquanut
ivertippaa imminullu nulianngortillugu Vashti kingoraarlugu.”
(Est 2:17) Juutip inuusuttup maniguuttup pissutsinut nutaanut
naleqqussarnissani – dronninginngornini, taamani nunarsuarmi
kunngimut pissaaneqarnerpaamut katinnini – unamminiarnar-
tissimassavaa. Dronninginngornini makitalissutigaa? Naamerlu-
innaq!

17 Esterip ataatarsiani, Mordokaji, naalattuarlugulu juutiunini
isertuuttuarpaa. Aamma Mordokajip Ahasverusimik toqutsiniartut
qulaarmagit Esterip naalalluni Mordokajip mianersoqqussutaa
kunngimut ingerlateqqippaa, taamaalillunilu toqutsiniarneq pin-
ngitsoortinneqarpoq. (Est 2:20-23) Aamma maniguunnermigut
naalannermigullu Guutimut uppernini ersersippaa. Ullumikkut
inuit amerlanerit naalanneq pingaartinnagu naalasseriillutillu
pikitsitsisarmata Esterimik ilaarsinissarput pingaaruteqarluinnar-
poq! Esterip pisimaneratut inuit upperluartut naalanneq pingaar-
tittarpaat.

Esteri uppernikkut misilinneqarpoq
18 Angut Hamanimik atilik Ahasverusip illussaarsuani nuima-

sumik atorfinitsinneqarpoq. Kunngip Hamani ministeriuninngor-

15, 16. (a) Esteri kunngimit qanoq iluarineqalerpa? (b) Sooq Esterip pissutsi-
nut nutaanut naleqqussarnissani unamminiarnartissimassavaa?
17. (a) Esterip ataatarsiani qanoq naalattuarpaa? (b) Sooq Esterip maligassiaa
uagutsinnut pingaaruteqarpa?
18. (a) Mordokajip Hamanimik seeqqummerfiginnikkumannginneranut suna
pissutaagunarpa? (Aamma quppernerup ataatungaani ilanngussaq takuuk).
(b) Ullumikkut angutit arnallu upperluartut Mordokaji qanoq ilaartarpaat?

tikkamiuk siunnersortitut pingaarnertut atorfinitsippaa naalagaaf-
fissuarmilu tullersortimisut naalakkersuisunngortillugu. Kunngi
allaat peqqusivoq inuit Hamani takugaangamikku tamatigut seeq-
qummerfigisassagaat. (Est 3:1-4) Peqqussut tamanna Mordokaji-
mut ajornartorsiutaavoq. Guutimik ataqqinninnerminut akor-
nutaanngippat aatsaat kunngi naalakkusuppaa. Hamani Agagik-
kuuvoq. Tassa Agagimit, Amalekikkut kunngiannit Guutip pruf-
fiitiata Samuelip toqutaanit, kingoqqisuugunarpoq. (1 Sam 15:33)
Amalekikkut ajungaaramik Jehovamut Israelikkunnullu akeran-
ngorput. Amalekikkut inuiattut isigalugit Guutimit suujunnaar-
sinneqartussatut eqqartuunneqarput.� (5 Mos 25:19) Juutiugami
aalajaatsoq Mordokajip Amalekikkuusoq seeqqummerfigerusun-
ngilaa. Ulloq manna tikillugu angutit arnallu upperluartut najoq-
qutassiaq una maleruaramikku inuunertik navianartorsiortittar-
paat: “Guuti inunnit naalattariaqarneruvoq.” – ApS 5:29.

19 Hamani kamangaarpoq. Mordokajilli kisiat toqunnissaa
naammaginngilaa. Inuiaqatai tamaasa toqukkusuppai! Hamanip
juutit ajortumik oqaluuserinerisigut kunngi akuersitippaa. Juuti-
nik taanagit ‘inuiattut tamanut siammarsimasutut allanillu im-
mikkoorlutik najugaqartutut’ taanerisigut kunngimut pingaaru-
teqannginnerarpai. Allaallu kunngip inatsisaanik maleruaaneq
ajortutut oqaatiginerisigut pikitsitsisuunerarpai ulorianartorsior-
titsisut. Naalagaaffissuarmi juutinik toqoraanermut aningaasar-
tuutit matussuserniarlugit aningaasarpassuarnik kunngip erlin-
nartuusivianut tunisiumavoq.� Oqaatigisamisut iliorniassammat
Ahasverusip assammiuni naqitsit Hamanimut tunniuppaa. – Est
3:5-10.

20 Sivitsunngitsoq allakkisartartut inuiaqatigiit juutit toqumik
pillarneqarnissaannik peqqussut nassarlugu hesterlutik naalagaaf-
fissuaq tamaat angallavigipallappaat. Takorlooruk juutit sinnerut-
tut Babylonimi aallarussaaqqanermit aniguisimasut Jerusalemi-
mik qarmarsuaqanngitsumik sanaqqiillutik tamaviaartut peqqus-
sut tusaramikku qanoq misigisimassasut. Immaqa Mordokajip

� Amalekikkut “sinneri” kunngip Hizkijap nalaani suujunnaarsinneqarmata Hamani
amiakkutuaasut ilagigunarpaat. – 1 Nal 4:43.
� Hamanip sølvit talentit 10.000-t, nalitsinni koruunit 1 milliardit sinnerlugit nalil-
lit, neqeroorutigai. Ahasverusi Xerxesiusimaguni I Hamanip aningaasat neqerooruti-
gisai iluatigisimassavai. Xerxesip Grækenlandimut sorsunneq sivisuumik pilersaarusi-
ukkani piviusunngortissaguniuk aningaasarpassuit atortariaqassavai. Sorsunnermili
tamatumani ajorsartitaavoq.

19. Hamani sorusuppa, kunngilu qanoq akuersitippaa?
20, 21. (a) Hamanip peqqussutaa Perserit naalagaaffissuanni juutinut,
aamma Mordokajimut, qanoq sunniuteqarpa? (b) Mordokajip Esteri qanoq
qinnuigaa?

peqqussut amiilaarnartoq tusaramiuk taakku aamma Susami ikin-
ngutini ilaquttanilu eqqarsaatigai. Isumatsaqqalluni atisani alit-
toriarlugit puunik atisivoq arsanillu niaqquni kuerariarlugu ma-
miatsannermik illoqarfiup qeqqani nillialluni. Hamanilli Susami
juuterpassuarnik taakkualu ikinngutaannik aliasutsitsinini soqu-
tiginagu kunngi imerujooqatigaa. – Esteri 3:12-4:1 atuakkit.

21 Mordokajip nalunngilaa juutit annaakkumallugit iliuuse-
qartariaqarluni. Qanorli iliorsinnaagami? Mordokajip isumat-
saqqanera Esterip tusaramiuk atisanik pajutsippaa, Mordokaji-
li tuppallersarneqarusunngilaq. Immaqa sivisuumik eqqarsaa-
tigaa Esterip illussaarsuarmukaanneqarnera kunngimullu Guuti-
mik nalusumut dronninginngortinneqarnera sooq Guutimi,
Jehovap, akuerisimagaa. Maannali tamatumunnga pissutaasoq
paasilerpaa. Mordokajip oqariartortitaq aqqutigalugu dronningi
qinnuigaa “inuiaqatini” illersorlugit kunngimut sassaqqullugu.
– Est 4:4-8.

22 Tusarliussaq tusaramiuk Esteri annilaangangaalersimas-
saaq. Uppernikkut misilinneqangaartussanngorpoq. Annilaanga-
nera Mordokajimut akissutaanit erserpoq. Qaaqqusaanani kun-

22. Sooq Esterip uiminut kunngimut sassarnissani annilaangatigaa? (Aamma
quppernerup ataatungaani ilanngussaq takuuk).

Guutip innuttai
illersorumallugit
Esterip inuunini
navianartorsior-
tippaa

ngimut sassarnerup toqumik pillagaaner-
mik kinguneqartarnera pillugu Mordokaji
eqqaasippaa. Kunngip kunngisut tigumi-
ani kuultiusoq isaappagu aatsaat inatsim-
mik unioqqutitsisoq inuuinnarsinnaa-
voq. Vashtip aggersarneqaraluarluni kun-
ngimut sassarusunnginnermigut nalaatai
eqqarsaatigissagaanni Esterip inuuinnar-
nissani naatsorsuutigisinnaavaa? Esterip
kunngimit ulluni 30-ni qaaqquneqarsi-
mannginnini pillugu Mordokaji oqarfi-
gaa. Taama sivisutigisumik qaaqquneqan-
nginnami kunngimit iluarineqarunnaar-
simanerluni immaqa eqqarsaatigaa.� – Est
4:9-11.

23 Mordokajip Esteri uppernikkut na-
kussatsikkumallugu aalajangersimalluin-
narluni akivaa. Iliuuseqanngippat juutit
allatigut aniguisinneqarumaarnerannik
oqarfigaa. Esterimi malersuineq aallartip-
pat asattuunneqarnaviarunanngilaq. Ma-

tumani Mordokajip Jehovamut, innuttami suujunnaarsinneqar-
nissaannik neriorsuutimilu eqquutinngitsoornissaannik akuer-
saarnavianngitsumut, upperluarnini ersersippaa. (Jos 23:14) Taa-
va Mordokajip Esteri ima oqarfigaa: “Nalunaqaaq, immaqaana ul-
luni makkunani pisut nalliunnissaat siumut eqqarsaatigereerlu-
gu illit kunngikkormiutut ataqqinassusiligaasutit.” (Est 4:12-14)
Mordokaji maligassaalluangaarami! Guutini, Jehova, tatigilluin-
narpaa. Uagummi? – Uss 3:5, 6.

Upperluarami toqunissi siooraginngilaa
24 Maanna iliuuseqarnissamut piffissanngorpoq. Esterip

� Xerxesi I isumaminik allanngortitsiasutut kamajasutullu ilisimaneqarpoq. Xerxesip
Grækenlandimut sorsunnera grækerip oqaluttuarisaanermik ilisimatuup Herodotip
allaatigaa. Assersuutigalugu ikerasammi Hellespontimi umiarsuit ikaartarfittut atoru-
mallugit sanileriiaarlugit inissinneqarnissaat kunngip peqqussutigaa. Anorersuarmit
avissaartinneqarmata Xerxesi peqqusivoq ingeniørit niaquerneqassasut allaallu nalu-
naarut narrunarsaataasoq nipituumik atuaatigalugu Hellesponti anaalerlugu “pil-
larneqassasoq”. Sorsunnermi tamatumani angutip pisuup ernermi sakkutuunngun-
nginnissaa qinnutigimmagu Xerxesip angutip ernera qeqqatigut averiarlugu timaa
mianersoqqussutitut nivinngarpaa.

23. (a) Esteri uppernikkut nakussatsinniarlugu Mordokaji qanoq oqarpa?
(b) Sooq Mordokaji maligassaalluarpa?
24. Esterip uppernini sapiitsuuninilu qanoq ersersippai?

Mordokaji nalunaarfigaa nammineq iisinnginniarnermisut nu-
naqqatini ulluni pingasuni iisinnginniaqqussagai. Taava upperni-
ni sapiitsuuninilu ersersippai ima oqarluni: “Toqunneqassaguma
toqutaariannguarlanga!” (Est 4:15-17) Ulluni pingasuni taakku-
nani inuunermini aatsaat taama qinoqattaartigisimassaaq. Piffis-
saq nalliummat kunngikkormiutut atisani kusanarnerpaat ateri-
arlugit kunngimullu sassarnissaminut piareersariarluni illussaar-
suarmukarpoq.

25 Kapitalip aallaqqaataani allaatigineqartutut Esteri kun-
ngip illussaarsuata ungaluugartaanut ilorlermukarpoq. Annilaa-
ngalluni qinoqattaarsimassaaq. Kaajaluisamut ilorlermut pigami
Ahasverusi issiavissaarsuarmini issiasoq takusinnaavaa. Immaqa
ullulunnersoq ullugissaarnersorluunniit kiinaatigut takuniarsa-
raa. Utaqqisariaqarsimaguni misigisimassaaq sivisoorujussuarmik
utaqqilluni. Esteri takugamiuk kunngi tupaallassimassaaq, saa-
marpasinnerulerporli. Kunngisut tigumiani kuultiusoq tungaanut
isaappaa! – Est 5:1, 2.

26 Esteri oqaaseqarnissamut kunngi-
mit akuerineqarpoq. Esteri Guutimut aa-
lajaannermigut taassumalu innuttai iller-
sorniarlugit inuunerminik navianartorsi-
ortitsinermigut Guutip innuttaanut tama-
nut uppernikkut maligassaalluarpoq. Ullu-
mikkut kristumiut ilumoortut taassuma-
tut maligassaalluartut pingaartippaat. Jii-
susi oqarpoq ajoqersukkami ilumoortut
imminut pilliutigeriaannaalluni asannin-
nertik ilisarnaatigiumaaraat. (Johannesi
13:34, 35 atuakkit). Asanninneq taamaat-
toq ersersikkumallugu Esteritut sapiissuse-
qartariaqarpugut. Guutip innuttai Esterip
ulloq taanna illersorpai, sulili unammini-
agassarpassuaqarpoq. Siunnersortip iluari-
saasup, Hamanip, peqqusersusaartuunera
pillugu kunngi qanoq qularunnaarsissin-
naavaa? Innuttani aniguisinniarlugit qa-
noq ikiorsinnaavai? Apeqqutit taakku ka-
pitalimi tulliuttumi sammissavavut.

25. Esteri uiminut sassarmat pisut oqaluttuarikkit.
26. Sooq kristumiut ilumoortut Esteritut sapiissu-
seqartariaqarpat, aamma sooq Esteri unamminia-
gassarpassuaqarpa?

UKU EQQARSAATIGIKKIT ...
˙ Esterip maniguunnini naalan-
ninilu qanoq ersersippai?

˙ Esteri aalajaalluni iliuuseqaq-
qullugu Mordokajip qanoq
ikiorpaa?

˙ Esterip sapiitsuunini qanoq
ersersippaa?

˙ Esteri uppernikkut qanoq
ilaarusuppiuk?

ESTERIP issiavissaarsuaq qanilliartortillugu uummataa tillerulup-
poq. Takorlooruk Persiami Susap illussaarsuani suna tamarmi ni-
paangaarmat Esterip alloriartarnini dronningitullu atisami siarpa-
lunnerat tusaasinnaagai. Illussaarsuarmi kaajaluisaq alutornangaar-
toq, sukat kusanartut qilaarlu Libanonip cederiinik sanaaq qiperu-
gaq eqqarsaatiginaveersaarpai. Kunngi, inuuinnarnissaminik toqu-
nissaminilluunniit aalajangiisussaq, kisiat eqqarsaatigaa.

2 Kunngip Esteri appakaakkiartortoq alaatsinaappaa kunngisul-
lu tigumiani kuultiusoq tungaanut isaallugu. Tamanna soqutaarpa-
sinngilaq, kunngilli taamaaliornermigut Esterip inatsimmik unioq-
qutitsinera – qaaqquneqarsimanani kunngimut sassarnera – pillu-
gu pinngitsuutippaa. Issiavissaarsuup eqqaanut pigami Esterip qu-
jamasulluni kunngip tigumiaata nuua attorpaa. – Est 5:1, 2.

3 Kunngip Ahasverusip pisoorsuunera pissaaneqangaarneralu
ersarilluinnarpoq. Taamani Perserit kunngiisa atisaat koruuninik
milliardinit amerlanerusunik naleqartarput. Esterilli uimi asan-
nippasilluni isiginera takusinnaavaa. Kunngi ima oqarpoq: “Su-
mik oqaasissaqarpit, dronningi Esteri? Suna kissaatigaajuk? Naala-
gaaffiulluunniit affaa kissaatigigukku pissavat!” – Est 5:3.

4 Esterip innuttani nungutitaanissamit aniguisinniarlugit kun-
ngimut sassarnermigut upperluarnini sapiingaarninilu ersersereer-
pai. Sassarninili kunngimit akuerineqaraluartoq suli unamminia-
gassaqangaarpoq. Siunnersortimi tatigisaanerpaap ajortuunera juu-
tinillu toqutassanngortitsinissamik salloqittarneqarsimanera pillu-
gu Esterip kunngi makitasooq qularunnaarsittussaavaa. Qanoq taa-
maaliussava, upperneralu qanoq ilinniarfigisinnaavarput?

Silatusaarluni ‘nipangersimaqqaarpoq’
5 Kunngikkormiut allat najuutsillugit ajornartorsiut Esterip

1-3. (a) Uimi issiavissaarsua qanilliartoramiuk Esteri qanoq misigiva?
(b) Esterip sassarnera kunngip qanoq isumaqarfigaa?
4. Esteri sumik unamminiagassaqarpa?
5, 6. (a) Najoqqutassiaq Salomop allataa Esterip qanoq maleruarpaa?
(b) Esterip silatusaarnini qanoq ersersippaa?

KAPITALI 16

Silatullunilu sapiillunilu
namminissarsiunngilaq

kunngimut oqaluttuarissavaa? Taamaalioruni kunngi nikanarsarsin-
naallugulu siunnersortaa Hamani unnerluussutiminut akinissamut
periarfississavaa. Taamaattumik Esteri sua? Ukiut 100-llit tamatuma
siornagut kunngi Salomo silatooq isumassarsisitaalluni ima allap-
poq: “Suut tamarmik aalajangersimasumik piffissaligaapput. ... Nipa-
ngersimaffissaqarpoq oqaluffissaqarlunilu.” (Oqal 3:1, 7) Takorloor-
sinnaavarput Mordokajip arnaq inuusuttoq perorsaramiuk najoqqu-
tassianik tamakkuninnga ilinniartittarsimassagaa. Esterip piffissaal-
luartup nalliunnissaanut ‘nipangersimanissani’ paasilluarsimavaa.

6 Esteri oqarpoq: “Kunngip iluariguniuk nerersuarnissamut
kunngimut piareersakkannut ullumi aggissagaluarpoq Hamani ila-
galugu.” (Est 5:4) Kunngi akuersivoq Hamanilu aggersartillugu.
Esterip silatusaarnera maluginiarpiuk? Uini nikanarsarnagu isu-
makuluutimi oqaluttuarinissaanut piffissaalluarnerusumut utaq-
qivoq. – Ussatit 10:19 atuaruk.

7 Esteri qularnanngitsumik nerersuartitsineq piareersaqqis-

7, 8. Esterip nerersuartitsinera siulleq qanoq ippa, kisianni sooq ajornartorsiut
pillugu oqaaseqanngila?136



saarlugulu kunngip mamarisaanik piareersaatitsivoq. Qaaqqusat
nuannaalerniassammata viinni pitsaasoq sassaalliutigineqarpoq.
(Tuss 104:15) Ahasverusi nuannisarpoq Esterilu apereqqillugu su-
mik kissaateqarnersoq. Maanna oqalunnissamut piffissanngorpa?

8 Esterip piffissaasorinnginnamiuk kunngi Hamanilu aqagua-
ni nerersuartitsinermut qaaqqoqqippai. (Est 5:7, 8) Sooq piffis-
saasorinngilaa? Eqqaamajuk kunngip peqqussutaa pissutigalugu
Esterip innuttai toqutaasussanngormata. Tamanna pinngitsoortik-
kumallugu Esteri piffissaqqissumi oqaaseqartariaqarpoq. Taamaat-
tumik uiminik ataqqinningaarnini ersersinniarlugu aalajangerpoq
kingusinnerusukkut oqaaseqarniarluni.

9 Erinitsajuinneq pissusiuvoq qaqutigoortoq pingaaruteqar-
torlu. Esteri ernumangaaraluarluni kunngilu pisunik oqaluttuuk-
kusungaaraluarlugu piffissaalluartup nalliunnissaanut erinitsaju-
illuni utaqqivoq. Ilaanneeriarluta pissutsit aaqqinneqartariaqar-
tut takusaratsigit maligassiuinera ilinniarfigingaarsinnaavarput.

9. Erinitsajuinneq qanoq pingaaruteqartigaa, tamatumunngalu tunngatillugu
Esteri qanoq ilaarsinnaavarput?

Kunngip nallittuinera
Esterip maniguulluni
qujamasuutigaa

Oqartussaassuseqartoq ajornartorsiummik aaqqeeqqullugu oqa-
luukkutsigu erinitsajuinnikkut Esteri ilaartariaqarsinnaavarput.
Ussatit 25:15-imi allassimavoq: “Erinitsajuisaarnikkut naalagartaq
allamik isumassarsisinneqartarpoq, oqqap qanilaartup saarngit na-
pisinnaavai.” Esteritut piffissaalluartup nalliunnissaa erinitsaju-
illuta utaqqigutsigu saamasumillu oqalukkutta allaat isumaqa-
taanngilluinnartoq akuersitissinnaavarput. Erinitsajuinnini sila-
tusaarninilu pillugit Guutiminit, Jehovamit, Esteri pilluaqqune-
qarpa?

Erinitsajuinneq naapertuilluarnermik
kinguneqarpoq

10 Esteri erinitsajuimmat maluginiarnartunik pisoqarpoq. Ha-
mani kunngimit dronningimillu iluarineqarsoraluni nerersuartit-

10, 11. Sooq nerersuartitsinerup siulliup kingorna Hamani isumagissaarun-
naarpa, aamma nuliaminit ikinngutiminillu qanoq kajumissaarneqarpa?

U P P E R S U S I A T M A L I G U K � E S T E R I

Sooq Esterip Guutimik nalu-
sumik uininnissaa Mordokajip
akueraa?
Mordokajip iluanaarniaannar-
luni ataqqineqarusuinnarlunilu
Esterip kunngimut katinnissaa-
nik kissaateqarsimaneranik ili-
simatuut ilaasa oqartarnerat
tunngavissaqanngilaq. Katin-
nissaat Mordokajip juutip aala-
jaatsup iluarisimanavianngilaa.
(5 Mos 7:3) Juutit oqaluttua-
toqaat naapertorlugu katinnis-
saat Mordokajip unitsinniaralu-
arpaa, Mordokajili Esterilu sori-
arsinnaagunanngillat. Nunami
guutitut isigineqartumik kun-
ngilimmi takornartaannaap-
put. Piffissap ingerlanerani
paasinarsivoq Esterip katinne-
ra Jehovap innuttaminik iller-
suinissamut atoraa. – Est 4:14.

Sooq Esterimik allakkani
Guutip atia, Jehova, eqqaa-
neqanngila?
Mordokajip isumassarsisitaallu-
ni atuagaq taanna allakkunar-
paa. Atuagaq Persiami pisortat
nalunaarsuutaannut ilanngul-
lugu toqqorneqarunarpoq
tamatumalu kingorna Jerusa-
lemimukaanneqarluni. Jehovap
atia atorneqarsimasuuppat
Persiamiut guutiinik pallorfi-
ginnittut atuagaq immaqa nu-
ngutissimassagaluarpaat. Qa-
norluunniilli ikkaluarpat Jeho-
vap pisuni akuunera atuakkami
ersarippoq. Hebræerit allagaa-
taanni oqaatsit tulleriit ilaanni
naqinnerit siulliit kingulliilluun-
niit kattunnerisigut Guutip ati-
ata sisamariarluni atuarneqar-
sinnaanera soqutiginarpoq.

Atuagaq oqaluttuarisaanikkut
eqqoqqissaarpa?
Isornartorsiuisartut ilaasa
Esterimik allakkat eqqoqqis-
saannginnerarpaat. Atuakkior-
tulli Perserit kunngikkormiui,
illulioriaasii ileqquilu pillugit
ilisimasaqangaarnerata atuak-
kamit takuneqarsinnaanera
ilisimatuut ilaasa maluginiar-
simavaat. Biibilip saniatigut
allakkani allani dronningi Esteri
pillugu allassimasoqanngilaq,
kunngikkormiulli allat aamma
nalunaarsuutinit peerneqar-
tarput. Tamatuma saniatigut
allakkani illernartuunngitsuni
angut Mardukâ-mik atilik,
Perserisut Mordokaji, atuakka-
mi pisut allaatigineqarnerisa
nalaanni Susami kunngikkor-
mioq eqqaaneqarpoq.

Esteri pillugu apeqqutit



sinermit ingerlagami ‘nuannaarlunilu isumagissaarpoq’. Hama-
nilli illussaarsuup isaaffiani Mordokaji, juuteq imminut seeqqum-
merfiginnikkumanngitsoq, siumorpaa. Kapitalip siuliani sammi-
satsitut Mordokajip ataqqinninnginnini pissutiginagu nalunnge-
qatiginnissutsinili Jehovamillu Guutimik ikinnguteqarnini pissu-
tigalugit seeqqummerfigerusunngilaa. Hamanillu “kamaatingaa-
lerpaa”. – Est 5:9.

11 Hamanip nulia ikinngutaalu narrunarsaaneq pillugu oqa-
luttuunneqaramik Hamani 22 meterit sinnerlugit portussusilim-
mik qimitsivilioqqullugu Mordokajillu tassunga nivinngarneqar-
nissaanik kunngimut qinnuteqaqqullugu kajumissaarpaat. Siun-
nersuutaat iluaralugu Hamani ingerlaannaq qimitsiviliortitsivoq.
– Est 5:12-14.

12 Unnuakkulli ‘sinissaarukkami’ kunngip pisimasunik eqqaa-
masariaqartunik nalunaarsuutit atuarneqarniassammata aasippai.
Tamatumani Ahasverusimik toqutseriaraluarneq aamma atuarne-
qarpoq. Pisoq eqqaamavaa. Toqutsiniartut tigusaapput toqun-
neqarlutillu. Mordokajili toqutsiniartoqarneranik qulaarisoq qa-
noq pineqarpa? Akissarsisinneqarsimanersoq kunngip apeqquti-
gaa. Angulli sunnguamilluunniit akissarsisinneqanngilaq. – Esteri
6:1-3 atuakkit.

13 Kunngip kukkuneq tamanna aaqqikkusukkamiuk kimit
ikiorneqarsinnaanerluni apeqqutigaa. Nalaatsornikkut Hamani
ullaaralaakkut – Mordokajip toqutaanissaa qinnutiginiarunarlu-
gu – kunngip illussaarsuaniippoq. Hamanili suli oqaaseqanngit-
soq kunngip aperaa angut kunngimit iluarisaq qanoq ataqqi-
naaserneqarsinnaanersoq. Hamani pineqarsoraluni siunnersuuti-
gaa angut ataqqinaaserumallugu kunngip atisaanik atisiteriar-
lugu kunngip hestianik Susami hestertinneqassasoq sioraanilu
kunngip naalagartaasa akimanerpaartaasa ilaat angut nersorlu-
gu suaartassasoq. Takorlooruk Mordokajip ataqqinaaserneqartus-
saanera tusaramiuk Hamani qanoq isikkoqarsimassasoq! Kun-
ngillu kina taamatut nersuisussanngortippaa? Hamani! – Est
6:4-10.

14 Suliassiissut nakerinagu suliarereeramiuk Hamani isumat-
saqqalluni angerlapallappoq. Kikkut tamarmik takkuanni Mordo-
kajimik nersuinera taassuminnga akerlilersuinermini iluatsinna-
viannginneranut takussutissatut nuliata ikinngutaasalu isigaat.
– Est 6:12, 13.

12. Sooq kunngi pisimasunik eqqaamasariaqartunik nalunaarsuutinik atuffan-
neqarpa, sunalu paasivaa?
13, 14. (a) Hamanip atugai qanoq ajorsiartorpat? (b) Hamani nuliaminit ikin-
ngutiminillu qanoq oqarfigineqarpa?

15 Esteri erinitsajuilluni kissaatimi kunngimut oqaluttuarinis-
saanut ulloq ataaseq utaqqimmat Hamani imminut aaginnar-
poq. Jehovap Guutip kunngi sinissaarutsissimasinnaavaa? (Uss
21:1) Tupinnanngilaq Guutip oqaasiani erinitsajuitsooqqulluta
kajumissaarneqaratta. (Mika 7:7 atuaruk). Guuti utaqqigutsigu
immaqa paasissavarput nammineq iliuuserisinnaasatsinnit pitsaa-
nerungaartumik ajornartorsiutivut aaqqikkumaarai.

Sapiilluni oqaluttuarpoq
16 Esterip kunngi utaqqiseqqikkusunnginnamiuk aappassaa-

nik nerersuartitsigami sunik tamanik oqaluttuuttariaqarpaa. Qa-
norli taamaaliussava? Kunngip sumik kissaateqartoq apereqqik-
kamiuk taamaaliornissaanut periarfissippaa. (Est 7:2) Esterip oqaa-
seqarnissaanut piffissanngorpoq.

17 Immaqa Esteri Guutiminut nipaatsumik qinoriarluni kun-
ngimut oqarpoq: “Illit isinni saammaannarsisimaguma, kunngi,
kunngillu iluarippagu, taava inuunera asattuuguk; tassa qinnutigi-
sara! Inuiaqatikkalu uannut tunniutikkit; tassa kissaatigisara!” (Est
7:3) Maluginiaruk kunngip iluarinartitaa suugaluartorluunniit ataq-
qiniarlugu uini neriorsormagu. Esterip Vashtimit, kunngip nuliaku-
anit piaaraluni uiminik nikanarsaasumit, allaanerulluinnassusia!
(Est 1:10-12) Tamatuma saniatigut sianiilliorluni Hamanimik tati-
ginninnera pillugu Esterip kunngi uparuanngilaa. Inuunerminilli
navianartorsiortitsisumut illersoqqulluni kunngi kimigiiserfigaa.

15. (a) Esterip erinitsajuinnera qanoq kinguneqarluarpa? (b) Sooq erinitsaju-
innissarput pingaaruteqarpa?
16, 17. (a) Esterip oqaaseqarnissaanut qanga piffissanngorpa? (b) Esteri kun-
ngip nuliakuanit Vashtimit qanoq allaanerutigaa?

Hamanip
ajortuunera

Esterip sapiilluni
qulaarpaa

18 Kunngip tamanna qularnanngitsumik eqqissiunnaarutiga-
lugulu tupaallaatigaa. Kina sapiiserluni dronningimik navianartor-
siortitsissagami? Esteri ima nangippoq: “Uanga inuiaqatikkalu aki-
gineqarsimavugut piiagassanngorluta, toqutassanngorluta nungu-
titaasussanngorlutalu. Ilumulli inussiatuinnaq, angutitut arnatul-
lu, akigineqarsimagaluarutta taava nipangersimaannassagaluarpu-
nga perlussiortitaaneq taama ittoq kunngimut suliassersuutaas-
salluni suunngeqimmat!” (Est 7:4) Maluginiaruk ajornartorsiut
Esterip unneqqarilluni qulaaraluarlugu inussianngornissaq pine-
qaannarsimasuuppat nipangersimaannassagaluarluni oqaatigim-
magu. Inuiannilli toqoraaneq kunngimut ajoqutaasussaammat
oqaatigisariaqarpaa.

19 Allanik qularunnaarsitsiniaanermut tunngatillugu Esteri
ilinniarfigingaarsinnaavarput. Ajornartorsiut aaqqinneqartariaqar-
toq asasannut inummulluunniit oqartussaassusilimmut oqaatigis-
sagukku erinitsajuinneq, ataqqinninneq unneqqarinnerlu iluaqu-
tigingaarsinnaavatit. – Uss 16:21, 23.

20 Ahasverusi kamalluni aperivoq: “Kinaava sumiippalu taan-
na taamaaliornissamik eqqarsaateqalersimasoq?” Takorlooruk Es-
teri tikkuariarluni ima oqartoq: “Assortuisoq akerarlu, inupi-
luk Hamani una!” Taama sakkortutigisumik unnerluunneqa-
rami Hamani sua? Ersitsattorujussuuvoq. Takorlooruk siun-
nersortimi tatigisami nuliaminik asasaminik toqutsinissamut

18. Esterip ajornartorsiut kunngimut qanoq qulaarpaa?
19. Allanik qularunnaarsitsiniaanermut tunngatillugu Esteri qanoq ilinniarfigi-
sinnaavarput?
20, 21. (a) Hamanip toqutsiniarnera Esterip qanoq qulaarpaa, kunngilu sua?
(b) Hamani peqqusersusaartutut qunutuutullu qulaarneqarami sua? 141



Guutip innuttaanik illersuinerminni
Esterip Mordokajillu itsaq Biibilimi
siulittuut eqquutitippaat. Ukiut
1.200-t sinnerlugit tamatuma siorna
ataataanerpaaq Jaaku Jehovamit isu-
massarsisitaalluni ernermi ilaat pillu-
gu ima siulittuivoq: “Benjamini tassa
amaroq ujajaajumatooq, ujajakkani
ullaakkut nerigunigit pisani unnuk-
kut agguaattarai.” (1 Mos 49:27)
Matumani ‘ullaaq’ Israelip kunnge-
qartaleqqaarneranut assersuutaa-
voq. Kunngi Sauli allallu Jehovap
innuttai sorsuttartut pissarsuit Benja-
minip kinguaavisa ilagaat. ‘Unnuk’
Israelip kunngeqartarunnaangajaler-
neranut assersuutaavoq. Esterip
Mordokajillu, Benjaminimit kingoq-
qisuusut, Jehovap akerai iluatsittu-
mik akiorpaat. Oqartoqarsinnaavoq
Hamanip pigisarpassui pigileramik-
kit pisatik agguaakkaat.

Siulittuutip eqquunnera
salloqittarluni atsiortissimagaani paasillugu
kunngi kamannermik kiinamigut aappilleru-
loortoq. Kunngi imminut eqqissisarniarluni
naatsiiviliarsuarmut anipallappoq. – Est 7:5-7.

21 Hamani peqqusersusaartutut qunutuu-
tullu qulaarneqarami dronningip isigaasa saa-
vannut pallorpoq. Kunngip uterluni Hamani
nallittoqqulluni Esterip nalaasaarfigisaaniittoq
takugamiuk angerlarsimaffimmini nuliaminik
atornerluiniartutut kamalluni unnerluutigaa.
Hamani taama unnerluunneqarami toqunne-
qartussanngorpoq. Kiinaa uleriarlugu annin-
neqarpoq. Taava kiffat ilaata Hamanip Mordo-
kajimut qimitsiviliaa pillugu kunngi oqalut-
tuuppaa. Hamanip tassunga nivinngarneqar-
nissaa Ahasverusip ingerlaannaq peqqussuti-
gaa. – Est 7:8-10.

22 Ullumikkut silarsuarmi naapertuilluan-
ngiffiusumi eqqarsalersoorsinnaavugut naa-
pertuilluartumik pisoqanngisaannassasoq. Taa-
matut misiginikuuit? Esteri isumatsalernani-
lu misigittaatsunngornanilu neriuutaarutinngi-
laq. Piffissanngormat pissutsit piviusut sapiillu-
ni oqaluttuarai Jehovallu pisariaqartumik iliuu-
seqarnissaa qularinagu. Maligassaalluangaara-

mi! Esterip nalaaniilli Jehova allanngorsimanngilaq. Hamanimut
iliornermisut inuit ajortut peqqusersusaartullu nammineq pullatili-
aminnut nakkartinnissaannut suli pissaaneqangaarpoq. – Tussiaat
7:12-17 atuakkit.

Jehova innuttaalu pillugit Esteri
namminissarsiorani iliuuseqarpoq

23 Kiisami kunngip Mordokaji kinaasoq, Esterip ataatarsiaa ilu-
moorfiginnilluni kunngimik toqutsiniartunik qulaarisoq, paasi-
vaa. Ahasverusip Hamani taarserlugu Mordokaji ministeriunin-
ngortippaa. Hamanip illua aningaasaaterpassuilu kunngip Esteri-
mut tunniuppai, taassumalu Mordokaji taakkununnga paarsisun-
ngortippaa. – Est 8:1, 2.

22. Esterip maligassiuinera isumatsalinnginnissamut, misigittaatsunngunngin-
nissamut neriuutaarutinnginnissamullu qanoq iluaqutigisinnaavarput?
23. (a) Kunngip Mordokaji Esterilu qanoq akissarsisippai? (b) Jaakup toqu-
ngajalerluni Benjamini pillugu siulittuutaa qanoq eqquuppa? (Takuuk unga-
lusaq “Siulittuutip eqquunnera”).142



24 Mordokajilu navianartorsiorunnaaramik Esteri ernumassu-
taaruppa? Naamik. Tamatuma nalaani juutit tamarmik toqorarne-
qarnissaannik Hamanip peqqussutaa naalagaaffissuarmut tamar-
mut nassiussuunneqarpoq. Pilersaarutipiluni piffissami sorlermi
piviusunngortissallugu pitsaanerpaanersoq paasiniarlugu Hamani
anersaarsiortitsigunarluni pur-imik immeraatsitsivoq. (Est 9:24-26)
Qaammatit arlallit aatsaat qaangiuppata tamanna pisussaagaluar-
toq piffissaq ingerlalertupallappoq. Toqoraaneq pinngitsoortinne-
qarsinnaava?

25 Qaaqquneqarsimanngikkaluarluni Esterip namminissarsio-
rani kunngimut sassaqqinnermigut inuunini navianartorsiorteq-
qippaa. Maanna innuttani qissatigai kunngilu qinnuigalugu peq-
qussut ajorluinnartoq atortussaajunnaarseqqullugu. Perserilli kun-
ngiata aqqani inatsit atorunnaarsinneqarsinnaanngilaq. (Dan
6:13, 16) Kunngilli Esteri Mordokajilu nutaamik inatsisiliorsinnaa-
tippai. Inatsimmi nassiussuunneqartumi juutit imminnut iller-
sornissamut piginnaatinneqarput. Peqqussut tamanna nassarlugu
hestersut naalagaaffissuaq tamaat angallavigaat. Maanna juutit
neriuutissaqalerput. (Est 8:3-16) Takorloorsinnaavarput peqqus-
sut nutaaq tunngavigalugu naalagaaffissuarmi juutit tamarmik

24, 25. (a) Hamanip toqutsiniarnera qulaarneqarmat Esteri ernumassutaa-
ruppa? (b) Esterip inuunini qanoq navianartorsiorteqqippaa?

Esterip Mordokajillu
peqqussut Perserit
naalagaaffissuanni
juutinut tamanut
nassiussuuppaat

sorsunnissamut piareersarlutik sakkulersortut. ‘Katersaarsuilli Je-
hovaata’ innuttani najussavai? – 1 Sam 17:45.

26 Ulloq nalliummat Guutip innuttai piareeqqapput. Allaat Per-
serit qaffasissumik atorfillit amerlasuut juuteq Mordokaji ministe-
riuninngorsimasoq tusaramikku Perserit naalagaaffissuanni juutit
illersulerpaat. Jehovap innuttani ajugaaterujussuarpai. Akeraasut
akiniaaqqinnginniassammata ajorsartilluinnarpai.� – Est 9:1-6.

27 Tamatuma saniatigut Hamanip ajortup illugisimasaanik
Mordokajip paarsisuutilluni inuunera navianartorsiunnginnias-
sammat Hamanip erneri qulit toqutaapput. (Est 9:7-10) Taamaalil-
luni Amalekikkut Guutip innuttaanut akeraasut ajortut nungutin-
neqarnissaannik Biibilimi siulittuut eqquutitinneqarpoq. (5 Mos
25:17-19) Immaqa Hamanip erneri inuiaqatigiinni perloqqusani
kingullerpaallutik toqutaapput.

28 Esterip inuusuttuulluni akisussaaffiit annertuut – assersuu-
tigalugu sorsunnissamik toqutsinissamillu kunngip peqqussutaa-
nik naammassisitsineq – isumagisussaavai. Tamanna ajornaatsuin-
naasimanavianngilaq. Missiarsi neriorsuutigisaq, inuiannik tama-
nik aniguisitsisussaq, Israelikkunnit kingoqqisussaammat Jehovap
innuttami nungutinneqannginnissaat piumasaraa. (1 Mos 22:18)
Missiarsip, Jiisusip, ajoqersukkami sorsoqataasannginnissaannik
peqqussutaa ullumikkut Guutip kiffaasa nuannaarutigaat. – Matt
26:52.

29 Kristumiulli allatigut sorsoqataapput. Saatanip Jehovamut
Guutimut upperunnaarsikkusungaarpaatigut. (2 Korinthimiut
10:3, 4 atuakkit). Esterip maligassiuinera nuannaarutigaarput!

Qanortoq taassumatut sapiilluta namminis-
sarsiornatalu Guutip innuttaanik illersuiniar-
nitsinni silatusaarluta erinitsajuillutalu allanik
qularunnaarsitsisarnitsigut uppernerput erser-
sikkisigu.

� Kunngip juutit akeqqatik ajugaaffiginiassammatigit ullor-
mik ataatsimik periarfisseqqippai. (Est 9:12-14) Allaat na-
litsinni juutit ajugaaneq tamanna ukiut tamaasa adarip
qaammataani, februaarip naalernerani marsillu aallartinnera-
ni, nalliussisarpaat. Hamanip Israelimik suujunnaarsitsiniar-
luni immeraatsitsinera pissutigalugu tamanna purimisior-
fimmik taaneqartarpoq.

26, 27. (a) Jehovap innuttami akeqqaminnut ajugaallu-
innarnissaat qanoq qulakkeerpaa? (b) Hamanip erneri
toqunneqarmata siulittuut suna eqquutitinneqarpa?
28, 29. (a) Sooq Esterip innuttaasalu sorsoqataanissaat
Jehovap piumasaraa? (b) Esterip maligassiuinera qanoq
iluaqutigisinnaavarput?

UKU EQQARSAATIGIKKIT ...
˙ Esterip ‘nipangersimaqqaar-
nermigut’ silatunini qanoq
ersersippaa?

˙ Esterip erinitsajuinnera qanoq
kinguneqarluarpa?

˙ Esterip innuttani illersoramigit
sapiinnini namminissarsiun-
nginninilu qanoq ersersippai?

˙ Esteri uppernikkut qanoq
ilaarusuppiuk?

MARIAP pulaartuni iseqqammersoq tupigusulluni isigaa. Angutaa
arnaaluunniit oqaloqatiginiarnagit pulaartup Maria oqaloqatigini-
arlugu pulaarpaa! Pulaartup Nazaretimiuunnginnera Mariap qula-
rinngilluinnarpaa. Illoqarfeeqqami tassani takornartat malugini-
anngitsuugassaanngillat. Pulaartorli sumiikkaluaruniluunniit ma-
luginiarneqassagunarpoq. tastamantitâ� naapertorlugu pulaartup
Maria immikkuullarissumik ima oqarfigaa: ‘Pilluarna, Naalakkap
najorpaatit, arnani pilluaqqusaasutit-aa.’ – Lukasi 1:26-28 atu-
akkit.

2 Biibilimi Maria, Elip pania Galilæami illoqarfimmi Naza-
retimi inuusoq, siullermeerluni allaatigineqarami pingaarutileru-
jussuarmik aalajangigassaqarpoq. Sanasumut Josefimut, angum-
mut pisuujunngikkaluarluni upperluartumut, katittussaavoq. Taa-
maattumik isumaqarsimassaaq pilimanianngitsumik inuuneqarlu-
ni uissani Josefi suleqatigisussaallugulu meeqqanik perorsaaqatigi-
sussaallugu. Maannali pulaartuminit ilisimatinneqarpoq inuuner-
minik allannguilluinnartussamik Guutimit suliassinneqarsimal-
luni.

3 Biibilimi Mariap allaatigineqarpallaannginnera inuppassu-
it tupaallaatigisarpaat. Peroriartornera ingammillu inuttut qa-
noq pissuseqarnera allaatigineqarpiarnatillu isikkua allaatigine-
qanngilaq. Guutilli oqaasiani Maria pillugu paasisaqangaarsinnaa-
vugut.

4 Maria ilisimallualerumallugu upperisarsioqatigiinni assigiin-
ngitsuni taanna pillugu takorluukkat oqaluttualiallu sammis-
sanngilavut. Aamma arnaq maniguuttoq ‘Guutip Anaanaanik’
aamma ‘Qilammi Dronningimik’ taaneqartarneranik ajoqersuutit
paasiuminaatsut sammissanngilavut. Mariali pillugu Biibilimi allas-
simasut sammissavavut. Taamaaliornikkut uppernera pillugu ilisi-
masaqalissallutalu qanoq ilaarsinnaallugu paasissavarput.

1, 2. (a) Maria takornartamit qanoq ilassineqarpa? (b) Maria suna pillugu
aalajangertussaava, tamannalu inuuneranik qanoq allannguiva?
3, 4. Maria ilisimallualerumallugu suut samminagit suut sammissavavut?

KAPITALI 17

‘Jehovap kiffaraanga’

Inngilimit pulaarneqarneq
5 Mariap pulaartua inuunani inngiliuvoq Gabrieli. Maria ‘ar-

nani pilluaqqusaasumik’ taaneqarami ‘annilaarpoq’ inngilillu
allaanerulluinnartumik ilassinninnera eqqarsaatigilerlugu. (Luk
1:29) Kimit pilluaqquneqarami? Mariap inunnit pilluaqquneqar-
nissani naatsorsuutiginngilaa. Inngililli Jehovamit Guutimit pillu-
aqquneqarneq eqqartorpaa. Guutimit iluarisaanissani kissaatigiga-
luarlugu Maria makitalluni isumminngilaq Guutip iluarereeraani.
Guutimit iluarisaajumalluta maniguulluta iliuuseqartariaqarner-
put Mariap maligassiuineranit paasivarput. Guutip makitasuut ake-
rartorlugit qanilaartut maniguuttullu tapersersortarpai. – Jaak 4:6.

6 Maria inngilimit immikkuullarissumik suliassinneqarami
maniguuttariaqarpoq. Inngilimit oqarfigineqarpoq inunnit tama-
nit pingaarnerpaanngortussamik meerartaassalluni. Gabrieli ima
oqarpoq: “[Guutip] Naalakkap tunissavaa ataataata Daavip issi-
avissaarsuanik; Jaakukkunnut kunngiussaaq naassaanngitsumik,
naalagaassusialu atajuaannassaaq.” (Luk 1:32, 33) Ukiut 1.000-t
sinnerlugit tamatuma siornagut Daavip kinguaavisa ilaata naas-

saanngitsumik naalakkersuilerumaarnera-
nik Guutip neriorsuutaa Mariap qularnan-
ngitsumik nalunngilaa. (2 Sam 7:12, 13)
Mariap ernera tassaalissaaq Missiarsi Guu-
tip innuttaasa ukiuni hundredilinni neri-
uutigisimasaat.

7 Tamatuma saniatigut inngilip Maria
oqarfigaa ernera ‘Qutsinnerussaartup erne-
ranik’ taaneqassasoq. Arnaq qanoq ilillu-

ni Guutip erneranik meerartaarsinnaagami? Maria qanoq ililluni
meerartaarsinnaagami? Josefilu aappassiariipput, sulili katinngil-
lat. Tamanna pissutigalugu Maria toqqaannarluni ima aperivoq:
“Qanoq ililluni tamanna pissava? Angummimmi ilaqarsiman-
ngilanga.” (Luk 1:34) Maluginiaruk angummik ilaqarsimanngin-
nini peqqusiileqinani eqqartormagu. Paarlattuanik minguissut-
si eriagaa. Ullumikkut inuusuttorpassuit atoqateqartalernissamin-
nut utaqqisinnaaneq ajorput atoqateqarsimanngitsullu illaruaati-
gisarlugit. Pissutsit allanngorluinnarsimapput. Jehovali allanngor-
simanngilaq. (Mal 3:6) Mariap nalaanisut ileqqorissaarnermik

5. (a) Mariap Gabrielip oqaasiinik annilaarutiginninnera Maria pillugu sumik
ersersitsiva? (b) Maria sumik pingaarutilimmik ilinniarfigaarput?
6. Inngilip Maria immikkuullarissumik sumik suliassippaa?
7. (a) Apeqqutaanit Maria pillugu suna paasivarput? (b) Inuusuttut Maria
qanoq ilinniarfigisinnaavaat?

Maria makitalluni
isumminngilaq

Guutip iluarereeraani

Inngilip Gabrielip Maria immikkuullarissumik suliassippaa



najoqqutassiaminik maleruaasut pingaartippai. – Hebræerit 13:4
atuaruk.

8 Maria Guutimut kiffaagaluarluni aalajaatsoq naammalluin-
nanngitsuuvoq. Taamaattumik Guutip ernera naammalluinnar-
toq qanoq meerartaarisinnaagamiuk? Gabrieli ima nassuiaavoq:
“Anersaaq Illernartoq ilinnut piumaarpoq, Qutsinnerussaartullu
pissaanerata ulikkumaarpaatit. Taamaattumik meeraq erniusussaq
taaneqassaaq Illernartumik, Guutip erneranik.” (Luk 1:35) Iller-
nartoq ‘minguitsumik’ aamma ‘ipiitsumik’ isumaqarpoq. Meeq-
qat angajoqqaamik naammalluinnanngissutaat kingornuttarpaat.
Matumanili Jehova asseqanngitsumik tupinnartuliussaaq. Ernini
qilammi anersaajusoq Mariap illiaanut nuussavaa meerarlu ajorti-
mit mingutsinneqannginniassammat nukiminik sulisumik, ima-
luunniit anersaaminik illernartumik, Maria ‘ulissallugu’. Inngilip
neriorsuutaa Mariap upperaa? Qanoq akiva?

Mariap Gabrielimut akissutaa
9 Isornartorsiuisartut, aamma kristumiuunerartut teologii-

sa ilaasa, niviarsiap ernertaarsinnaanera upperiuminaatsittarpaat.
Sivisuumik ilinniarnikuugaluarlutik sallusuissut tunngaviusoq
paatsuugassaanngitsorlu paasisinnaanngilaat. Gabrielip oqarnera-
tut ‘Guutimut sumik ajornartoqanngilaq’. (Luk 1:37) Upperlu-
arami Gabrielip oqaasii Mariap inuusuttup upperai. Mariali
uppertikkuminartuunngilaq. Eqqarsarsinnaassuseqartutut allatul-
li Mariap uppernini uppernarsaatinik tunngaveqartittariaqarpaa.
Gabrielip uppernarsaavigeqqikkusukkamiuk ilaqutaa utoqqaq Eli-
sabethi, ernisuitsutut sivisuumik ilisimaneqartoq, tupinnartulior-
nikkut Guutimit naartusinnaanngortinneqartoq pillugu oqalut-
tuuppaa.

10 Maanna Maria sussava? Suliassiissut pillugu nassuiaanne-
qarlunilu Gabrielip oqarneratut Guutip iliuuseqarumaarneranik
uppernarsaavigineqarpoq. Guutip erneranik ernineq ataqqinaataa-
galuartoq Mariamut imaannaanngitsuuvoq. Siullertut, Josefi aap-
passiaraa. Taassuma Maria naartulersimasoq tusaruniuk suli katik-
kusussanerpaa? Aappaattut, immikkut pisinnaatitaaffik annertooq
tamanna mersernarpasingaarsimassaaq. Guutip pinngortitaasa pi-

8. Maria naammalluinnanngitsuugaluarluni qanoq naammalluinnartumik
ernertaarsinnaava?
9. (a) Sooq isornartorsiuisartut Maria pillugu oqaluttuamik apeqqusiisarnerat
tunngavissaqanngila? (b) Gabrielip Maria uppernikkut qanoq nakussatsip-
paa?
10. Guutip erneranik ernineq ataqqinaataagaluartoq sooq Mariamut imaan-
naanngitsuua?

ngaarnerpaartaat – ernera asasaa – ernertaarisussaavaa! Inoorlaaq
nammineersinnaanngitsoq isumassorlugulu silarsuarmi ajortumi
illersortussaavaa. Akisussaafferujussuaq isumagisussaavaa!

11 Biibilimi ersersinneqarpoq allaat angutit nukittuut aala-
jaatsullu Guutimit unamminiarnartunik suliassinneqaraangamik
ilaannikkut pinaattartut. Mosesi Guutip oqaaseqartartuatut kiffar-
tornissaminut ajukkunnerarpoq. (2 Mos 4:10) Jeremia Guutip
suliassiissutaanik isumaginninnissamut ‘inuusuppallaarnerarpoq’.
(Jer 1:6) Aamma Jona suliassinneqarami qimaavoq! (Jon 1:3) Ma-
riami sua?

12 Maniguulluni naalallunilu akinera allaat ullumikkut inup-
passuarnit ilisimaneqarluarpoq. Gabrielimut ima oqarpoq: ‘Jeho-
vap kiffaraanga. Oqaatsisit malillugit pine-
qarlanga.’ (Luk 1:38) Kiffaq arnaq kiffanit
allanit tamanit nikanarnersaammat naala-
gaa kisimi taassuma inuuneranut oqartus-
saasuusarpoq. Mariap Naalakkani, Jehova,
taamatut tatigitigaa. Nalunngilaa isumagis-
sagaani, ilumoorfiginnitsini ilumoorfigi-
gai suliassamillu unamminiarnartumik sa-
pinngisaminik naammassinninniarnermi-
ni pilluaqqussagaani. – Tuss 18:26.

13 Guutip suliassiissutai immaqa ilaannikkut sapernartutut, al-
laat ajornarluinnartutut, isigisarpavut. Imminilli tatiginneqqullu-
ta, Mariatut tatiginnilluinnaqqulluta, oqaatsimini uppernarsaavi-
gaatigut. (Uss 3:5, 6) Jehova tatigaarput? Taamaappat akissarsisis-
savaatigut, uppernikkullu nakussatsissaagut.

Mariap Elisabethimut tikeraarnera
14 Misigissutsini Elisabethip silarsuarmi arnanit tamanit paa-

silluarnerusinnaammagit Gabrielip oqaasii Mariap tuppallersaati-
gai. Maria tuaviorluni Judæap qaqqalittaanut, immaqa ulluni pi-
ngasuni sisamaniluunniit, angalavoq. Elisabethip palasillu Za-
kariap angerlarsimaffiannut isermat Jehovap Maria uppernik-
kut nakussatsinniarlugu uppernarsaavigeqqippaa. Mariap iserluni

11, 12. (a) Allaat angutit nukittuut aalajaatsullu Guutimit unamminiarnartu-
nik suliassinneqaraangamik ilaannikkut susarpat? (b) Gabrielimut akissutaanit
Maria pillugu suut paasivavut?
13. Guutip suliassiissutai sapernartutut, allaat ajornarluinnartutut, isigigutsigit
Mariap maligassiuinera qanoq iluaqutigisinnaavarput?
14, 15. (a) Elisabethi Zakarialu tikeraaramigit Maria Jehovamit qanoq upper-
narsaavigineqaqqippa? (b) Lukasip iivangkiiliua 1:46-55 Maria pillugu sunik
ersersitsippat?

Mariap nalunngilaa
Guutimi ilumoorfi-
ginnittup, Jehovap,
isumassussagaani

ilassinnissutaa Elisabethip tusaramiuk ilumiua nuannaarnermik
pikeriarpoq. Anersaamik illernartumik ilumioqangaarluni Maria
‘Naalakkami anaanaanik’ taavaa. Guutip Elisabethi Mariap ernera-
ta Naalaganngorumaarneranik, Missiarsinngorumaarneranik, paa-
sitissimavaa. Tamatuma saniatigut Mariap aalajaalluni naalanne-
ra pillugu nersualaarinissamut isumassarsisitaagami ima oqarpoq:
“Pilluarpoq una uppertoq.” (Luk 1:39-45) Aap, Jehovap Mariamut
neriorsuutai tamarmik eqquutissapput!

15 Tamatuma kingorna Mariap oqaasii Guutip oqaasiani tam-
matsaalineqarput. (Lukasi 1:46-55 atuakkit). Allassimaffin-
ni taakkunani Biibilimi Mariamik issuaanerit takinerpaartaanniMariap Elisabethillu

ikinngutigiinnerat
pilluaqqussutaavoq

Maria pillugu paasisaqarluarpugut. Missiarsimut anaananngor-
nissamik immikkut pisinnaatitaaffilerneqarnini pillugu Jehova-
mik unnersiutiginninneranit qujamasuttuunera erserpoq. Jeho-
vap makitasuunik pissarsuarnillu nikanarsaasarnera aamma nika-
nartunik piitsunillu imminik kiffartorfiginnikkusuttunik ikiuisar-
nera pillugit oqaasiinit upperluarnera erserpoq. Aamma ilisimasa-
qarluarnera oqaasiinit ersersinneqarpoq. Allakkanut Hebræerisuu-
nut innersuussutai 20-nit amerlanerusut kisinneqarsimapput.�

16 Guutip oqaasianik Mariap eqqarsaatiginneqqissaartarne-
ra ersarippoq. Namminerli isummani oqaatiginagu maniguullu-
ni Allakkat Illernartut issuaavigerusunneruai. Nukappiaraq ilumi-
ua taamatut maniguunnermik ersersitsisussaavoq ima oqarluni:
“Ajoqersuutiga uanga nammineq piginngilara, aallartitsisimali pi-
gaa.” (Joh 7:16) Imminut ima aperisariaqarpugut: ‘Guutip oqaasia
ataqqingaarlugu mianeringaarlugulu ersersittarpara? Imaluunniit
nammineq isumaga pingaarnerutittarpara?’ Mariap ajunngitsumik
isiginnittaaseqarnera ersarippoq.

17 Mariap qaammatit pingasut missiliorlugit Elisabethikkunni
tikeraarnera qularnanngitsumik arnanut taakkununnga qiimmas-
saataangaarpoq. (Luk 1:56) Tikeraarnerup Biibilimi qiimmaal-
lannartumik allaatigineqarneranit ikinnguteqarnerup pilluaqqus-
sutaaneranik eqqaasinneqarpugut. Guutitsinnik, Jehovamik, ilu-
moorlutik asannittunik ikinngutissarsiortarutta anersaakkut ine-
riartorlutalu Jehovamut qaninnerulissaagut. (Uss 13:20) Maan-
na Mariap angerlarnissaanut piffissanngorpoq. Mariap naartunera
paasiguniuk Josefi qanoq oqassava?

Maria Josefilu
18 Naartunermi takuneqarsinnaalernissaanut utaqqisinnaan-

nginnami Mariap Josefi naartunerminik oqaluttuuttariaqar-
paa. Angut taanna eqqortuliorusuttoq Guutimillu mianerin-
nittoq qanoq isummissanersoq eqqarsaatigisimassavaa. Pisima-
sulli tamaasa oqaluttuarai. Takorloorsinnaasattut Josefi ernumat-
sangaarpoq. Asasani uppererusukkaluarpaa, Mariali allasiorsi-
marpasippoq. Qanoq eqqarsarnersoq Biibilimi allassimanngilaq.
Allassimavorli avinniarlugu aalajangertoq. Taamani katinnissamik
neriorsuineq unioqqutinneqarsinnaanngitsutut isigineqartarpoq.

� Innersuussinerit ilaanni Mariap arnaq aalajaatsoq Hanna, aamma Jehovamit pillu-
aqquneqarluni meerartaartoq, issuarunarpaa. – Takuuk kapitali 6-imi ungalusaq “Qin-
nutit marluk maluginiarnartut”.

16, 17. (a) Maria erneralu assigalugit qanoq isiginnittaaseqartariaqarpugut?
(b) Mariap Elisabethimut tikeraarneranit pilluaqqussut suna eqqaavarput?
18. Mariap Josefi sumik oqaluttuuppaa, Josefilu suniarluni aalajangerpa?

Kanngunarsarneqarnissaali kissaatiginnginnamiuk isertortumik
avinniarlugu aalajangerpoq. (Matt 1:18, 19) Josefi pisoq immik-
kuullarissoq pillugu isumakuluttoq takullugu Maria aliasussimas-
saaq. Mariali narrutsanngilaq.

19 Jehovap Josefi eqqortulioqqullugu inussiarnersumik ikior-
paa. Mariap tupinnartuliornikkut naartulernera Guutip inngiliata
sinnattukkut oqaatigaa. Josefi eqqissiallassimassaqaaq! Maanna
Maria ilaarlugu Jehovap piumasaatut iliuuseqarpoq. Maria nulissi-
uppaa Jehovallu erneranik isumassuinissamik akisussaaffiup asse-
qanngitsup naammassinissaanut piareersarluni. – Matt 1:20-24.

20 Aappallit katinnissamillu pilersaaruteqartut aappariit inuu-
suttut taakku ukiut 2.000-t matuma siorna inuusut ilinniarfigi-
ngaarsinnaavaat. Josefip nuliani inuusuttoq anaanatut suliassami-
nik isumaginnittoq takugamiuk Jehovap inngilianit siulersorne-
qarsimanini qularnanngitsumik nuannaarutigingaarpaa. Pingaa-
rutilinnik aalajangigassaqarnermi Jehovamik tatiginninnissap pi-
ngaaruteqassusia Josefip paasivaa. (Tuss 37:5; Uss 18:13) Qular-
nanngitsumik ilaqutariinni ittuusutut aalajangiisarnermini asan-
nittuullunilu inussiarnersuuvoq.

21 Mariap Josefimut katikkusunnera aamma qanoq ilinniarfi-
gisinnaavarput? Josefip aallaqqaammut upperiumanngikkaluaraa-
ni ilaqutariinni ittunngortussaammat aalajangernissaa utaqqeq-
qaarpaa. Tamanna Mariap ilinniarfigingaarpaa, kristumiuttaaq ar-
nat nalitsinni inuusut ilinniarfigingaarsinnaavaat. Josefip Marial-
lu pisut unneqqarissumik oqaloqatigiittarnerup pingaaruteqassusi-
anik paasinninnissamut qularnanngitsumik iluaqutigaat. – Ussatit

15:22 atuaruk.
22 Aappariit inuusuttut taakkua aappa-

riinnerat pitsaanerpaamik tunngaveqarlu-
ni aallartippoq. Marluullutik Jehova Guu-
ti asanerpaallugulu angajoqqaatut akisus-
saassuseqarnermikkut isumassuinermikkul-
lu nuannaartikkusuppaat. Soorunami anne-
rusunik pilluaqqussutisiassaqarput – sulilu
annerusumik unamminiagassaqarlutik. Jii-
susi, silarsuarmi inunni tamani pingaarner-
paanngortussaq, perorsartussaavaat.

19. Jehovap Josefi eqqortulioqqullugu qanoq
ikiorpaa?
20, 21. Aappallit katinnissamillu pilersaaruteqar-
tut Maria Josefilu qanoq ilinniarfigisinnaavaat?
22. Josefip Mariallu aappariinnerat sumik tunnga-
veqarpa, sumillu suliassaqarpat?

UKU EQQARSAATIGIKKIT ...
˙ Maniguunneq pillugu Maria
qanoq ilinniarfigisinnaa-
varput?

˙ Sooq Mariap naalannera
maluginiarnarpa?

˙ Mariap uppernini qanoq
nakussatsippaa?

˙ Maria uppernikkut qanoq
ilaarusuppiuk?

MARIA nalunaaquttap-akunneri arlallit siutituup qaavaniissima-
gami issiakatappoq. Josefi Betlehemimut ungasissumut angalaner-
mi siulersuilluni pisorusaarpoq. Mariap ilumiuni pikeriartoq ma-
lugisinnaavaa.

2 Mariap erninissaata nalliutingajalernera oqaluttuamit erser-
sinneqarpoq. (Luk 2:5, 6) Immaqa naasorissaasut assallatserisut si-
aruarterisulluunniit aappariit narsaatit saneqquallugit ingerlasut
takullugit arnap erningajalersup angalanera eqqumiigivaat. Sooq
Maria Nazaretimi angerlarsimaffimminit taama ungasitsigisumut
angalava?

3 Qaammaterpaaluit tamatuma siorna arnaq juuteq inuu-
suttoq taanna inuit oqaluttuarisaaneranni asseqanngilluinnartu-
mik suliassinneqarpoq. Missiarsinngortussamik, Guutip erneranik,
meerartaartussaavoq! (Luk 1:35) Marialli erninnginnerani aallarta-
riaqarput. Angalanermi Maria uppernikkut misilinneqaatigisami-
nik nalaataqarpoq. Anersaakkut nukittujuarnissaminut suut ilua-
qutiginerai misissoriartigu.

Betlehemimut angalaneq
4 Josefi Marialu kisimik angalanngillat. Kaasarip Augustu-

sip nunami inuit kisinneqarnissaat peqqussutigimmagu inuit il-
loqarfimmut inunngorfigisaminnut allatsikkiartortussanngorput.
Josefimi? Biibilimi ima allassimavoq: “Aamma Josefi majuar-
poq illoqarfimmit Nazaretimiit Galilæamiittumit Judæamut, Daa-
vip illoqarfianut Betlehemimik atilimmut, Daavip inoqutai eq-
qarleriissortaalu nagguigigamigit tassani allatsissalluni.” – Luk
2:1-4.

5 Taamaalinerani kaasarip peqqusinera nalaatsornikkut pin-
ngilaq. Ukiut 700-t missiliorlugit tamatuma siorna Missiarsip

1, 2. Mariap angalanera ippigusunneranullu pissutaasoq oqaluttuarikkit.
3. Maria sumik suliassinneqarpa, taannalu pillugu suna misissussavarput?
4, 5. (a) Sooq Josefi Marialu Betlehemimukarpat? (b) Kaasarip peqqussutaa
pissutigalugu siulittuut suna eqquuppa?

KAPITALI 18

Oqaaserineqartut
‘eqqarsaatigai’

Betlehemimi inunngornissaa siulittuutigineqarpoq. Illoqarfik Bet-
lehemi Nazaretimit taamaallaat 11 kilometerisut ungasitsigisu-
miippoq. Siulittuummili allassimavoq ‘Betlehemimi, Efratami,’
Missiarsi inunngussasoq. (Mika 5:1 atuaruk). Nazaretimit angala-
sut tassunga illoqarfeeqqamukarumallutik Samaria aqqusaarlugu
130 kilometerit missiliorlugit qattunerasaartukkut angalasariaqar-
put. Kunngip Daavip siuaasai – taamatuttaarlu Josefip nuliatalu si-
uaasai – Betlehemimi tassani najugaqarsimammata Josefi tassunga
allatsikkiartortussaavoq.

6 Josefip peqqussummut naalanniarluni aalajangernera Mari-
ap tapersersussavaa? Tassami angalaneq Mariamut imaannaanngit-
suusussaavoq. Ukialernerani angalasussaagamik siallilaartarnissaa
ilimanarpoq. Tamatuma saniatigut Betlehemi immamit 760 mete-
rit sinnerlugit portussusilimmiimmat – ulluni arlalinni angala-
nerup kingorna sivingangaatsiartumik majoriaqarmat – oqaat-
sit “majuarpoq illoqarfimmit Nazaretimiit” naleqqupput. Mariap
naartunera pissutigalugu uneqattaartussaassagamik angalaneq pi-
sarnermit sivisunerussagunarpoq. Arnap inuusuttup erningajaler-
sup ilaquttani ikinngutinilu ernisuleruni ikiuerusuttut najorlugit
angerlarsimanissani kissaatiginerusimassavaa. Taamatut angalaju-
malluni sapiissuseqartariaqarpoq.

6, 7. (a) Sooq Betlehemimut angalaneq Mariamut unamminiarnarsimassava?
(b) Josefimut nulianngorami Mariap aalajangeeriaasia qanoq allanngorpa?
(Aamma quppernerup ataatungaani ilanngussaq takuuk).

7 Taamaakkaluartorli Lukasi allappoq Josefi ‘allatsissalluni
nuliani Maria ilagalugu’ aallartoq. (Luk 2:4, 5) Josefimut nulian-
ngorami Mariap aalajangeeriaasia allanngorpoq. Uini ilaqutariin-
ni ittuusutut isigamiuk aalajangiussaanik tapersersuinermigut iki-
ortitut Guutimit akisussaaffilerneqarnini eqqortippaa.�Mariap ui-
minut naalannermigut uppernini ersersippaa.

8 Mariap naalannissaminut aamma suna kajumississutigigu-
narpaa? Missiarsip Betlehemimi inunngorumaarneranik siulittuut
nalunngilaa? Tamanna Biibilimi allassimanngilaq. Siulittuulli up-
perisarsiornikkut siuttunit inuinnarnillu ilisimaneqarmat ilima-
narpoq Mariap siulittuut ilisimagaa. (Matt 2:1-7; Joh 7:40-42)
Mariap Allakkat Illernartut ilisimalluarpai. (Luk 1:46-55) Uimi-
nut, kaasarip peqqussutaanut imaluunniit Jehovap siulittuutaanut
naalannissaq pissutigalugu – taakkualuunniit tamaasa pissutigalu-
git – angalaqataaniarluni Maria aalajangernersoq naluarput, anga-
laqataanermigulli assut maligassiuilluarpoq. Jehovap angutit ar-
nallu maniguuttut naalattullu pingaartingaarpai. Nalitsinni inuit

� Maluginiaruk angalanerup matuma siuliatalu assigiinngissutaat: Elisabethi tikeraar-
niarlugu “Maria aallarpoq”. (Luk 1:39) Tamatuma nalaani uissani Josefi isumasioq-
qaarnagu Maria iliuuseqarsimasinnaavoq. Katereeramilli Josefip angalanissartik aala-
jangerpaa.

8. (a) Mariap Josefi ilagalugu Betlehemimukarnissaminut aamma suna kaju-
mississutigigunarpaa? (b) Sooq Mariap maligassiuinera qiimmassaatigingaar-
parput?

Betlehemimut anga-
laneq imaannaan-
ngitsuuvoq

amerlanerit naalatsigitikkumasanngimmata Mariap maligassiui-
nera qiimmassaatigingaarparput.

Kristusip inunngornera
9 Betlehemi takusinnaanngoramiuk Maria eqqissiallassimas-

saaq. Qattunikkut qummukarlutik olivenequteqarfiit – olivenit
inerittuni kingullersaat ilaattut katersorneqartartut – sanioqqu-
atillugit Mariap Josefillu illoqarfeeqqap taassuma oqaluttuassar-
taa immaqa eqqarsaatigaat. Pruffiitip Mikap allanneratut Judap il-
loqarfiisa ilaattut naatsorsuussaanissamut mikivallaarpoq; taa-
maattorli ukiut 1.000-t sinnerlugit tamatuma siorna illoqarfeeq-
qami tassani Boazi, No’omi kingusinnerusukkullu Daavi inun-
ngorput.

10 Maria Josefilu apuummata illoqarfeeraq inunnik ulikkaar-
poq. Allat allatsikkiartorlutik tikereersimammata unnuisarfinni
inissaqanngillat.� Nersutaasivimmi unnuisariaqarput. Takorloor-
sinnaavarput nuliani aatsaat taama anniartigilersoq takullugu
Josefi ernumatsattoq. Nersutaasivimmi tujorminartumi Maria er-
nisulerpoq.

11 Arnat sumiikkaluartulluunniit Maria paasisinnaavaat. Uki-
ut 4.000-t missiliorlugit tamatuma siorna arnat tamarmik ajorti-
mik kingornussineq pissutigalugu erninerminni anniartarnissaat
Jehovap siulittuutigaa. (1 Mos 3:16) Qularnanngitsumik aamma
Maria anniarpoq. Anniarnera allaatiginagu Lukasi ima allaannar-
poq: ‘Pernaamminik ernertaarpoq.’ (Luk 2:7) Aap, Mariap ‘per-
naava’ qatanngutigiippassuarni, ikinnerpaamik arfineq-marluu-
suni, angajullersaavoq. (Mark 6:3) Taannali allanit allaaneruvoq.
Mariap angajulliliariinnanngilaa, Jehovalli ‘pinngortitaani tama-
ni erniusut siullersaraat’ – Guutip ernituaraa. – Kol 1:15.

12 Maanna oqaluttuami pisoq ilisimaneqarluartoq allaatigine-
qarpoq: ‘Immullugu nersutaatit nerisarfiannut ilivaa.’ (Luk 2:7)
Tamanna juullimi isiginnaartitsisarnerni, assilissani takutitsisar-
nernilu tujorminanngilluinnartutut piviusorsiunngitsumillu ta-
kussutissiarineqartarpoq. Pissutsilli piviusut eqqarsaatigikkit. Eq-
qaamajuk ilaqutariit nersutaasivimmi, taamanikkut nalitsinnilu

� Taamani illoqarfiit angalasunut unnuisarfeqartarnerat nalinginnaavoq.

9, 10. (a) Mariap Josefillu Betlehemimut qanilliartortillutik suna eqqarsaatigi-
gunarpaat? (b) Sumi aamma sooq Josefi Marialu unnuisariaqarpat?
11. (a) Sooq arnat sumiikkaluartulluunniit Maria paasisinnaavaat? (b) Jiisusi
sutigut ‘pernaava’?
12. Mariap naalungiaq sumut ilivaa, tamannalu juullimi isiginnaartitsisarner-
nit, assilissanit takutitsisarnernillu qanoq allaanerutigaa?

silaannaluttutut ipertuutullu isigineqartumi, unnuimmata. Anga-
joqqaat allamik periarfissaqartuugunik erninerup nalaani nersu-
taasivimmiinnavianngillat. Angajoqqaat amerlanerit qitornatik
pitsaanerpaamik kissaattarpaat. Mariap Josefillu Guutip ernera
suli pitsaanerungaartumik kissaassimassavaat!

13 Pissutsilli tujorminartut eqqarsaatiginagit naammagittarni-
arsaripput. Assersuutigalugu maluginiaruk Mariap naalungiarsuk
nammineq isumagimmagu. Toqqissilluni qiiananilu sininnias-
sammat immuteriarlugu qajassuullugu nersutaatit nerisarfiannut
ilivaa. Pissutsit tujorminaraluartut Mariap sapinngisamik pitsaa-
nerpaamik ernini isumagaa. Mariap Josefillu aamma nalunngilaat
meeqqamik anersaakkut isumassuineq sunit tamanit pingaarner-
paasoq. (5 Mosesi 6:6-8 atuakkit). Ullumikkut angajoqqaat silar-
suarmi Guutimut kiffartornermik pingaartitsiffiunngitsumi taak-
kunatut pingaarnersiuigunik silatusaassapput.

Qiimmaallaataasumik pulaarneqarneq
14 Nersutaasivimmi ilimaginngisamik pisoqariasaarpoq. Sa-

vanik paarsisut ilaqutariit ingammillu meeraq takorusullugit
nersutaasivimmut iseriasaarput. Angutit tipaatsungaarmata nu-
annaarnerat kiinaasigut takuneqarsinnaavoq. Qattunermi savat
paarisatik qimallugit tuaviinnaq nersutaasivimmukarsimapput.�
Misigisimasatik tupinnangaartut pillugit angajoqqaat tupaqqa-
sut oqaluttuuppaat. Unnuakkut qattunermi savanik paarsitillu-
tik tassanngaannaq inngilimit saqqummerfigineqarput. Jeho-
vap naalannassusianit qaammarfigineqarlutillu Kristusip, ima-
luunniit Missiarsip, Betlehemimi inunngoqqammerneranik in-
ngilimit oqaluttuunneqarput. Ilisimatinneqarput naalungiaq im-
mussimalluni nersutaatit nerisarfianni innangasoq nassaariumaa-
raat. Taava suli tupinnarnerusumik pisoqarpoq – inngilerpassuit
saqqummeriasaarput Guutimillu unnersiutiginnilerlutik. – Luk
2:8-14.

15 Tupinnanngilaq angutit taakku maniguuttut tuaviorlutik
Betlehemimukarmata. Inngilimit oqarfigineqarnermissut inoor-
laaq innangasoq takullugu nuannaarsimassaqaat. Tusagartik

� Savanik paarsisut silami savaatiminnik paarsinerat Biibilimi piffissalersuinermut
naapertuuppoq: Kristusi decembarimi, piffissami savat savanik paarsisup inaata
eqqaani nersutaasivimmiiffigisartagaanni, inunngornani oktobarip aallartinnerani
inunngorpoq.

13. (a) Maria Josefilu qanoq naammagittarniarsarippat? (b) Angajoqqaat
Josefitut Mariatullu qanoq pingaarnersiuisinnaappat?
14, 15. (a) Sooq savanik paarsisut naalungiaq takorusungaarpaat? (b) Sava-
nik paarsisut Jiisusi nersutaasivimmi takoreerlugu suppat?

nuannersoq allanut oqaluttuaraat. “Imminnut oqaatigineqartut
oqaluttuarilerpaat, tusartullu tamarmik savanik paarsisut oqalut-
tuarisaat tupigusuutigaat.” (Luk 2:17, 18) Taamani upperisarsior-
nikkut siuttut savanik paarsisut nikagisarpaat. Jehovalli angu-
tit maniguuttut aalajaatsullu taakku pingaartikkai ersarippoq.
Marialli taamatut pulaarneqarnini qanoq isumaqarfigaa?

16 Erninermi kingorna qularnanngitsumik qasungaaraluarlu-
ni Mariap oqaaserineqartut tamaasa tusarnaaqqissaarpai. Tusar-
naaginnanngilarli. “[Mariap] tamakku tamaasa uummamminut
toqqorpai eqqarsaatigalugillu.” (Luk 2:19) Arnaq inuusuttoq taan-
na eqqarsaatiginneqqissaartarpoq. Nalunngilaa inngilip oqari-

artuutaa pingaaruteqangaartoq. Guutiata,
Jehovap, ernermi kinaassusianik pingaa-
ruteqassusianillu Mariap paasinninnissaa
kissaatigaa. Taamaattumik Mariap tusar-
naaginnarnani oqaaserineqartut qaamma-
tini ukiunilu tulliuttuni eqqarsaatigeqqis-
saartarniassagamigit uummamminut toq-
qorpai. Tamanna upperluartuarnissami-
nut iluaqutigingaarpaa. – Hebræerit 11:1
atuaruk.

17 Maria ilaassaviuk? Jehovap sallu-
suissutit pingaarutillit oqaatsiminut al-
latsippai. Sallusuissutilli taakku iluaquti-

giumallugit iliuuseqartariaqarpugut. Taamaaliorsinnaavugut ul-
lut tamaasa Biibili atuakkatut atuaannarnagu Guutip oqaasia-
tut isumassarsiarititaasutut atuartarutsigu. (2 Tim 3:16) Marial-
lu pisimaneratut anersaakkut ittut uummatitsinnut toqqortaria-
qarlugillu eqqarsaatigisariaqarpavut. Biibilimi atuakkavut Jeho-
vallu siunnersuutaanik qanoq pitsaanerusumik maleruaasinnaa-
nerluta eqqarsaatigeqqissaartarutsigit uppernerput ineriartortissa-
varput.

Oqaaserineqartut allat
uummamminut toqqorpai

18 Mosesip inatsisaani peqqussutigineqartutut Mariap Jo-
sefillu naalungiaq ullunik arfineq-pingasunik ulloqalermat ki-
pineqartippaat oqarfigineqarnermissullu Jiisusimik aterlugu.

16. Sooq Maria upperluartuarpa?
17. Sallusuissutinut tunngatillugu Maria qanoq ilaarsinnaavarput?
18. (a) Jiisusi naalungiaasoq Maria Josefilu Mosesip inatsisai naalallugit sup-
pat? (b) Pilliutaat aningaasaqarnikkut atugaat pillugit sumik ersersitsippat?

Jehovap
savanik paarsisunik

maniguuttunik
aalajaatsunillu

pingaartitsinera
ersarippoq

Mariap savanik paarsisut tusarnaaqqissaarlugillu oqaaserisaat uummamminut toqqorpai



(Luk 1:31) Jiisusi 40-nik ulloqartoq Jerusalemimi naalaffimmu-
kaakkumallugu Betlehemimit 10 kilometerit missiliorlugit unga-
sitsigisumut angalapput. Tassani Inatsisit malillugit piitsut mingu-
ersaammik pilliutigisassaat – tuit quluartartut marluk imaluun-
niit tuit piaqqat marluk – pilliutigaat. Angajoqqaatut allatut sava-
mik tuimillu quluartartumik pilliuteqarnissamut akissaqanngin-
nertik immaqa kanngusuutiginaveersaarpaat. Qanorluunniit ikka-
luarpat naalaffimmi nuannaarutissinneqangaarput. – Luk 2:21-24.

19 Angutip ukioqqortuup Simmiuumik atillip ornippai. Taas-
sumalu oqaaserisai Mariap uummamminut toqqorpai. Simmiuut
toqunnginnermini Missiarsimik takunnikkumaarnerminik neri-
orsorneqarsimagami Jehovap anersaavanit illernartumit ilisima-
tinneqarpoq Jiisusi naalungiaq tassaasoq Annaassisoq siulittuuti-
gisaq. Simmiuup aamma Maria anniangaarumaarneranik ilisima-
tippaa. Oqarfigaa tarnimigut panamik kapineqartutut misigissa-
soq. (Luk 2:25-35) Mariap ajortumik pisoqarnissaanik ilisimatin-
neqarnini ukiut 33-t qaangiummata pinertusaarnissamut iluaqu-
tigisimassavaa. Simmiuut oqaaseqareersoq pruffiitip arnap Anna-
mik atillip naalungiaq takugamiuk Jerusalemip aniguisitaanissaa-
nik utaqqisut tamaasa Jiisusi pillugu oqaluttuutilerpai. – Lukasi
2:36-38 atuakkit.

19. (a) Simmiuup oqaaserisai suut Mariap uummamminut toqqorpai? (b) Jii-
susi takugamiuk Anna sua?

Jerusalemimi
Jehovap naalaffiani
Maria Josefilu
qiimmassarneqarput

20 Naalungissap Jerusalemimi Jehovap naalaffianukaannissaa-
nik Josefip Mariallu aalajangernerat pitsaasuuvoq. Taamaalilluni
Jiisusip aalajaalluni Jehovap naalaffianukartarnermik inuunermi
sinnera ileqquliussinera aallarnerneqarpoq. Josefi Marialu naalaf-
fimmiinnerminni pigisaminnik pitsaanerpaanik Jehovamut pilli-
uteqaramik ilitsersorneqarlutillu qiimmassarneqarput. Ulloq taan-
na Mariap naalaffik qimakkamiuk qularnanngitsumik uppernik-
kut nakussatsillunilu sallusuissutit pingaarutillit eqqarsaatigeq-
qissaartagassani allanullu oqaluttuarisinnaasani uummamminut
toqqorpai.

21 Ullumikkut angajoqqaat taakkua maligassiuinerannik ilaar-
sisut takullugit nuannerpoq. Angajoqqaat Jehovamik Nalunaa-
jaasuusut aalajaallutik qitornatik kristumiut ataatsimiinneri-
nut ilagisarpaat. Angajoqqaat sapinngisaminnik, soorlu uppeqati-
minnik qiimmassaasarnermikkut, ikiuisarput. Ataatsimeereerlutik
angerlaraangamik nakussatsinneqarlutillu nuannaarnerullutillu
nuannersorpassuarnik oqaluttuassaqalertarput. Taakkua Jehova-
mik kiffartoqatiginerat nuannaringaarparput! Mariap misiginera-
tut ataatsimiinnerni uppernerput nakussatsinneqartarlunilu ineri-
artortarpoq.

20. Jiisusip Jerusalemimukaannissaanik Josefip Mariallu aalajangernerat sooq
pitsaasuua?
21. Mariap misigineratut qanoq uppernerput ineriartortissinnaavarput?

UKU EQQARSAATIGIKKIT ...
˙ Maria naalatsigitinnermigut
qanoq maligassiuilluarpa?

˙ Mariap piitsuugaluarluni
naammagittarnera qanoq
ilinniarfigisinnaavarput?

˙ Guutip oqaasiinik pingaar-
titsinini Mariap qanoq
ersersippaa?

˙ Maria qanoq ilaarusuppiuk?

JOSEFIP siutitooq nammagasseqqippaa. Takorlooruk illoqarfeeraq
Betlehemi tarrajuttoq qiviariarlugu nersut nammattartoq nakuaq
pattalaaraa. Qularnanngitsumik Egyptenimut ungasissumut anga-
lanissartik eqqarsaatigaa. Nuliata erninnguatalu inuit allamiut taak-
kualu oqaasii ileqquilu sungiussinnaassavaat?

2 Josefip asasani nuliani, Maria, nuannerpallaanngitsumik oqa-
luttuuttariaqarpaa. Oqarfigaa sinnattukkut Guutip tusarliussaanik
inngilimit ilisimatinneqarsimalluni. Kunngip Herodesip erninngu-
artik toqunniarpaa! Ingerlaannaq aallartariaqarput. (Matthæusi
2:13, 14 atuakkit). Maria assut ernumavoq. Sooq meerannguaq pi-
suussuteqanngitsoq namminerlu iliuuseqarsinnaanngitsoq toquk-
kumaneqassava? Tamanna Mariap Josefillu paasisinnaanngilaat. Je-
hovali tatigigamikku aallarnissamut piareersalerput.

3 Betlehemimiut amiilaarnartumik pisoqarnissaa ilisimana-
gu sinitsillugit Josefi Marialu Jiisusi ilagalugu unnuakkut aallar-
put. Kujammut ingerlallutik seqinerlu kangianiit nuiartortillugu
Josefip qanoq atugaqalerumaarnertik eqqarsaatigisimassavaa. Sana-
suinnaalluni ilaquttani pissaanilissuarnut qanoq illersorsinnaassa-
gamigit? Ilaquttani pilersorsinnaassavai? Jehovap Guutip suliassiis-
sutaa annertooq, meeqqamik asseqanngilluinnartumik isumassui-
nissaq perorsaanissarlu, naammassisinnaassavaa? Josefi annertuu-
nik unamminiagassaqarpoq. Unamminiagassani qanoq qaangerai
sammeriartigu. Tamanna ullumikkut ataataasut – aap, kristumiut
tamarmik – sooq Josefimik uppernikkut ilaarsisariaqarnerminnik
paasinninnissamut iluaqutigissavaat.

Josefip ilaquttani illersorpai
4 Qaammatit arlallit sioqqullugit Nazaretimi Elip pania

1, 2. (a) Josefip ilaqutaasalu suut sungiunniartussanngorpaat? (b) Josefip
nuliani nuannerpallaanngitsumik sumik oqaluttuuttariaqarpaa?
3. Josefip ilaqutaasalu Betlehemimit aallarnerat oqaluttuariuk. (Aamma assi-
liaq takuuk).
4, 5. (a) Josefip inuunera qanoq allanngorluinnarpa? (b) Josefi sapiissuseqa-
lersikkumallugu inngilip qanoq oqarfigaa?

KAPITALI 19

Illersuillunilu
pilersuillunilu
pinertusaarpoq

Qitornani illersorniarlugu Josefi aalajangersimalluinnarluni
namminissarsioranilu iliuuseqarpoq



aappassiarileramiuk Josefip inuunera allanngorluinnarpoq. Josefip
nalunngilaa Mariap Jehova taassumalu najoqqutassiai nuannari-
gai. Naartulersimasorli paasivaa! Kanngunarsarneqannginniassam-
mat isertortumik avinniarlugu aalajangerpoq.� Jehovalli anersaa-
va illernartoq aqqutigalugu Mariap naartulersimaneranik inngili-
mit sinnattukkut nassuiaanneqarpoq. Inngilip aamma oqaatigaa
Mariap ernertaassaata ‘innuttani annaatissagai ajortaannit’. Aam-
mattaaq Josefi ima oqarfigaa: “Mariap nulissiunnissaa nangaassu-
tigissanngilat.” – Matt 1:18-21.

5 Josefi, angut naapertuilluartoq naalattorlu, inngilip oqar-
neratut iliorpoq. Meerarinngisaminik, Guutimulli erlinnangaar-
tumik, perorsaanermik isumassuinermillu akisussaafferujussuaq
akueraa. Kingusinnerusukkut Josefi nulialu naartusoq kaasarip
peqqussutaa naalallugu Betlehemimut allatsikkiartorput. Tassani
meeraq inunngorpoq.

6 Josefi ilaqutaalu Nazaretimut uternatik Betlehemimut, Jeru-
salemimit 10 kilometerit missiliorlugit ungasitsigisumiittumut,
nuupput. Piitsuupput, Josefili Maria Jiisusilu isumassorniarlugit
isumannaatsumillu atugaqartinniarlugit sapinngisani tamaat ili-
uuseqarpoq. Sivitsunngitsoq illumi anginngitsumi najugassipput.
Taava Jiisusi naalungiarsuujunnaarmat – immaqa ataatsimik uki-
oqartoq – inuunerat allanngoqqeriasaarpoq.

7 Angutit ilisimasut – imaluunniit ulloriarsiortut Kangiamiut,
immaqa Babylonimeersut – tikipput. “Ulloriaq” Josefip Mariallu
angerlarsimaffiannut siulersuisoq malissimavaat, maannalu meeraq
juutinut kunnginngortussaq ujarpaat. Angutit ataqqinningaarput.

8 Ulloriarsiortut, ilisimagaluarlugu ilisimanngikkaluarlugu-
luunniit, meeqqamik Jiisusimik navianartorsiortitsingaarput. “Ul-
loriaq” malitaat Betlehemimut siulersuinani Jerusalemimut siuler-
suivoq.� Kunngi Herodesi ajortoq ulloriarsiortut meeraq juuti-
nut kunnginngortussaq ujarlugu Jerusalemimut tikissimaneran-
nik paasitinneqarami sinnganermik kamangaalerpoq.

9 Qujanartumilli Herodesimit Saatanimillu pissaaneqarneru-

� Taamani katinnissamik neriorsuineq unioqqutinneqarsinnaanngitsutut isigineqar-
tarpoq.
� “Ulloriaq” taanna nalinginnaasuunanilu Guutimeersuunngilaq. Saatanip Jiisusimik
toqutsinissamik pilersaarutipiluanut “ullorissap” ilaanera ersarippoq.

6-8. (a) Pisut suut pissutigalugit Josefip ilaqutaasalu inuunerat allanngoqqip-
pa? (b) “Ullorissap” Saatanimeersuunera qanoq nalunngilarput? (Aamma
quppernerup ataatungaani ilanngussaq takuuk).
9-11. (a) Herodesimit Saatanimillu pissaaneqarnerusoq qanoq akuliuppa?
(b) Egyptenimut angalaneq allakkanit Biibilimut ilanngunneqanngitsunit
qanoq allaanerutigaa?

soqarpoq. Tikeraat illumut iserlutik Jiisusi anaanaminit paarine-
qartoq takugamikku tunineqarnissartik naatsorsuutiginagu tunis-
suteqarput. Josefip Mariallu ‘kuultimik, tipigissaammik myrramil-
lu’ akisuunik tunineqarnertik eqqumiigisimassavaat. Ulloriarsior-
tut meeqqap sumerpiaq angerlarsimaffeqarneranik kunngi He-
rodesi oqaluttuunniarlugu Jerusalemimut uterniaraluarput. Jeho-
vali akuliuppoq. Ulloriarsiortut aqqutikkut allakkut nunamin-
nut angerlaqqullugit sinnattukkut oqarfi-
gai. – Matthæusi 2:1-12 atuakkit.

10 Ulloriarsiortut aallarnerisa kingu-
ninngua Josefi Jehovap inngilianit ima mi-
anersoqquneqarpoq: “Makillutit, meeraq
anaanaalu ilagalugit Egyptenimut qimaa-
git, tassaniigillu uannit oqarfigineqarserlu-
tit. Herodesimmi meeraq ujarniarpaa to-
qukkumallugu.” (Matt 2:13) Kapitalip ma-
tuma aallaqqaataani allassimasutut Josefi naalalluni iliuuseqa-
pallappoq. Ernermi navianartorsiunnginnissaa sunit tamanit pi-
ngaarnerpaatikkamiuk ilaquttani ilagalugit Egyptenimukarpoq.
Ulloriarsiortunit Guutimik nalusunit akisuunik tunissutisigamik
Josefi Egyptenimut angalanermut nuunnermullu aningaasartuu-
tinut akissaqalerpoq.

11 Kingusinnerusukkut allakkani Biibilimut ilanngunneqan-
ngitsuni Egyptenimut angalaneq nuannersutut allaatigineqarpoq.
Taakkunani allassimavoq Jiisusip tupinnartuliornikkut angala-
neq sivikillisikkaa, ujajaasut ajoqusiisinnaajunnaarsikkai allaallu
anaanani daddelinik tigusiniassammat palmit peqitikkai.� Ilaqu-
tariilli ungasissumut nalusaminnut pisariusumik angalaannar-
put.

12 Angajoqqaat Josefi ilinniarfigingaarsinnaavaat. Ilaquttani
navianartunut illersorumallugit suliffimminik qimatsinissamut
tamaviaarnissamullu piumassuseqarpoq. Ilaquttani Jehovamit tu-
nissutaasutut erlinnangaartutut isigigai ersarippoq. Inuusuttut
Saatanip silarsuaanit ajortuliornissamut sunnerneqarsinnaapput,
tamannalu inuunerlulernermik allaallu atugarliulernermik kingu-
neqarsinnaavoq. Anaanaasut ataataasullu aalajangersimalluinnar-
lutik Josefi ilaarlugu qitornatik taamatut sunnerneqannginnias-
sammata sapinngisaminnik iliuuseqartut nersugassaapput!

� Biibilimi paatsuugassaanngitsumik allassimavoq Jiisusi aatsaat kuisinnermi kingor-
na ‘nalunaaqutiliortarnerminut aallarniutaasumik’ tupinnartuliortoq. – Joh 2:1-11.

12. Angajoqqaat Saatanip silarsuaani meeqqanik perorsaasut Josefi qanoq
ilinniarfigisinnaavaat?

Josefi ilaquttani pillugit
tamaviaarnissamut
piumassuseqarpoq

Josefi ilaquttaminik pilersuivoq
13 Ilaqutariit sivisuumik Egyptenimiis-

simagunanngillat, sivitsunngitsormi Josefi
Herodesip toquneranik inngilimit ilisima-
tinneqarpoq. Josefip ilaquttani ilagalugit
nunaminut uterpoq. Itsaq siulittuutigine-
qarpoq Jehovap ‘ernini Egyptenimit qaaq-
qujumaaraa’. (Matt 2:15) Josefi siulittuum-
mik eqquutsitseqataavoq, ilaquttanili su-
mut siulersussavai?

14 Josefi mianersorpoq. Pissutissaqarlu-
arluni Herodesip kingoraartaa, Arkelaosi,
ajortoq toqutsiumatoorlu siooragaa. Jo-
sefip Guutimit siulersorneqarluni ilaquttani
avannamut, Jerusalemimit inunnillu ajoqu-
siiniartunit ungasissumut, Galilæami illo-
qarfimmut inunngorfimminut Nazaretimut
siulersorpai. Tassani Marialu meeqqatik pe-
rorsarpaat. – Matthæusi 2:19-23 atuakkit.

15 Pilimanianngitsumik, imaannaan-
ngitsumilli, inuuneqarput. Biibilimi Josefi

sanasutut allaatigineqarmat oqaaseq qisulerisartumik isumalik
atorneqarpoq. Orpiit killorneqartussaapput, assartorneqartussaap-
put, panerserneqartussaapput tamatumalu kingorna illuliorner-
mut, umiatsialiornermut, ikaartarfeeraliornermut, qamutilior-
nermut, assakaasuliornermut, nammaasiornermut naasorissaaner-
milu assigiinngitsunik sakkussiornermut atugassatut piareersarne-
qartussaallutik. (Matt 13:55) Sanasoq tamaviaartarpoq. Biibilip na-
laani sanasoq illumi silataani eqqaaniluunniit sannavimmi suli-
sarpoq.

16 Josefip sakkut assigiinngitsorpassuit, immaqa ataataminit
kingornussani, atortarpai. Titartaat teqeqqorissoq, oqimaalutaq
aqerloq, allunaasaaraq narlorissaat, ulimaat, pilattuut, ikuttaat,
kaataq, kaatarsuaq qisuk, tuussaq liimmillu assigiinngitsut imma-
qa atortarpai. Aamma immaqa niggit atorlugu qillerisarpoq. Kikis-
sat atortarsimasinnaavai, taakkuli akisupput.

17 Takorlooruk Jiisusip nukappiaraalluni ataatarsiani sulisoq
isiginnaaraa. Qularnanngitsumik nukittorpasinnera, inuginnera

13, 14. Sooq Josefi Marialu Nazaretimut nuuppat?
15, 16. Josefi sulerisarpa, sakkullu suut immaqa atortarpai?
17, 18. (a) Jiisusip ataatarsiaminit suut ilinniarpai? (b) Sooq Josefi tamaviaar-
nerulluni sulisariaqarpa?

Josefip ernini
sanasutut
ilinniartippaa

silatorpasinneralu alutoralugit Josefi sulisoq isiginnaaqqissaartar-
paa. Immaqa Josefip ernini nukappiaraasoq suliassanik ajornan-
nginnerusunik, soorlu aalisakkap amia panertoq atorlugu qisuup
maniilakulattortaanik siliinissamik, ilinniartittalerpaa. Qisuit ator-
takkami – assersuutigalugu morbærfigenequtip, egequtip olivene-
qutillu – assigiinngissutaannik ilinniartittarsimassavaa.

18 Jiisusip paasivaa angut nukittooq taanna qisunnik killuisar-
toq, quassuttuunik suliaqartartoq qisunnillu katiterisartoq aamma
nuliaminik qitornaminillu asannilluni isumassuillaqqissuusoq. Jo-
sefip Mariallu qitornai amerliartorput naggataatigullu ikinnerpaa-
mik arfineq-marlunngorlutik. (Matt 13:55, 56) Josefip ilaquttani
isumassorniarlugit tamaviaarnerulluni sulisariaqarpoq.

19 Ilaquttalli anersaakkut isumassornissaasa pingaarnerpaane-
ra Josefip nalunngilaa. Taamaattumik qitornani Jehova Guuti taas-
sumalu inatsisai pillugit ilinniartittarpai. Inatsisit atuarneqartut
nassuiarneqartullu tusarnaarumallugit Marialu qitornatik ilagalu-
git illoqarfimminni akulikitsumik synagogimukartarput. Immaqa
synagogimeereeraangamik Jiisusip apeqqutissarpassui Josefip sa-
pinngisaminik akiniartarpai. Josefip aamma ilaquttani Jerusalemi-
mut upperisarsiornikkut nalliuttorsioriaqatigisarpai. Ukiut tamaa-
sa Jerusalemimut 120 kilometerit sinnerlugit ungasitsigisumiittu-
mut nalliuttorsioriarnermut angerlarnermullu immaqa sapaatit-
akunneri marluk atortarpaat.

20 Ullumikkut ilaqutariinni ittuusut kristumiut Josefi ilaar-
tarpaat. Qitornamik timikkut pisariaqartitaat matussuserumallu-
git tamaviaartaraluarlutik anersaakkut ittunik ilinniartitsineq pi-
ngaarnerpaatippaat. Aamma ilaqutariittut atuaqqissaaqatigiinner-
mik ingerlatsiumallutik qitornatillu ilagalugit ataatsimiigiarumal-
lutik ataatsimeersuariarumallutillu iliuuseqangaartarput. Josefitut
nalunngilaat meeqqat Jehova pillugu ilinniartinneqarnertik sunit
tamanit iluaqutiginerpaassagaat.

“Annilaangalluta”
21 Jiisusi aqqaneq-marlunnik ukioqartoq Josefip ilaquttani

pisarnertut Jerusalemimukaqatigai. Poorskimi, piffissami nal-
liuttorsiorfimmi, ilaqutariippassuit upernaakkut nunakkut qor-
sooqqissukkut ingerlaaqatigiipput. Jerusalemip qatsinnerusumiit-
tup ungasinngisaani nunamut ujarattuumut pigamik amerlasuut
nalliussiartornermi erinarsuusiat atorlugit erinarsulerput. (Tuss

19. Josefip ilaquttani anersaakkut qanoq pilersorpai?
20. Ullumikkut ilaqutariinni ittuusut kristumiut Josefi qanoq ilaarsinnaavaat?
21. Josefip ilaqutai poorskisiornerup nalaani susarpat, aamma Josefip Mariallu
Jiisusip peqannginnera qanga paasilerpaat?

120-134) Illoqarfik inunnik ulikkaarpoq. Tamatuma kingorna ila-
qutariit angerlamut ingerlaarput. Josefip Mariallu, immaqa isuma-
gisassarpassuaqarlutik, Jiisusi allanik – immaqa ilaquttaminnik –
ingerlaqateqarsoraat. Aatsaat ulloq ataaseq angalareerlutik Jiisusip
peqannginnera paasilerpaat! – Luk 2:41-44.

22 Ernumangaarlutik Jiisusi ujarniarlugu Jerusalemimut uter-
put. Takorlooruk ernertik suaartarlugu illoqarfiup aqquserngisi-
gut ingerlammata illoqarfik qanoq inoqarpasinngitsigisimassasoq.
Nukappiararmita sumiippa? Ullut pingajuanni Jehovap sulias-
siissutaanut immikkuullarissumut tunngatillugu Josefip kukkoru-
jussuarsimanini eqqarsaatigaa? Taava naggataatigut naalaffimmu-

22, 23. Ernertik peqanngitsoq paasigamikku Josefi Marialu suppat, naniga-
mikkulu Maria qanoq oqarpa?

Josefip ilaquttani
naalaffimmi pallor-
figeqatigiumallugit
Jerusalemimuka-
qatigisarpai

karput. Tassani Jiisusi angutinik inatsisinik ilisimasunik inersuar-
mi issiaqateqartoq nanivaat. Takorlooruk Josefi Marialu qanoq eq-
qissiallatsigisimassasut! – Luk 2:45, 46.

23 Jiisusip angutit ilinniarluarsimasut tusarnaaqqissaarlugil-
lu apersoqattaarpai. Meeqqap paasinnittaasia akissutaalu angutit
ajasoorutigaat. Mariali Josefilu tupaqqangaarput. Biibili naaper-
torlugu Josefi oqaaseqanngilaq. Marluullutilli qanoq misiginersut
Mariap oqaasiinit ersersinneqarluarpoq: “Ernera, sooq taama pivisi-
gut? Ataatallu annilaangalluta ujartuaraluarpatsigit.” – Luk 2:47, 48.

24 Biibilimi oqaluttuami matumani angajoqqaajuneq pivi-
usorsiortumik allaatigineqarpoq. Meeraq naammalluinnartuuga-
luarpalluunniit tamaviaarnarsinnaavoq. Ullumikkut silarsuarmi

matumani navianartumi angajoqqaaju-
neq ‘annilaanganarsinnaavoq’, ataataasul-
li anaanaasullu meeraqarnerup unammini-
arnarnerata Biibilimi allaatigineqarneranik
ilisimaarinninnertik tuppallersaatigisinnaa-
vaat.

25 Jiisusi naalaffimmi Ataataminut qi-
lammiusumut, Jehovamut, qanittuarar-
suulluni misigisarlunilu ilinniartitsissutigi-
neqartunut tusarnaaqqissaartarpoq. Anga-
joqqaani ajortumik isumaqarnani ima aki-
vai: “Sooq ujarpisinga? Nalugassiuk Ataa-
tanniittariaqartunga?” – Luk 2:49.

26 Josefip oqaatsit taakku eqqarsaatige-
qattaartarsimassavai. Immaqa Jiisusip taa-
matut oqarnera tulluusimaarutigaa. Er-
nersianimi Jehovamut Guutimut taama-
tut misigissuseqaleqqullugu tamaviaarluni
ilinniartittarpaa. Josefimut attaveqarluarni-
ni pissutiginerullugu ataataasup asannittup
qanoq ittuunera Jiisusip nukappiaraannaa-
galuarluni ilisimalluarpaa.

27 Ataataaguit ataataasup asannittup
isumassuilluartullu qanoq ittuuneranik qi-
tornannik ilinniartitsisinnaanivit immik-
kut pisinnaatitaaffiunera nalunngiliuk?
Qitornarsiaqaruit Josefip maligassiuinera
meeqqallu tamarmik immikkuullarinne-
rat erlinnartuunerallu eqqaamakkit. Meeq-
qat Ataataminnut qilammiusumut, Jehova-
mut Guutimut, attaveqarlualeqqullugit iki-
ukkit. – Efesosimiut 6:4 atuaruk.

Josefi aalajaalluni pinertusaarpoq
28 Tamatuma kingorna Josefi Biibilimi allaatigineqarpallaan-

ngilaq, taannali pillugu allassimasut maluginiarnarput. Allassima-
voq Jiisusip angajoqqaani ‘naalakkai’. Aamma allassimavoq ‘Jiisu-

25, 26. Jiisusip angajoqqaani qanoq akivai, Josefillu ernermi akissutaa qanoq
isumaqarfigisimassavaa?
27. Ataataaguit sumik immikkut pisinnaatitaaffeqarpit, aamma sooq Josefip
maligassiuinera eqqaamasariaqarpiuk?
28, 29. (a) Lukasip iivangkiiliuani 2:51, 52-ilu Josefi pillugu sunik ersersitsip-
pat? (b) Josefip ernini ilisimassuseqaleqqullugu qanoq ilinniartippaa?170

Nalunngilarput Jiisusi aqqaneq-marlun-
nik ukioqartoq Josefi suli inuusoq. Juutit
nukappiaqqat aqqaneq-marlunnik ukio-
qaleraangamik ataatamik suliaannik ilin-
niartinneqartarput 15-inillu ukioqaleraa-
ngamik ilinniartunngortarlutik. Jiisusip
sanasutut ilinniartinnissaa Josefip angu-
merisimagunarpaa. Jiisusi 30-t missilior-
lugit ukioqarluni kiffartulermat Josefi suli
inuua? Ilimananngilaq. Tamatuma nalaa-
ni Jiisusip arnaa qatanngutaalu tamarmik
eqqaaneqartut Josefi eqqaaneqanngilaq.
Allaat ataasiarluni Jiisusi Josefip erneratut
taaneqarnani ‘Mariap erneratut’ taane-
qarpoq. (Mark 6:3) Ataasiarluni Maria
uini isumasioqqaarnagu nammineq iliuu-
seqartutut aalajangiisutullu allaatigine-
qarpoq. (Joh 2:1-5) Tamanna Biibilip na-
laani aappalimmut nalinginnaanngilaq.
Kiisalu Jiisusip toqungajalerluni apustili
Johannesi anaanaminik isumassueqquaa.
(Joh 19:26, 27) Josefi suli inuusimasuup-
pat tamanna pisariaqarnavianngikkaluar-
poq. Taamaattumik Jiisusip inuusuttuu-
nerani Josefip toqusimanissaa ilimanar-
sinnaavoq. Angajullersaagami Jiisusip
kuisinnissami tungaanut sanasutut suli-
sarsimanissaa ilaquttaminillu isumassui-
simanissaa ilimanarpoq.

Josefi qanga toqua?



si alliartortoq ilisimassuseqarnerujartorlunilu, nuannaarutaasorlu
Guutimut inunnullu’. (Lukasi 2:51, 52 atuakkit). Oqaatsit taak-
ku Josefi pillugu sunik ersersitsippat? Siullertut, ernera naammal-
luinnartoq ataatami oqartussaassusianik ataqqinnimmat naalatsi-
gitimmallu paasivarput Josefi inoqutiminik siulersuiuartoq.

29 Aamma paasivarput Jiisusi ilisimassuseqarnikkut ineriartor-
toq. Qularnanngitsumik Josefip Jiisusi ilisimassuseqaleqqullugu
ilinniartippaa. Taamanikkut juutit akornanni ussateqarpoq qa-
ngaaneersumik ataqqisaasumillu. Ullumikkut suli atorneqartarlu-
nilu atuarneqarsinnaavoq. Ussat naapertorlugu angutit sulisaria-
qanngitsut kisimik ilisimassuseqalersinnaapput. Assatik atorlugit
sulisartut – soorlu sanasut, naasorissaasut saffiortullu – “ilinniar-
titsisinnaanatillu eqqartuussummik nalunaaruteqarsinnaanatillu
silatuutut oqaaseqarsinnaanngillat”. Jiisusip inersimasunngora-
mi ussatip ilumuunnginnera ersersippaa. Nukappiaraalluni ataa-
tarsiani, sanasoq piitsoq, Jehovap isaani eqqortut eqqunngit-
sullu pillugit sunniuteqarluartumik ilinniartitsisoq tusarnaakula-
sarpaa.

30 Jiisusip alliartorneranut Josefi sunniuteqarluarunarpoq. Jii-
susi nukappiaraalluni isumassorneqarluarami inersimasunngora-
mi nukittuunngorpoq peqqissoq. Tamatuma saniatigut Josefip er-
nini ilinniartippaa sullarissunngortillugu. Jiisusi sanasup erneratut
ilisimaneqaannarnani aamma ‘sanasutut’ ilisimaneqarpoq. (Mark
6:3) Josefi iluatsittumik ilinniartitsivoq. Ilaqutariinni ittuusut Jo-
sefi ilaarlugu qitornatik timikkut pisariaqartitaannik isumagisarlu-
gillu imminut pilersorsinnaaleqqullugit ikiortarunikkit silatusaas-
sapput.

31 Jiisusi 30-t missiliorlugit ukioqarluni kuisimmat Josefi Biibi-
limi eqqaaneqanngilaq. Taamaattumik isummersinnaavugut Jiisu-
sip kiffartornini aallartimmagu Maria uil-
larnerusoq. (Takuuk ungalusaq “Josefi qa-
nga toqua?”) Josefili ataataasutut ilaqut-
taminik illersuinermigut, pilersuinermigut
aalajaallunilu pinertusaarnermigut mali-
gassaalluarpoq. Ataataasut, ilaqutariinni it-
tuusut, aap, kristumiut tamarmik Josefimik
uppernikkut ilaarsinissamut pissutissaqar-
luarput.

30. Josefi ullumikkut ilaqutariinni ittuusunut
qanoq maligassaalluarpa?
31. (a) Biibili naapertorlugu Josefi qanga toqu-
simagunarpa? (Ungalusaq takuuk). (b) Josefi
tamatta qanoq ilinniarfigisinnaavarput?

UKU EQQARSAATIGIKKIT ...
˙ Josefi ilaquttani illersorniarlugit sua?
˙ Josefi ilaquttaminik qanoq pilersuiva?
˙ Guutip suliassiissutaanut tunngatil-
lugu Josefip pinertusaarnera sunit
erserpa?

˙ Josefi qanoq ilaarusuppiuk?

I L L E R S U I L L U N I L U P I L E R S U I L L U N I L U P I N E R T U S A A R P O Q

171



MARTHAP qatanngummi ilerra, qaarusuk paavatigut ujaqqamik
asserneqarsimasoq, puiorsinnaanngilaa. Aliasungaarpoq. Asasami
Lazarusip toqunera upperisinnaanngingajappaa. Anerningernera-
ta kingorna ullut sisamat kingulliit aliasungaarnerani tikeraat mi-
siginneqataajartorlutillu orniguttut imaaginnavipput.

2 Maannalu Lazarusip ikinngutiginerpaasaa Marthap nikorfa-
qatigaa. Jiisusi nunarsuarmi kisiartaalluni qatanngutiminik an-
naassisinnaasimagaluartoq takkummat Martha aliasunnerulersi-
massaaq. Taamaattorli illoqarfeeqqap Betaniap ungasinngisaani
Jiisusip sivisunngikkaluamik najornera Marthap aamma tuppal-
lersaatigaa. Jiisusip inussiarnernera misiginneqataaneralu tup-
pallersaatigalugulu qiimmaallaatigaa. Upperisaminik siunissarlu
pillugu neriuutiminik eqqarsaatiginninnissaminut iluaqutigisa-
minik Martha Jiisusimit aperineqarpoq. Oqaloqatigiinnerminni
Marthap pingaarutilerujussuarmik paasinninnini ima eqqaavaa:
“Upperpunga Kristusiusutit, Guutip ernera, taanna silarsuarmut
pisussaq.” – Joh 11:27.

3 Oqaatsinit taakkunannga ersersinneqarpoq Martha upper-
luartuusoq. Taanna pillugu Biibilimi allassimasut annertugi-
sassaanngikkaluartut uppernitsinnik nakussatsitsingaarsinnaap-
put. Maanna Biibilimi Marthap siullermeerluni allaatigineqarne-
ra sammeriartigu.

‘Isumakulullutillu ulapipputit’
4 Qaammatialuit sioqqullugit Lazarusi inuugallarmat pisut

sammeriartigit. Lazarusi ilaquttanilu Betaniami inummit allanit
tamanit pingaaruteqarnerpaamit, Jiisusimit Kristusimit, tikeraar-
neqalerput. Lazarusi, Martha Marialu – qatanngutigiit inersima-

1. Marthap aliasunnera aliasunneranullu pissutaasoq oqaluttuarikkit.
2, 3. (a) Jiisusi takkummat Martha qanoq misigigunarpa? (b) Oqaaserisaanit
Martha pillugu suna paasivarput?
4. Sooq Marthap ilaqutai immikkuullarissuuppat, Jiisusimullu qanoq attave-
qarluartigippat?

KAPITALI 20

“Upperpunga”

sut najugaqatigiikkunartut – ilaqutariiupput immikkuullarissut.
Ningiutut pissuseqartarnera ilaannikkullu siulliullugu eqqaane-
qartarnera pissutigalugit Biibilimik misissueqqissaartartut ilaasa
Martha qatanngutigiinni angajulliunerartarpaat. (Joh 11:5) Qa-
tanngutigiit aappaqarnersut qulakkeerlugu oqaatigisinnaanngilar-
put. Qanorluunniilli ikkaluarpat Jiisusimut ikinngutaalluarput.
Jiisusip Judæami kiffartornermini akerlilersorneqartarami taakkua
angerlarsimaffianni eqqissisimanartumi najugaqartarnini qular-
nanngitsumik qujamasuutigingaartarpaa.

5 Martha angerlarsimaffimminnik nuannersuutitsiniarluni
inoroorsaarnermillu ersersitsiniarluni iliuuseqangaartarpoq. Eqi-
asuitsuullunilu ulapputeqartuaannarpoq. Jiisusi, angut pingaaru-
tilik, immaqa angalaqatini ilagalugit tikeraalermat nerisassiat im-
mikkut ittut arlallit piareersalerpai. Taamanikkut inoroorsaarneq
pingaaruteqartorujussuuvoq. Tikeraartoq kunillugu tikilluaqqu-
neqartarpoq, aloqutai peerneqartarput, isigai asanneqartarput ni-
aqualu uuliamik tipigissumik taninneqartarluni. (Lukasi 7:44-47
atuakkit). Tikeraap qasuersaarfeqarnissaata mamartunillu neri-
sassaqarnissaata isumaginissaat ileqquuvoq.

6 Martha Marialu Jiisusip tikeraarnissaanut piareersarlutik
ulapipput. Mariap Marthamit ilinniarumatunerugunartup qular-
nanngitsumik qatanngunni piareersaaqatigaa. Jiisusili tikiummat
ikiuukkunnaarpoq. Jiisusip tikiukkami najuuttut ilinniartilerpai.
Nalimini upperisarsiornikkut siuttut assiginagit Jiisusip arnat
ataqqillugillu Guutip naalagaaffia, oqaluussinermini pingaarner-
paatitani, pillugu ilinniartikkusuttarpai. Mariap Jiisusimit ilin-
niartinneqarsinnaanini nuannaarutigalugu isigaasa eqqaannut
ingilluni tusarnaaqqissaarpaa.

7 Takorloorsinnaavarput Martha uumitsanneruleriartortoq.
Nerisassarpassuarnik piareersagassaqarami pulaartunillu isumagi-
sassaqarami ulapinnerulerpoq. Ulapaarluni uteqattaartilluni qa-
tanngunni suliaqarnani issiarusaartoq takullugu sinngorullerpa,
anersaaruluppa imaluunniit qinnguluppa? Taamaaliorsimappat
tupinnanngilaq. Kisimiillunimi suut tamaasa isumagisinnaan-
ngilai.

8 Naggataatigut Marthap uumitsaqqanini nunusinnaajun-
naarpaa. Jiisusi akornuserlugu uumisulluni oqarfigaa: “Naalagaq,
soqutiginngiliuk qatanngutima kisima ilinnik kiffartuussitimma-
nga? Oqarfigigallaak ikioqqullunga.” (Luk 10:40) Marthap Jiisusi

5, 6. (a) Sooq Jiisusip tikeraarnerani Martha assut ulappuserpa? (b) Jiisusi tiki-
ummat Maria sua?
7, 8. Sooq Martha uumitsanneruleriartorpa, naggataatigullu qanoq oqarpa?

toqqarlugu oqarfigaa Maria naqqillugu peqqussagaa nerisassior-
nermi ikiuuteqqullugu.

9 Jiisusip akissutaa Marthap tupaallaatigisimassavaa, taama-
tuttaaq Biibilimik atuartartut tamanna tupaallaatigaat. Inussiar-
nersumik ima akivoq: “Martha, Martha! Amerlasuut isumakuluu-
tigalugillu ulapputigaatit. Ataaserli pisariaqarpoq. Mariap ajun-
nginneq qinerpaa, tamatuminngalu arsaarneqassanngilaq.” (Luk
10:41, 42) Jiisusip suna pivaa? Martha pigisalerituujunerarpaa?
Nerisassanik mamartunik piareersaanermini ulapippallaarnerar-
lugu naqqippaa?

10 Naamik. Martha ajunngitsuliorusuttoq asanninnermillu
ersersitserusuttoq Jiisusip nalunngilaa. Aamma tukkorluni ino-
roorsaarneq ajortutut isiginngilaa. Siusinnerusukkummi Mat-
thæusip ‘angisuumik nalliuttorsiutigitimmani’ najuuppoq. (Luk
5:29) Marthap nerisassiai uparuarnagit pingaarnersiueriaa-
sia uparuarpaa. Marthap mamarluinnartunik nerisassiornissa-
ni pingaartingaaramiuk pingaarnerpaaq puiorpaa. Suna puiora-
miuk?

11 Jiisusi, Jehovap Guutip ernitua, sallusuissummik ilinniartit-
siniarluni Marthap angerlarsimaffianiippoq. Tamanna sunilluun-
niit, allaat nerisassiaanit piareersagaanillu mamarunartunit, pi-

ngaaruteqarneruvoq. Jiisusip qularnanngit-
sumik Marthap uppernerminik nakussat-
sitsinissamut periarfissamik asseqanngit-
sumik atorluaannginnera ajuusaarutigiga-
luarlugu nammineq aalajangiisinnaanera
ataqqivaa.� Marialli Jiisusimit ilinniartin-
neqarnissaminut akornutigisaanik Martha
qinnuteqarsinnaatitaanngilaq.

12 Taamaattumik Jiisusip Martha eq-
qissisarniarlugu marloriarluni atiata taane-
ratigut inussiarnersumik naqqippaa oqar-
figalugulu ‘amerlasuunik isumakuluute-

qartariaqarnanilu ulapputeqartariaqanngitsoq’. Ingammik aner-
saakkut nerersuartitsisoqarnera eqqarsaatigissagaanni nerisassiat

� Ukiuni 100-ni siullerni juutit akornanni arnat ilisimatusarnermut tunngasunik ilin-
niartinneqarneq ajorput. Angerlarsimaffimmi isumagisassanik ilinniartinneqarneru-
sarput. Taamaattumik arnap Jiisusimit ilinniartinneqarnera Marthamut nalinginnaan-
ngilluinnarpoq.

9, 10. (a) Jiisusip Martha qanoq akivaa? (b) Qanoq nalunngilarput mamartu-
nik nerisassiornera pillugu Jiisusip Martha naqqinngikkaa?
11, 12. Jiisusip Martha inussiarnersumik qanoq naqqippaa?

Marthap asannilluni
inoroorsaarnera
ajunngitsulioru-

sunneralu Jiisusip
qujamasuutigai

ataatsit marlulluunniit naammassimassagaluarput. Mariali ‘ajun-
nginnermik’ toqqagaanik – Jiisusimit ilinniartinneqarnermik –
‘arsaarneqassanngilaq’!

13 Oqaluttuaq ilinniarfigingaarsinnaavarput. ‘Anersaakkut pi-
sariaqartitatta’ matussusernissaannut suulluunniit akornutigin-
ngisaannartariaqarpavut. (Matt 5:3, NW ) Marthap tukkortuune-
ranik eqiasuitsuuneranillu ilaarsiniarnitsinni pingaaruteqarneru-
sut puioqinagatsigit inoroorsaarnerup pingaaruteqannginnerusor-
taa ‘isumakuluutigivallaarnaveersaarlugulu ulapputiginaveersaar-
tarparput’. Nerisassanik mamartunik nerinissaq pingaarneru-
tinnagu anersaakkulli tunissutinik qiimmaallaataasunik avitse-
qatigiinnissaq pingaarnerutillugu uppeqativut peqatigisarpavut.

13. Jiisusip Marthamut oqaasii qanoq ilinniarfigisinnaavavut?

‘Amerlasuunik isuma-
kuluuteqaraluarluni
ulapputeqaraluarlunilu’
Marthap naqqinneqarnini
maniguulluni akueraa

(Romamiut 1:11, 12 atuakkit). Allaat nerersuaqatigiinngikkalu-
arluta qiimmassaqatigiissinnaavugut.

Qatanngut asasaq toqusoq – makititaasorlu
14 Marthap Jiisusimit inussiarnersumik naqqinneqarnini aku-

eralugulu ilinniarfigaa? Aap, apustilimmi Johannesip Marthap qa-
tanngutaa pillugu oqaluttuaq pissanganartoq ima aallarnerpaa:
“Jiisusip Martha qatanngutaalu arnaq Lazarusilu asavai.” (Joh
11:5) Siusinnerusukkut eqqaaneqareersutut Jiisusip Betaniami ti-
keraarneranit qaammatialuit qaangiutereerput. Marthap Jiisusi-
mit asannittumik siunnersorneqarnini pillugu narrutsanngin-
nera puttarsinnginneralu ersarippoq. Naqqinneqarnini akueraa.
Tamatta ilaanneeriarluta naqqinneqalaartariaqartaratta aamma
tamatumunnga tunngatillugu uppernikkut maligassaalluarpoq.

15 Marthap qatanngunni napparsimalersoq paaqqutariniarlu-
gu qularnanngitsumik isumassorniarsuataarpaa. Anniarpallaan-
nginniassammat peqqissiniassammallu sapinngisaminik iliuuse-
qarpoq. Taamaakkaluartorli Lazarusi perulunneruleriartuinnar-
poq. Ulloq unnuarlu qatanngutaasa isumassorniarlugu najortuar-
paat. Marthap qatanngunni napparsimarpaseqisoq isigalugu uki-
ut ingerlanerini nuannersut nuanninngitsullu aqqusaakkatik im-
maqa eqqarsaatigisarpai.

16 Lazarusi ikioriarfissaarummat Marthap Mariallu Jiisusi oqa-
riartortitsivigaat. Oqariartortitat ullut marluk angalareerlutik Jii-
susi oqaluussinermik ulapputeqartoq tikippaat. Oqariartuutaat
paatsuugassaanngilaq: “Naalagaq, asasat napparsimavoq.” (Joh
11:1, 3) Nalunngilaat Jiisusip qatanngutertik asagaa upperalugu-
lu ikinngutini sapinngisaminik ikiorniarumaaraa. Lazarusip to-
qunnginnerani Jiisusip tikiukkumaarnera neriuutigaat? Taamaap-
pat Lazarusi toqummat neriuutaarupput.

17 Marthap Mariallu Lazarusip toqunera aliasuutigaat. Ilisaa-
nissaa piareersalerlugulu Betaniamit ungasinngisaanillu ilisiarto-
qataasut tikilluaqqusaqattaarpaat. Jiisusili pillugu suli tusagaqan-
ngillat. Martha qularnanngitsumik isumaalunneruleriartuinnar-
poq. Kiisami Lazarusip toquneranit ullut sisamat qaangiuttut
Jiisusip tikiutingajalernera Marthap tusarpaa. Marthap aliasu-
ngaaraluarluni Maria oqarfigeqqaarnagu Jiisusi parsiapallappaa.
– Johannesi 11:18-20 atuakkit.

14. Sooq qularinngissinnaavarput Marthap naqqinneqarnini akuerigaa?
15, 16. (a) Qatanngunni napparsimalermat Martha susimassava? (b) Sooq
Martha Marialu neriuutaaruppat?
17. Sooq Martha isumaaluppa, Jiisusillu tikiutingajalernera tusaramiuk sua?

18 Marthap Naalakkani takugamiuk Marialu ulluni arlalinni
aliasuutigisartik ima oqaatigaa: “Naalagaq, maaniissimagaluaruit
qatanngutiga toqusimassanngikkaluarpoq.” Jiisusilli iliuuseqaru-
maarnera Marthap neriuutigalugulu upperaa. Ima nangippoq:
“Maannattaarli nalunngilara qinnutigisannik sumilluunniit Guu-
tip tuniumaaraatit.” Uppernera nakussatsinniarlugu Jiisusip inger-
laannaq akivaa: “Qatanngutit makissaaq.” – Joh 11:21-23.

19 Siunissami makititsinissaq pisoralugu Martha ima akivoq:
“Nalunngilarami ullut naggatissaanni toqusut makiffissaanni ma-
kikkumaartoq.” (Joh 11:24) Makititsinermik neriuummik uppe-
rinnilluinnarnera maluginiarnarpoq. Allakkani Illernartuni maki-
titsisoqarumaarnera paatsuugassaanngitsumik ajoqersuutigineqa-
raluartoq juutit upperisarsiornikkut siuttuisa ilaasa, saddukiia-
rit, makititsisoqarumaarnera upperinngilaat. (Dan 12:13; Mark

18, 19. Marthap suna neriuutigalugu ersersippaa, upperneralu sooq malugi-
niarnarpa?

Lazarusi makititaammat
Martha Jiisusimut
uppernini pillugu
akissarsisinneqarpoq

12:18) Jiisusilli makititsinissamik neriuut ajoqersuutigisaa allaal-
lu Lazarusimit sivikinnerusumik toqungasimasunik makititsisi-
manera Marthap nalunngikkaluarlugit qanoq pisoqangajalersoq
naluaa.

20 Taava Jiisusi puiugassaanngitsumik oqaaseqarpoq: “Uanga
makissutaallungalu inuussutaavunga.” Aap, Jehovap Guutip erni-
ni siunissami nunarsuaq tamakkerlugu makititsinissamut pigin-
naatippaa. Jiisusip Martha aperaa: “Tamanna upperaajuk?” Kapi-
talillu aallaqqaataani allassimasutut Martha akivoq. Upperaa Jii-
susi tassaasoq Kristusi, imaluunniit Missiarsi, Jehovap Guutip er-
nera pruffiitillu silarsuarmut pisussatut siulittuutigisaat. – Joh
5:28, 29; Johannesi 11:25-27 atuakkit.

21 Marthap uppernera Jehovamit Guutimit erneranillu Jiisu-
simit Kristusimit pingaartinneqarpa? Tamatumunnga akissut pi-
sunit tulliuttunit ersersinneqarpoq. Martha tuaviorluni qatan-
ngunni aavaa. Tamatuma kingorna Jiisusi Mariamik taassumalu
ilagisaanik aliasuttunik oqaloqateqartilluni aliasungaartoq taku-
aa. Toqusoqarnera pissutigalugu aliasungaarnermini qullilisoq ta-
kuaa. Ujarak qatanngummi ilerrata paavaniittoq Jiisusip illikaq-
qugaa tusaavaa. – Joh 11:28-39.

22 Marthap piviusorsiorluni eqqaavaa Lazarusi ulluni sisama-
ni toqungareerami tippareersimassasoq. Jiisusip ima eqqaasippaa:
“Oqarfigisimannginnerpagit upperuit Guutip naalannassusia ta-
kussagit?” Tamanna upperigamiuk Jehovap Guutip naalannas-
susia takuaa. Taamaalisorlu Jehovap ernini Lazarusimik maki-
titsinissamut piginnaanilerpaa! Marthap pisut uku inuunermi
sinnera puiukkiussimassavai: Jiisusip Lazarusi ‘aneqqullugu’ nil-
lernera, Lazarusip annoraaminermik nimeqarluni nikuippalunne-
ra qaarusummillu arriitsumik aniartorpalunnera, Lazarusip ‘ner-
mussaajarneqarnissaanik pisunnissaanillu’ Jiisusip peqqusinera
tamatumalu kingorna Marialu nuannaaqalutik qatanngutiminnik
pakkussinertik. (Johannesi 11:40-44 atuakkit). Martha aliasuk-
kunnaarpoq!

23 Toqusunik makititsinissamik neriuutip tutsuiginartuunera
oqaluttuamit ersersinneqarpoq. Makititsinissaq Biibilimi ajoqer-
suutigineqartoq makititaasullu pillugit oqaluttuat tunngavissaqar-
luartut uummatikkut kissaammernartuupput. (Es 25:8) Jehovap

20. Johannesip iivangkiiliua 11:25-27 allassimasutut Jiisusip oqaasiisa Marthal-
lu akissutaata isumaat nassuiakkit.
21, 22. (a) Jiisusip aliasuttunik misiginneqatiginninnini qanoq ersersippaa?
(b) Lazarusip makititaanera oqaluttuariuk.
23. Jehova Jiisusilu illit pillutit sorusuppat, aamma susariaqarpit?

erneratalu Marthamut, Mariamut Lazarusimullu iliorsimanermis-
sut uppertunik akissarsisitsinissaq nuannaraat. Aamma illit upper-
luartuaruit akissarsisissavaatsit.

“Martha nerisassanik isumaginnittuuvoq”
24 Jiisusip toqunissaanut sapaatip-akunnera ataasiinnanngor-

toq Martha Biibilimi kingullermik eqqaaneqarpoq. Sapaatip-
akunnerata ingerlanerani naalliutsitaasussaalluni nalunnginna-
miuk Jiisusi ikinngutimi angerlarsimaffiannukaqqippoq. Tassan-
nga Jerusalemimut 3 kilometerisut ungasitsigisumut pisussinnaa-
voq. Betaniami Siimuup Pupissup angerlarsimaffiani Jiisusip La-
zarusillu nereqatigiinneranni Martha naggammik ima allaati-
gineqarpoq: “Martha nerisassanik isumaginnittuuvoq.” – Joh
12:2.

25 Marthaasiit ulappusersimavoq! Biibilimi siullermeerluni
eqqaaneqarami ulapippoq, kingullermillu eqqaaneqarami al-
lat pisariaqartitaannik isumassuiniarluni suli ulapippoq. Ullu-
mikkut ilagiit kristumiut arnanik Marthatut ittunik – Jehova
allallu pillugit iliuuseqarniarlutik tamaviaarlutik sulisarnermik-
kut uppernerminnik ersersitsiuartunik – pilluaqquneqarsimapput.
Martha isumassuiuarpa? Ilimanarpoq. Misilinneqaataangaartunik
nalaataqartussaagami taamatut pissuseqarnini iluaqutigisimas-
savaa.

26 Ullualuit qaangiummata Marthap Naalakkani asasani,
Jiisusi, alianaqisumik toqukkut annaavaa. Tamatuma saniati-
gut Lazarusip makititaanera pissutigalugu
amerlasuut uppertunngormata ilumoor-
tuusaartut toqutsiumatuut Jiisusimik to-
qutsisut aamma Lazarusi toqunnialerpaat.
(Johannesi 12:9-11 atuakkit). Sooruna-
mi toqup Martha qatanngutaalu nagga-
taatigut avissaartippai. Naluarput taman-
na qanga qanorlu pisimanersoq, unali qu-
larinngissinnaavarput: Marthap uppernini
toqussi tikillugu pinertusaarnissamut ilu-
aqutigaa. Taamaattumik ullumikkut kris-
tumiut Martha uppernikkut ilaarunikku
silatusaassapput.

24. Martha Biibilimi naggammik qanoq allaatigi-
neqarpa?
25. Sooq arnat Marthatut ittut ullumikkut ilagiin-
nut pilluaqqussutaappat?
26. Marthap uppernini qanoq iluaqutigaa?

UKU EQQARSAATIGIKKIT ...
˙ Jiisusip Marthamik naqqiinera
qanoq ilinniarfigisinnaavarput?

˙ Marthap tukkortuunini eqiasuit-
suuninilu qanoq ersersippai?

˙ Marthap upperluarnini qanoq
ersersippaa?

˙ Martha uppernikkut qanoq
ilaarusuppiuk?

“ U P P E R P U N G A ”

PETRUSI unnuakkut taartumi tamaviaarluni ipunnermini qilaap
tungaanut isigivoq. Kangiani qaamaneq takusaa sunaava? Kiisami
ullaanngulerpa? Nalunaaquttap-akunnerini arlalinni ipunnikuu-
gami qitini tuinilu ippigai. Anorersuarmat Galilæap Tasersua mal-
lersorsuuvoq. Aalisartut umiatsiaat siumigut mallinit qaararfigine-
qarmat Petrusi angivissimavoq. Iputtuarporli.

2 Petrusi angalaqataalu Jiisusi qimallugu aallarsimapput. Ulloq
taanna Jiisusip timiusat aalisakkallu amerlanngitsut atorlugit inuit
tuusintillit kaattut nerisikkai takuaat. Tamatuma kingorna inu-
it Jiisusi kunnginngortinnialeraluar-
paat, Jiisusili politikkimut akuliuk-
kumanngilaq. Aamma ajoqersukkani
politikkimut akuliutinnginnissaannik
ajoqersorpai. Inuppassuarnit qima-
gunniarluni ajoqersukkani umiatsia-
mut ikeqqoriarlugit tasersuup akia-
nut aallartippai namminerlu kisimiil-
luni qaqqamut qinujartorluni. – Mark
6:35-45; Johannesi 6:14-17 atuakkit.

3 Ajoqersukkat aallarmata qaam-
mat imissingajalerluni qutsissumiip-
poq, maannalu kitaatungaani tarrik-
kiartorpoq. Taamaattorli kilometerer-
paalunnguit taamaallaat angalasi-
mapput. Tamaviaarnertik, anorip siorsunnera mallerneralu pissuti-
galugit oqaloqatigiippiarsinnaanngillat. Petrusi oqaaseqarnani eq-
qarsarujoorsimassaaq.

4 Eqqarsaatigisinnaasai amerlaqaat! Ukiut marluk matuma si-
orna Petrusip Jiisusi Nazaretimiu naapeqqaaramiulli pisoqarsima-
qaaq. Ilikkagaqangaaraluarluni suli ilinniagassarpassuaqarpoq.

1-3. Ullormi pisoqarfiungaartumi Petrusip suut misigai, unnuakkullu
susoqarpa?
4. Sooq Petrusi maligassaalluarpa?

KAPITALI 21

Siooranermik qularner-
millu akiugaqarpoq

Ukiut marluk
ingerlaneranni
Petrusi Jiisusimit
ilikkagaqangaa-
raluarluni suli
ilinniagassar-
passuaqarpoq

Ilinniarnissaminut – anigorniagassanik, soorlu qularnermik sioo-
ranermillu, akiuinissaminut – piumassuseqarami maligassaalluar-
poq. Qanoq? Tamanna samminerussavarput.

“Missiarsi naapipparput”!
5 Petrusip ulloq Jiisusimik naapitseqqaarfini puiunngisaannar-

paa. Qatanngutaata, Andreasip, nuannerluinnartumik ima tusar-
leqqaarpaa: “Missiarsi naapipparput.” Taama oqarfigineqareerluni
Petrusip inuunera allanngorluinnarpoq. – Joh 1:41.

6 Petrusi Kapernaumimi, illoqarfimmi Galilæap Tasersuata
avannarpasissuata sinaaniittumi, najugaqarpoq. Andreasilu Zebe-
dæusip erneri Jaaku Johannesilu aalisaqatigisarpai. Petrusip nulia-
ni najugaqatigiinnarnagu aamma sakini qatanngunnilu, Andreasi,
najugaqatigai. Aalisartutut ilaquttani pilersorniarlugit tamaviaarta-
riaqarlunilu sullarissuusariaqarpoq. Takorloorsinnaavarput angu-
tit unnuit tamangajaasa qassutitik umiatsiat marluk akornannut
ningeriarlugit pisatik amoortaraat. Aamma takorloorsinnaavarput
ullukkut aalisakkanik immikkoortiterillutik, tuniniaallutik qassu-
tinillu ilaartuillutillu saliillutik suleruluttartut.

7 Biibilimi allassimavoq Andreasi Johannesimut Kuisisumut
ajoqersugaasoq. Petrusip qatanngunni Johannesip tusarliussaa
pillugu oqaluttuartoq qularnanngitsumik tusarnaaqqissaartarpaa.
Taamaalluni Johannesip Jiisusi Nazaretimiu tikkuariarlugu ‘Guu-
tip savaaraanik’ taammagu Andreasi najuuppoq. Andreasi inger-
laannaq Jiisusimut ajoqersuganngorpoq Petrusilu Missiarsip tiki-
ussimanera pillugu nutaarsiassamik pissanganartumik tusarlerlu-
gu. (Joh 1:35-40) Ukiut 4.000-t sinnerlugit tamatuma siornagut
Edenimi pikitsitsisoqarnerata kingorna inuiaat tutsuiginartumik
neriuutissikkumallugit inuup immikkuullarissup tikiukkumaarne-
ra Jehovap Guutip neriorsuutigaa. (1 Mos 3:15) Andreasip Annaas-
sisoq taanna, Missiarsi, naapippaa! Petrusip Jiisusi alakkariartupal-
lappaa.

8 Ulloq taanna tikillugu Petrusi Siimuutut, imaluunniit Sim-
miuutut, ilisimaneqarpoq. Jiisusilli qiviarlugu ima oqarfigaa:
“ ‘Siimuujuvutit Johannesip ernera; Kefasimik taaneqartalissaa-
tit.’ – Kefasi isumaqarpoq: Petrusi.” (Joh 1:42) “Kefasi” taggi-
saavoq nalinginnaasoq ‘ujaqqamik’ imaluunniit ‘qaarsumik’ isu-
maqartoq. Jiisusip oqaasiisa siulittuutaanerat kingusinnerusukkut

5, 6. Petrusi sulerisuua?
7. Jiisusi pillugu Petrusip suna tusarpaa, aamma sooq nutaarsiassaq nuanner-
suua?
8. Jiisusip Petrusi qanoq isumalimmik atserpaa, aamma sooq inuit ilaasa atia
inuttaanut naleqqutinnginnerartarpaat?

paasinarsivoq. Petrusip qaarsutut – Kristusip ajoqersugaasa akor-
nanni patajaatsutut, aalajaatsutut tutsuiginartutullu ilerumaar-
nera – Jiisusip siulittuutigaa. Petrusi imminut taamatut isigiva? Ili-
mananngilaq. Allaat nalitsinni iivangkiiliunik atuartartut Petrusi
qaarsuusutut isigineq ajorpaat. Inuit ilaat oqartarput Biibilimi aa-
lajaatsuunngitsutut isummaminillu allanngortitsiasutut allaatigi-
neqartartoq.

9 Petrusi sanngiiffeqarpoq. Tamanna Jiisusip nalunngilaa.
Ataatanili, Jehova, assigalugu Jiisusip inuit pissusii ajunngitsut isi-
giniarnerusarpai. Jiisusip Petrusi amerlasuunik nuannersunik pis-
suseqartoq nalunagulu pissusiminik nuannersunik ineriartortit-
seqqullugu ikiorusuppaa. Ullumikkut aamma Jehovap erneratalu
pissusivut nuannersut isiginiarnerusarpaat. Immaqa uagutsinni
ajunngitsunik nassaarnissaat upperiuminaatsittarparput. Nalileeri-
aasialli tatigisariaqarlugulu Petrusip pisimaneratut ilinniartinne-
qarnissatsinnut ilusilersorneqarnissatsinnullu piumassuseqartaria-
qarpugut. – 1 Johannesi 3:19, 20 atuakkit.

“Erseqinak!”
10 Tamatuma kingorna Petrusip Jiisusi oqaluussiartoqatigigu-

narpaa. Taamaattumik Jiisusip Kanami katittorsiornermi imeq
viinninngortillugu siullermeerluni tupinnartuliornera Petrusip ta-
kusimassavaa. Pingaarnertut, Guutip naalagaaffia pillugu Jiisusip
tusarliussaa nuannersoq neriuuteqalersitsisorlu tusarpaa. Taamaat-
torli angerlarpoq aalisartunngoqqillunilu. Qaammatilli arlalialuit
qaangiummata Jiisusi naapeqqikkamiuk piffissaq tamaat oqaluus-
sisartunngornissamut kajumissaarneqarpoq.

11 Petrusi unnuaq naallugu pisaqarnani aalisarsimagaluarpoq.
Aalisartut qassutitik ningeqattaarpaat, pisaqaratilli. Misilittakkani
ilisimasanilu tamaasa atorlugit tasersuarmi aalisakkat nerisut nassaa-
riniarlugit sumiiffinni assigiinngitsuni Petrusi qassusertarsimassaaq.
Aalisartut allat assigalugit immami taartuinnaasumi aalisakkat ataat-
simoortut takusinnaanissaat arlaatigulluunniit qassutiminut napi-
tinnissaat ilaanneeriarluni kissaatigisarsimassavaa. Aalisakkat qassu-
timinut napitinniarlugit iliuuseqarsinnaannginnami isumatsattarsi-
massaaq. Aalisarneq Petrusimut sukisaarsaarutaanngilaq, ilaqutaasa
pisaqarnissaa isumalluutigaat. Naggataatigut susaarluni tulakkiar-
torpoq. Qassutinik errortuilluni ulapileruttortoq Jiisusi aggerpoq.

9. Jehovap erneratalu suut isiginiarnerusarpaat, aamma sooq nalileeriaasiat
tatigisariaqarparput?
10. Petrusip suna takusimassavaa, taamaattorli sua?
11, 12. (a) Petrusip unnuakkut aalisarnera oqaluttuariuk. (b) Jiisusi ajoqersui-
soq tusarnaartillugu Petrusi immaqa qanoq eqqarsarpa?

12 Inuppassuit Jiisusi tusarnaarusullugu unguaat. Inunnit nin-
niortinneqalerami Petrusip umiatsiaanut ikeriarluni Jiisusip inua
qinnuigaa avalaallatsiaqqullugu. Tasersuup tungaaniit oqaatsini
tusaaneqarluarsinnaammata Jiisusi ajoqersuilerpoq. Petrusi inup-
passuillu tusarnaaqqissaarput. Jiisusip pingaarnertut oqaluussissu-
tigisaa, Guutip naalagaaffia, pillugu tusarnaarnissani Petrusip qat-
sutinngisaannarpaa. Nuna tamakkerlugu tusarliussamik tamatu-
minnga siaruarterinermi Kristusimik ikiuineq nuannerunarluin-
narpoq! Tamannali piviusorsiornerua? Petrusip ilaquttani qanoq
pilersussagamigit? Immaqa Petrusip unnuaq naallugu pisaqarsi-
mannginnertik eqqarsaatigaa. – Luk 5:1-3.

13 Jiisusi ajoqersuereerluni Petrusimut ima oqarpoq: “Itisuu-
mut avalallusi qassuseritsi!” Petrusi qular-
luni ima oqarpoq: “Ajoqersuisoq, unnuaq
tamaat ilungersoraluarpugut susaarlutali;
illilli oqaatsitit tatigalugit qassusissaanga.”
Petrusip qassutit erroqqammerpai. Tama-
tuma nalaani aalisakkat nerineq ajorma-
ta qassuseqqinnissani kajungererpasinngil-
luinnarpaa. Akuersivorli immaqalu ilani
umiatsiap aappaaniittut malinnaaqqullu-
git ussersorfigalugit. – Luk 5:4, 5.

14 Petrusip qassutit amuukkani oqi-
maattorujussuunerat tupaallaatigaa. Uppe-
rerpiarnagu tamaviaarnerulluni amualera-
mi takuleriallarpaa qassutit aalisakkanik
ulikkaartut! Ulappuserluni angutit umiat-
siap aappaaniittut ikioqqulluni ussersorfi-
gai. Paasinarsivoq aalisakkat umiatsiami ataatsimi inissaqanngit-
sut. Umiatsiat immeramikkit ulikkaangaaramik kivingajapput. Pe-
trusi tupigusuttorujussuuvoq. Kristusi tupinnartuliortoq siornati-
gut takoreerpaa, matumanili iliuusaa Petrusip nammineq iluaqu-
tigaa. Angutip taassuma allaat aalisakkat qassutiminut napititissin-
naavai! Petrusi annilaangalerpoq. Seeqqummeriarluni oqarpoq:
“Naalagaq, qimannga inuugama ajortilik.” Guutimmi pissaanera-
nik taamatut atuisinnaasumik suleqateqarnissamut qinngaqqun-
nannginnini qanoq ersersissinnaagamiuk? – Lukasi 5:6-9 atu-
akkit.

15 Jiisusi inussiarnersumik oqarpoq: “Erseqinak! Maannamiit

13, 14. Petrusip iluaqutigisaanik Jiisusi qanoq tupinnartuliorpa, Petrusilu sua?
15. Jiisusip Petrusi qularunnaarsinniarlugu sioorajunnaarsinniarlugulu qanoq
oqarfigaa?

Jiisusip pingaarnertut
oqaluussissutigisaa,
Guutip naalagaaffia,
pillugu tusarnaarnissani
Petrusip qatsutinngi-
saannarpaa

inunnik pisaqartalerumaarputit.” (Luk 5:10, 11) Qularnissamut
siooranissamulluunniit piffissaanngilaq. Petrusip suliassanut
– soorlu aalisarnermut – tunngatillugu qularnera, sanngiissuti-
ni pillugit siooranera sapiunneralu tunngavissaqanngillat. Jiisu-
si oqaluttuarisaanermut sunniuteqangaartussamik suliassaqarpoq.
Guuti ‘isumakkeerfiginnittuartoq’ kiffartuuppaa. (Es 55:7) Petru-
sip timikkut anersaakkullu pisariaqartitai Jehovap isumagissavai.
– Matt 6:33.

16 Jiisusi naalallugu Petrusi, Jaaku Johannesilu iliuuseqapal-
lapput. “Umiatsiatik tulatsippaat, tamaasalu qimallugit malip-
paat.” (Luk 5:11) Petrusip taamaalilluni Jiisusimut aallartitsisaa-

16. Jiisusi naalallugu Petrusi, Jaaku Johannesilu suppat, aamma sooq tamanna
aalajangigaannit tamanit pitsaanerpaava?‘Naalagaq,

inuuvunga ajortilik’

nullu uppernini ersersippaa. Aalajangigaanit tamanit tamanna pit-
saanerpaavoq. Ullumikkut kristumiut Guutimut kiffartorumal-
lutik qularunnaarlutillu sioorajunnaartut aamma uppernermin-
nik ersersitsisarput. Jehovap tatiginnitsini isumassortuaannarpai.
– Tuss 22:5, 6.

“Sooq qulalerpit?”
17 Kapitalip aallaqqaataani allaatigineqartutut Jiisusimik naa-

pitseqqaarnerminiit ukiut marluk missiliorlugit qaangiuttut Petru-
si unnuakkut Galilæap Tasersuani anorersuartoq ipuppoq. Sooru-
nami suut eqqarsaatigisimanerai naluarput. Eqqarsaatigisimasin-
naasaami amerlaqaat! Sakia Jiisusimit ajorunnaarsinneqarpoq. Jii-
susip qaqqami oqaluusaa tusarnaarpaa. Jiisusip ajoqersuutimigut
tupinnangaartuliornermigullu Jehovamit qinigaanini, Missiarsiu-
nini, arlaleriarluni uppernarsartarsimavaa. Qaammatit ingerlane-
ranni Petrusip sanngiissutini, soorlu tassanngaannaq siooralertar-
nini qulalertarninilu, aqussinnaalersimavai. Allaat Jiisusip Petru-
si apustiliminut aqqaneq-marluusunut ilanngullugu toqqarpaa!
Qanittukkulli Petrusip suli sioorasarlunilu qulartarluni paasis-
savaa.

18 Pigaarfiit sisamaanni – imaluunniit unnuakkut nalunaaqut-
tap pingasut kingorna sulilu seqineq nuinngitsoq – Petrusi arlaan-
nik takusaqariasaarami ipukkunnaarpoq. Mallit akornanniittoqar-
pasippoq! Qaammatimuna qinngornera mallit qaarartut akornan-
ni takusinnaagaa? Naamik, akisunnerunngilaq. Angut nikorfasoq
takusinnaavaa! Aap, angut tasersuup qaavatigut pisuttoq takusin-
naavaa! Aallaqqaammut angutip qaangiinnarpasinniarpai. Ajoqer-
sukkat aliortukkamik takusoralutik ersilerput. Angut ima oqarpoq:
“Nikalloqinasi, uangaavunga; erseqinasi!” Sunaaffa Jiisusi! – Matt
14:25-28.

19 Petrusi ima oqarpoq: “Naalagaq, illiuguit uannut orneqqu-
git tasersuup qaavatigut.” Siulleq iliuuseriniagaa sapiissusianik er-
sersitsivoq. Tupinnartuliaq asseqanngitsoq alutoringaarlugu Pe-
trusip uppernini nakussatsikkusuppaa. Pisumut akoorusuppoq.
Ornikkumammani Jiisusi akuersivoq. Umiatsiamit aqqarami Pe-
trusip tasersuaq mallersorsuaq tummarpaa. Takorlooruk tasersuup
qaavani manngaarissumi nikorfagami qanoq misigisimassasoq.
Jiisusi qanilliartoramiuk tupigusungaarsimassaaq. Eqqarsaataali
allamut saariasaarput. – Matthæusi 14:29 atuaruk.

17. Jiisusimik naapitseqqaarnerminiit ukiut marluk ingerlareersut Petrusip suut
misigisimavai?
18, 19. (a) Petrusip Galilæap Tasersuani takusai oqaluttuarikkit. (b) Petrusip
ornikkumammani Jiisusi qanoq oqarpa?

20 Petrusip Jiisusi isiginiarnerusariaqarpaa. Petrusip upperfi-
gimmani Jehovap pissaanera atorlugu Jiisusip mallit qaavatigut pi-
sussinnaatippaa. Petrusilli eqqarsaatai allamut saapput. Qanoq
“anorlertigisoq takuleramiuk nangialerpoq”. Mallit umiatsiamut
qaarartut isiginiarneruleramigit Petrusi uippallerpoq. Immaqa ki-
viartornini ipisinnaaninilu takorluulerpai. Siooraneruleriartortil-
luni uppersuseerukkiartorpoq. Aalajaatsuunini pissutigalugu angut
qaarsumik taaneqartoq uppersuseerukkami ujaqqatut kiviartuler-
poq. Petrusi nallorissuuvoq, piginnaaninili tamanna tatiginagu
ima nillerpoq: “Naalagaq, annaannga!” Jiisusip assani isaappaa ti-
gullugulu. Suli tasersuarmiitillutik Jiisusip Petrusi pingaarutilim-
mik ilinniartippaa: “Uppernikitsutit, sooq qulalerpit?” – Matt
14:30, 31.

21 Qulalerneq ajoqutaangaarsinnaavoq! Qulartuarutta upper-
nerput sanngiilliartulersinnaallunilu naggataatigut annaasinnaa-
varput. Qularnerput akiortuartariaqarparput! Qanoq? Eqqortut isi-
giniarnerunerisigut. Merserisavut, nikallornartut aamma Jehova-
mut erneranullu attaveqarnitsinnut ajoqutaasinnaasut eqqarsaati-
giuarutsigit qularnerput annertusiartussaaq. Jehova erneralu – asa-
saminnut qanoq iliorsimasut, qanoq maanna iliortut qanorlu ili-

orumaartut – eqqarsaatigiuarutsigit upper-
luartuarsinnaassaagut.

22 Petrusi Jiisusilu umiatsiamut ike-
reermata anorersuarunnaarpoq. Galilæap
Tasersua qatsorpoq. Petrusi ajoqersukkallu
ima oqarput: “Ilumut Guutip erneraatit.”
(Matt 14:33) Qaammariartornerani Petrusi
nuannaarlunilu qujamasussimassaaq. Qu-
larneq siooranerlu qanoq akiorsinnaallu-
git ilikkarpaa. Jiisusip siulittuineratut kris-
tumiunut qaarsutut ilerumalluni amerla-
suunik allannguisariaqarnera ilumoorpoq.
Ilinniartuarnissanili, siumukartuarnissani,
aalajangiusimavaa. Aamma illit taamaali-
ornissat aalajangiusimaviuk? Taamaappat
Petrusimik uppernikkut ilaarsinerit iluaqu-
tigingaassavat.

20. (a) Petrusip suut isiginiarnerulerpai, qanorlu
kinguneqartumik? (b) Jiisusip Petrusi sumik pi-
ngaarutilimmik ilinniartippaa?
21. Sooq qularneq ulorianarpa, qanorlu akiorsin-
naavarput?
22. Sooq Petrusi uppernikkut maligassaalluarpa?

UKU EQQARSAATIGIKKIT ...
˙ Jiisusip malinnissaanut tunnga-
tillugu Petrusi qanoq qularun-
naarpa?

˙ Petrusip pissusii nuannersut
isiginiarnerullugit Jiisusip
qanoq ersersippaa?

˙ Galilæap Tasersuani Petrusip
suna ilikkarpaa?

˙ Petrusi uppernikkut qanoq
ilaarusuppiuk?

‘Qanoq anorlertigisoq takuleramiuk nangialerpoq’



PETRUSIP Kapernaumimi synagogimi Jiisusimut tusarnaartut isik-
kui pissangalluni isiginnaaqqissaarpai. Kapernaumimi, Galilæap
Tasersuata avannarpasissuata sinaaniittumi, Petrusi najugaqarluni-
lu aalisartarpoq; aamma ikinngutai, ilaqutai niueqatigisartagaalu
tamarmik tassani najugaqarput. Qularnanngitsumik Petrusi neri-
uppoq nunaqqatimi Jiisusip Missiarsiunera upperissagaat ajoqer-
suisorsuarmillu Guutip naalagaaffia pillugu ilinniartinneqarnertik
nuannaarutigissagaat. Ullorli taanna taamatut pisoqanngilaq.

2 Amerlasuut tusarnaarunnaarput. Ilaat Jiisusip oqariartuu-
taanut isumaqataanatik oqalorujupput. Ajoqersukkalli ilaasa sal-
lusuissummik pingaarutilimmik ilinniarnertik paasisaqarnertillu
nuannaarutigerpasikkunnaarlugu kamaqqarpasillutillu narru-
juummeqqarpasinnerat Petrusip pakatsissutigineruaa. Ilaasa Jiisu-
sip oqaasii sakkortunerarpaat. Tusarnaarumajunnaarlutik syna-
gogimit anipput Jiisusilu malikkusukkunnaarlugu. – Johannesi
6:60, 66 atuakkit.

3 Petrusi ajoqersukkallu ilungersunartorsiorput. Jiisusip ulloq
taanna eqqartugai Petrusip iluamik paasinngilai. Jiisusip oqaasiisa
nassuiarneqanngikkunik narrujuumminarsinnaanerat paasisinnaa-
vaa. Petrusi qanoq iliussava? Naalakkaminut ilumoorfiginninnera
siullermeerluni misilinneqanngilaq, sulilu misilinneqartartussaallu-
ni. Tamakkuninnga unamminiagaqaraluarluni Petrusip uppernini
ilumoorfiginninnissaminut qanoq iluaqutigineraa sammeriartigu.

Allat ilumoorfiginnikkunnaaraluartut
ilumoorfiginnippoq

4 Jiisusip oqaasii iliuusiilu Petrusip tupaallaatigisarpai. Naala-
gaa inuit ilimagisaannit ilaannikkut allaanerulluinnartumik iliuu-

1, 2. Jiisusi Kapernaumimi oqalutsillugu Petrusip suna neriuutigisimassavaa,
qanorli pisoqarpa?
3. Petrusip uppernini arlaleriarluni sunissaminut iluaqutigaa?
4, 5. Jiisusi inuit ilimagisaannit allaanerulluinnartumik qanoq iliuuse-
qartarpa?

KAPITALI 22

Misilinneqarnerni
ilumoorfiginnippoq

seqartarlunilu oqaaseqartarpoq. Ullualuit sioqqullugit Jiisusip tu-
pinnartuliornikkut inuit tuusintillit nerisippai. Inuit taama iliorfi-
gineqaramik kunnginngorteriaraluarpaat. Taakkunanngali qima-
gunnermigut tupaallatsitsivoq, tamatumalu kingorna ajoqersukka-
ni umiatsiamut ikeqqoriarlugit Kapernaumimut aallaqquai. Ajo-
qersukkat unnuakkut umiatsiamik angalatillugit Jiisusip Galilæap
Tasersuata anorersuartorsuup qaavatigut pisunnermigut upperner-
mullu tunngatillugu Petrusimik ilinniartitsinermigut tupaallatseq-
qippai.

5 Ullaakkut paasivaat inuppassuit umiatsiarlutik malinnaasi-
masut. Inuilli anersaakkut inuussutissanik tunineqarnissartik pi-
ngaarnerutinnagu Jiisusimit tupinnartuliornikkut nerisinneqar-
nissartik pingaarnerutillugu aggersimagunarput. Jiisusip pigisale-
ritunerarlugit avoqqaarai. (Joh 6:25-27) Tamanna Kapernaumi-
mi synagogimi Jiisusip eqqaaqqikkamiuk sallusuissut pingaaru-
tilik, paasiuminaatsorli, ilinniartitsissutaa inunnit sakkortugine-
qarpoq.

6 Jiisusip nerisassanik tunisisartutut isigineqarnani Guutimilli
tunissutitut, inuunermigut toqunermigullu allanik naassaanngit-
sumik inuunissamut periarfissiisutut, isigineqarnissani kissaatigaa.
Taamaattumik mannamut, Mosesip nalaani timiusamut qilammit
pisumut, imminut assersuuppoq. Akerliliisoqarmat sakkortuneru-
sumik assersuusiorluni uinimmi nerineqartariaqarnera aammilu
imerneqartariaqarnera oqaatigaa. Taama oqarmat akerliliineq sak-
kortunerulerpoq. Ilaat ima oqarput: “Oqaasii sakkortoqaat; kikkut
taamaattut tusarnaarumasinnaavaat?” Ajoqersugarpassuit Jiisusi
qimanniarlugu aalajangerput.� – Joh 6:48-60, 66.

7 Petrusi qanoq iliussava? Jiisusip oqaasii aamma paatsiveerus-
sutigisimassavai. Guutip piumasaa naammassiumallugu Jiisusip
toqusariaqarnera suli paasisimanngilaa. Ulloq taanna ajoqersukkat
isummaminnik allanngortitsiasut Jiisusimik malinnikkunnaartut
ilaarlugit ajoqersugaarusukkunnaarpa? Naamik, pissuseq pingaa-
rutilik pissutigalugu Petrusi angutinit taakkunannga allaanerullu-
innarpoq. Pissuseq taanna suugami?

8 Jiisusip apustilini saappai aperalugillu: “Aamma ilissi qi-
manniarpisinga?” (Joh 6:67) Apustilit aqqaneq-marluk tamaasa

� Ippassaammat Jiisusip oqaaserisai pissutigalugit inuit nuannaarlutik Guutimut pruf-
fiitiunerarlugu oqarnerannit maannalu synagogimi kamalernerannit isumaasa allan-
ngujanerat ersarippoq. – Joh 6:14.

6. Jiisusi qanoq assersuusiorpa, tusarnaartullu tamanna qanoq isumaqarfi-
gaat?
7, 8. (a) Petrusip Jiisusimut tunngatillugu suna suli paasinngilaa? (b) Jiisusip
apustilit aperimmagit Petrusi qanoq akiva?

aperigaluarai Petrusi akivoq. Petrusi immaqa angajullersaagami
apustilit sinnerlugit akikulasarpoq. Qanorluunniilli ikkaluarpat
isertuarnani oqaluttuaannarpoq, qaqutigullu isummaminik annis-
sinissaminut tunuarsimaartarunarluni. Matumani isummani nu-
annersumik puigunaatsumillu ima oqaatigaa: “Naalagaq, kina or-
nissagatsigu? Illit oqaatsinik naassaanngitsumik inuussutaasunik
pigisaqarputit.” – Joh 6:68.

9 Oqaasii killitsinnat, ilaa? Petrusip Jiisusimut uppernini pis-
suserineqartussamik – ilumoorfiginninnermik – ineriartortitsinis-
samut iluaqutigaa. Jiisusip Jehovamit Annaassisutut aallartitaane-
ra Guutillu naalagaaffia pillugu ilinniartitsissutaasa annassutaasin-
naanerat Petrusip paasisimagaa ersarippoq. Petrusip aamma nalun-
ngilaa allaat iluamik paasisaqarpianngikkaluarluni Guutimit ilua-
risaanissamut inuunermillu naassaanngitsumik pilluaqquneqar-
nissamut Jiisusip kisimi ikiorsinnaagaani.

10 Aamma illit taamatut isumaqarpit? Ajoraluartumik ullumik-
kut silarsuarmi inuit Jiisusi asanerartaraluarlugu ilumoorfigineq
ajorpaat. Kristusi ilumoorfigiumallugu taassuma ilinniartitsissu-
taanut tunngatillugu Petrusitut isiginnittaaseqartariaqarpugut. Al-
laat ilinniartitsissutai paasilluanngikkaluarlugit isummatsinnul-
luunniit uniuukkaluartut ilisimallualertariaqarlugillu isumaat paa-
siniartariaqarlugillu malillugit inuusariaqarpugut. Taamaallaat ilu-
moorfiginninnikkut Jiisusip neriorsuineratut naassaanngitsumik
inuuneqalersinnaavugut. – Tussiaat 37:28 atuaruk.

Naqqinneqarami ilumoorfiginnippoq
11 Piffissap tamatuma ulapaarfiusup kinguninngua Jiisusip

apustilini ajoqersukkamilu ilaat avannamut ungasissumut angala-
qatigai. Nunap neriorsuutigisap avannarpasissuata killeqarfianiit-
toq qaqqaq Hermoni portunersamigut apisartoq allaat Galilæap
Tasersuanit tungutsorissumit takuneqarsinnaasarpoq. Jiisusi ajo-
qersukkallu Cæsareap Filippip eqqaaniittunut illoqarfeeqqanukar-
tillugit qaqqaq portunerujartuinnartutut issimassaaq.� Kusanartu-
nik avatangiiseqarlutik kujammullu nunap neriorsuutigisap an-
nerpaartaanut alianaatsumik isikkiveqarlutik Jiisusip ajoqersukka-
ni pingaarutilimmik aperai.

� Galilæap Tasersuanit, immap qaavanit 210 meterit missiliorlugit appasinnerusu-
miittumit, 50 kilometerisut ungasitsigisumut immap qaavanit 350 meterit missilior-
lugit qatsinnerusumiittumut angalanerminni nuna alianaalluinnartoq ingerlavigaat.

9. Petrusip Jiisusimut ilumoorfiginninnini qanoq ersersippaa?
10. Ilumoorfiginninnikkut Petrusi qanoq ilaarsinnaavarput?
11. Jiisusip ajoqersukkani sumut angalaqatigai? (Aamma quppernerup
ataatungaani ilanngussaq takuuk).

12 Jiisusi ima aperivoq: “Inuit kinaanerarpaannga?” Takorloor-
sinnaavarput Petrusip Jiisusi Naalakkani inussiarnerpasillunilu si-
latorpasissoq toqqarlugu isigigaa. Jiisusip tusarnaartimi takusatik
tusakkatillu tunngavigalugit qanoq isummersimanerat paaseru-
suppaa. Ajoqersukkat aperineqaramik Jiisusip kinaassusianut tun-
ngatillugu isummat eqqunngitsut oqaatigaat. Jiisusili suli paasisa-
qarnerorusuppoq. Ajoqersukkat qaniginerpaasai aamma kukkusu-
mik isummersimappat? Ima aperai: “Ilissimi kinaanerarpisinga?”
– Luk 9:18-20.

13 Petrusiaasiit akipallappoq. Nakimaalluni najuuttut eqqar-
saataat ima oqaatigaa: “Illit tassaavutit Kristusi Guutip uumasup
ernera.” Takorloorsinnaavarput Jiisusip Pe-
trusi iluarerpasillugu qungujuffigeriarlu-
gu nersualaaraa. Sallusuissutip pingaarutil-
lip upperluartunut inunnit paasiuminarsi-
sinneqarnani Jehovamit Guutimit paasiu-
minarsisinneqarsimaneranik Jiisusip Petru-
si eqqaasippaa. Jehovap sallusuissutit na-
lujunnaarsissimasaasa annerpaartaasa ilaat
– tassa Jiisusip Missiarsiunera qangaaniilli
neriorsuutigisaq – Petrusip paasisimavaa.
– Matthæusi 16:16, 17 atuakkit.

14 Kristusi taanna tassaavoq itsaq siulit-
tuutini ujaqqatut illuliortunit narrugine-
qartutut taaneqartoq. (Tuss 118:22; Luk 20:17) Jiisusip siulittuutit
taakku innersuussutiginerisigut Missiarsitut ilagiinnut Jehovap pi-
lersikkumaagaanut ujaqqatut teqeqqutut ilernissani erseqqissumik
oqaatigaa. Tamatuma kingorna Petrusi ilagiinni pingaarutilinnik
immikkut ittunik pisinnaatitaaffilerpaa. Inuit ilaasa oqartarnerat-
tut Petrusi apustilinit allanit ataqqinarnerusumik inissisimaffiler-
nagu akisussaaffiliinnarpaa. “Qilaap Naalagaaffiata matuersaatai”
Petrusimut tunniuppai. (Matt 16:19) Inuiaqatigiit assigiinngitsut
pingasut – siullermik juutit, tamatuma kingorna Samariamiut nag-
gataatigullu Guutimik nalusut, imaluunniit juutiunngitsut – Guu-
tip naalagaaffianut isernissamik neriuummik ammaannissaat Pe-
trusip immikkut pisinnaatitaaffigaa.

15 Jiisusilli kingusinnerusukkut oqaatigaa akisussaaffimmik
annertuumik tunineqartut annerusumik akisussaatinneqassasut.

12, 13. (a) Sooq Jiisusip inuit kinaassutsini pillugu qanoq isumaqarnersut
paaserusuppaa? (b) Petrusip Jiisusi akigamiuk upperluarnini qanoq erser-
sippaa?
14. Jiisusip Petrusi pingaarutilinnik sunik immikkut pisinnaatitaaffilerpaa?
15. Sooq aamma qanoq Petrusip Jiisusi uparuarpaa?

Jiisusip ilinniartitsissutai
paasilluanngikkaluarlugit
isummatsinnulluunniit
uniuukkaluartut
malittariaqarpavut

Aamma Petrusimut tunngatillugu taamaappoq. (Luk 12:48) Jiisu-
sip Missiarsi pillugu sallusuissutit pingaarutillit arlallit, soorlu
Jerusalemimi naalliutsitaasussaanini toqutaanissanilu, paasinarsi-
sippai. Petrusi tamakku tusarlugit eqqissiunnaarpoq. Jiisusi avin-
ngarutitippaa uparuarlugulu ima oqarluni: “Naalagaq, immi-
nut ajunngisaarfiginiarit; taama pineqanngisaannassaatit.” – Matt
16:21, 22, NW.

16 Ajunngitsumik isumaqarluni taamatut oqarami Jiisusip
akissutaa Petrusip tupaallaatigisimassavaa. Jiisusip Petrusi tuno-
riarlugu ajoqersukkat allat, aamma taamatut eqqarsarunartut, qi-
viarpai oqarfigalugillu: “Tununnut nigorit, Saatani! Tammartinni-
arparma; Guutimmi pii pinnagit inuit pii isumagaatit.” (Matt
16:23; Mark 8:32, 33) Jiisusip oqaasii tamatta ilinniarfigingaarsin-
naavavut. Guutitut eqqarsarnani inuinnartut eqqarsarnissaq ajor-
nanngitsuararsuuvoq. Taamaaliorutta, allaat immaqa ikiuiniara-
luarluta, piaarinata alla Guutip iluarisaatut ilioqqunagu Saatanip
iluarisaatut ilioqqusoorsinnaavarput. Petrusili sua?

17 Saatanitut Diaavulutut ajortigisutut Jiisusimit taaneqan-
nginnini Petrusip paasisimassavaa. Jiisusimmi Saatani ajattorpaa.
(Matt 4:10) Petrusip ajunngitsortai isiginiarnerugamigit apustili
taanna ajattunngilaa, Petrusilli eqqarsartaatsiminik allannguisari-
aqarnera oqaatigiinnarpaa. Petrusip Naalakkaminik tammartitsi-
niarnani tapersersuisariaqarnera ersarippoq.

18 Petrusi assortuilerpa, kamalerpa imaluunniit narrutsassima-
lerpa? Naamik, maniguulluni naqqinneqarnini akueraa. Tamatu-
mani ilumoorfiginninnini erserseqqippaa. Kristumiut tamarmik
ilaanneeriarlutik naqqinneqarnissartik pisariaqartittarpaat. Peror-
saatissinneqarnerput aatsaat akuerigutsigu ilinniarfigalugulu Jiisu-
simut Kristusimut Ataataanullu, Jehovamut Guutimut, qaninneru-
sumik attaveqalersinnaavugut. – Ussatit 3:11 atuaruk.

Ilumoorfiginnikkami akissarsisinneqarpoq
19 Tamatuma kinguninngua Jiisusi tupaallannartumik ima

oqaaseqarpoq: “Ilumut oqarfigaassi: Maaniittut ukua ilaasa toqu
misigissanngilaat Inuup Ernerata naalagaalluni tikiunnera tako-
reertinnagu.” (Matt 16:28) Petrusip oqaatsit taakku paaserusullu-

16. Jiisusip Petrusi qanoq naqqippaa, Jiisusillu oqaasii qanoq ilinniarfigisin-
naavavut?
17. Jiisusip Petrusi ‘tunuminut nigoqqugamiuk’ suna pivaa?
18. Petrusip ilumoorfiginninnini qanoq ersersippaa, qanorlu ilaarsinnaavar-
put?
19. Jiisusi tupaallannartumik qanoq oqaaseqarpa, Petrusilu qanoq eqqarsa-
runarpa?

git eqqarsaatigisimassavai. Jiisusip suna pivaa? Petrusip sakkortuu-
mik naqqinneqarami taamatut immikkut pisinnaatitaaffilerneqar-
naviarnani eqqarsaatigigunarpaa.

20 Sapaatip-akunnera ataaseq missiliorlugu qaangiummat Jii-
susip Jaaku, Johannesi Petrusilu “qaqqamut portusoorsuarmut”
– immaqa qaqqamut Hermonimut ungasippallaanngitsumiittu-
mut – majuaqatigai. Unnuakkut majuarunaramik angutit eqquma-
niarsuataarput. Jiisusilli qinunerani pisut pissutigalugit eqeerput.
– Matt 17:1; Luk 9:28, 29, 32.

21 Isigitillugit Jiisusi allanngorpoq. Kiinaa qaammarissivoq
naggataatigullu seqinertut inngianartigilerluni. Aamma atisai
qaallorissipput. Taava angutit marluk, Mosesitut Eliatullu isik-
koqartut, saqqummerput Jiisusilu nikorfaqatigilerlugu. Taakku
pingasuullutik “Jiisusip qimagunnissaa” – immaqa toqunissaa

20, 21. (a) Petrusip takusai oqaluttuarikkit. (b) Petrusip takusani qanoq ilua-
qutigai?

Petrusi naqqinneqa-
raluarluni ilumoor-
figinnippoq

makititaanissaalu – “Jerusalemimi naammassineqartussaq” oqalo-
qatigiissutigaat. Jiisusip naalliunnissaanik toqunissaanillu Petrusip
miserratiginnissimanini kukkunerusoq paasilerpaa. – Luk 9:30, 31.

22 Petrusi immikkuullarissumik takorruuisinneqarnermut ar-
laatigut peqataarusuttutut – immaqalu sivitsuerusuttutut – misigi-
voq. Mosesi Elialu Jiisusimit qimagunniarpasilermata Petrusi ima
oqarpoq: “Ajoqersuisoq, tamaaniinnitta nuannissusia! Pingasunik
tupiusaliorta ilinnut ataatsimik Mosesimullu ataatsimik Eliamul-
lu ataatsimik.” Soorunami Jehovap kiffai marluk takorruukkami
saqqummertut qangarsuarli toqoreersut tupiusamik pisariaqartit-
sinngillat. Petrusip qanoq oqarnini sianiginngilaa. Taamaattorli
angut piumassuseqarluartoq isumassuisorlu nuannarilernanngit-
suunngilaq, ilaa? – Luk 9:33.

23 Petrusi, Jaaku Johannesilu unnuaq taanna aamma alla-
mik akissarsisinneqarput. Qaqqamiitillutik nuissamik ulinneqar-
put. Nuissamiillu Jehovap Guutip nipaa tutsiuppoq! Ima oqarpoq:
“Tassa ernera qinigara. Taanna tusarsiuk!” Tamatuma kingorna ta-
korruuisinneqarunnaaramik Jiisusi qaqqami kisimeeqatigilerpaat.
– Luk 9:34-36.

24 Jiisusip qaqqami naalannarsisitaanera Petrusimut – uagut-
sinnullu – tunissutaavoq asseqanngitsoq! Jiisusip qilammi kun-
nginngoruni naalannarsisinneqarnissaanik ‘ataqqinarsisinneqar-
nissaanillu’ Petrusip takorruuisinneqarnikkut ‘nammineq isiminik
takunninnini’ ukiut qulikkuutaat tamatuma kingorna immik-
kut pisinnaatitaaffittut allaatigaa. Tamatumani Guutip oqaasia-

ni siulittuuterpassuit uppernarsarneqarlu-
tillu Petrusi siunissami misilinneqarnerni
pinertusaarnissamut iluaqutigisaminik up-
pernikkut nakussatsinneqarpoq. (2 Petrusi
1:16-19 atuakkit). Takorruugaq uagutsin-
nut aamma taamatut sunniuteqarsinnaa-
voq Petrusitut Jehovap uagutsinnut Naala-
ganngortitaa ilumoorfigiuarutsigu, ilinni-
arfigiuarutsigu, perorsaatissiissutai naqqiis-
sutaalu akuerigutsigit ullullu tamarluin-
naasa maniguulluta malikkutsigu.

22, 23. (a) Petrusip piumassuseqarluarnini isu-
massuisuuninilu qanoq ersersippai? (b) Petrusi,
Jaaku Johannesilu unnuaq taanna aamma qanoq
akissarsisinneqarpat?
24. (a) Jiisusip qaqqami naalannarsisitaanera
Petrusip qanoq iluaqutigaa? (b) Takorruugaq
taanna qanoq iluaqutigisinnaavarput?

UKU EQQARSAATIGIKKIT ...
˙ Amerlasuut Jiisusimik qimatsim-
mata Petrusip uppernini ilumoor-
figinninnissamut qanoq iluaqu-
tigaa?

˙ Petrusip uppernini ilumoorfigin-
ninninilu naqqinneqarnerminik
akuerinninnissamut qanoq
iluaqutigai?

˙ Takorruugaq Petrusip uppernik-
kut qanoq nakussatsissutigaa?

˙ Petrusi uppernikkut qanoq
ilaarusuppiuk?

U P P E R S U S I A T M A L I G U K � P E T R U S I

194



Petrusi, Jaaku Johannesilu takorruuisinneqarnermikkut akissarsisinneqarput



PETRUSIP imminnut qiviarnertik puiunngisaannarpaa. Jiisusip pa-
katserpasinnera assuarinnippasinneraluunniit isaatigut Petrusip ta-
kusinnaavaa? Tamanna qulakkeerlugu oqaatigisinnaanngilarput,
Biibilimi allassimaannarpoq ‘Naalakkap Petrusi qiviaraa’. (Luk
22:61) Imminnut qiviaramik Petrusip ajortuliungaarsimalluni paa-
sivaa. Miserratiginninngisaannarniarluni oqarnikuugaluarluni Jii-
susip siulittuineratorluinnaq iliorluni – Naalakkaminik asasami-
nik miserratiginnilluni – paasivaa. Petrusi aatsaat taama ajortigi-
sumik misigisaqarpoq.

2 Petrusili suli neriuutissaqarpoq. Upperluartuugami ajortulia-
minik aaqqiisinnaallunilu Jiisusip ilinniartitsissutaasa pingaarner-
paartaasa ilaannik maleruaanissani – isumakkeerfiginnittalernissa-
ni – suli ilikkarsinnaavaa. Uaguttaaq tamanna aamma ilikkartaria-
qaratsigu Petrusip isumakkeerfiginnittarnissaq qanoq ilikkarneraa
sammeriartigu.

Angut ilikkagassarpassualik
3 Qaammatit arfinillit missiliorlugit tamatuma siornagut Pe-

trusip illoqarfimmi najukkamini, Kapernaumimi, Jiisusi ornippaa
aperalugulu: “Naalagaq, qatanngutiga uannut ajortuliortartoq qas-
seriarlugu isumakkeerfigissavara? Arfineq-marloriarlugu allaat?”
Petrusi isumaqarunarpoq kamagittartuulluni. Taamanimi upperi-
sarsiornikkut siuttut naapertorlugit pingasoriaannarluni isumak-
keerfiginnittoqarsinnaavoq. Jiisusilli ima akivaa: “Arfineq-marlori-
aannarnagu, kisianni 77-eriarlugu allaat.” – Matt 18:21, 22.

4 Petrusip ajortuliorfigineqarnerminik kisitseqqissaartarnis-
saa Jiisusip pivaa? Naamik, Petrusip arfineq-marluk eqqaasai

1. Petrusip misigisaasa ajornerpaartaat suusimasinnaava?
2. Petrusip suna ilikkartariaqarpaa, taannalu pillugu oqaluttuaq qanoq iluaqu-
tigisinnaavarput?
3, 4. (a) Petrusip Jiisusi qanoq aperaa, Petrusilu qanoq eqqarsarunarpa?
(b) Petrusip taamani isiginnittaatsimit nalinginnaasumit sunnerneqarsimanera
Jiisusip qanoq ersersippaa?

KAPITALI 23

Isumakkeerfiginnit-
tarnissaq ilikkarpaa

“Naalakkap Petrusi qiviarpaa”



77-inngortinnerisigut asanninnerup isumakkeerfiginninnermut
tunngatillugu killiliisannginnera ersersippaa. (1 Kor 13:4, 5) Petru-
sip taamani isiginnittaatsimit nalinginnaasumit sunnerneqarsima-
nera, inunnik naakkittaatsunik isumakkeerfiginnikkusunngitsunil-
lu ilaarsinera, Jiisusip ersersippaa. Guutimilli ilaarserusuttut allanik
isumakkeerfiginnittuartariaqarput. – 1 Johannesi 1:7-9 atuakkit.

5 Petrusip Jiisusi assortulinngilaa. Jiisusilli ilinniartitsissutaa
uummammiuliuppaa? Ilaannikkut allanit isumakkeerfigineqarnis-
samik qanoq pisariaqartitsitigaluta paasigaangatsigu isumakkeerfi-
ginninneq pillugu ilikkagaqarnerusarpugut. Taamaattumik Jiisusip
toqunera sioqqullugu pisut sammeriartigit. Nalunaaquttap-akun-
nerini taakkunani Petrusi ajortulioqattaarpoq Naalakkaminillu isu-
makkeerfigineqartariaqarluni.

Arlaleriarluni isumakkeerfigineqartariaqarpoq
6 Unnuk taanna, Jiisusip nunarsuarmi inuuffigisaa kingulleq,

pingaaruteqarluinnarpoq. Jiisusip apustilini arlalinnik, soorlu ma-
niguunnermik, suli ilinniartikkusuppai. Jiisusi ajoqersukkami isi-
gaannik asattuinermigut, kiffat nikanarnerpaat suliassaannik isu-
maginninnermigut, maniguunnermik maligassiuivoq. Siullermik
Petrusip Jiisusi isikkaminik asattuiniarnersoq aperaa. Taava isikka-
minik asattueqqunngilaa. Naggataatigulli isikkami saniatigut as-
samminik niaqquminillu Jiisusi asattueqquaa! Jiisusip kamaatiler-
nagu eqqissisimalluni iliuutsimi pingaaruteqassusianik isumaanil-
lu nassuiaappaa. – Joh 13:1-17.

7 Tamatuma kinguninngua Jiisusip kamagittarnera Petrusip
misileqqippaa. Apustilit kina arlartik annerunersoq oqqassutigiler-
paat, inuttullu makitaneq pissutigalugu pisumi kanngunartumi ta-
matumani Petrusip oqqateqataanera qularnanngilaq. Jiisusilli inus-
siarnersumik naqqippai allaallu iliuuserisimasaat, Naalakkaminnut
ilumoorfiginninnerat, pillugu nersualaarlugit. Tamarmilli imminik
qimatsiumaarnerat siulittuutigaa. Petrusi akilluni oqarpoq Jiisusi
toqumut allaat najorusullugu. Jiisusilli oqarfigaa kukkukooq angu-
tiviaq marloriarluni qarlortinnagu pingasoriarluni miserratigissa-
gaani. Petrusip Jiisusi akerliliinnarnagu apustilinit allanit aalajaan-
nerunerminik ersersitsiumaarnini oqarataarutigaa! – Matt 26:31-35;
Mark 14:27-31; Luk 22:24-28; Joh 13:36-38.

8 Jiisusip Petrusi kamaatilerpaa? Erloqingaaraluarluni Jiisusip

5. Qaqugukkut isumakkeerfiginninneq pillugu ilikkagaqarnerusarpugut?
6. Jiisusip apustilini maniguunnermik ilinniartimmagit Petrusi sua, Jiisusilli
qanoq pivaa?
7, 8. (a) Jiisusip kamagittarnera Petrusip qanoq misileqqippaa? (b) Jiisusip
inussiarnersuunini isumakkeerfiginnittarninilu qanoq ersersittuarpai?

apustilimi naammalluinnanngitsut pissusii nuannersut isiginiarne-
ruai. Petrusip miserratigissagaani nalunngikkaluarlugu ima oqarfi-
gaa: “Qinnuppakkit uppersutsit soraaqqunagu. Qaqugulu saakkuit
qatanngutitit nakussatsikkigit.” (Luk 22:32) Petrusip ajortuliani
peqqissimissutigissagaa Guutimullu aalajaalluni kiffartoqqilernis-
saa qularinagu Jiisusip taamaalilluni ersersippaa. Inussiarnersuu-
nermut isumakkeerfiginninnermullu tunngatillugu maligassaallua-
ngaarami, ilaa?

9 Kingusinnerusukkut naatsiivimmi Getsemanemi Petrusi ataa-
siaannarnani naqqinneqartariaqarpoq. Jiisusip qinunermini Petrusi,
Jaaku Johannesilu eqqumaqquai. Jiisusip annilaangangaarluni ta-
persersorneqartariaqarnerani Petrusi ilaalu sinileqattaarput. Jiisu-
sip misiginneqatiginnilluni isumakkeerfiginnillunilu ima oqarfigai:
“Anersaaq kajumikkaluarpoq, uinilli qajannarpoq.” – Mark 14:32-41.

10 Tamatuma kinguninngua inupiluit nanerualisarlutik, pana-
lisarlutik anaatalisarlutillu tikiummata naliliisinnaassuseqarlutik
mianersorlutillu iliuuseqartariaqarput. Petrusilli isumaalliorluni
panani amoriarlugu Malkusip, palasiunerup kiffaata, niaquata tu-
ngaanut panariarami taanna siutaarpaa. Jiisusip eqqissisimalluni
Petrusi naqqeriarlugu nakuusinnginnissamik najoqqutassiaq ajo-
qersugaasa ulloq manna tikillugu maleruagaat nassuiarpaa. (Matt
26:47-55; Luk 22:47-51; Joh 18:10, 11) Petrusi Naalakkaminut
ajortulioqattaareerami isumakkeerfigineqarnissamik pisariaqartit-
sivoq. Petrusip kukkuneri tamatta ajortuliukulasarnitsinnik eq-
qaasitsissutigaavut. (Jaaku 3:2 atuaruk). Tamatta ullut tamaasa
Guutimit isumakkeerfigineqarnissaq pisariaqartittarparput. Petru-
sili unnuaq taanna suli ingasannerusunik ajortuliortussaavoq.

Petrusip ajortuliaasa ingasannerpaartaat
11 Jiisusip inupiluit oqarfigai ujaarippanni apustilini qimagu-

titiinnaqqullugit. Petrusip allatut ilioriarsinnaanani Jiisusi inu-
pilunnit tigusarineqartoq isiginnaarpaa. Tamatumalu kingorna
apustilit allat ilagalugit qimaavoq.

12 Palasiunerusimasup Annasip illuani Jiisusi siullermeerluni
killisiorneqarpoq, immaqalu taassuma eqqaani Petrusip Johannesil-
lu qimaajunnaarlutik Jiisusi tassannga ingerlanneqarmat “ungasia-
niit” malilerpaat. (Matt 26:58; Joh 18:12, 13) Petrusi qunutuu-
junngilaq. Malinnaassaguni sapiissuseqangaartariaqarpoq. Inupilu-
it sakkulisartut ilaat Petrusip innarlereerpaa. Matumanili Petrusi

9, 10. (a) Sooq naatsiivimmi Getsemanemi Petrusi naqqinneqartariaqarpa?
(b) Petrusip kukkussutai sumik eqqaasitsissutigaavut?
11, 12. (a) Jiisusi tigusaareermat Petrusip sapiissuseqarnini qanoq ersersip-
paa? (b) Petrusi oqarnermisut qanoq iliunngila?

pisariaqassappat Naalakkaminik toqoqateqarnissamut piumassuse-
qarnerminik, ilumoorfiginnilluni asanninnermik ersersitsiumaar-
nerminik, oqarsimanini malillugu iliunngilaq. – Mark 14:31.

13 Ullumikkut inuppassuit Petrusip pisimaneratut allanit malu-
gineqannginniassagamik Kristusi “ungasianiit” malinniartarpaat.
Petrusilli kingusinnerusukkut allanneratut Kristusi malissagutsi-
gu sapinngisamik qanittariaqarlugulu iliuutsitta qanoq kingune-
qarnissaat apeqqutaatinnagu maligassiuinera ilaartariaqarparput.
– 1 Petrusi 2:21 atuaruk.

14 Jiisusi Jerusalemimi illorsuarmukaanneqarmat Petrusi ma-
linnaavoq. Illorsuaq taanna Kajfasip, pisuup palasiunerullu pissaa-
neqangaartup, najugaraa. Illorsuit taamaattut nalinginnaasumik
kaajaluisalerlugit saavatigullu isaarialerlugit sananeqartarput. Pe-
trusi isaariamut pivoq, iseqqusaananili. Johannesip, palasiunermik
ilisarisimannittup isereersullu, uterluni isaaffimmik paarsisoq aku-
ersitillugu Petrusi isertippaa. Petrusip Johannesi nikorfaqatigigu-
nanngilaa; aamma Naalakkani tapersersorniarlugu illumut iserniar-
sarinngilaq. Inussiat kiffallu unnuakkut nillertumi eqqartuussine-
rup nalaani Jiisusi pillugu sallullutik nalunaajaasussat iserlutillu
aneqattaartut isiginnaarlugit ikumatitap eqqaaniittut ilagalugit kaa-
jaluisamiiginnarpoq. – Mark 14:54-57; Joh 18:15, 16, 18.

15 Kiffap arnap Petrusi isaariakkut isertitani ikumatitap qaama-
nerani takulluarsinnaaleramiuk ilisarilerpaa. Ima unnerluusserpalul-
luni oqarpoq: “Illittaaq Jiisusi Galilæamioq ilagaat.” Petrusi tupaal-
lalluni Jiisusi ilisarisimannginnerarpaa allaallu kiffap arnap suna pi-
neraa paasinnginnerarlugu. Allanit maluginiarneqarumanani isaari-
aanut anillappoq, kiffalli arnap allap ilisaraa imalu oqarluni: “Uuma
Jiisusi Nazaretimioq ilagaa.” Petrusi uppernarsaavoq: “Inuk taanna
naluara.” (Matt 26:69-72; Mark 14:66-68) Immaqa matumani aap-
passaanik misiarnermini kukkukooq angutiviaq qarlortoq Petrusip
tusaavaa, Jiisusilli nalunaaquttap-akunneri arlalialuit sioqqullugit si-
ulittuutaanik eqqaamanninnissamut tupaqqavallaarluni.

16 Petrusi malugineqarumanani toqqorterniarsarivoq. Sivitsun-
ngitsorli inuit kaajaluisamiittut taassuma tungaanukarput. Malku-
sip, kiffap Petrusimit innarlerneqartup, ilaqutaa taakkua ilagaat.
Taanna Petrusimut ima oqarpoq: “Ilagalugu naatsiivimmiittutit ta-
kunnginnerpakkit!” Petrusi misigigami kukkunerannik qularun-
naarsittariaqarlugit, sallusimaguni perloqquneqarnissaminik oqaa-
seqarunarluni, uppernarsaaqqippoq. Matumani Petrusip Jiisusi pi-

13. Kristusi taamaallaat qanoq malinneqarsinnaava?
14. Jiisusip unnuakkut eqqartuussaanerani Petrusi sua?
15, 16. Petrusip pingasoriarluni miserratiginninnissaa pillugu Jiisusip siulittuu-
taa qanoq eqquuttoq nassuiaruk.

ngajussaanik miserratigaa. Taamatullu oqarniariartoq kukkukooq
angutiviaq unnuk taanna aappassaanik qarlorpoq. – Joh 18:26, 27;
Mark 14:71, 72.

17 Jiisusi aneerasaartarfimmut kaajaluisamut sammisumut
anillaqqammerpoq. Tassani kapitalip aallaqqaataani allaatigineqar-
tutut Petrusi qiviarpaa. Taamaalisorlu Petrusip qanoq ingasatsigi-
sumik Naalakkaminut ajortuliorsimalluni paasilerpaa. Kaajaluisa-
mit anillappoq ilerasungaangaarluni. Qaammatip tarrikkiartortup
qinngornerani illoqarfiup aqquserngisigut ingerlavoq. Qullilinera-
nik isigisai iseriaasapput. Nunusinnaajunnaarami qiangaalerpoq.
– Mark 14:72; Luk 22:61, 62.

18 Inuk qanoq ingasatsigisumik ajortuliorsimalluni paasigaa-
ngamiuk isumakkeerfigineqarsinnaanngitsutut misigeqqajaasin-
naasarpoq. Petrusi aamma taamatut misigigunarpoq. Isumakkeer-
figineqarsinnaava?

Petrusi isumakkeerfigineqarsinnaava?
19 Aqaguani Jiisusi qanoq pineqartoq takullugu Petrusi alia-

sunnerulersimassaaq. Ulloq taanna nalunaaquttap-akunneri arlal-
lit naallioreerluni Jiisusi toqummat imminut avoqqaarisimassaaq.
Naalakkami nunarsuarmi inuttut naggammik inuunermini naalli-
unneranik ajornerulersitsisimanini eqqaagaangamiuk Petrusi alia-
sungaartarsimassaaq. Petrusi aliasungaaraluarluni isumatsaqqani-
ni pillugu sapilinngilaq. Sivitsunngitsormi ajoqersukkat allat ilagi-
lerai oqaluttuami eqqaaneqarmat tamanna nalunngilarput. (Luk
24:33) Qularnanngitsumik apustilit tamarmik ippassaammat alia-
nartumik pisoqarmat iliuutsitik peqqissimissutigalugit sapinngisa-
minnik tuppallersaqatigiinniarsaripput.

20 Matumani Petrusip aalajangigaasa pitsaanerpaartaasa ilaat
ersarippoq. Guutip kiffani kukkussutiminik, immaqa allaat ajorlu-
innartumik, aaqqiiniarluni sapinngisaminik iliuuseqartoq isumak-
keerfigisinnaavaa. (Ussatit 24:16 atuaruk). Aliasungaaraluarlu-
ni qatanngutiminik peqateqarnermigut Petrusip ilumoortumik
uppernini ersersippaa. Inuk aliasungaartoq ilerasuuteqangaartor-
luunniit immikkoorniarsinnaasarpoq, tamannali ulorianarsinnaa-
voq. (Uss 18:1) Uppeqatinut attaveqartuarneq anersaakkullu na-
kussatseqqinneq pitsaanerujuaannarput. – Hebr 10:24, 25.

17, 18. (a) Naalakkaminut qanoq ingasatsigisumik ajortuliorsimalluni paasi-
gamiuk Petrusi sua? (b) Petrusi qanoq misigigunarpa?
19. Petrusi ajortuliornini pillugu qanoq misigisimassava, qanorlu nalunngilar-
put isumatsannini pillugu sapilinngitsoq?
20. Petrusip aalajangigaasa pitsaanerpaartaasa ilaat qanoq ilinniarfigisinnaa-
varput?

21 Petrusip anersaakkut qatanngutini ilagigamigit Jiisusip ti-
maata ilivermiinnginnera pillugu nutaarsiassaq uissuumminar-
toq tusarpaa. Petrusi Johannesilu Jiisusip ilivianut ujaqqamik as-
serneqarsimasumut arpapput. Johannesi, inuusunnerugunartoq,
siulliulluni apuuppoq. Iliveq ammasoq takugamiuk qulalerpoq.
Petrusili anertikkaraluarluni ingerlaannaq iserpoq. Jiisusip timaa
ilivermiinngilaq! – Joh 20:3-9.

22 Jiisusip makititaasimanera Petrusip upperaa? Aallaqqaam-
muunngitsoq. Jiisusip toqusunit makissimanera nalunaarutigini-
arlugu inngilit saqqummernerat pillugu arnat oqaluttuartut uppe-
rinngilai. (Luk 23:55-24:11) Ullorli taanna naangajalersoq Petrusi
aliasukkunnaarlunilu qularunnaarpoq. Jiisusi anersaatut pissaani-
littut makissimavoq! Ajoqersukkaminut tamanut saqqummerpoq.
Petrusili saqqummerfigeqqaarpaa. Ulloq taanna apustilit ima oqar-
put: “Naalagaq ilumut makissimavoq, Siimuullu takusimavaa.”
(Luk 24:34) Taamatuttaaq ulloq taanna Jiisusip “Kefasimit kingor-
nalu taakkunannga aqqaneq-marluusunit” takuneqarnera apusti-
lip Paulusip allaatigaa. (1 Kor 15:5) Petrusi Kefasimik Siimuumil-
lu taaneqartarpoq. Jiisusip ulloq taanna Petrusi kisimiitsillugu saq-
qummerfigaa.

23 Naapinneq killitsinnartoq taanna Biibilimi sukumiinerusu-
mik allaatigineqanngilaq. Jiisusip Petrusillu kisimik qanoq pisoqar-
toq nalunngilaat. Takorluuinnarsinnaavarput Naalakkami asasami
makissimasup takunera aamma aliasungaarnerminik peqqissimi-
nerminillu oqaluttuunnera Petrusip killinneqaatigingaarai. Petru-
sip isumakkeerfigineqarnissani allanit tamanit kissaatiginerpaavaa.
Jiisusimit isumakkeerfigineqarluinnarnera qularinngilluinnarsin-
naavarput. Ullumikkut kristumiut ajortuliorsimasut Petrusi pillugu
oqaluttuaq eqqaamasariaqarpaat. Guutimit isumakkeerfigineqar-
sinnaanngitsutut eqqarsanngisaannartariaqarpugut. Jiisusip Ataa-
tani, ‘isumakkeerfiginnittuartoq’, assigilluinnarpaa. – Es 55:7.

Isumakkeerfigineqarnerminik
uppernarsaavigineqaqqippoq

24 Jiisusip apustilini naapeqqinniassagamigit Galilæamukaqqu-
ai. Apuukkamik Petrusi Galilæap Tasersuani aalisarniarluni aalaja-
ngerpoq. Apustilit arlallit aalisariaqatigaat. Petrusi tasersuarmi ilisi-

21. Petrusip anersaakkut qatanngutini ilagigamigit suna tusarpaa?
22. Sooq Petrusi aliasukkunnaarlunilu qularunnaarpa?
23. Sooq ullumikkut kristumiut ajortuliorsimasut Petrusi pillugu oqaluttuaq
eqqaamasariaqarpaat?
24, 25. (a) Petrusip Galilæap Tasersuani unnuakkut aalisarnera oqaluttuariuk.
(b) Aqaguani ullaakkut Jiisusi tupinnartuliormat Petrusi sua?

malluakkamini aalisaqqilerpoq. Umiatsiap neeqquluppalunnera,
imarpalunnera qassutinillu passussinini aliannaarutigisimassavai.
Unnuaq taanna angutit pisaqanngillat. – Matt 26:32; Joh 21:1-3.

25 Qaalernerani angutip tasersuup sinaaniit aalisartut umiatsiap
illuatungaatigut qassuseqqullugit suaarpai. Peqqusineratut iliora-
mik aalisakkat 153-it pisaraat! Petrusip angut kinaanersoq nalun-
ngilaa. Umiatsiamit imaanut tingivoq nunallu tungaanut naluler-
luni. Jiisusip ikinngutini aalajaatsut aalisakkanik siaasakkaminik
tasersuup sinaani sassaallerfigereerlugit Petrusi oqaloqatigilerpaa.
– Joh 21:4-14.

Petrusi umiatsiamit
imaanut tingivoq
nunallu tungaanut
nalulerluni

26 Jiisusip aalisakkat immaqa tikkuariarlugit Petrusi ima ape-
raa: “Taakkunannga asaneruinga?” (NW ) Petrusip aalisartutut
inuuneq Jiisusimit asaneruaa? Petrusip Naalakkani pingasoriarluni
miserratigaa, maannalu ikinngutini tusaatillugit Jiisusimik asan-
ninnerminik pingasoriarluni uppernarsaanissamut periarfissinne-
qarpoq. Petrusi uppernarsaagaangat Jiisusip illernartumik kiffar-
tornermik salliutitsinikkut, Kristusip savaataanik – ajoqersukka-
nik aalajaatsunik – nerliinikkut, nakussatsitsinikkut paarsinikkul-
lu asanninnermik ersersitsisaqqullugu oqarfigisarpaa. – Luk 22:32;
Joh 21:15-17.

27 Jiisusip taamaalilluni Petrusip imminit Ataataminillu ator-
luarneqarsinnaanera uppernarsarpaa. Ilagiinni Kristusimit siuler-
sorneqartuni Petrusi pingaarutilimmik inissisimaffeqalissaaq. Jii-
susip isumakkeerfiginnilluinnarneranut tamanna uppernarsaataal-
luarpoq! Qularnanngitsumik Petrusip Jiisusimit isumakkeerfigine-
qarnini qujamasuutigalugulu kukkussutini ilinniutigaa.

28 Petrusip suliassani ukiorpassuarni aalajaalluni isumagaa. Jii-
susip toqunissani aqaguttoq unnukkut peqqusineratut qatannguti-
ni nakussatsippai. Kristusip ajoqersugai Petrusip saamalluni kama-
gittarlunilu paaralugillu nerlersorpai. Jiisusimit Petrusimik, qaar-
sumik isumalimmik, atserneqarnerminut naapertuuttumik iliuu-
seqarpoq. Petrusi ilagiinnut iluaqutaasumik patajaallunilu aalajaal-
lunilu tatiginartuuvoq. Tamanna asannilluni allagaanit marlunnit,
Biibilimi atuakkanit pingaaruteqartunit, uppernarsarneqarpoq. Jii-
susip isumakkeerfiginninneq pillugu ilinniartitsissutaanik Petru-
sip puiukkiussisimanera allakkanit taakkunannga aamma ersersin-

neqarpoq. – 1 Petrusi 3:8, 9; 4:8 atuakkit.
29 Uaguttaaq tamanna ilinniarfigilluarsin-

naavarput. Kukkussutivut amerlasuut pillu-
git isumakkeerfigeqqulluta Guuti ullut tamaa-
sa qinnuigisarparput? Isumakkeerfiginninne-
ra akuerisarlugulu ajortitsinnik minguiarneqar-
sinnaanerput upperaarput? Allanik isumakkeer-
figinnikkumasarpugut? Taamaaliortarutta Pe-
trusi uppertoq Naalagaalu nallittuisoq ilaassa-
vavut.

26, 27. (a) Jiisusip Petrusi sunissamut pingasoriarluni
periarfissippaa? (b) Jiisusip Petrusi isumakkeerfigilluin-
narlugu qanoq uppernarsarpaa?
28. Petrusi aterminut naapertuuttumik qanoq iliuuse-
qarpa?
29. Petrusi uppertoq Naalagaalu nallittuisoq qanoq
ilaarsinnaavavut?

UKU EQQARSAATIGIKKIT ...
˙ Petrusip isumakkeerfiginninner-
mut tunngatillugu eqqunngitsu-
mik isiginnittaaseqarnini qanoq
ersersippaa?

˙ Jiisusip isumakkeerfiginnittarnera
Petrusip qanoq misilippaa?

˙ Jiisusip Petrusimik isumakkeerfi-
ginninnini qanoq ersersippaa?

˙ Petrusi uppertoq Jiisusilu nallittui-
soq qanoq ilaarusuppigit?

U P P E R S U S I A T M A L I G U K � P E T R U S I

UPPERNEQ. Oqaaseq taanna nuannersoq pis-
suserineqartussamut nuannersumut atorne-
qartarpoq. Oqaaserli alla una aamma eqqar-
saatigisariaqarparput: “Pingaaruteqarluinnar-
toq!” Uppersuseqanngikkuttami uppersuse-
qalernissarput pingaaruteqarluinnarpoq. Up-
persuseqaruttalu uppernerput paarilluartaria-
qarlugulu ineriartortittariaqarparput. Sooq?

2 Takorlooruk inoqajuitsukkut isorartuukkut
angalallutit. Imeq pisariaqartilluinnarpat.
Imeq nassaat seqinermit tissortinneqanngin-
niassammat sissuertariaqarpat. Ornikkannut
apuunnissavit tungaanut naammattumik
imissaqarniassagavit imerfiit arlaleriarlutit
immeqqittariaqarpat. Ullumikkut silarsuarmi
anersaakkut inoqajuitsutut ittumi upperneq
ilumoortoq – imertut ittoq – qaqutigoortoq
sissuerneqanngikkuni immerneqanngikkunilu
tissoriaannaavoq. Inuuinnarumalluta imermik
pisariaqartitsinitsitut uppersuseqanngikkutta
anersaakkut toqussaagut. – Rom 1:17.

3 Uppernermik pisariaqartitsilluinnarnerput
tamatuminngalu ineriartortitsinissap upper-
suseqartuarnissallu ajornakusoornera Jeho-
vap nalunngilaa. Qularnanngitsumik taman-

1, 2. Sooq maannangaaq uppernermik ineriartor-
titsisariaqarpugut? Assersuuteqarit.
3. Uppernitsinnik ineriartortitsiniassagatta Jehovap
sunik tunivaatigut, suullu marluk eqqaamassava-
vut?

na pissutigalugu maligassatsinnik tunivaa-
tigut. Jehovap apustili Paulusi isumassarsisil-
lugu ima allatsippaa: ‘Malinniarsigit upper-
nikkut nikallujuinnikkullu Guutip neriorsuuti-
gisaanik kingornussisussat.’ (Hebr 6:12) Ta-
mannalu pissutigalugu angutit arnallu up-
perluartut, soorlu atuakkami matumani
eqqartorneqartut, ilaarnissaannik Jehovap
peqatigiissortaanit kajumissaarneqartarpu-
gut. Taavami maanna qanoq iliussaagut? Uku
marluk eqqaamassavavut: (1) Uppernerput
nakussatsittuartariaqarparput; (2) neriuuter-
put eqqarsaatigiuartariaqarparput.

4 Uppernerit nakussatsittuaruk. Saatani up-
pernermut akeraavoq pissaanilik. Silarsuup
naalagaata uppersuseqalernissaq sapernarsi-
sinniarlugu pissutsit aaqqissuussaanerat
manna anersaakkut inoqajuitsunngortippaa.
Taanna uagutsinnit nukittunerungaarpoq.
Tamanna pissutigalugu misigilissaagut up-
pernermik ineriartortitsisinnaanatalu nakus-
satitsisinnaanata? Naamerluinnaq! Jehova
ilumoortumik uppersuseqalerusuttunut ta-
manut ikinngutaavoq pissaaneqarnerpaaq.
Ikiortigigutsinni Diaavulumik akiuisinnaanit-
sinnik allaallu qimaatitsisinnaanitsinnik neri-
orsorpaatigut. (Jaak 4:7) Ullut tamaasa up-

4. Saatanip uppernermut akeraanini qanoq erser-
sippaa, taamaattorli sooq nikallussanngilagut?

Naggasiut

‘Malinniarsigit uppernikkut nikallujuinnikkullu Guutip
neriorsuutigisaanik kingornussisussat.’ – HEBRÆERIT 6:12.

pernitsinnik nakussatsitsinitsigut ineriartortit-
sinitsigullu Diaavulu akiortarparput. Qanoq?

5 Sammeriikkatsitut angutit arnallu aala-
jaatsut Biibilimi eqqaaneqartut inunnguuse-
ralugu uppersuseqanngillat. Jehovap aner-
saava illernartoq uppernermik ineriartortitsi-
sartuusoq inuunermikkut ersersippaat. (Gal
5:22, 23) Qinunikkut ikioqqusarmata Jehova
uppernerannik nakussatsitsiuarpoq. Taakku-
natut eqqaamajuartigu ikioqqullutik qinusut
qinnutitillu naapertorlugit iliuuseqartartut
Jehovap anersaaminik naammattumik tunisa-
rai. (Luk 11:13) Aamma allatigut iliuuseqar-
sinnaavugut?

6 Uppernikkut maligassaalluartut ilaannaat
atuakkami matumani sammivavut. Maligas-
saalluartut suli amerlanerujussuupput! (He-
bræerit 11:32 atuaruk). Nammineq atuaq-
qissaarnermi taakkua assigiinngitsutigut mali-
gassiuinerat pillugu sammineqarsinnaasut
amerlasoorujussuupput. Inuit upperluartut
pillugit Biibilimi oqaluttuanik qarsupittumik
atuarneq uppernermik pisariaqartumik na-
kussatsitsinavianngilaq. Atuarnerput tamak-
kiisumik iluaqutigiumallugu Biibilimi oqalut-
tuat ataqatigiinnerisa tunuliaqutaasalu misis-
sornissaannut piffissaqartariaqarpugut.
Angutit arnallu taakkua naammalluinnan-
ngitsut ‘uatsitut misigissuseqarnerat’ (NW )

5. Angutit arnallu upperluartut Biibilimi eqqaane-
qartut qanoq uppersuseqalerpat? Nassuiaruk.
6. Biibilimi oqaluttuanik atuaqqissaarnerput
qanoq tamakkiisumik iluaqutigisinnaavarput?

eqqaamajuarutsigu maligassiaat uagutsinnut
piviusuunerulissapput. (Jaak 5:17) Uagut
unamminiarnartitatsinnut ajornartorsiutitsin-
nullu assingusumik nalaataqaraangamik qa-
noq misigisarnersut takorloortarsinnaavarput.

7 Aamma iliuutsitsigut uppernerput nakus-
satsittarparput. Tassami “upperneq sulianik
ilaqanngitsoq toqungavoq”. (Jaak 2:26) Ta-
korlooruk angutit arnallu eqqartoriikkavut
ullumikkut Jehovap uagutsinnut suliassiissu-
taanik isumaginneqquneqaraluarunik qanoq
nuannaartigissasut!

8 Assersuutigalugu Jehova pallorfigiumallu-
gu Aaperaat inoqajuitsumi ujaraannarnik pil-
liiviliamiinnani uppeqatini peqatigalugit neri-
orsuutit “ungasianit” taamaallaat takusimasa-
ni sukumiisumik eqqartorneqartut nassuiar-
neqartullu tusarnaarumallugit naalagaaffiler-
saarfinni ataatsimeersuartarfinnilu nuanner-
suni aaqqissuussaasumik pallorfiginnissin-
naalluni ilisimatinneqartuuguni qanoq misi-
gissasoq takorloorsinnaaviuk? (Hebræerit
11:13 atuaruk). Eliami kunngip ajortup tu-
nussisullu naalakkersuinerata nalaani Jehova-
mut kiffartornermini Ba’alip pruffiitiinik toqo-
raanani eqqissilluni inuit tuppallernartumik
neriuuteqalernartumillu tusarlerniarlugit pu-
laartassallugit ilisimatinneqartuuguni qanoq

7-9. (a) Angutit arnallu upperluartut Biibilimi
eqqaaneqartut uagutsitut Jehovamik pallorfigin-
nissinnaasuugunik immaqa qanoq misigissaga-
luarpat? (b) Sooq iliuuseqarnitsigut uppernerput
nakussatsittariaqarparput?

misigissasoq takorloorsinnaaviuk? Angutit ar-
nallu upperluartut Biibilimi eqqartorneqartut
uagutsitut Jehovamik pallorfiginneqquneqar-
tuugunik ingerlaannaq akuersissagaluarput.

9 Taamaattumik iliuuseqarnitsigut upper-
nerput nakussatsittuartigu. Taamaaliorutta
angutit arnallu Guutip oqaasiani isumassarsi-
arititaasumi eqqartorneqartut ilaassavavut.
Aallaqqaasiummi eqqaaneqartutut misigilis-
saagut ikinngutigilluarlugit. Siunissamili ila-
gisalissallugillu ikinngutigilissavavut.

10 Neriuutit eqqarsaatigiuartaruk. Angutit
arnallu aalajaatsut Guutip neriuutissiissutaa
nakussatsissutigiuartarpaat. Illimmi? Asser-
suutigalugu takorlooruk naapertuilluartut
‘makititaappata’ Guutip kiffaanik aalajaatsu-
nik naapitsineq qanoq nuannertigissasoq.
(Apustilit Suliaat 24:15 atuaruk). Qanoq
apererusussagaluarpigit?

11 Abeli naapikkukku angajoqqaavi pillugit
apererusussaviuk? Aamma ima aperisinnaa-
vat: “Kerubit Edenimik paarsisut oqaloqatigi-
nikuuigit? Akivaatsit?” Noa ima aperisinnaa-
vat: “Taamani inorujussuit qunugaagit? Ukiu-
mi ataatsimi umiarsuarmiinninni uumasut
qanoq isumassorpigit?” Aaperaat naapik-

10. Paratiisimi suna nuannaarutigissavarput?
11, 12. Silarsuassami nutaami uku qanoq ape-
rerusussavigit: (a) Abeli (b) Noa (c) Aaperaat
(d) Ruthi (e) Abigajili (f) Esteri?

kukku ima aperisinnaavat: “Semi attaveqarfi-
ginikuuiuk? Kia Jehova pillugu ilinniartippaa-
tit? Urip qimannissaa ajornakusoorpa?”

12 Aamma arnat aalajaatsut makititaappata
qanoq apererusussanerlugit eqqarsaatigiuk.
“Ruthi, suna pissutigalugu Jehova pallorfigi-
lerpiuk?” “Abigajili, Daavimik ikiuininnik Na-
bali oqaluttuutilerakku annilaangavit?” “Es-
teri, Biibilimi ilissi pillusi oqaluttuaq naam-
mat Mordokajilu qanoq atugaqalerpisi?”

13 Soorunami angutit arnallu aalajaatsut
taakku aamma ilinnut apeqqutissarpassua-
qassagunarput. Ullut kingulliit piffissamilu
erloqinartorsiorfiusumi Jehovap innuttaminik
qanoq pilluaqqusinera pillugit oqaluttuun-
nissaat qilanaarnaqaaq! Qularnanngitsumik
Jehovap neriorsuutini tamaasa qanoq eqquu-
titissimagai tusarlugu killitsissutigingaassa-
vaat. Taamanikkussamut Guutip kiffai aala-
jaatsut Biibilimi eqqartorneqartut inuttut
qanoq ittuunersut takorloortariaqanngilar-
put. Paratiisimeeqatigissavavut! Taamaattu-
mik inuit taakku piviusutut isigiumallugit
sapinngisannik maannakkut iliuuseqartuarit.
Uppernikkut ilaartuakkit. Qanortoq taakku
ikinngutitut peqatigalugit Jehovamut kiffar-
tornerit nuannaarutigiuariuk!

13. (a) Makititaasut immaqa qanoq apererusussa-
vaatsit? (b) Kiffanik aalajaatsunik itsaq inuusunik
naapitsisinnaanerit qanoq isumaqarfigaajuk?

N A G G A S I U T

JEHOVAP NALUNAAJAASUISA IMMIKKOORTORTAQARFIISA ILAAT

